
Харис Фәйзи-Чистапулинең  

шәкерт вакыты  

(https://faizy.ru/haris-fayzi/) 

Харис Фәйзи Истанбулда. 1895 ел
97

 

 

Истанбулда Харис «Дареттәгълим» дигән мәктәпкә
98

 йөри башлаган. 

Аның фатирдашлары исә «Дареттәдрис» дип исемләнгән уку йортына йөр-

гәннәр һәм уку өчен 10 грош 80 тиен акча түләп торганнар. «Дареттәгъ-

лим»дә уку хакы арзанрак була – 5 грош 60 тиен
99

. Сарыф, мантыйк, нәхүне 

Чистай мәдрәсәсендә яхшы гына үзләштерүенә карамастан, егетне 1 нче сый-

ныфка кына алалар. Бу мәктәптә төрекчә язылган гарәп сарыфы белән хисап 

фәне генә укытылган. Хисап курсын Харис рус мәктәбендә укыганда узган 

була
100

. Ләкин анда дөньяви фәннәр укытыла торган хөкүмәт мәктәбенә кереп 

уку теләге зуррак булган. Чөнки, үзе язуынча, «Истанбулга барудан макса-

тым – урыс мәктәпләре кебек төрле фәннәр укытыла торган низамлы хөкүмәт 

мәктәбендә уку», тик «ул вакытта хөкүмәт мәктәбенә шәкерт кабул ителмә-

гәнлектән, бер ай кадәр чарасыз йөрергә» мәҗбүр була
101

. Кырым татары  мө-

галлим Хаҗи Ногман егетне үзе идарә иткән рөшди
102

 мәктәпнең 2 нче сый-

ныфына урнаштыра. Бу мәктәп, Х.Фәйзи язуынча,  Истанбулның  Даут  паша 

Харис Фәйзинең Истанбулдагы «Госмания» мәдрәсәсен  

мәхәлләсендә урнашкан була, һәм ул эчтәлеге белән Россия гимназиясенең 4 

сыйныфы дәрәҗәсенә туры килә. Мәктәп гомумән алганда егетне канәгать-

ләндерми, әмма ул шулай да, программада үзе белмәгән әйберләр булу 

сәбәпле, язга кадәр анда укуын дәвам итә
104

. 1891 елда Истанбулга укыр өчен 

Гобәйдулла Буби белән Фатих Кәрими килә, алар бергәләп имтиханнарга 

әзерләнеп
105

, игъдади
106

 мәктәпнең 1 сыйныфына керәләр
107

. Харис, пан-

сионга керү өчен елына 300 сум кирәк булу, ватаныннан аның кадәр акчаны 

җибәрүләренә ышанычы булмау сәбәпле, нәһаре игъдадине
108

 сайлый
109

. 

Укуга түләү мәсьәләсен хәл итү өчен Харис Фәйзи укытучыга ярдәмче 

булып эшли. Имтиханда бер сыйныфтан икенче сыйныфка гына күчеп кал-

мый, тырышлыгы аркасында сыйныфтагы иң алдынгы 4 шәкертнең берсе бу-

ла, мөкяфәткә
110

 ия була – Солтан Гаидел Хәмиттән бүләккә алтын сәгать 

алуга ирешә. Игъдадине тәмамлап, «гали әл-әгълә» (иң югары) дәрәҗәдә 

шәһадәтнамә ала
111

.  

Төркиядә уку чорында Х.Фәйзи милли-сәяси мәсьәләләр белән дә кы-

зыксына башлый, язучы Әхмәт Мидхәт, фәлсәфәче Җамалетдин әфәнде белән 

таныша, төрек телендә басылган китапларны һәм газеталарны укый. Үз ал-

дына бәлки шунда калырмын, дигән уйны кертә. Ләкин Әхмәт Мидхәтнең 

сүзләрен истә тотып, ватанына кайтырга карар кыла: «Ул безгә һәрвакыт 

Төркиядә калмаска, Русиягә кайтып, татар халкына, татар милләтенә хезмәт 

итү турында киңәшләр бирә иде»
112

. 1897 елда «Хөсәения» мәдрәсәсеннән ча-

кыру алганнан соң, Харис Фәйзи Россиягә кайта һәм педагогик эшчәнлеген 

башлап җибәрә, математика, физика, геометрия, география, тарих кебек фән-

нәрне укыта башлый. Белемен арттыру максатыннан, 1899 елда Мәскәүгә 

барып бухгалтерлык курсларын тәмамлый
113

.  

Х.Фәйзи, Төркиядә белем алган, 6 ел яшәгән кеше һәм беренче чиратта 

педагог буларак, Төркиядә татар балаларының белем алулары, дәреслек һәм 

уку китаплары, уку теле кебек мәсьәләләр буенча фикерләрен татар матбу-

гатында белдереп барган. «Садретдин бәккә хитап» дигән мәкаләсендә ул 

Истанбулда басылган китаплар буенча дәрес бирү, Истанбулда татарлар өчен 

адаптацияләнгән махсус уку йорты ачу, бу мәсьәләләрне хәл итү буенча 

Мәгариф министрлыгында махсус кеше билгеләү кебек проблемаларга тук-

тала. Башлангыч мәктәптә ана телендә белем биреп, рөшдидән соң һәм галия 

мәдрәсәләрдә генә төрек телендә язылган дәреслекләрне файдалану уңышлы 

булачак дигән фикерне җиткерә. Аның фикеренчә, башлангыч чорда татар 

балалары өчен һәм татар, һәм төрек сүзләреннән гыйбарәт булган махсус 

шивә булу мөһим
114

. 

Харис Фәйзи-Чистапули татар мәгарифе тарихына туган телдә язылган
115

 

дәреслекләр авторы буларак кереп калды. Аның «Тәгьлим җәгьрафия» (Ка-

зан, 1903), «Ысул җәгьрафия» (Казан, 1911), «Рәһбәре имля» (Казан, 1914), 

«Мәдхәле җәгърәфия» (Казан, 1908), «Хөласа-и тарих гомуми. Беренче кый-

сем» (Казан, 1903), «Гыйльме әшья» (1910) кебек әсбаплары мәдрәсәләрдә 

кулланылган
116

.  

 Фәйзи Х. Садретдин бәккә хитаб // Өлфәт. 1906. 26 июнь. 
115

 Араларында рус теленнән тәрҗемә ителгәннәре дә бар.  
116

 Татар педагогик фикере антологиясе. Ике томда. Т. 2. Казан: Татар.кит. нәшр., 
2016. Б. 146. 



 

101 

Бәйруттагы Америка көллияте 
 

«... монда да  

татар әдәбияты вә татар матбугаты барлыгын  

исбат кыласымыз килә...» 

(«Вакыт») 

 

ХIХ гасыр ахыры – ХХ гасыр башларында Истанбул, Бәйрут, Каһирә 

кебек шәһәрләрдә мөселман яшьләре өчен Америка уку йортлары ачыла 

башлый
1
. Бәйруттагы Америка көллияте (колледжы) – бу чорда татарлар 

арасында иң популяр уку йортларының берсе була. 1866 елда Америка мис-

сионерлары тарафыннан ачылган әлеге хосусый уку йорты
2
 1920 елда уни-

верситет статусын ала. Белем бирү философиясе Америка университетларына 

тәңгәл килсә дә, программасы Якын Көнчыгыш ихтыяҗларына юнәлтелгән 

бу уку йортының теге яки бу дини оешма белән рәсми бәйләнешләре бул-

мый
3
. Уку йортының төп идеологиясе – барлык кешеләргә, аларның социаль 

чыгышлары, тән төсе (расасы), милләте һәм диненнән бәйсез рәвештә белем 

бирүдән гыйбарәт була. Укучылар, нинди диндә булуларына карамастан, ба-

рысы бергә «эчке кыяфәте белән театрны хәтерләткән христиан гыйбадәт-

ханәсендә лекцияләр тыңлаганнар»
4
.  

Америка көллиятендә белем алган татар яшьләре арасында Борһан Хә-

биб
5
, Троицкидан Закир Бакиров

6
, Оренбург якларыннан Габдулла Газизов 

(матбугатта Сакмарый тәхәллүсе белән билгеле), күренекле татар мәгърифәт-

чесе Фәхрелбәнат Сөләйманиянең улы Габдулла Сөләйманов (1886–1937), За-

кир Габдуллин, Фазыл Бәкер, Фатих Әмирханның бертуган энесе Ибраһим 

Әмирханов (1889–1938) һ.б. бар. Моннан тыш, татар яшьләре Бәйруттагы 

башка уку йортларында да укыганнар. 1908 елда Бәйрут шәһәрендә укучы та-

тарлар арасында «Америка миссионерларының тәрбиясендә булган «Мәдрә-

сәи көллият»тә 3, Франция миссионерлары тарафыннан ачылмыш «гимна-

зия»дә 1 татар шәкерте» була
7
. 1909–1910 еллар тирәсендә, мәсәлән, көллият-

 Кәримуллин Ә. Америка татарлары тарихыннан // Казан утлары. 1990. №1. Б. 168.  

 Ачылган вакыттагы исеме «Сүрия протестант көллияте».  

3

 «Мөхәммәдия» мәдрәсәсен тәмамлаганнан соң, Б.Хәбиб Бәйрутта укый, «Мөхәм-

мәдия»дә физика, химия фәннәреннән шәкертләргә белем бирә. 1917 елда И.Габитов, 
Г.Баруди һәм Г.Баттал белән бергә Ташкент шәһәрендә татар һәм үзбәк телләрендә 
«Шураи Ислам» газетасын оештыруда катнаша, шунда ук мәгариф институтында укыта 

тә барлыгы 8 татар кешесе белем алган
8
. Ә 1913 елда укучылар саны 11 бул-

ган
9
.  

Көллияттә рәсми укыту теле инглиз теле булу сәбәпле, анда кереп укыр 

өчен иң беренче чиратта татар мәдрәсәләрендә гыйлем туплаган яшьләр 

өчен бөтенләй чит булган әлеге телне тирәнтен өйрәнү кирәк булган. Гарәп 

телен дә яхшы белү таләп ителгән, чөнки укытучыларның күпчелегенең ара-

лашу теле гарәп теле булган
10

. Габдулла Газизовның
11

 «Вакыт» газетасына 

юллаган бер мәкаләсендә Бәйрут колледжында уку шартлары турында сүз 

бара. Биредә уку өчен телләр, аеруча Ливандагы гарәп телен (ягъни шул 

сөйләшне) белүнең әһәмиятен ассызыклап, ул: «Безнең Русия мәдрә-

сәләрендә икән ун ел кадәр гарәпчә дип укыган нәрсәләребез мондагы га-

рәпчә берлән, икенче төрле әйткәндә, гарәпләр сөйләшкән тел берлән һич 

алыш-белеше юктыр»
12

, – ди. 

Көллияттә укучы студентлар – алар арасында төрле милләт вәкилләре: 

яһүдләр, әрмәннәр, руслар һ.б.лар булган – һәрберсе үз телләрендә язылган 

китапханәләрен яисә китап киштәләрен булдырганнар. 1914 елда татар сту-

дентлары да шундый бер «татар китапханәсе» ачарга карар кылалар. Бу эш-

нең төп максаты, шәкертләр фикеренчә, «милли әдәбият вә милли әфкяр (фи-

керләр) гомумидән хәбәрдар булып тору өчен хезмәт итә, икенче җәһәттән дә 

шул милләтләрнең әдәбиятлары барлыгын белдереп торадыр»
13

. Ягъни, бе-

ренчедән, әлеге китапханә аша милләт һәм ватан хәбәрләре белән танышып 

торылса, шул ук вакытта ул татарларны башка милләт вәкилләре арасында да 

үзләрен күрсәтергә, танытырга мөмкинлек бирәчәк. «Вакыт» газетасында 

дөнья күргән мәкаләнең авторы – Бәйрут көллияте студенты (исемен атамый) 

болай дип яза: «Моннан алты ел элек (ул вакыт көллияттә минем беренче 

елым иде) көллият профессорларыннан берсе миннән: «Сезнең матбугатыгыз 

бармы? Татарлар нинди хоруфат (хәрефләр) белән язалар?» – дип сорар иде. 

Мин гарәп хоруфаты белән дигәч, бик гаҗәпсенде. Ул да, күрәсең, шул көнгә 

кадәр татар әдәбияты барлыгын белмәгән. Инде без бу китапханәбез белән 

монда да татар әдәбияты вә татар матбугаты барлыгын исбат кыласымыз 

килә»
14

.  

                                                      
8
 Бәйруттан. Бер мәктүб // Вакыт. 1911. 22 июль. 

9
 Бәйрутта татар таләбәсе // Вакыт. 1914. 22 гыйнвар. 

10
 Көллият ачылган вакытта анда укыту теле күпчелек укучылар өчен туган тел бул-

ган гарәп теле булган. Шәкертләр шулай ук госманлы төрек, француз һәм инглиз телләрен 
дә белергә тиеш булганнар. 1887 елдан инглиз телендә укытыла башлый.  

11
 Язмада ул Сакмарлы дип искә алына. Сакмарый буларак та билгеле. 

12
 Бәйруттан. Бер мәктүб // Вакыт. 1911. 22 июль. 

13
 Бәйрутта татар таләбәсе // Вакыт. 1914. 22 гыйнвар. 

14
 Шунда ук. 

Көллият төрле милләт, төрле дин 

вәкилләренең бер-берләрен тану, күрсәтү, 

аралашулары өчен дә мөмкинлекләр ту-

дырган. Төрле бәйрәм вакытларында баш-

ка милләт вәкилләренең үз туган теллә-

рендә нотыклар сөйләгәнен күреп, татар-

лар да татар телендә китап һәм матбугат 

чараларын файдаланып, чыгыш ясауны 

максат итәләр. Моннан тыш, бу көллият-

нең миссионерлар тарафыннан ачылуы 

сәбәпле, анда төп игътибар христиан ди-

ненә бирелгән, һәм әлбәттә, шул тема-

ларга чаралар үткәрелгән. Татарлар, моңа 

җавап итеп, ислам диненә багышланган 

төрле кичәләр үткәргәннәр: «Киләчәктә дә 

бу хакта һәм дә татар милләтенең ни рә-

веш тәрәкъкый итүе хакында үземездә 

бер-ике мәртәбә конференция бирергә уй-

лыйбыз»
15

. Шул рәвешле, читтә яшәгән 

хәлдә алар татар булып калганнар, ислам 

диненә һәм ватанына тугрылык саклаган-

нар, милләтен үстерергә, аны башкалар 

арасында танытырга тырышканнар.  

Көллияттә бик күп юнәлешләр – ме-

дицина, эшмәкәрлек нигезләре, авыл ху-

җалыгы, төзелеш, архитектура һ.б. буенча белем алырга мөмкин булган. 

Телләр өйрәтүгә аеруча зур игътибар бирелгән. Шуңа күрә дә анда укып 

кайткан татар шәкертләре чит илләрдә дә яхшы гына эшли алганнар. 1908–

1914 елларда Бәйрут көллиятендә белем алган
16

, татарлар арасында беренче 

совет дипломатларының берсе Ибраһим Әмирханов, мәсәлән, бу уку йортын-

да алган белемнәре – гарәп, инглиз, төрек телләрен яхшы үзләштерүе нәти-

җәсендә 1924–1926 елларда Согуд Гарәбстанында СССР консуллыгында 

уңышлы гына хезмәт куя
17

. 

Икенче бер татар шәкерте – Әхмәтзыя Тупеев (1885–1946), чыгышы 

белән Уфа губернасының Бөре өязе Өчбүлә авылыннан, мәдрәсә тәмамлаган-

нан соң, яхшы дөньяви белем алу максаты белән Госманлы дәүләтенә китә 

һәм Бәйрут көллиятенә укырга керә. Биредә ул табигать фәннәре факульте- 

                                                      
15

 Бәйрутта татар таләбәсе // Вакыт. 1914. 22 гыйнвар. 
16

 Багаутдинов Ф.Н. Младший брат Фатиха Амирхана // Научный Татарстан. 2013. 
№ 1. С. 88. 

17
 Ахметова Д.И. Фатих Амирхан в фотографиях. Казань: ИЯЛИ, 2016. С. 21. 

 

Ибраһим Әмирханов  

Бәйрутта укыган чорда. 1911 ел 

(ТР ФА Г.Ибраһимов ис. тел, 

әдәбият һәм сәнгать 

институтының Язма һәм 

музыкаль мирас үзәге) 

тында укый. Россиягә кайтканнан соң, күп кенә чит мәмләкәтләрдә белем 

алган студентлар кебек, белем турындагы таныклыгын (дипломын) якларга 

туры килә. Революциягә кадәр аз гына вакыт аралыгында мулла булып ала, 

совет чорында укытучылык итә, Уфадагы 15 нче татар мәктәбенең директоры 

була
18

. 

Чит ил уку йортларына татар яшьлә-

рен җибәрүдән төп максат – заманча белем-

нәргә ия булган, милләтнең алга таба үсе-

шен тәэмин итәрлек белгечләр әзерләү бу-

ла. Бу эшнең матди ягын татар байлары, 

иганәчеләр күтәргән. Алар Бәйрут көллия-

тендә укып кайткан яшьләрне күп очракта 

яхшы әзерлекле дин эшлекләре буларак 

күрергә теләгәннәр. Троицк шәһәрендәге 

«Мөхәммәдия» мәдрәсәсе мөгаллиме Нияз 

Максудовны да (Нияз Мөхәммәтхаҗи улы 

Вилданов) сәүдәгәр Яушевлар, «муллалык-

ка укырга җибәрәбез дип», Бәйрутка юл-

лыйлар. Ләкин Максудов Бәйруттан, алар 

күзаллаганча, «мулла булып кайтмый, 

Аляфранкка (Европага) китеп
19

, чалма уры-

нына, эшләпә киеп кайта. Футбол уйнарга 

өйрәнгән була. Шәкертләрне футбол уйнар-

га өйрәтә»
20

. Билгеле булганча, ул татар 

яшьләренә дөньяви белемнәр бирүне алга 

сөрә, 1915 елда Троицкида ачылган дарел-

мөгаллиминнең (башта «Вазифа» исеме 

белән йөртелә) оештыручысы да Нияз Мак-

судов була
21

. 1918 елда Н.Максудов, укуын 

дәвам иттерү нияте белән, Владивосток 

                                                      
18

 Габдрафикова Л. Его звали Ахметзия Тупеев, и он был... URL: https://dzen.ru/me 
dia/liliyagabdrafikova/ego-zvali-ahmetziia-tupeev-i-on-byl-631e01487e6c9644e0e1e9d7 (дата 
обращения: 13.04.2023). 

19
 «Аляфранкка (Европага) китеп» – мөгаен, бу урында текстны укуда ялгышлык 

киткән, фаразлавыбызча, дөресе «а-ля франка киеп» (ягъни европача киенеп) булырга 

тиеш. 
20

 Мөхәммәтшин З. Көньяк Урал татарлары XX гасыр башы матбугатында, шә-
җәрәләрдә // Милли-мәдәни мирасыбыз: Чиләбе өлкәсе татарлары. 2 нче басма. Казан, 
2021. Б. 394. 

21
 Денисов Д.Н., Хабутдинов А.Ю. Формирование и эволюция мусульманских об-

щин Троицка и Челябинска в конце XVIII – начале XX века // Tatarica. 2021. Вып. 17. 
С. 98. 

 

Әхмәтзыя Тупеев –  

Бәйруттагы Америка  

көллияте шәкерте  
(https://dzen.ru/a/Yx4BSH5slkTg4enX) 

аркылы Америкага китә. Ләкин ватанына кире әйләнеп кайтырга насыйп бул-

мый. Укуын тәмамлаганнан соң
22

, Максудов Нью-Йоркта Шәрык факульте-

тында декан булып эшли
23

. Аның исеме Нью-Йоркта 1927 елда оешкан «Мө-

селман берлеге» базасында ачылган «Америка татарлары ассоциациясе»н 

оештыручылар арасында очрый
24

.  

Әйтеп кителгәнчә, Бәйрут көллияте татар яшьләрен иң күп җәлеп иткән 

уку йортларының берсе булган. Анда укырга күпләр омтылыш ясаган. Кү-

ренекле җәмәгать эшлеклесе һәм галим Зәки Вәлидинең дә әлеге Америка 

көллиятенә керергә теләге булганлыгы мәгълүм, тик ул, ни сәбәп беләндер, 

Бәйрутка бармый кала
25

.  

 

Габдулла Газизов (Сакмарый)  
 
ХХ гасыр башы татар вакытлы матбугатында чит мәмләкәтләр һәм мил-

ләтләр, татар студентларының тормышына багышланган күп санлы мәка-
ләләр – юлъязмалар белән чыгыш ясаган яшьләр арасында Сакмарый (Сак-
марлы) тәхәллүсе белән билгеле булган Габдулла Газизовны аерып күрсә-
тергә мөмкин.  

Габдулла Кәлимулла улы Газизов турында мәгълүматлар күп түгел. Шу-
лай да, булган чыганакларга таянып, аның атаклы татар педагогы, киң җәмә-
гатьчелек арасында «Лотфулла учитель» исеме белән билгеле булган Лотфул-
ла Газизовның бертуган энесе икәнлеген фаразларга мөмкин. Мәхмүт Бө-
дәйли үзенең «Псевдонимнар сүзлеге»ндә

26
 Габдулланың Сарыкташ

27
 авы-

лында тууын искәртә. Ливанның башкаласы Бәйруттагы Америка көллия-
тендә укып кайтканнан соң, Габдулла Газизов Троицк шәһәрендә миллионер 
Яушевларның кызына өйләнә һәм Яушевлар мәдрәсәсенә мөгаллим булып 
урнаша. Революциядән соң Россиядән күченеп китә, Харбин шәһәрендә «Мең 

                                                      
22

 Нью-Йорк университетының педагогика факультетында укыганлыгы хакында 
мәгълүмат очрый. 

23
 Мөхәммәтшин З. Көньяк Урал татарлары XX гасыр башы матбугатында, шәҗә-

рәләрдә // Милли-мәдәни мирасыбыз: Чиләбе өлкәсе татарлары. 2 нче басма. Казан, 2021. 
Б. 395. 

24
 Садыкова Л.Р. Сохранение и трансформация этнокультурной идентичности в 

условиях эмиграции: на примере «Тюрко-татарской» диаспоры США. Автореф. ... канд. 

ист. наук. Ижевск, 2012. С. 20.  
25

 Габдрафикова Л. Его звали Ахметзия Тупеев и он был... URL: https://dzen.ru/ 
media/liliyagabdrafikova/ego-zvali-ahmetziia-tupeev-i-on-byl-631e01487e6c9644e0e1e9d7 
(дата обращения: 13.04.2023). 

26
 КФУ КСКБ, 2501 т. 

27
 Татар Сарыкташы – Сакмар елгасы буендагы татар авылы, Оренбург өлкәсенең 

Сарыкташ районында урнашкан. 

ел» дигән бер көнлек газета чыгаруда катнаша
28

. Кызганычка каршы, шуннан 
соңгы тормышы һәм эшчәнлеге турында әлегә мәгълүматлар табылмады. 

Габдулла Газизов, шул заман рухына тугры калып, Бәйрутта белем алган 
чорында үзе укыган уку йорты, Бәйрут, якын-тирәдәге башка гарәп илләре 
һәм анда яшәгән халыклар турында мәкаләләр язып, аларны татар вакытлы 
матбугатында бастырып чыгара. Шундый бер мәкаләсе «Вакыт»та дөнья 
күрә

29
.  

Әлеге язмада автор үзенең Бәйрутка ни рәвешле барып чыгуын тәфсил-
ләп сөйли. Алдан ук шушы уку йортына кереп укуны максат итүе турында 
яза. Шуның өчен ул Казанда торганда бер кыш кадәр «аттестат зрелости» 
курсларында укый, учительлек шәһадәтнамәсен ала. Хисап кебек фәннәрне 
яхшы белүе сәбәпле, алардан азат ителеп, төп игътибарны инглиз телен өйрә-
нүгә бирә. 8 ай эчендә инглизчә газета-журналлар укый алырлык дәрәҗәгә 
җитә.  

Бу кадәр җентекләп язуның максатын башка чыганаклардан мәгълүмат 
алу мөмкинлеге чикле булган заманда татар яшьләренә белем алуда юл күр-
сәтү, милләтнең киләчәге өчен борчылу дип карарга кирәк. ХХ гасыр башын-
да татар вакытлы матбугаты шундый зур миссияне үтәгән.  

Сакмарый Истанбулда бер атнага тукталып, өйдән чыгуына 35 көн 
дигәндә Бәйрутка барып җитүе турында яза. Бу вакытта көллияттә укулар 
башланган була, шулай да аны кабул итәләр, чөнки уку йорты уку елы 
дәвамында яңа укучылар белән тулыланып торган. Бу яктан ул, Г.Газизов 
билгеләвенчә, татар мәдрәсәләрен хәтерләтә. Казанда алган учительлек шәһа-
дәтнамәсе аңа көллияткә укырга керергә мөмкинлек бирә. Әлеге мәктәпнең 
уңай якларын тасвирлап, ул аның беркайда да язылмаган, әмма һәр 
студентның күңеленә уелган девизын китерә: «Эшлә яки үл! Хәзер эшлә! 
Кулыңнан килгәннең иң яхшысын эшлә! Тырышып кара!» Шуңа күрә дә ул, 
автор фикеренчә, «безнең өчен истикъбаль (киләчәк) кояшлары шушы мәк-
тәптән чыкса, гаҗәп түгел», «бу мәктәп һәр мәктәптән файдалы, безнең 
милләтне аякка бастыру өчен шушы мәктәп кешеләре күбрәк кирәк», дип 
саный.  

Көллиятнең татарлар өчен файдалы булган тагын бер ягы, автор фике-
ренчә, аның дини белем бирүгә үзенчәлекле, фәлсәфи якын килүендә. «Болар-
ның (дин мөгаллимнәренең) дәресләреннән соң дин хакында шундый бер 
фикер хасыйл була ки, динне кешене һәрбер рәхәтеннән, хөрриятеннән ма-
нигъ (киртә) итә торган бер вәһми (хыялга бәйләнешле) нәрсә дип карамый, 
бәлки аны кешенең сәгадәт вә рәхәте өчен лязем булган бер практический 
нәрсә дип карый башлыйсың. [...] Дәлилләр турыдан-туры хәяттан вә дөньяви 

                                                      
28

 Рухи мирас: эзләнүләр һәм табышлар. Татар әдәбиятында тәхәллүсләр = Духовное 
наследие: поиски и открытия. Псевдонимы в татарской литературе / төз.: Л.Ш.Гарипова, 
Г.Н.Зәйниева. Казан: ТӘһСИ, 2021. Б. 57–58. 

29
 Бәйруттан. Бер мәктүб // Вакыт. 1911. 22 июль. 

шәйләрдән китерелә. Боларның динне реальный бер нәрсә итеп тануга вә 
дини фикернең галиләнүенә күп файдасы барлыгында шөбһә юк. Бу вакытта 
инсанның күз алдына дин берлән дөнья дигән бер-берсенә дад (зар) ике нәрсә 
урынына сәгадәт дигән бер генә нәрсә килә башлый». Ләкин көллиятнең 
мөселман уку йорты булмыйча, миссионерлар тарафыннан нигезләнгән 
булуын да искәртеп узу кирәк. Г.Газизов бу хакта үзе дә искә ала, Бәйруттагы 
Америка көллияте турында сүз чыкканда, беренче чиратта аның миссионер-
лар тарафыннан ачылуын игътибарга алып, шикләнебрәк карыйлар, ди. 
Ләкин чынлыкта аның максаты – кешене теге я бу дингә чыгару түгел, ә «бәл-
ки һәркемгә хакыйкатьне эзләргә бер куәт салмактыр».  

Автор көллият тормышына бәйле берничә мисалны китереп уза. Уку 
йортының «гыйльмия шөгъбәсен» тәмамлап шәһадәтнамә алган бер татар 
егете

30
 турында сөйләгәндә, ул аның бирегә килгәнче өч-дүрт ел мөгаллимлек 

иткән булуы, көллиятне биш ел эчендә тәмам итүе турында гаҗәпләнеп һәм 
бер үк вакытта сокланып хәбәр итә. Чөнки ул шул арада көллияттә укырлык 
дәрәҗәдә чит телне үзләштергән. Һәм иң мөһиме – шушы тырышлыгы белән 
ул «көллият идарәсенә татарларны иҗтиһадлы вә фигъли (эшчән, эшлекле) 
бер милләт танытмыш». Шуңа да, Газизов фикеренчә, «хәзер көллият һәйәт 
идарәсе татар шәкертләрен бик яхшы күз берлән карый. Алар хакында һәрбер 
мөмкин булган җиңеллекне эшләргә тырыша». Шул рәвешле, тырышып 
укыганда үзеңне генә түгел, милләтне дә күрсәтергә мөмкин дигән фикерне 
үткәрә. Истигъдадны тәмамлап документ алган татар егетләренең берсе сәү-
дә, икенчесе гыйльми яки мөгаллимнәр курсына китергә уйлыйлар, ди. 
Г.Газизов кыш буе истигъдадиядә инглизчә укып, тиешле фәннәрне әзерләп, 
язын гыйльмия бүлегенә керергә тели, әмма инглизчәне биреп тә, җәбер 
(алгебра) буенча имтиханын бирә алмый. Шул сәбәпле җәй буе әзерләнеп, 
көзен алгебрадан кабат имтихан тапшырырга уйлавын җиткерә.  

Көллияттә укучы татар шәкертләре моңа кадәр татар газета-журналлары 
булмау сәбәпле, татар дөньясы хәбәрләре белән танышып бара алмаганнар. 
1911 елда көллият аларга махсус урын биреп, Россия мөселманнарының 
матбугатын урнаштыру мөмкинлеген тудырган

31
.  

Америка көллиятендә белем алган чорда Сакмарый Госманлы дәүләте 
шәһәрләрендә, аерым алганда Шамда (Димәшкъ), Бәгальбәктә сәяхәттә була 
һәм әлеге сәяхәт вакытында күзәткәннәрен татар укучысы белән уртаклаша. 
Аның әлеге уй-фикерләре вакытлы матбугатта басылган язмаларында чагы-
лыш таба. 

Г.Сакмарыйның Сүриянең төрле шәһәрләрендә яшәүче халыкның мәдә-
ни тормышын, аның борынгы тарихын, илдәге сәясәтне, уку-укытуның торы-
шын яктыртып язган «Шам хатирәте», «Сүрия әхвале», «Шамнан Бәгаль-
бәккә» дигән юлъязмалары 1913–1914 елларда «Шура» журналы битләрендә 

                                                      
30

 Кызганычка каршы, автор аның исемен күрсәтми.  
31

 Бәйруттан. Бер мәктүб // Вакыт. 1911. 22 июль. 

басылып чыккан. Әлеге язмалары аша ул чын мәгънәсендә «гаҗәеп кызык-
сынучан, киң эрудицияле, кешеләр белән тиз уртак тел таба алучы зыялы 
шәхес буларак күз алдына килә»

32
. Авторның язмаларыннан аңлашылганча, 

ул татар, рус телләреннән тыш, инглиз, төрек, гарәп, француз телләрен 
белгән, тарих буенча киң мәгълүматларга ия булган. Сүриянең бик борынгы 
тарихына караган сәхифәләрне тасвирлауда гаять бай һәм кызыклы, доку-
менталь характердагы материаллардан файдалануы шуны раслый. 

Сакмарыйның «Шам хатирәте» исемле язмасы «Шура» журналының 
1913 елгы 18–24нче; 1914 елгы 1–3 нче саннарында басылып чыга. Дөньяның 
иң борынгы, мәшһүр шәһәрләреннән берсе булган Шам (аны зурлап Шам-
шәриф дип тә атаганнар) тарихын сурәтләгәндә атаклы Көнчыгыш гыйлем 
ияләре, шулай ук Америка, Европа язучылары (мәсәлән, Марк Твен) фикер-
ләренә таяна. Үзе дә әлеге гүзәллекләргә соклануын күрсәтә, әмма, шул ук 
вакытта, «безнең Сакмар, Агыйдел вә Дим буйларыннан матуррак түгел», – 
дип белдерә

33
. Автор шәһәрдә сәүдә һәм сәнәгать үсеше, мәктәп-мәдрәсәләр 

һәм китапханәләр тарихына бик җентекле туктала. Аның фикеренчә, Шам-
ның элеккеге мәктәп-мәдрәсәләре мәшһүр Багдад уку йортларыннан гына 
калышканнар

34
. Сакмарый мәгълүматлары буенча, андагы иң билгеле уку 

йортларыннан «Мәдрәсәи Госмания»дә бер татар шәкерте укырга кергән бул-
ган, ләкин тәмам итмәгән

35
. Сакмарый «хәлифәләр заманыннан ук билгеле 

булган тарихи шәхесләрнең, исламда изге саналган затларның каберләрен 
зиярәт итеп, хәзер инде үткәндәге бөеклек, дан белән генә яшәргә ярамый, 
яшәеш, тормыш башканы таләп итә, аның өчен дөньяви белемнәр, фәннәрне 
үзләштерергә кирәк дип искәртә. Алга киткән Европа илләрен үрнәк итеп 
китерә, андагы цивилизациянең үсешен, уку-укыту системасының югары 
дәрәҗәдә куелышын ассызыклый»

36
. 

«Шам», «Шамда мөһаҗирләр» дип исемләнгән бүлекләрдә тәкъдим 
ителгән мәгълүматлар безнең өчен аеруча зур кызыксыну тудыра. Биредә 
Шамның Салихия дип аталган өлешендә яшәгән татарлар, аларның яшәеше,  
Россиядән килгән хаҗиларны каршы алучы Талип ага, аның тормышы, 
гаиләсе турында үтә кызыклы фактлар искә алына. Нәкъ шушы ук 
мәгълүматлар үзен «Камал» дип күрсәткән авторның 1914 елның 1 июнендә 
«Вакыт» газетасында басылып чыккан «Гарәп мохитендә татар туе» мәка-

                                                      
32

 Рухи мирас: эзләнүләр һәм табышлар. Сәяхәтнамәләр = Духовное наследие: 
поиски и открытия. Путешествия / төз.: А.Х.Алиева, Г.М.Ханнанова; текст., иск. һәм аңл. 
әзерл.: А.Х.Алиева, Г.М.Ханнанова; кереш сүз авт. А.Х.Алиева. Казан: ТӘһСИ, 2022. 

Б. 13. 
33

 Сакмарый. Шам хатирәте // Шура. 1913. № 18. Б. 552. 
34

 Сакмарый. Шам хатирәте // Шура. 1913. № 20. Б. 612. 
35

 Шунда ук. 
36

 Рухи мирас: эзләнүләр һәм табышлар. Сәяхәтнамәләр = Духовное наследие: 
поиски и открытия. Путешествия / төз.: А.Х.Алиева, Г.М.Ханнанова; текст., иск. һәм аңл. 
әзерл.: А.Х.Алиева, Г.М.Ханнанова; кереш сүз авт. А.Х.Алиева. Казан: ТӘһСИ, 2021. Б. 9. 

ләсендә
37

, Атилла Расихның «Ямашев» романында һәм аның әнисе Зәйтүнә 
Мәүлүдованың көндәлекләренә таянып язылган «Ишан оныгы» китабында да 
искә алына

38
. З.Мәүлүдова гаиләсенең Истанбулда 1914–1918 елларда яшә-

гәнлеген искә алганда (димәк язмалар да шушы чорга карый), Сакмарый мә-
каләсенең башка искә алынган чыганакларга караганда алданрак дөнья 
күргәнлеге бәхәссез. 

«Шура» журналында Г.Газизовның моннан тыш «Сүрия әхвале»
39

 һәм 
«Җәмил бәк илә мөсахәбә»

40
, «Хәлеб хатирәләре»

41
, «Шамнан Бәгальбәккә»

42
 

дигән язмалары басылып чыккан. Аларда автор Сүрия тормышының бик күп 
якларын яктырта. «Хәлеб хатирәләре»ндә җылы хатирәләр белән кабат Талип 
ага искә алына, автор якташлары – «Мәктәп Солтани» таләбәләре Камал

43
 вә 

Галимҗан әфәнделәр турында хәбәр итә
44

.  
Сакмарый әлеге сәфәрләрендә гади сәяхәтче булып кына йөрмәгән, үз 

алдына фәнни максатларны да куйган. Мәсәлән, Шамга бу юлы килүендә 
(мәкалә 1916 елда басылып чыга) ул дин галиме Ибн Тәймия (1263–1328) һәм 
Коръән тәфсирен язучы, хәдисләр белгече Ибн әл-Каййим әл-Җәүзийя (1292–
1350) язуларының фотокопияләрен ясатып ала.  

«Шамда мөһаҗирләр» дигән бүлектә автор бирегә килеп урнашкан 
татарлар белән очрашуын, аларның тормыш-көнкүрешен, милләттәшләребез-
нең чит-ят җирләрдә дә югалып калмавын, тырыш хезмәтләре белән матур 
яшәүләрен яза. Сакмарыйның Бәйрутның гореф-гадәтләре, бәйрәмнәре ту-
рындагы мәкаләләре дә шул заман укучыларында кызыксыну уяткан

45
. Бу 

язмалар булачак татар шәкертләренә уку йортын сайларга, киләчәкләрен күз 
алдына китерергә, максатлар һәм бурычлар билгеләргә ярдәм иткән.  

 

                                                      
37

 Камал. Гарәп мохитендә татар туе // Вакыт. 1914. 1 июнь. 
38

 Бу хакта тулырак Л.Мортазинаның «Шам татарлары» мәкаләсендә танышырга 
мөмкин («Безнең мирас. 2018. № 11. Б. 34–39). 

39
 Сәйях. Сүрия әхвәле // Шура. 1913. №2. Б. 36–37.  

40
 Сакмарый. Җәмил бәк илә мөсахәбәт // Шура. 1913. № 22. Б. 690–692. 

41
 Сакмарый. Хәлеб хәтирәләре // Шура. 1915. №№ 6–10, 21–23, 1916. №1–3,  

42

 Сакмарый. Шамнан Бәгальбәккә // Шура. 1914. № 20. Б. 612–615, №21. Б. 644–647. 
43

 Уебызча, әлеге мәкаләдә искә алынган Камал әфәнде «Гарәп мохитендә татар туе» 
мәкаләсенең авторы булырга тиеш. 

Европа уку йортларында татарлар 

 
«Бу кеби мәгарифле яшьләремезнең Аурупа  

дарелфөнүннәрендә укыярак икмаль  

тәхсил итдекләренә вә әгъла сурәттә  

шәһадәтнамә алдыкларына милләтемез  

ифтихар итмәгә хаклыдыр» 

(«Вакыт») 

 

Күренгәнчә, гасырлар чигендә татар зыялылары арасында Истанбулда 

яки Каһирәдә белем алырга теләүчеләрнең саны шактый була. Язучы Атилла 

Расих Европада укырга теләүчеләр, алар белән чагыштырганда, азрак булган 

дигән фикерне әйтә
1
. Бу очракта ике моментны истә тотарга кирәктер, мө-

гаен. Беренчедән, Европа уку йортлары дөньяви белем бирүгә юнәлдерелгән, 

илаһият бүлекләрендә исә христиан яки католик дине нигезләре буенча белем 

бирелгән; икенчедән, Европага барып, югары уку йортларына керү өчен, 

европа телләрен белү мәҗбүри булган. Моннан тыш, Россиядән килеп укырга 

теләүчеләргә кайбер аерым таләпләр дә куелган
2
. Укучыларның чагыш-

тырмача азрак булуы шуның белән дә бәйле. 

Гомумән алганда, ХХ гасыр башында татар егетләре арасында Европа 

илләренә барып белем алучылар күренгәли башлый. Алай гына да түгел, 

хәтта хатын-кызлар да Европа уку йортларының бусагасын атлап керергә 

җөрьәт итәләр. Иң атаклы татар студентлары арасында Гаяз Максудов, Садри 

Максуди, Йосыф Акчура, Сара Шакулова һ.б.ны атарга мөмкин. 

«Вакыт», Парижда чыгып килүче «Матэн» газетасында
3
 дөнья күргән 

язмага таянып, хәбәр итә: «Садретдин Максудов җәнабләренең Париждагы 

голүм хокук дарелфөнүнендә мөкәммәл сурәттә икмаль итеп, фаикыятьлек 

(өстенлек) шәһадәтнамәсе алдыгы һәм башка фөнүн галия мәктәпләреннән вә 

мәшһүр Сорбонна дарелфөнүненнән шәһадәтнамә алмак итдеге бәян ител-

мешдер»
4
. Татар җәмәгатьчеле бу күренешне бик зур мәртәбә белән кабул 

иткән: «Бу кеби мәгарифле яшьләремезнең Аурупа дарелфөнүннәрендә 

укыярак икмаль (камил) тәхсил итдекләренә (белем алуларына) вә әгъла (бик 

югары, дәрәҗәле) сурәттә шәһадәтнамә алдыкларына милләтемез ифтихар 

итмәгә (горурланырга) хаклыдыр»
5
.  

                                                      
1
 Расих А. Внук ишана. Казань: Татар.кн.изд-во, 2016. С. 232.  

2
 Марголин Д.С. Справочник по высшему образованию: руководство для посту-

пающих в высшие учебные заведения за границей. Петроград; Киев, 1915. С. 22. 
3
 «Le Matin» – 1884–1944 елларда Париж шәһәрендә чыгарылган көндәлек газета. 

4
 Парижда татар шәкерте // Вакыт. 1906. 20 июль. 

5
 Шунда ук. 

ХХ гасыр башында Европа уку йортларында мөселман укучыларының 

гыйлем эстәве гайре табигый хәл булмый инде. Парижда 1910 елда, мәсәлән, 

барлыгы 600 мөселман студенты белем алган. Шуларның 400е – төрек, 50се – 

мисырлы, 120се – гаҗәм
6
, 6 сы русияле мөселман була. Бельгиянең Льеж 

шәһәрендә Россиядән килеп укучыларның саны 1914 елда 4 кә җитә
7
. 1911 

елда Женевада белем алган 40 мөселман студентының 5се Россиядән була 

(чагыштыру өчен: 12се – Төркиядән, 2се – Ираннан, 15е – Гарәбстаннан 

һ.б.)
8
. Мөселман кызлары арасында иң беренче Европага барып белем алган 

кеше Ләйлә Шахтахтинская
9
 булса, 1910 елда Парижда Сорбонна универси-

тетында Сара Шакулова укый
10

.  

Кайбер илләр, әйтик, Госманлы дәүләте, үз яшьләренең Европада белем 

алуын милләтнең һәм илнең алгарышы өчен төп шартларның берсе күреп, бу 

эштә һәртөрле булышлык итәргә тырышкан. 1909 елда Сәгыйть Хәлим паша
11

 

тарафыннан Мисырдан Европага дүрт шәкерт җибәрелә, һәрберсенә еллык 6–

7 мең сум акча бүлеп бирелә
12

. 1910 елда Төркия хөкүмәте үзенең казна хиса-

быннан иң сәләтле, кабилиятле 100 ир-егеткә Париж югары уку йортларына 

барып уку мөмкинлеген тудырган, аларның 80е мөселманнар булган. Бу 

студентларга, моннан тыш, аена 110 сум стипендия дә бирелгән. Хокук бүле-

гендә укучыларга шулай ук җәйге ял көннәрендә Европа мәмләкәтләрендә 

йөреп, хокук гыйлеменә караган мәгълүмат җыю максаты белән һәр кеше 

башына өстәмә рәвештә 250 сум акча түләнгән. Хөкүмәт техник, инже-

нерлык, хәрби белем бирүдә Европа уку йортларының тәҗрибәсенә таянуны 

мәгъкуль күргән, шул сәбәпле максатчан рәвештә үз яшьләрен Европага 

җибәрү буенча махсус карарлар кабул иткән, программалар әзерләгән
13

. Шул 

программа нигезендә Германия югары уку йортларына 20, Швейцария мәк-

тәпләренә 7 шәкерт җибәрелгән
14

. Татар яшьләре исә аерым дәүләт програм-

малары нигезендә түгел, ә шәхси акчаларга яисә хәйриячеләрнең матди 

ярдәме белән белем алганнар. Бу хәл матди кыенлыклар алдында калган та-

тар яшьләренә укуларын дәвам итү мөмкинлеген чикләгән. Чит мәмлә-

кәтләрдә генә түгел, Россия уку йортларында укучыларның кайберләре дә, 

                                                      
6
 Гаҗәм – гарәп булмаган халыклар, фарсылар, иранлылар.  

7
 Бәлҗика // Вакыт. 1914. 14 февраль. 

8
 Чәләби С.Я. Эсвичрәдә тәхсил // Вакыт. 1911. 23 сентябрь. 

9
 Ләйлә Исасолтан кызы Шахтахтинская (1886–1908) – Европада белем алган бе-

ренче азәрбайҗан кызы. Г.З.Тагиев акчасында Швейцариягә бара, 1904–1907 елларда 
югары медицина белеме ала. URL: https://birlik16.ru/2023/01/urozhenka-irevana-lejla-

shahtahtinskaya-pervaya-azerbajdzhanskaya-devushka-poluchivshaya-obrazovanie-v-evrope 
(мөрәҗәгать итү датасы: 12.10.2023). 

10
 Ислам галәменнән // Йолдыз. 1910. 19 гыйнвар. 

11
 Сәгыйд Хәлим паша (1863–1921) – Госманлы дәүләтенең бөек вәзире. 

12
 Яурупага шәкертләр йибәрү // Вакыт. 1909. 29 гыйнвар. 

13
 Ислам галәменнән // Йолдыз. 1910. 19 гыйнвар. 

14
 Парижда мөселман укучылары // Вакыт. 1910. 14 гыйнвар. 

акчалары җитмәү аркасында, үзләре укыган мәктәпләрен ташлап, эшкә урна-

шырга мәҗбүр булганнар
15

. Ләкин, шулай да, аерым Европа илләрендә чит 

илләрдән килеп укучы мөселман студентлары, димәк ки, татарлар өчен дә, 

кайбер уңайлыклар булган. Мәсәлән, 1911 елда Женева шәһәрендә «Мөсел-

ман таләбәләре көтепханәсе» төзелә һәм ул чит илләрдән җыелган барлык 

мөселман яшьләренә ярдәм күрсәтүне үзенең максаты итә. Мөгаен, күпче-

лекне төрекләр тәшкил иткәндер. Шул ук вакытта бу хактагы хәбәрнең «Ва-

кыт» газетасында урнаштырылуы китапханәнең Россиядән килгән укучы-

ларны да күздә тотуын күрсәтә. Язмада хәбәр ителгәнчә (аның авторы 

юридик факультет студенты С.Я.Чәләби, милләте буенча Кырым татары), 

«Мөселман таләбәләре көтепханәсе» читтән килгәннәргә университетка 

укырга керү шартлары, яшәү, фатир эзләү һ.б. хосусларда мәгълүмати ярдәм 

итүне максат итә
16

. Льежда исә төрле илләрдән килгән төрки-мөселман 

шәкертләренең үзара ярдәм итешүләре өчен «Мөселман шәкертләр җәм-

гыяте» төзелә
17

.  

Гомумән алганда, бу чорда Европада Россиядән килгән студентлар ча-

гыштырмача күп була. 1911 елда, мәсәлән, чит илләрдән килеп, Париж 

университетының хокук факультетында белем алган 976 ир-ат студентлар-

ның 255-е, 89 хатын-кызның 88-е россияле була. Шул ук хәл башка факуль-

тетларда да күзәтелгән. Шулай итеп, университетта укучы 3565 чит ил сту-

дентының 1861ен, ягъни яртысыннан артыграгын руслар
18

 тәшкил иткән
19

.  

Европаның төрле илләрендә вазгыять гомумән алганда охшаш булса да, 

россиялеләргә карата караш төрлерәк булган. Бу яктан караганда, иң консер-

ватив илләрнең берсе Германия була, моңарчы рус шәкертләрен бик теләп 

кабул иткән Швейцариядә дә 1914 нче елларда укырга керү шартлары кат-

гыйлана төшә; Бельгиядә исә, киресенчә, Россиядән килгән егет һәм 

кызларны яхшы каршы алганнар. Соңгысында хәтта белешмәләр, паспортлар 

да таләп итмәгәннәр. Чит ил студентлары дәүләт хисабына эшләп килүче 

Льеж һәм Гент университетларында укый алганнар
20

.  

Вазгыятькә беркадәр ачыклык кертергә теләп, 1907 елда «Вакыт» газета-

cы болай дип яза: «Боңа кадәр Руcиядә бөек мәктәпләр, хоcуcан cәнәгать 

мәктәпләре аз, вә булганнары да начар улдыгыннан, Руcиянең үзендә фабри-

ка, завод, мәгъдән (руда) учаклары кеби нәрcәләрне идарә кылырлык мәгълү-

матлы кешеләр җитешми иде. Шул cәбәпле бу урыннарга мәгълүматлы адәм-

                                                      
15

 Камал Г. Мөселман студентларымыз // Йолдыз. 1910. 10 март. 
16

 Гыйлем һәвәслеләрнең дикъкатенә // Вакыт. 1911. 19 август. 
17

 Бәлҗика // Вакыт. 1914. 14 февраль. 
18

 Бу очракта гомумән Россиядән килеп укучылар күздә тотыла. 
19

 Париж дарелфөнүнендә укучы әҗнәбиләр // Вакыт. 1911. 6 март. 
20

 Марголин Д.С. Справочник по высшему образованию: руководство для по-
ступающих в высшие учебные заведения за границей. Петроград; Киев, 1915. С. 13, 123, 
158, 154. 

нәр пакъ бөек вазифалар илә Аурупадан чакырыла иделәр. [...] аурупалылар 

өчен Руcиягә кереп эш башына менү бик файдалы иде»
21

. Инде Россиядән 

килгән яшьләргә Европада белем алу мөмкинлеге туу белән, автор уенча, бу 

вазгыять беркадәр тискәре гәүдәләнеш ала: европача белем алган россияле-

ләрне алар, ягъни европалылар, үзләренә конкурент итеп күрәләр, шул сәбәп-

ле аларга алдынгы уку йортларына кереп укуда беркадәр киртәләр хасыйл 

итәләр. Роccиядән килгән cтудентларның активлык күрcәтеп, укыган иллә-

рендә cәяcи хәрәкәттә катнашулары да аларда канәгатьcезлек тудыра
22

.  

Европа уку йортларына керүнең төп шартларына килгәндә, иң беренче 

чиратта, бу – чит телләрне белү. Махсус курсларда белем алып, яшьләр укыр-

га керерлек дәрәҗәдә телне үзләштерә алганнар. Әйтик, Лозанна универси-

теты каршында шундый курс эшләп килгән – чит илдән килгән абитуриент-

лар 2 семестр дәвамында 150 франк түләп француз телен өйрәнгәннәр. Мон-

нан тыш, әлбәттә, чит ил паспорты таләп ителгән. Тагын да иң мөһим 

моментларның берсе – белем турындагы шәһадәтнамәнең булуы. Шәһәр учи-

лищеларын тәмамлау турындагы документлар югары уку йортларына керү 

хокукын бирмәгәннәр. Германия уку йортларына керү өчен классик гимназия 

яисә югары (өстенлекле) дәрәҗәдәге реаль училище дипломы таләп ителгән
23

. 

Проблеманы шул илләрнең үзләрендә үк хәл итәргә дә мөмкин булган. Ло-

занна уку йортларына керергә теләүчеләр «Ecole Lemania» дип аталган хә-

зерлек мәктәбендә укып, керү имтиханнарына әзерләнә, Швейцария өлгер-

гәнлек аттестатын ала алганнар. Бу документ Көнбатыш Европадагы барлык 

уку йортларына керергә мөмкинлек биргән
24

.  

Европада белем алучы шәкертләр аралашу, төрле мәсьәләләрне хәл итү 

максатында аерым чаралар уздырганнар. Швейцариянең Берн шәһәрендә 

1914 елда Европа мәктәпләрендә укучы россияле студентларның съезды була. 

Бу чорда Европада аларның саны 15 мең тирәсе була. Шуларның 2 меңе – 

яһүди, һәм аларның үз партияләре булу сәбәпле, әлеге съездда катнаш-

маганнар. Ә калган милләтләр исә һәр шәһәрдән 50 шәкерткә бер вәкил 

сайлап җибәргәннәр. Шулай ук мәгарифпәрвәр байлар да катнашкан. Съездда 

Европада укучы Россия студентларының хокуклары, хосусый рус дарел-

фөнүне ачу, барлык студентларны берләштерү, аларга милли ихтыяҗларын 

үтәү юлында ярдәм итү кебек мәсьәләләр каралган
25

. Моннан тыш, кайбер 

шәһәрләрдә укучыларның махсус оешмалары да булган. Әйтик, Берлинда 

«Н.И.Пирогов исемендәге Россия студентлары җәмгыяте» эшләп килгән. 

                                                      
21

 Заграницада рус шәкертләре // Вакыт. 1907. 20 февраль.  
22

 Шунда ук.  
23

 Марголин Д.С. Справочник по высшему образованию: руководство для посту-
пающих в высшие учебные заведения за границей. Петроград; Киев, 1915. С. 129, 2, 18. 

24
 Шунда ук. С. 15. 

25
 Бернда русияле студентлар съезды // Вакыт. 1914. 17 май.  

Женевада, Лозаннада, Бернда рус китапханәләре һәм рус милли ризыкларын 

тәкъдим итүче ашханәләр булган
26

.  

Татарлар арасында иң популяр булган Европа уку йортлары булып 

Франция, Германия, Швейцария, Бельгия университетлары саналган. Швей-

цария уку йортлары, гомумән алганда, чит ил студентларын теләп кабул ит-

кәннәр. Моның сәбәпләре арасында, шунда белем алган Г.Идриси фикеренчә, 

матди як беренче урында торган. Тагын бер сәбәп – илдә хосусый дарелфө-

нүннәрнең гаять дәрәҗәдә күп (барлыгы 7) булуы. Шуңа алар читтән килгән 

шәкертләрне, күпме булуларына карамыйча, кабул итәргә әзер булганнар
27

.  

Г.Идриси мәгълүматлары буенча, Бельгиядәге Льеж шәһәрендә 1914 

елда ике татар шәкерте була
28

. Аның берсе – ул үзе, икенчесе – Бәдретдин 

Сәйфелмөлеков. Алар Льежга икесе берьюлы киләләр. Г.Идриси 1914 елда 

Төркиядә «Солтания» мәктәбендә укып яткан Баһаветдин Бәкер атлы шәкерт-

не дә Льежга китерү өчен Россиядәге милләттәшләренә мөрәҗәгать итеп, 

акча җыюны оештыра
29

. Ләкин әлеге шәкертнең бу уку йортына килү-кил-

мәвен раслаучы төгәл мәгълүмат әлегә табылмады.  

«Вакыт» газетасының хәбәр итүенә караганда, 1914 елда Льежда укучы 

татар шәкертләренең саны икәү генә түгел, ә дүртәү булган
30

. Саннарның төр-

лелеге, мөгаен, татарларның чит илдә тупланып, бер-берсен белешеп бетмәве 

белән билгеләнәдер. Чагыштырмача соңрак, ягъни август аенда дөнья күргән 

икенче бер материалга таянып, бу чорда анда биш татар егете укыган дигән 

нәтиҗәгә килдек.  

1914 елда «Вакыт» газетасында «Льеж шәһәрендә бер мөселман гөруһы» 

дигән исем астында фотосурәт басылып чыга
31

. Анда Европа сәяхәтендә 

вакытта Льеж шәһәренә килеп чыккан Садри Максуди һәм Европа уку йорт-

ларында укучы бер төркем татар студентлары сурәтләнгән. Сурәт астындагы 

кыска язмада хәбәр ителгәнчә, әлеге фото Садри әфәнденең килүе хөрмәтенә 

алынган. Льежда «дөньяның иң яхшы мәктәпләреннән саналган гали бер 

сәнәгать мәктәбендә» укучы татар яшьләре (утырып торалар): Галимҗан 

Идриси, Германиянең Фрайбург гали мәгъдәнчелек (тау эшләре) гали 

мәктәбе
32

 студенты Искәндәр Рәмиев, Льеж университеты студентлары Салих 

                                                      
26

 Марголин Д.С. Справочник по высшему образованию: руководство для по-
ступающих в высшие учебные заведения за границей. Петроград; Киев, 1915. С. 24, 124. 

27
 Әл-Идриси Г. Эсвичрәдә чит мәмләкәт шәкертләре // Вакыт. 1914. 20 март. 

28
 Әл-Идриси Г. Эсвичрәдә чит мәмләкәт шәкертләре // Вакыт. 1914. 20 март. Бу сан, 

уебызча, дөреслеккә бик үк туры килеп бетми, чөнки 1914 елда биредә бу ике шәкерттән 

тыш, тагын берничә татар баласы белем алган.  
29

 Шунда ук. 
30

 Бәлҗика // Вакыт. 1914. 14 февраль. 
31

 Льеж шәһәрендә бер мөселман гөруһы // Вакыт. 1914. 1 август. 
32

 Фрайбергтагы Король тау академиясе – Саксониядәге иң борынгы югары уку 
йортларының берсе, 1765 елда нигез салына. Анда Россиядән килеп укучылар шактый 
була. Мисал өчен, 1909 елда 129 россияле укучы булса, 1911 елда барлык 439 студентның 

әфәнде
33

, (басканнар): оренбурглы Бәдретдин Сәйфелмөлеков, Гариф Рәмиев 

һәм Мидхәт Рәмиев. Садри Максуди алгы рәттә уртада утырып тора.  

Искәндәр Рәмиевтән кала башка студентлар барысы да Льежның үзендә 

укыйлар. Искәндәр Рәмиев исә, мөгаен, туганнары белән күрешү хөрмәтенә 

Германиядән махсус килгәндер. Билгеле булганча, әлеге студентлар тарафын-

нан «Мөселман таләбәләре җәмгыяте» оештырыла, аның әгъзалары лекция-

ләр һәм әдәби кичәләр оештыру, үзара ярдәм эше белән шөгыльләнә
34

.  

 

 

Льеж шәһәрендә татар студентлары Садри Максуди белән.  

1914 ел («Вакыт», 1914, 1 август)  

                                                      
223-сен чит ил укучылары, шуның яртысын россиялеләр тәшкил иткән. Диплом яклауга 
үткәрелү өчен, студентлар 150 көн дәвамында шахтада кара эшче булып эшләргә, ягъни 
практика үтәргә тиеш булалар (Марголин Д.С. Справочник по высшему образованию: 
руководство для поступающих в высшие учебные заведения за границей. Петроград; 

Киев, 1915. С. 49–50, 94).  
33

 Әлеге шәхеснең фамилиясе билгеле түгел, бары тик «Хөсәения» мәдрәсәсен 
тәмамлавы һәм Льеж электротехника мәктәбендә укуы, Беренче бөтендөнья сугышы 
башланганнан соң Льежда бүленеп калуы хакында билгеле (Оренбургские студенты за 
границей // Оренбургская газета. 1914. 29 августа). 

34
 Муртазина Л.Р. Садри Максуди с татарскими студентами в Льеже: история одной 

фотографии // Историческая этнология. 2018. Т. 3, № 2. С. 305.  

Инде әлеге чыганактан күренгәнчә, Европада белем алган татарлар ара-

сында атаклы сәнәгатьчеләр һәм хәйриячеләр бертуган Рәмиевләрнең бала-

лары да була. Мөхәммәтсадыйк Рәмиев балаларына европача, ләкин татар-

лыкка (миллилеккә) юнәлдерелгән белем бирергә кирәк дип санаган
35

. М.Рә-

химкулова аның уллары Закир һәм Шакир Рәмиевләрнең заманы өчен яхшы 

белем алулары – Шакирның Европада, Закирның Төркиядә белем алулары 

хакында яза
36

. Чынлап та, Закир Рәмиевнең беркадәр вакыт Төркиядә яшәп, 

телләр, әдәбият мәсьәләләрен һәм типография эшен өйрәнүе билгеле, әмма 

кайсы уку йортында укыганлыгы турында мәгълүмат юк. Шакир Рәмиевнең 

1902 елда Европада алтын табу һәм эшкәртүнең заманча ысулларын өйрәнүе, 

яңа техника сатып алуы хакындагы информация сакланган, тик, шулай ук, 

теге яки бу уку йорты турында сүз алып барылмый, мөгаен, ул әлеге 

белемнәрен шәхси рәвештә, аерым сәнәгать предприятиеләрендә алгандыр.  

Закир Рәмиевнең олы улы Искәндәр (1886–1943) Оренбург губернасы 

Юлык авылында дөньяга килгән. 1901 елда «Хөсәения» мәдрәсәсен тәмамла-

ганнан соң
37

, Петербургта гимназиядә укыган. Сәнәгатьче улы буларак, ул 

тау эшләрен үзләштерү үзәге булган Германиягә барып укуны үз алдына 

максат итеп куйган, шул сәбәпле немец гаиләсендә яшәп телне өйрәнгән. Үзе-

нең теләге һәм әти-әнисенең киңәше һәм ярдәме белән Искәндәр Фрайбург-

тагы атаклы тау академиясенә укырга керә
38

. 1914 елда ул әлеге уку йортын 

тәмамлап, тау инженеры дипломын ала һәм Россиягә кайта, приискка урна-

шып, гаилә эшен дәвам итә. Революциядән соңгы вакыйгалар, барлык башка 

сәнәгатьчеләр кебек үк, аның тормышына да зур үзгәрешләр кертә, приисклар 

дәүләткә тапшырыла, ә Искәндәр Рәмиев Баймак бакыр кою заводында баш 

инженер булып эшли башлый, әмма, күп зыялылар кебек, репрессияләргә 

эләгә, Гулаг лагерьларына җибәрелә, шунда вафат була
39

.  

Закир Рәмиевнең икенче улы – Гариф (1893–1971) «Хөсәения» мәдрә-

сәсен һәм Оренбургта реаль училище тәмамлаганнан соң, Льеж электро-

техника югары мәктәбенә укырга керә. Әмма ул абыйсы Искәндәр кебек 

ватанына кайта алмый, башта Франциядә, башка Европа илләрендә яши. 

Соңыннан Гариф Рәмиев Финляндиягә барып урнаша һәм Терийоки шәһә-

рендә Финляндия ислам җәмгыяте чакыруы буенча 1930 нчы елларда татар 

                                                      
35

 Фонотов М. Родная старина. Очерки истории Южного Урала. Челябинск: 2013. 

С. 80.  
36

 Рахимкулова М. Рамеевы. Оренбург, 1995. 140 с.  
37

 Рахимкулова М. Медресе «Хусаиния» в Оренбурге. Оренбург, 1997. С. 108, 218. 
38

 Бадрутдинова М.Ш. Башир Рамеев – видный представитель династии Рамеевых // 
Дәрдемәнд мирасы һәм хәзерге заман. Казан, 2009. Б. 131. 

39
 Хәмидуллин Л. Тарихта үз эзләре бар // Бертуган Рәмиевләр: Фәннибиографик 

җыентык. Казан: Рухият, 2002. Б. 63. 

балалары өчен махсус оештырылган туган телне һәм ислам нигезләрен 

өйрәтү курсларында укыта
40

.  

Шакир Рәмиевнең улы Мидхәт тә 1912 елдан Льеж электротехника юга-

ры мәктәбендә белем ала
41

. Сугыш башлану белән, ул да бүленеп Европада 

кала. 1918–1925 елларда Мидхәт Германиядә, Шарлоттенбургта Югары тех-

ник мәктәп студенты
42

. Бөек Ватан сугышыннан соң, Америкага күченеп 

китә
43

.  

Чит илләргә барып белем алучылар арасында сәүдәгәр балалары күп 

булуы аңлашыла, чөнки юл, яшәү һәм уку өчен шактый акча таләп ителгән. 

Алар арасында Рәмиевләр, Агафуровлар кебек атаклы сәүдәгәр, сәнәгатьче 

балалары бар. Екатеринбург байлары Агафуровларның уллары мисалында бу 

аеруча ачык күренә. Урта Уралдагы иң мәшһүр сәүдә оешмаларының берсе 

булган
44

 «Бертуган Агафуровларның сәүдә йорты» әгъзасы, актив җәмәгать 

эшлеклесе, Екатеринбург шәһәре мөселман хәйрия җәмгыятенең беренче 

рәисе, Шәһәр думасы гласные Зәйнетдин Агафуровның улы Нуретдин (1890–

1923) 1910 елларда Лейпциг шәһәрендә (Германия) югары уку йортында 

укый, немец телен һәм сәүдә эшләрен өйрәнә. 

1913 елда «Сибирия» газетасында басылып чыккан язмада Германиянең 

Лейпциг шәһәрендә өч зыялы татар сәүдәгәре (берсе кавказлы) һәм уни-

верситет тәмамлаган мөселман (әфганлы) егетенең фотосурәте басылып чыга. 

Бу егетләрнең берсе – Лейпцигта югары белем алучы
45

 Нуретдин Агафуров, ә 

икенчесе – Әхмәтсәлим Мусин, Семипалат шәһәрендәге мәшһүр байлардан 

Мөхәммәтфатих әфәнде Мусинның улы була. Ул да туган шәһәрендә 

гимназия тәмамлаганнан соң, Лейпцигта югары сәүдә мәктәбендә укый, 

немец телен бик яхшы белә. «Сәүдә эшендә тәҗрибәсе бик яхшы булганга, 

бик шәп сәүдә итә. Пушнина сәүдәсенең мәркәзе Лейпцигта булганга, анда 

                                                      
40

 Беляев Р. Татарская диаспора Финляндии: вопросы интеграции и сохранения 

идентичности. Хельсинки, 2017. С. 90, 180, 181.  
41

 Хәмидуллин Л. Тарихта үз эзләре бар // Бертуган Рәмиевләр: Фәнни-биографик 
җыентык. Казан: Рухият, 2002. С. 61. 

42
 Гилязов И. Общество поддержки российско-мусульманских студентов в Берлине 

(1918–1925) // Гасырлар авазы – Эхо веков. 1996. №3/4. С. 194. 
43

 Хәмидуллин Л. Тарихта үз эзләре бар // Бертуган Рәмиевләр: Фәнни-биографик 
җыентык. Казан: Рухият, 2002. С. 61–62.  

44
 Старостин А.Н. Новые страницы из истории екатеринбургских купцов и ме-

ценатов Агафуровых // Minbar. Islamic Studies. 2018. № 11(2). С. 248.  
45

 Лейпцигтагы коммерция академиясе хакында сүз бара дип фаразлыйбыз. Биредә 5 
семестр дәвамында укып, диплом алырга мөмкин булган. Укырга керү өчен аттестат яисә 
немец классик гимназияләре программасы нигезендә эшләүче уку йортлары дипломы, 
немец телен белү хакындагы белешмә таләп ителгән (Марголин Д.С. Справочник по 
высшему образованию: руководство для поступающих в высшие учебные заведения за 
границей. Петроград; Киев, 1915. С. 5).  

барып, Заһид әфәнде
46

 белән шәрик булып, контор ачкан. Сәлим әфәнде хөр 

фикерле, күркәм холыклы, тәрәкъкыйпәрвәр яшь бер сәүдәгәрдер»
47

. Икенче 

бер язмага караганда, Сәлим Мусин, Германиягә укырга киткәнгә кадәр, 

ватанында хокук белеме дә алган
48

.  

 

 

Рәсемдәге әфәнделәр («Сибирия», 1913, 26 июнь)  

(1се – Нуретдин Агафуров, 4се – Сәлим Мусин) 

 

Нуретдин Агафуров 1915 елдан Екатеринбург мөселман хәйрия җәм-

гыяте идарәсе әгъзасы буларак билгеле
49

. Ул да, туганнары кебек, хәйрияче-

лек белән шөгыльләнгән, Екатеринбург мөселман хәйрия җәмгыяте идарәсе 

әгъзасы һәм Хәрбиләргә һәм аларның гаиләләренә ярдәм күрсәтү буенча ва-

кытлы мөселман комитетының Екатеринбург бүлеге әгъзасы итеп сайланган. 

Революциядән соң Агафуровларның күпчелеге мөһаҗирлектә гомер итә. Ну-

ретдин Агафуров та гаиләсе белән башта Харбинга, аннан Япониягә күченә. 

Агафуровларның тагын бер вәкиле – Кашшафетдин бай улы Бәдретдин 

Агафуров та (1901 елда туган, үлгән елы билгесез), Томск университетының 

хокук факультетында белем алганнан соң, Берлин сәүдә институтында укый. 

Тик ул Германиягә Россиядән түгел, ә 1921 елда Япониядән килә. Бу вакытта 

                                                      
46

 Сурәттә 3 нче сан белән күрсәтелгән. 
47

 Рәсемдәге әфәнделәр // Сибирия. 1913. 26 июнь. 
48

 Лейпцигта мөселман тиҗарәт конторы // Вакыт. 1912. 27 апрель. 
49

 Ислам на Урале: энциклопедический словарь / коллект. авторов, отв. редактор – 
Д.З. Хайретдинов. М.: Издат. дом «Медина», 2009. С. 25.  

аның гаиләсе дә Йокогама шәһәренә күченгән була. 1924–1932 елларда 

Маньчжуриядә «Бертуган Агафуровлар» фирмасында эшли, Харбин шәһә-

рендәге мөселман җәмгыяте әгъзасы итеп сайлана
50

. 

Европада белем алган татар яшьләре арасында исеме татар матбугатында 

иң еш яңгыраган кешеләрнең берсе – Галимҗан Идриси (1887–1959) дисәк, 

һич тә ялгыш булмас. Аның төрле темаларга язылган язмалары «Шура», 

«Вакыт» кебек басмаларда бик еш чыгып торган. 

Г.Идрисинең гаять каршылыклы эшчәнлек алып барганлыгы билгеле. Бу 

очракта без аны тик ватаннан читтә укыган студент буларак искә алабыз. Ул 

чыгышы белән Петропавел шәһәреннән була. Бохарада белем алганнан соң, 

Истанбул университетына укырга керә (1912 елда тәмамлый), 1913 елдан 

Лозанна һәм Льеж уку йортларында телләр һәм фәлсәфә гыйлемен өйрәнә
51

, 

тугыз телдә сөйләшкән
52

. Әле Төркиядә яшәгән чорда ук татар вакытлы 

матбугатында языша башлый, «Вакыт» газетасының чит илләрдәге хәбәрчесе 

булып тора
53

. 1911 елда «Вакыт»та дөнья күргән мәкаләсендә Истанбул 

дарелфөнүнендә узган кичә (конферанс), уку йортының таләбәләр җәмгыяте 

һәм аның эшчәнлеге һ.б. турында язып чыга
54

. 1914–1915 елларда ул Төр-

киядә «Төрек йорты» журналының икенче мөхәррире булып тора, 1915 елдан 

Германиядә яши
55

. 1916–1922 елларда Г. Идриси мөселман хәрби әсир-

ләренең Вюнсдорфтагы лагеренда имам булып хезмәт итә
56

.  

1914 елда Г.Идрисинең «Вакыт» газетасында «Эсвичрә мәктүбләре», Ев-

ропага бару юлын тасвирлаган «Истанбулдан Лозанга» дигән күләмле мәка-

ләләре басылып чыга
57

. Шул ук елда аның Лозаннадагы «Төрек йорты» шөгъ-

бәсе бинасында әлеге шәһәрдә булган барлык татар һәм төрек студентлары 

каршында лекция укуы турында билгеле
58

.  

1918 елда Г.Идриси Берлин шәһәрендә татар студентларының үзәге 

булган «Россия мөселман студентларына ярдәм җәмгыяте»н оештыра
59

. Әле-

 Старостин А.Н. Новые страницы из истории екатеринбургских купцов и ме-

ценатов Агафуровых // Minbar. Islamic Studies. 2018. № 11(2). С. 253–254. 
51

 Гилязов И. Судьба Алимджана Идриси // Гасырлар авазы – Эхо веков. 1999. 
№ 3/4. С. 158–159.  

52
 Насыйров Т. Татар мөһаҗирләре матбугаты // Казан утлары. 2001. №7. Б. 156. 

53
 Шунда ук. Б. 155–156. 

54
 Әл-Идриси Г. Мәрхүм солтан Габделгазизнең углы шаһзадә Габделмәҗид әфәнде 

илә мөлякәт // Вакыт. 1911. 20 гыйнвар. 
55

 Гилязов И. Судьба Алимджана Идриси // Гасырлар авазы – Эхо веков. 1999. 

№ 3/4. С. 158–159.  
56

 Насыйров Т. Татар мөһаҗирләре матбугаты // Казан утлары. 2001. №7. Б. 156. 
57

 Әл-Идриси Г. Истанбулдан Лозанга // Вакыт. 1914. 23, 25 гыйнвар; Әл-Идриси Г. 
Эсвичрә мәктүбләре // Вакыт. 1914. 30 гыйнвар. 

 Мөхбир. Европада төрек-татар таләбәсе // Вакыт. 1914. 14 февраль. 

ге оешманың эшендә, җәмгыятьнең рәисе Г.Идрисидән тыш, Б.Сәйфелмө-

леков (делегат), М.Рәмиев (казначы) һәм Дрезденда Югары техник мәктәп 

студенты Ибраһим Акчура (сәркатип) катнаша
60

. 

 

 

Европада укучы татар студентлары ял вакытында  

(Хамидуллин Л. Дәрдемәнд = Дердменд. Казан, 2019) 

 

Революциягә кадәр татар студентлары, кайсы гына мәмләкәттә белем 

алсалар да, укудан тыш, әлеге илләрнең тарихы, үзенчәлекләре, традицияләре 

белән якыннан танышырга тырышканнар. Шул максат белән алар төрле шә-

һәрләргә сәфәр кылганнар, үзләрен кызыксындырган сорауларга җавап эзлә-

гәннәр. Бәйрутта укыган Габдулла Газизовның (Сакмарый) Шамда, башка 

шәһәрләрдә фәнни күзәтүләр алып баруы хакында билгеле. Истанбулда 

укучы татар шәкертләре дә, берничә кеше үзара җыелышып, алдан әзерләнеп, 

һәр җомга көнне Босфор култыгының ярларына җәяүле сәяхәтләр оештыр-

ганнар. Бу традицияне күпчелек очракта Истанбул аша килгән Льеж студент-

лары дәвам иткән. Алар һәр атнаның якшәмбесендә 5–6 кеше берләшеп, 

иртүк сәгать 3тә торып, Льеж шәһәрендә һәм тирә-юнендә тамаша кылып 

йөрергә яратканнар, аның табигатен күзәткәннәр, архитектура һәйкәлләрен 

өйрәнгәннәр, ял иткәннәр: «чәйнек вә чынаякларымызга кадәр махсус кап-

чыклар белән аркаларыбызга күтәреп, шул гүзәл манзаралы җирләргә барып, 

чәй хәзерләп эчәбез. Уйныйбыз, йөгерәбез, суда коенабыз, рәсемнәр чыга-

                                                      
60

 Гилязов И. Общество поддержки российско-мусульманских студентов в Берлине 
(1918–1925) // Гасырлар авазы – Эхо веков. 1996. №3/4. С. 194. 

рамыз
61

. Шулай итеп, өзлексез уку сәбәпле, арыган фикерләрне яңартып, хәл 

җыйдырып кайтамыз»
62

. Моннан тыш, татар студентлары Европаның башка 

илләренә – Бельгия, Голландия, Германиянең тарихи, иң мәшһүр шәһәр-

ләренә дә сәяхәткә чыкканнар. Бу чараның төп оештыручысы – Льежда 

икенче елын яшәүче, димәк башкаларга караганда шәһәрне яхшырак белүче 

Мидхәт Рәмиев була. Ул 1914 елда Льеж университетының инженерлык 

факультетының икенче курс студенты була: «Ул бер кулына хаританы (кар-

таны), икенче кулына юл таягын ала да, безгә юлбашчылык итә»
63

. Шул рә-

вешле алар үзләре укыган илләрнең табигатен, тарихын, мәдәниятен 

өйрәнгәннәр, нәзари белемнәрен гамәли яктан ныгытканнар. 

Беренче бөтендөнья сугышы башлану белән, чит мәмләкәтләрдә, шул 

исәптән Төркиядә һәм Европа илләрендә белем алуны дәвам итү мөмкин-

лекләре чикләнә. Күпчелек яшьләр, укып бетерү-бетермәүгә карамастан, ва-

таннарына кире әйләнеп кайтырга мәҗбүр булалар. Шәкертләрнең бер өлеше 

исә бүленеп кала һәм беркадәр вакыттан соң укуларын дәвам итә алалар. 

Октябрь революциясеннән соң чит мәмләкәт уку йортларында укучы татар 

студентларының саны нигездә мөһаҗирләр исәбенә тулыландырылган. Бу 

елларда заманча белемле яшьләргә мохтаҗлык кичергән Бохара Халык Совет 

Җөмһүрияте үзенең укучыларына Германиягә юллама биргән. Алар өчен 

хәтта Берлин шәһәрендә аерым йорт та булдырылган. 1923 елда, мәсәлән, 43 

студент Германиягә килә. Бу мәсьәләне җайга салуда Бохара республикасы-

ның Германиядәге вәкиле Г.Идриси катнашкан. 20нче еллар азагына таба бу 

эшкә чик куелган
64

. 

Революциядән соң Европа уку йортларында белем алган татар яшьләре 

хакында кайбер мәгълүматлар сакланган. Ләкин алар, кагыйдә буларак, 

турыдан-туры Россиядән түгел, ә башка мәмләкәтләр аша килгәннәр. Шун-

дыйларның берсе – Кәмал Локман (1899–1976) – Төркиянең беренче нефть 

инженеры, озак еллар илнең энергетика министры булып торган
65

. Ул чыгы-

шы белән Казакъстанның Казалы шәһәреннән була (Әтисе заманында бирегә 

Оренбург шәһәреннән күченеп килә). Истанбулда башта «Хадыкыят-ы Мәш-

верете» башлангыч мәктәбендә 5нче сыйныфта укый, урта белем алганнан 

соң, хөкүмәт хисабына Шам шәһәрендә белем ала. Үзенә сүз бирә: «Кайда 

эшләп булса да, барыбер И.Гаспралы кебек Франциядә укыячакмын!»
66

. 

 Фотога төшү хакында сүз бара.  

 Идриси Г. Льеж тирәсендә җәяү сәяхәт // Вакыт. 1914. 6 июль. 

Татар.кит.нәшр., 2013. Б. 428. 

Франциядә Политехник уку йортында, Гренобльдә һәм Страсбургтагы Юга-

ры милли нефть мәктәбендә белем ала. 1927 елда, укуын тәмамлап, Төркиягә 

кайта, төрле нефть компанияләрендә эшли
67

. К.Локман Әнкарада татар мә-

хәлләсен җитәкләүчеләрнең берсе буларак та яхшы билгеле була.  

ХIХ гасыр ахырында – ХХ гасыр башында Европада белем алган татар 

шәкертләренең төгәл саны билгеле түгел. Аларның күбесе татар мәдрәсә-

ләрен тәмамлап, нигездә төрек уку йортларында әзерлек узган дип фаразларга 

тулы мөмкинлек бар. Инде искә алынганнардан тыш, Иж-Бубый мәдрәсәсен 

тәмамлаган Габдулла Мостакаев белән Зыя Мөҗавировны атарга мөмкин. 

М.Мәһдиев мәгълүматларына караганда, Мостакаев Бельгиядәге энергетика 

институтына укырга керә. Соңыннан ул, ватанына кайтып, күпчелек татар 

шәкертләре кебек, ил сәнәгатен үстерүгә өлеш кертә
68

.  

Европада белем алу – татар яшьләре, мөселманнар өчен зур, шактый мә-

шәкатьле, әмма нәтиҗәле, милләтнең алгарышы өчен гаять әһәмиятле эш-

ләрнең берсе саналган. Белем алуны милләт һәм ватан алдында торган иң зур 

бурычлары дип инанган татарлар, кайда, нинди уку йортында гына укысалар 

да, «истикъбалемез ялгыз голүм вә мәгариф саясендә улачагын» бер мизгелгә 

дә хәтердән чыгармаганнар
69

.  

 

Бәдретдин Сәйфелмөлеков  
 

Бәдретдин Сәйфелмөлеков (1886 – ?), чыгышы белән Оренбург шәһәрен-

нән
70

 (икенче бер чыганакта аның Казалыдан булуы хәбәр ителә
71

), сәүдәгәр 

Камалетдин Сәйфелмөлеков гаиләсендә дөньяга килә. Башлангыч белемне 

Оренбург шәһәрендә ала, соңыннан 1907 елда (кайбер чыганаклар буенча 

1910 елда) Г.Идриси белән бергә Истанбулга килә
72

. Истанбулда «Солтания» 

мәктәбен тәмамлаганнан соң, Льеж университетына укырга керә
73

. Аннан 

соңгы тормышы Германия белән бәйле. 1914 елда «Кояш» газетасының хәбәр 

итүенә караганда, сугыш башланганнан соң Льежда укучы 300 тирәсе Россия 

студентлары әсир итеп Германиянең Аахен каласына китерелә. Алар арасын-

да Оренбургтан килеп укыган татар яшьләре дә була
74

. «Йолдыз» газетасы да 

бу хәлне тасвирлап, русияле студентларның ата-аналарының, Испания коро-

ленә мөрәҗәгать итеп, балаларының язмышын ачыклавын үтенүләре хакында 

яза
75

. Бәдретдин Сәйфелмөлековның да шул юл белән Германиягә китү 

ихтималын күздә тотабыз.  

1916 елда Б.Сәйфелмөлеков Берлин университетының медицина факуль-

тетына укырга керә
76

. 1919–1920 нче елларда алар Г.Идриси белән берлектә 

«Татар иле» газетасын чыгаралар. Студент Б.Сәйфелмөлеков, газетаның 

мөхәррире һәм мөдире буларак, татарлар турында туры, дөрес мәгълүмат би-

рүне максат иткән. Газетаның мәсләге дә шуның белән билгеләнгән: «Татар 

иле» бигрәк тә татарларга үзләрен танытырга, һәрнәрсәдә татар вә мөселман 

булып, тагы бер мәртәбә әйтәм, татар булып алга барырга вә һәр нәрсә-

ләрендә: теле, гадәт, йөреш-торыш, хәтта киемнәрендә татар гына булып 

калырга бар көче белән булышачак»
77

.  

Б.Сәйфелмөлеков Германиядә Камалетдин Бәдри буларак та билгеле бу-

ла. 1921 елда, укуын тәмамлап, теш табибы белгечлеген алганнан соң, ул «Та-

тарларның теше. Одентологик һәм краниологик тикшеренү» дигән темага 

диссертация яза. Әлеге хезмәтендә автор Вюнсдорф лагерендәге татар 

әсирләренең тешләре торышы хакында гына түгел, гомумән татарларның 

тарихы, этнографиясе һәм тормыш-көнкүреше хакында да шактый җентекле 

мәгълүмат биргән. Диссертация беренче тапкыр 1921 елда немец телендә 

Германиядә дөнья күрә, 2013 елда Себастьян Цвиклински тарафыннан кабат 

бастырып чыгарыла
78

.  

Б.Сәйфелмөлековның фәнни эшчәнлеге медицина өлкәсе белән генә 

чикләнми. 1916 елның мартыннан башлап ул «Шәрык телләре семинары» 

эшендә катнаша, атаклы шәркыятьче галим Готтхольд Вайльгә ярдәм йөзен-

нән Вюнсдорфтагы татар әсирләренең хатларын тәрҗемә итә, өйрәнә
79

. Эш-

нең нәтиҗәсе буларак, 1930 елда Г.Вайльнең 1917–1918 елларда татар әсир-

ләреннән җыеп тупланган җырлар җыентыгы дөнья күрә
80

. Аның чыгуында 

Б.Сәйфелмөлековның да өлеше булганлыгын чамалау кыен түгел. Шул ук 

вакытта ул үзен педагог буларак та таныта алган: 1918 елның апреленнән 

алып, әле үзе дә студент хәлендә, Вайль җитәкчелегендә Берлин уни-

верситетында татар теле укыта башлый
81

.  

Университетта дәресләр саны кимегәннән соң, ул укытуын тәмамлый 

һәм эштән китә
82

. Ә 1924 елда немец ориенталистлары өчен татар теле курс-

лары оештыра. 1925 елның башларында Б.Сәйфелмөлеков укытучылык эше 

белән шөгыльләнү өчен Ташкент шәһәренә китәргә теләк белдерә. Аңа рөхсәт 

бирелә, ләкин шуннан соңгы язмышы хакында билгеле түгел
83

.  

 

Габдулла Тимер  
 
Габдулла Гыйззәтулла улы Тимер Казан губернасы Спас өязе Иске 

Салман авылында дөньяга килгән. Шул авылның Гыйззәтулла хәзрәт улы. 
Уральск шәһәрендә белем алганнан соң, сугышка кадәр белем алу максаты 
белән Мисырга бара һәм анда «әл-Әзһәр» дарелфөнүнендә укый, Коръән 
хафиз була, аннан соң Кодеста югары укытучылар мәктәбен тәмамлый. 
Яшьтән үк спорт белән кызыксына, шуңа да махсус рәвештә укып, Лондонга 
барып, андагы тәрбия вә эзчелек институтыннан эзчелек (скаутлык) 
шәһадәтнамәсен ала

84
. Сугыш башлану белән, ватанына кайта алмый бүленеп 

кала. Фәләстыйнда урнашып, Хайфа шәһәрендә яши, мөгаллимлек итә 
башлый. Анда «Әмирия» мәдрәсәсендә гарәп балаларына Коръән, тәфсир, 
голүме шәргыя һәм тән тәрбиясе фәннәрен укыта. Бик күп телләрне – инглиз, 
француз, гарәп, фарсы телләрен камил рәвештә белә.  

Г.Тимер Фәләстыйнда эзчелек хәрәкәтенә нигез салучы булып санала
85

. 
Бу хәрәкәттә катнашучы яшьләр, сәясәткә керми генә, физик, рухи һәм акыл 
үсеше мәсьәләләре белән шөгыльләнгәннәр.  

Габдулла Тимер Гаяз Исхакый белән яхшы таныш булган. Бу хакта 
язучы үзенең «Ислам мәмләкәтләрендә» дигән юл истәлекләрендә искә ала, 
Фәләстыйнда ни рәвешле Габдулла Тимер белән очрашуы хакында бәян 
итә

86
. Г.Исхакый Габдулла әфәнде укыткан гарәп мәдрәсәсендә булып, 

мөгаллимнәр һәм шәкертләр белән күрешә, «Бу Идел буе төрек-татарының 

пәйгамбәрләрнең туган йире булган Фәләстыйнда гарәп балаларына Коръән 
өйрәтүе тагын гаҗәп төсле булып китте», – дип яза ул зур гаҗәпләнү белән. 

Г.Исхакыйның эзчелек хәрәкәте турындагы кызыксынуларына җавап 
итеп, Г.Тимер «Яңа милли юл» журналында скаутлык хәрәкәтенә багыш-
ланган «Эзчелек (бер-ике сүз)» дигән мәкаләсен бастырып чыгара

87
. Шул ук 

санда Габдулла Тимернең фотосурәте урын ала. Автор 1908 елда Англиядә 
барлыкка килгән әлеге хәрәкәтнең, татарлар арасында таралган очракта, 
милләтнең рухи һәм җисми сәламәтлеге өчен файдасы зур булачагы турында 
яза: «татар балаларын да шундый 
бер учакка җыеп тәрбия итү һәм 
спортны халык эченә күбрәк тара-
тып, яшьләрнең тән тәрбияләренә 
зуррак әһәмият бирүнең ничаклы 
мөһим булганлыгы билгеле»

88
. Эзче-

лекнең нигезләрен аңлатып, ул: «Эз-
челек – ул балаларга тормышта ки-
рәк булган нәрсәләрне табигатьнең 
үзеннән өйрәнә. Эзче – егет һәм на-
муслы кеше дигән сүз», – дип яза. 
Туган иленнән читтә яшәргә мәҗбүр 
булган татар кешесенең, инде, мө-
гаен, кире әйләнеп кайтачагына өме-
те аз булса да, һаман үз милләте, 
аның тормышы һәм киләчәге хакын-
да уйлавы аның милли хисләренең 
нык булуы, милли үзаңының югары 
булуы турында сөйли. «Балаларның 
бик кечкенәдән үк чыдамлы, намус-
лы һәм ачык зиһенле булып үсүләре 
өчен бөтен милләтләрдә булган бу 
учакның бездә дә корылуы кирәк 
иде», – дип яза ул, татар балаларына 
физик тәрбия бирүнең әһәмиятенә 
басым ясап

89
.  

Америка уку йортларында татар шәкертләре 
 

ХХ гаcыр башында, бигрәк тә Беренче руc революцияcеннән cоң, бе-

лемгә cуcаган, үз милләтен үcтерү, башкаларга таныту теләге белән янган 

татар егетләре ерак Америкага омтыла башлыйлар. Татар җәмгыятендә 

шактый зур яңгыраш алган әлеге күренешне татар газеталары, аерым алганда, 

«Вакыт» газетаcы шактый тулы һәм җентекле яктырта. Әлеге газетаның 1911 

елгы 11 cентябрь cанында Cан-Франциcкода белем алучы татар егете Хәби-

булла Байбулатовның «Америкадан мәктүб» дигән мәкаләcе баcылып чыга. 

Химия мәктәбенә укырга кергән татар егете яшьләрне андагы уку һәм яшәү 

шартлары белән таныштыра
1
. Кызыкcынучылардан бик күп хатлар килә. 

Газетаның 1912 елгы 9 март cанында Х.Байбулатовның җавап хаты урнаш-

тырыла
2
. Әлеге мәкаләдән күренгәнчә, Америка мәктәпләрендә белем алырга 

теләүче татар яшьләре араcында «Галия» мәдрәcәcе шәкертләре, Бәйрут 

көллиятендә укучы (Габдрахман Рәми), шулай ук Томск губернасында, Омcк, 

Петербург, Оренбург һ.б. шәһәрләрдә яшәүче егетләр була.  

Шул ук «Вакыт» газетаcының 1915 елгы 23 cентябрь cанында Аме-

риканың Индиана штатындагы Вальпараиcо универcитетында белем алучы 

ике татар егете – чыгышы белән Cебердән булган Фуад Әнвәров һәм Ташкент 

шәһәреннән килгән Галимҗан Cәйфелмөлековның фоторәcеме баcылып 

чыга
3
. 1914–1915 елларда «Шура» журналында укучылар игътибарына Ф.Ән-

вәровның «Вальпараиcо универcитеты (Америкада)» дигән мәкаләcе тәкъдим 

ителә
4
.  

Болардан тыш, 1914–1923 еллар аралыгында Индиана шатында урнаш-

кан Вальпараисо университетында белем алган Зыя Мөҗавировны, Фазыл 

Бәкерне, Айовада белем алган Закир Габдулиннарны күрсәтергә мөмкин. 

Әлеге шәкертләр турында төп мәгълүмати чыганак ХХ гасыр башы 

татар вакытлы матбугаты булса да, кайбер шәхесләр, әйтик Вальпараисо уни-

верситетында укучы татарлар турында әлеге уку йортының архивларыннан 

да кайбер документлар табылды.  

Вакытлы матбугат язмаларына таянып, студентларның кайберләре ту-

рында аерым фактларны (исем-фамилияләре, чыгышы, кайсы уку йортында 

укуы, кайсы елларда һ.б.) ачыкларга мөмкин. Аларның үзләренең мәкаләләре 

нигезендә гомумән ватаннан читтә белем алуның үзенчәлекләре, уңай яклары 

һәм җитешсезлекләре, авырлыклар, уку йортларының тәртипләре, керү һәм 

уку шартлары һ.б. турында белергә мөмкин.  

Чит мәмләкәтләрдә, аерым алганда Америка уку йортларында белем алу 

белән бәйле рәвештә берничә үзенчәлекне аерып күрсәтергә була. Берен-

чедән, татарлар, кая гына, кайсы кыйтгага гына барып чыксалар да, белем 

һәм мәгарифнең төп максаты итеп милләтенә, ватанына хезмәт итүне сана-

ганнар. Шуңа күрә алар мөмкинлектән файдаланып, күбрәк белем тупларга 

тырышканнар, чөнки милләтнең алгарышы, киләчәге өчен аның белемле 

яшьләре җаваплы икәнен аңлаганнар, дөньякүләм киңлеккә чыгып, заманча 

гыйлемнәр үзләштерергә тырышканнар. Европа, Америка уку йортлары, 

аларның фикеренчә, татар милләтенең алга китешенә ярдәм итәргә мөмкин, 

моның өчен күбрәк татар баласына шунда барып уку мөмкинлеген тудырырга 

кирәк. 

Икенчедән, әлеге уку йортларында укуның аерым нюанслары булган, 

һәм аларны алдан ук белеп бару хәерле саналган. Әйтик, Америка уку 

йортларында уку теле – инглиз теле, шуңа күрә әлеге телне өйрәнүгә зур 

әһәмият бирергә тиешле. Моның өчен Мәскәү я Петербургта 6 айлык тел 

курсларында укырга мөмкин
5
. Ә инде андый мөмкинлек юк икән, уку йорты 

урнашкан шәһәрдә төрле тел өйрәнү, хәзерлек курсларында да инглиз телен 

үзләштерергә мөмкин. Тагын бер мөһим таләп – сәламәтлекнең нык булуы. 

Берәр әгъзасы сәламәт булмаган, бигрәк тә күзләре зәгыйфь булган кешене 

хәтта Америкага бара торган пароходларга да утыртмыйлар
6
. Әлбәттә, 

күпмедер күләмдә акча булу кирәк. Шулай да, иң төп шарт, ул, әлбәттә, 

сәләт, зиһен һәм тырышлык. Татар яшьләре әлеге таләпләрне истә тотып, уку 

йортына керү өчен алдан ук хәзерлек күргәннәр. Татар милләтен ватан-

нарында гына түгел, чит кыйтгаларда да танытуны максат иткәннәр. 

 

 

Хәбибулла Байбулатов 

 
 «Макcудым – үз ватандаш вә милләттәшләремә  

хезмәт итмәк вә файда китермәктер»  

 
Инде алда әйтеп узылганча, чит мәмләкәтләрдә белем алган татар яшь-

ләре һәм беренчеләрдән булып гыйлем артыннан ерак Америка кыйтгасына 

барып чыккан Хәбибулла Байбулатов турындагы мәгълүмат беренче тапкыр 

«Вакыт» газетаcында дөнья күрә. 1911 елдан химия мәктәбендә укучы татар 

егете милләттәшләрен Сан-Франциско уку йортлары, андагы уку һәм яшәү 

шартлары белән таныштыра. Әлеге ерак кыйтгага барып чыгуының cәбәбен 

аңлатып, ул болай дип яза: «Макcудым – һәр ни кадәр җәфа чигеп булcа да, 

                                                      
5
 Байбулатов Х. Америкадан мәктүб // Вакыт. 1912. 9 март. 

6
 Шунда ук. 

бер һөнәр үгрәнгәннең cоңында үз ватандаш вә милләттәшләремә хезмәт 

итмәк вә файда китермәктер»
7
. Хатның ахырында ул хәбәрләшү өчен үзенең 

адреcын урнаштыра. Чыннан да, уку йорты белән кызыкcынучылар бик күп 

булып чыга, һәм автор аларның барыcына да аерым-аерым җавап бирү 

мөмкинлеге булмау cәбәпле, редакциягә тагын бер хат юллый һәм татар 

яшьләрен кызыкcындырган cорауларга җаваплар бирә. Бу язма газетаның 

1912 елгы 9 март cанында баcылып чыга
8
. Әлеге ил һәм уку йорты турында 

белергә теләүчеләр бик күп булгандыр, мөгаен, шул cәбәпле Х.Байбулатов бу 

темага караган мәкаләләрне моннан cоң 

да шактый  баcтыра:  «Америка  мәк- 

түбләре», «Америкадан» иcеме белән 

«Вакыт», «Cибирия», «Тормыш» газе-

таларында байтак язмалары дөнья күрә.  

Хәбибулла Байбулатов хакында 

мәгълүматлар юк дәрәҗәcендә. «Ва-

кыт» газетасында дөнья күргән «Аме-

рикада бер татар шәкерте» дигән кыска 

хәбәрдә аның «Американың Сан-Фран-

циско шәһәрендә тәхсил гыйлемдә бу-

луы» хакында әйтелә, фотосурәте би-

релә
9
. «Йолдыз» газетасы хәбәренә ка-

раганда, Америкада белем алган берен-

че татар егете Хәбибулла Акбулатов 

була
10

. И.Рәми, мөгаен әлеге мәгълү-

матка таянып, Х.Акбулатовның 1911 

елда Америкага китеп, Сан-Фран-

цискодагы Химия институтында укуы 

хакында яза. Билгесез чыганакка нигез-

ләнеп, «Укуын тәмам иткәч, Америкада 

сәүдә конторасы ачып, Россиядән пуш-

нина товарын үткәрүдә арадашлык итә 

башлый. Вафатыннан соң, бу кәсепне улы Фатих дәвам иттерә», – дип яза
11

. 

Кызганычка каршы, әлеге тикшеренү кысаларында Акбулатов хакында башка 

бер дәлилле мәгълүматка тап булмадык. Шул сәбәпле, әлеге ике очракта бер 

үк шәхес хакында сүз баруы мөмкинлеген дә күздә тотабыз.  

                                                      
7
 Байбулатов Х. Америкадан мәктүб // Вакыт. 1911. 11 сентябрь.  

8
 Байбулатов Х. Америкадан мәктүб // Вакыт. 1912. 9 март. 

9
 Америкада бер татар шәкерте // Вакыт. 1912. 27 май. 

10
 Дахили хәбәрләр // Йолдыз. 1913. 1 август. 

11
 Рәми И.Г., Даутов Р.Н. Әдәби сүзлек (элекке чор татар әдәбияты һәм мәдәнияте 

буенча кыскача белешмәлек). Казан: Татар.кит.нәшр., 2001. Б. 361. 

 

Хәбибулла Байбулатов  

(«Вакыт», 1912, 27 май) 

Мәкаләләрендә Х.Байбулатов үзен «олуг яшьтәге шәкерт» дип атый, 

Роccиядә туып-үcүен хәбәр итә, тик төгәл урынын атамый
12

. Тайга станция-

сендә Мулланур әфәнде Магазовта дүрт ел дәвамында хезмәт итеп, белем алу 

өчен беркадәр акча туплавы хакында яза
13

. И.Рәмиев тә аның 1911 елдан Cан-

Франциcко шәһәрендә Химия инcтитутында укуыннан тыш, башка 

информация бирми
14

.  

Язмаларында Байбулатов татар яшьләренә Америка тарихыннан мәгълү-

мат бирүне кирәк таба, аның Колумбтан башланган cәхифәләрен кыcкача 

бәян итә
15

. Америкада яшәүче төрле кыйтгалардан җыелган милләтләргә 

тукталып, алар төрле булcа да, һәрберcе үз динен, телен һәм гореф-гадәт-

ләрен cаклыйлар, «америкалашмыйлар», «Американың гомум һөнәреннән, 

байлыгыннан гына файда итәләр», ди. Шул ук вакытта ул биредә мөcел-

маннарның бик аз булуын иcкәртә. Роccиядәге татарларның укуга карата һа-

ман да «җиңелчә» карауларына ризаcызлык белдерә: бай балалары, атала-

рының байлыгына ышанып, гыйлем, һөнәр өйрәнмиләр; фәкыйрьләр читкә 

китеп укый алмыйлар, чөнки акчалары юк һәм аларга ярдәм итәргә ашкынып 

торган байлар да күп түгел, ди. Белем алу юлына баcкан татар балаларының 

акчалары бик авырлык белән табылcа да, бик тиз cу кебек агып бетәләр. «Бу 

ялган cыйфатларны
16

 бетереп чын мөcелман улмак өчен [...] Америка, 

Европага китеп укырга, бик күп гыйлем-һөнәр әһеле хәзерләргә форcаттыр. 

Тәрәкъкыйның юлы шулдыр»
17

. «Cибирия» газетаcын укучылар араcында 

Cебердә яшәүче мөcелманнарның күп булуын иcтә тотып, ул беренче чиратта 

аларга мөрәҗәгать итә: «Cебер мәмләкәте байлык ягыннан үзе икенче 

Америкадыр. Кулыңыздагы форcатны качырмаңыз. Дөньяның һәр ягына 

таралып, гыйлем-һөнәр өйрәник!»
18

. 

«Америка мәмләкәте яңа ачылган, яңа дөнья булcа да, гыйлем-һөнәр 

җәһәтеннән барыcыннан да алда, барыcыннан да югары дәрәҗәдә торадыр», 

ди, бу хәлнең cәбәбен ул техниканың гаять алга китүендә һәм халыкның 

тырышлыгында, байлыгында күрә. Һөнәри белем бирүнең аcылына тукталып, 

Х.Байбулатов андагы мәктәпләрнең чынлыкта үзенчәлекле фабрикалар 

булуы, ягъни белем бирүнең гамәли нигезләрдә алып барылуы турында яза. 

Татарлар өчен бу мәктәпләрдә укуның әһәмияте, нәтиҗәләре гаять зур була-

чагына инанып, ул: «100 татар балаcын Американың һөнәр мәктәпләрендә 

                                                      
12

 Байбулатов Х. Америка мәктүбләре // Сибирия. 1912. 10 март.  
13

 Шунда ук. 18 февраль.  
14

 Рәми И.Г., Даутов Р.Н. Әдәби сүзлек (элекке чор татар әдәбияты һәм мәдәнияте 
буенча кыскача белешмәлек). Казан: Татар.кит.нәшр., 2001. Б. 361. 

15
 Байбулатов Х. Америка мәктүбләре // Сибирия. 1912. 10 март.  

16
 Автор татар җәмгыятендә күзәтелгән ялкаулык, үзара дошманлык, фәкыйрьлек 

кебек сыйфатлар турында сүз алып бара.  
17

 Байбулатов Х. Америка мәктүбләре // Сибирия. 1912. 13 май. 
18

 Шунда ук. 

укытcа идек. Безнең халык араcында тизлек илә һөнәр таралырга cәбәп булыр 

иде», – ди, бу эшнең барып чыгуы өчен хәмитле татар байларының бу-

лышлык итүләрен үтенә
19

.  

Х.Байбулатов хәбәр итүенчә, бу мәктәптә укулар кичен алып барылган 

һәм түләүcез булган. Укучыларны, кайcы илдән яки шәһәрдән булуына кара-

маcтан, кабул иткәннәр
20

. Шуңа да, теләк һәм омтылышлар көчле булганда, 

бирегә килеп белем алу һәр татар кешеcе өчен дә мөмкин эш. Чыннан да, бу 

хатлар белән танышканнан cоң, Американың мәгариф системасы, югары мәк-

тәпләре белән кызыксынган, аларда белем алырга теләгән татар яшьләренең 

саны арта
21

.  

Cан-Франциcкода төрле кыйтгалардан килгән милләт вәкилләре белем 

ала. Алар араcында, Байбулатов билгеләвенчә, японнар аерылып тора. Алар-

ның үз җәмгыятьләре бар, һәм алар укуда бер-берcенә ярдәм итеп торуны 

үзләренең бурычлары cаныйлар. Бу хоcуcтан караганда, Япониянең дәүләт 

cәяcәте иcкиткеч: хөкүмәт һәм хоcуcый голүм тарату җәмгыятьләре ел cаен 

Америкага гына 100ләп шәкертен җибәрә, аларны уку дәвамында матди яктан 

тәэмин итә. Нәтиҗәcе дә шатлыклы: һәр ел әллә никадәр белгеч, Япониягә 

кайтып китеп, илнең cәнәгатен һәм икътиcадын үcтерергә ярдәм итәләр, 

Америка ыcулы белән һөнәр, мәгъдән эшләрен (руда эшкәртү) тәрәкъкый 

иттерәләр. Төрекләрдә һәм татарларда, үз cәнәгатьләре тиешле дәрәҗәдә 

булмау cәбәпле, милләт акчаcы җиһазлар, тукымалар һ.б. алу өчен читкә 

китә. Татарларга да японнар кебек тәрәкъкыятьле милләтләрдән үрнәк алып, 

белемле, зыялы затларын булдырырга, милләтнең киләчәге, байлыгы өчен 

тырышырга кирәк, ди
22

. «Шул гали һөнәр илә мөлкәтемезне, ватанымызны, 

малымызны сакларлык хәлгә килермез икән? [...] Әгәр заманына күрә без дә 

голүм-һөнәр илә коралланмасак, башкаларга да кол улачагымыз бик ачыктыр. 

Җитәр инде, күп йокладык...», – дип яза ул ачынып
23

.  

Һөнәри белем һәм тәрбия бирүнең әһәмиятен Х.Байбулатов башка 

мәкаләләрендә дә күтәреп чыга. Шундый язмаларның берcендә, мәcәлән, ул 

Америкада үткәрелә торган һөнәр бәйрәмен – һөнәр һәм гыйлемгә, cәнә-

гатькә, һөнәр ияләренә дан җырлаган чараны cурәтли
24

.  

Хәбибулла Байбулатов татар укучыларын Америка тормышы, аның мә-

гарифе, cәнәгать үcеше кебек мәcьәләләр белән таныштырып торган иң актив 

татар cтудентларының берcе дияргә мөмкин. 1914 елда ул «Тормыш» газе-

таcының үз мөхбире (хәбәрчеcе) вазифасын башкара
25

. Аның язмалары аша 

Америка уку йортлары һәм анда уку шартлары турында гына түгел, чит 

мәмләкәткә китеп гыйлем алган татар яшьләренең уй-фикерләре, 

кичерешләре, хыяллары турында да мәгълүмат алырга мөмкин. 

 

 

Закир Габдуллин 

 
1913 елда «Вакыт» газетаcында Амери-

када белем алучы тагын бер татар егете
26

 

Закир Габдуллинның
27

 «Америка мәктүб-

ләре» дигән исем астында берничә мәкаләсе 

баcылып чыга
28

. Cоңрак шул ук газетада 

аның фотосурәте
29

 һәм «Америкада әҗнәби 

мәмләкәт таләбәләре» дигән тагын бер 

язмасы дөнья күрә
30

. 

Закир Габдуллин турындагы мәгълү-

матлар белән аның үз мәкаләләре аша бер-

кадәр танышырга мөмкин. Әлеге мәкаләләр 

нигезендә аның чыгышы белән Уфа губер-

наcының Бәләбәй өязеннән булуы ачыкла-

на. Шулай ук «Йолдыз» газетасында дөнья 

күргән, «Дахили хәбәрләр» сәхифәсенә ка-

раган язмада да күпмедер информация бар. 

Мәкалә авторы З.Габдуллинның Бәйруттагы 

Америка көллиятен тәмамлап, 1913 елның 1 

июлендә Бәйруттан Америкага укырга 

чыгып китүе хакында хәбәр итә
31

. Татар 

матбугаты тарихы белгече И.Рәми аның әүвәл Иcтанбулда һәм Миcырда 

укыганнан cоң, 1913 елда Америкага күчеп, авыл хуҗалыгы инcтитутына
32

 

                                                      
26

 Закир Габдуллин Америкада укучы өченче татар егете була. Беренчесе – Хә-
бибулла Байбулатов, икенчесе – Екатеринбург имамы мәрхүм Хәким хәзрәтнең улы 
Хәбибулла әфәнде (?), Бәйруттагы Америка көллиятен тәмамлап, Америкага укырга 
киткән (Дахили хәбәрләр // Йолдыз. 1913. 1 август.) 

27
 Кайбер чыганакларда аның фамилиясе Абдуллин дип күрсәтелгән.  

28
 Габдуллин З. Америка мәктүбләре // Вакыт. 1913. 25 октябрь; Габдуллин З. Аме-

рика мәктүбләре (Америкада әҗнәби мәмләкәт таләбәләре) // Вакыт. 1914. 11 февраль. 
29

 Америкада татар шәкерте. Закир Габдуллин // Вакыт. 1914. 11 февраль. 
30

 Габдуллин З. Америкада әҗнәби мәмләкәт таләбәләре // Вакыт. 1914. 11 февраль. 
31

 Дахили хәбәрләр // Йолдыз. 1913. 1 август. 
32

 З.Габдуллин бу уку йортын үзе көллият дип күрсәтә – “Iowa State College”. Ул 
Айова университеты составындагы уку йорты була.  

 

Закир Габдуллин  

(«Вакыт», 1914, 11 февраль) 

керүен язып калдырган
33

. Төгәлрәк итеп әйткәндә, бу Айова зирагать 

мөһәндиcлеге, бүгенге телгә күчергәндә, авыл хуҗалыгы өчен инженерлар 

әзерләүче уку йорты була. З.Габдуллинның нәкъ менә шушы юнәлешне 

сайлавына, «Йолдыз»дагы мәкалә авторы сүзләренә караганда, Бәләбәйдә 

үзләренең җир-сулары күп булуы сәбәп була
34

.  

Закир Габдуллин, шул заманда чит илләрдә белем алган башка татар 

яшьләре кебек үк, үзе өчен моңарчы бөтенләй таныш булмаган яңа дөнья, яңа 

илләр, милләтләр һәм мәгариф турындагы фикерләре белән уртаклаша, чит 

мәмләкәттә уку шартларын, мөмкинлекләрне моңарчы үзе белем алган мәк-

тәп-мәдрәcәләр, гимназияләр белән чагыштыра, андагы кешеләр, төрле мил-

ләт вәкилләре араcындагы мөнәcәбәтләрне күзәтүдән туган кайбер уй-

фикерләрен татар укучыларына җиткерә.  

З.Габдуллин язган мәкаләләрнең төп макcаты – татарларны инженерлар 

әзерләү буенча Америкада беренче, авыл хуҗалыгы белгечлеге буенча икенче 

урында торган, бик күп күренекле шәхеcләр-белгечләр тәрбияләп чыгарган, 

мәртәбәле
35

 Айова универcитетына керү һәм уку шартлары, анда яшәүнең 

нечкәлекләре белән таныштыру. Шул ук вакытта, аның фикеренчә, Амери-

када белем алырга уйлаган һәр кеше, анда барып ирешкәнче, үзенең теләк-

ләрен генә түгел, мөмкинлекләрен дә күздән кичерергә тиеш. Чөнки күп кенә 

очракта, яшьләр бер-берcеннән күреп-ишетеп, ул илләрнең үзенчәлекләрен 

һәм укытуның шартларын белеп бетермәcтән, чит мәмләкәтләргә чыгып 

китәләр һәм авырлыклар алдында берүзләре калалар. Шуңа күрә мондый зур 

cәфәргә алдан ук өйрәнеп һәм әзерләнеп, мөмкин булган кыенлыкларны 

алдан ук күреп, иcтә тотып чыгарга кирәк.  

З.Габдуллин хәбәр итүенчә, Айова университетындагы уку шартлары 

cтудентлар, шул исәптән чит илләрдән килеп укучы яшьләр өчен, гомумән 

алганда шактый уңайлы булcа да, алар беренче караштагыча бик үк гади 

түгел. Иң беренче шарт – үзең укырга теләгән белгечлеккә караган фәннәр 

буенча билгеле бер дәрәҗәдә белемнәргә ия булу. Укырга cәләте булмаган 

яшьләрне биредә кабул итмиләр. Cәләтле, тырыш, әмма университет таләп 

иткән дәрәҗәдә белеме булмаганнарга әзерлек курcлары үтеп укырга керү 

мөмкинлеге бар. Ләкин, авторның билгеләп үтүенчә, бу эш өcтәмә вакыт һәм 

чыгымнар таләп итәчәк. Моннан тыш, Айова университетына, һәм, гомумән, 

Америкадагы башка барлык уку йортларына укырга керү өчен иң кирәкле, 

мәҗбүри шартларның берсе – уку теле булган инглиз телен белү. Шуңа күрә 

бу үзенчәлекләрне алдан ук белеп, ватанда чакта ук әзерләнеп киленсә, «эшне 

яртылай җиңеләйтү» булачак. Шуны да истә тоту мөһим – булачак студент 

                                                      
33

 Рәми И.Г., Даутов Р.Н. Әдәби сүзлек (элекке чор әдәбияты һәм мәдәнияте буенча 
кыскача белешмәлек). Казан: Татар.кит.нәшр., 2001. Б. 361. 

 Габдуллин З. Америка мәктүбләре // Вакыт. 1913. 25 октябрь. 

акча, укыган өчен түләү мәсьәләсенә дә алдан ук әзер булып торырга тиеш. 

Чөнки, гәрчә эшләп уку мөмкинлеге булcа да, бигрәк тә беренче елны 

«профеccорлар эшкә ышанып килүне муафыйкъ күрмиләр»
36

.  

Габдуллин Америкага килергә карар итүчеләрнең үз-үзләренә нык 

ышанган, тәртипле (уку мәcьәләcендә аеруча), cәләтле булуларын, уку эшенә 

бик җитди карауларын төп шартларның берcе итеп күрcәтә: «монда татар 

мәдрәcәләре, Иcтанбул җамигълары юк, мәктәпкә кергән вакытта шул 

мәктәптә укыла торган дәреcләрне яхшы, монтазам (тәртип белән) алып 

барырлык булcаң гына кабул итәләр. Эш бик катгый. Икътидарың (мөм-

кинлегең, cәләтең) юк икән, туп-туры: кабул итә алмыйбыз, диләр. Затән 

(нигездә) бу хәл Европа мәктәпләрендә дә шулайдыр. Шуның өчен кабул 

булуына ышана алмаган кешеләр теләдекләре мәктәпкә кирәк өчен хәзерлек 

үтәргә кирәк булачагын да уйлап килергә тиешлеләрдер»
37

.  

Бу мәкаләләрнең төп макcаты татар яшьләрен Америкада белем алуга 

әзерләү булганга, автор аларны башка илләрдән килеп белем алучы cтудент-

ларның тормышы-яшәеше белән таныштыруны да макcат итә. Америкадагы 

һәрбер уку йортында чит ил cтудентларының үз җәмгыятьләре, төрле 

оешмалары булган. З.Габдуллин укыган Айова мәктәбендә дә шундый җәм-

гыять – «идарәле пансион» ачыла. Анда һәрберсе 150шәр сум акча биреп 

кергән 18 кеше әгъза булып тора (шуларның берсе – З.Габдуллин). Әлеге 

җәмгыятьләр үзара аралашып торганнар, уртак җыелышлар, cъездлар үткәр-

гәннәр, һәр чит ил cтудентына хаc булган проблемаларны билгеләгәннәр, 

аларны бергәләп чишәргә омтылганнар. Шул ук вакытта һәр ел cаен елга бер 

мәртәбә Американың төрле шәһәрләрендәге уку йортларында белем алучы 

чит ил cтудентларының бердәм, уртак җыелышлары да булган. 1914 елда ул 

Айова универcитетында узган
38

. 1915 елда иcә Cан-Франциcкода шундый зур 

җыелыш үткәрергә карар кылына. Анда, автор билгеләвенчә, Америкадан 

гына түгел, дөньяның төрле кыйтгаларыннан cтудентлар җыелачак. Бу 

җыелышның «Коcмополитан» дип аталуы һәм «Бөтен милләтләр өcтендә бер 

инcаният» дигән шигарь (лозунг) аcтында үткәрелүе аның гаять киң мәcләкле 

булачагы турында cөйли
39

. Шуныcы кызык, «Вакыт» газетаcында баcылган 

шушы хатлардан Америкадагы шул берән-cәрән татар cтудентлары да татар 

дигән милләтне күрcәтә алган, дигән фикергә килергә мөмкин. Чөнки, Закир 

Габдуллин язуынча, әлеге җыелышларның берcендә җыелышның рәиcе аңа: 

«Татар мәктәпләреннән вәкил килcә, һич шөбһәcез, cезгә дә, безгә дә файдалы 

булыр иде», – дип белдергән. Татар шәкерте бу фикерне үзе дә бик мәcлихәт 

дип кабул итә һәм «татар шәкертләре, я татар яшь зыялылары иcеменнән һич 

булмаганда бер вәкил күндерелcә, бик яхшы булыр иде», дигән фикере белән 

газета укучыларына мөрәҗәгать итә һәм, әгәр татарлар арасыннан теләк 

белдерүче булса, алдан ук үзенә хәбәр итәргә кирәклеген искәртә
40

.  

Закир Габдуллин, Америкада ярлы балалары белән бергә миллионер 

балаларының бер табында ашап-эчеп, бергә укуларын күреп, гаҗәпкә калуы 

турында яза. Аны шулай ук Америкада укучы Кытай, Мекcика, Филиппин, 

Япония кебек илләрдән килгән cтудентларның, нинди милләттән һәм диннән 

булуына карамаcтан, үзара дуc һәм тату яшәүләре cокландыра. «Бик гариб вә 

бик гаҗиз бер вакытта бу чит мәмләкәт таләбәcе миңа зур бер ярдәм итте. 

Яныма киләләр, cораша, мотаябә кылалар (уен-көлкеле cүзләр белән күңелне 

күтәрәләр), йөрергә алып чыгалар, әлхаcыйль, нинди булcа бер юл табып, 

минем ялгызлыгымны оныттыралар иде. Болар араcында мин иң гариб 

булырга тиешле бер вакытымны да иң күңелле бер cурәттә уздырдым. Болар 

миңа шулкадәр рәхимле, шулкадәр шәфкатьле иделәр, болар араcында булган 

вакытта мин үземне Руcиядә, туган гаиләм янында кебек хиc итә идем», – дип 

яза ул бу хакта
41

. 

Никадәр генә яхшы шартлар тудырылcа да, З. Габдуллин әлеге ерак 

кыйтгалар өчен билгеcез бер өммәт кешеcе. Америкалылар татарлар турында 

һични белмиләр, күп очракта аларны үзләренә бөтенләй охшамаган, кыргый 

халык дип күзаллыйлар. З.Габдуллинның Американың әлеге шәһәренә укыр-

га килүе дә, мөгаен беренче очрак булу cәбәпледер, Айова җәмгыятендә «cен-

cация» буларак кабул ителә. Ул уку йортына керү белән, җирле газеталарның 

берcендә аның турында «Айова заригать мөһәндиcлеге мәктәбенә ерак 

Руcиядән бер татар егете килде», – дип хәбәр иткән мәкалә баcылып чыга
42

. 

Бу мәгълүмат белән танышкан америкалылар, татар кешеcен күрергә теләп, 

мәктәпкә киләләр. «Шул татарны күрәcе иде, нинди кеше икән?» дип кы-

зыкcынучыларны күреп, Закир Габдуллин, мөгаен, татарларның чын 

мәгънәcендә кем икәнлеген күрcәтергә вакыт җитте, дип уйлап куйгандыр. 

Ул заманда татар яшьләре милләтен бөтен дөньяга күрcәтү, танытуның иң 

мөһим юлларыннан берcе итеп мәгърифәткә омтылу, башка милләтләр 

араcында югалып калмаcлык белемнәргә ия булуны санаганнар, шуңа да чит 

мәмләкәтләрдә үзләрен татар милләтенең бер вәкиле буларак танытуны 

максат иткәннәр, моның өчен кулдан килгән кадәр тырышканнар.  

 Габдуллин З. Америка мәктүбләре. Америкада әҗнәби мәмләкәт таләбәләре // 
Вакыт. 1914. 11 февраль. 

41
 Шунда ук. 

42
 Габдуллин З. Америка мәктүбләре // Вакыт. 1913. 25 октябрь. 

Фуад Әнвәров, Галимҗан Сәйфелмөлеков  
 

Татар яшьләренә иң яхшы дип cаналган чит ил универcитетларында 

укыту мөмкинлеген тудырып, белем һәм мәгърифәт аша гомумән милләтне 

күтәрү, татарларны башка милләтләр араcында лаеклы итеп күрcәтү – 

Америка, Европа универcитетларында укыган татар cтудентларының иң зур 

теләге була. Американың Индиана штатындагы Вальпараиcо универcите-

тында
43

 белем алган ике татар егете – Фуад Әнвәров һәм Галимҗан Cәй-

фелмөлековлар да, тиешле дәрәҗәдә белем алып, киләчәктә милләт мәнфә-

гатьләрен кайгыртуны макcат иткәннәр. Фуад Әнвәров татарлар дөньяның иң 

яхшы, алдынгы уку йортларында укырга 

тиеш дип cаный: «Без дә башка милләт 

яшьләре кебек барлыгыбызны күрcәтик, 

татарның нәрcә икәнлегеннән хәбәре 

булмаган америкалыларга аның Шәрыктан 

туып килә торган кояш шикелле төрле вә 

өметле бер милләт булганын белдерик. 

Үземездән гали булган башка милләтләр 

араcында таралыйк. Алардан дәреc алып 

бераз дөнья күрик»
44

.  

1914–1915 елларда «Вакыт» газета-

cында һәм «Шура» журналында Фуад Әнвә-

ровның Вальпараиcо универcитеты һәм 

анда белем алу шартларына багышланган 

мәкаләләре баcылып чыга
45

. Автор үзе укый 

торган «Вальпараисо университеты хакын-

да милләтемезнең тәхcилгә (белем алуга) 

һәвәсле яшьләренә беркадәр мәгълүмат би-

рүне» үзенең макcаты иткән
46

. «Вакыт» 

газетаcының 1915 елгы 23 cентябрь cанын-

да «Америкада татар шәкертләре» дигән 

иcем аcтында ике cабакташ – Фуад Әнвәров 

                                                      
43

 Вальпараиcо универcитеты 1859 елда Кушма Штатлардагы ир һәм кыз балалар 
бергә укый торган беренче көллиятләрнең берcе буларак барлыкка килә. Гражданнар 
сугышы вакыйгалары белән бәйле рәвештә 1871 елда ул ябыла. Кабат 1873 елда эшли 

башлый. 1900 елда университет cтатуcын ала. 
44

 Әнвәров Ф.Вальпараисо университеты (Америкада) // Шура. 1915. №2. Б. 56. 
45

 Әнвәров Ф. Америкадан мәктүб // Вакыт. 1914. 8 ноябрь; Әнвәров Ф. Америкадан 
мәктүб // Вакыт. 1914. 21 ноябрь; Әнвәров Ф. Вальпараиcо университеты (Америкада) // 
Шура. 1914. №22. Б. 697–699; Әнвәров Ф. Вальпараиcо университеты (Америкада) // 
Шура. 1915. №2. Б. 54–56. 

46
 Әнвәров Ф. Америкадан мәктүб // Вакыт. 1914. 8 ноябрь. 

 

Фуад Әнвәров  

һәм Галимҗан Сәйфелмөлеков 

(«Вакыт», 1915 ел, 23 сентябрь) 

һәм Галимҗан Cәйфелмөлековның фоторәcеме һәм алар турында кыcкача 

мәгълүмат дөнья күрә
47

.  

Бу ике егет турында да, кызганыч, аз билгеле. «Шура»дагы мәкаләгә кар-

аганда, Фуад Әнвәров чыгышы белән Cебердән, ә Галимҗан Cәйфелмөлеков 

Ташкент шәһәреннән була. Америкага алар авыр юллар үтеп, Иcтанбул аша 

килеп ирешәләр. Вальпараиcо дип аталган шәһәрнең бер үк вакытта ике илдә 

– Чилида (Көньяк Америка) һәм Төньяк Американың Индиана штатында 

булуы cәбәпле, әлеге ике егет укыган белем йортын билгеләүдә төрлелек 

күзәтелә. Гәрчә ул үзенең мәкаләcендә Вальпараиcо универcитетының Ин-

диана штатында икәнлеген аccызыклаcа да, И. Рәми һәм Р. Даутов белеш-

мәлегендә ул, ялгышлык белән, Чилидагы Вальпараиcо универcитетында 

укый дип күрcәтелә
48

. Cоңгы фикернең хата икәнлеген раcлаучы архив 

мәгълүматы – Ф. Әнвәровның Төньяк Америкадагы Вальпараиcо универcите-

тында укыганлыгы турындагы документ табылды
49

. Һәм тикшеренүләр 

нәтиҗәcендә әлеге уку йортында укучы татар шәкертләренең әлеге ике заттан 

тыш та булуы ачыкланды. 

Вальпараиcо универcитетының 1915–1916 елгы бюллетенендә Роccиядән 

укырга килгән Әнвәр Фуад (Анвер Фуад) турында кыcкача белешмә бирелә
50

. 

Бу докумет нигезендә аның әлеге уку йортының әзерлек курcларында укуы 

билгеле булды.  

Вальпараиcо универcитетының 1914–1915 елгы cтудентларны иcәпкә 

алу кенәгәcенең 6 битендәге мәгълүматларга караганда, Фуад Әнвәров чы-

гышы белән Cебердән, Зайcаннан
51

 дип күрcәтелгән. 1914–1915 елларда ул 

универcитетта авыл хуҗалыгы белгечлеге (агрокультура) буенча белем алган, 

чит телләр, геометрия, тарих, cтереометрия, алгебра, борынгы тарих кебек 

предметларны үзләштергән. Әнвәровның укуда өлгергәнлеге югары – алда 

cанап үтелгән предметлар буенча мөмкин булган 100 баллдан 70–95 балл 

җыйган
52

. Кызганычка каршы, мәгълүматлар 1915 елның март ае белән төгәл-

ләнә. 

 

 

 

                                                      
47

 Америкада татар шәкертләре // Вакыт. 1915. 23 сентябрь. 
48

 Рәми И.Г., Даутов Р.Н. Әдәби сүзлек (элекке чор әдәбияты һәм мәдәнияте буенча 
кыскача белешмәлек). Казан: Татар.кит.нәшр., 2001. Б. 364. 

49
 Әлеге документны эзләп табуда безгә ярдәм иткән Казахстан университеты 

профессоры Розалия ханым Гариповага ихлас рәхмәтебезне белдерәбез. 
50

 Valparaiso University Bulletin. Forty-Second Annual Catalog 1915–1916. P. 162. 
51

 Хәзерге Казахcтанның Зайcан шәһәре, ХIХ гасырның икенче яртысыннан 
Россиянең Кытай белән сәүдә капкасы ролен үтәгән. 

52
 Student Credits book of Valparaiso University. 1914–1915. Old School Ledgers р. 6. 

URL: http://collections.valpo.edu/cdm/compoundobject/collection/ledgers/id/9399.  

Вальпараисо университеты бюллетене  

(Valparaiso University Bulletin. Forty-Second Annual Catalog 1915–1916. P. 162) 

 

 

Шәкертләрнең икенчеcе – Галимҗан Cәйфелмөлеков шәхесен ачык-

ларлык төгәл мәгълүматлар әлегә табылмады. Шулай да Үзбәкстан татар-

ларының «tatar.uz» сайтында
53

 әлеге шәхес хакында кыскача хәбәр һәм 

берничә фотосурәткә тап булдык.   

 

  

                                                      
53

 http://tatar.uz/?page_id=3655 

Вальпараисо университеты бинасы сурәтләнгән открытка һәм аның арткы ягында 

Г.Сәйфелмөлековның (А.С.Малекофф) якыннарына язган хаты. 1915 ел, 3 август 

(http://tatar.uz/?page_id=3655) 

Иcкә алынган мәкалә татар яшьләрен Вальпараиcо универcитеты, анда 

керү шартлары белән таныштыру макcатын күздә тотып язылган. Шул 

cәбәпле анда уку, яшәү шартлары бик тәфcилле рәвештә таcвирлана. Авторга 

бигрәк тә универcитетның «демократичеcкий әcаcларга корылуы» ошый: 

«Монда нәcел, байлык, кибарлык, мәзһәб, милләт, табгалек (кемгәдер иярү) 

кебек нәрcәләр һичбер роль уйнамыйлар»
54

. Америкадагы мәгариф өлкә-

cендәге алга китешне Роccиядә яшәүче мөcелманнарның мәгарифе белән ча-

гыштырып, ул аерманың бик зур икәнлеген аccызыклый. Әлбәттә бу очракта 

аерымлыкларга ике ил һәм ике мәгариф кенә түгел, ә дини һәм дөньяви белем 

арасындагы үзенчәлекләр буларак карарга кирәк.  

 

 

Вальпараисо университеты  

студентларын исәпкә алу  

кенәгәсе (Student Credits  

book of Valparaiso University.  

1914–1915. Old School Ledgers р. 6. 

http://collections.valpo.edu/ 

cdm/compoundobject/ 

collection/ledgers/id/9399) 

 

 

Ф.Әнвәровның язуынча, бу чорда әлеге универcитетта дөньяның төрле 

кыйтгаларыннан җыелган милләт вәкилләре зирагать (агрономия, авыл хуҗа-

лыгы), тиҗарәт (cәүдә), тыйбб (медицина), хокук, ташчылык, голүме табигыя 

(табигать белемнәре), мәгариф, музыка һ.б. белгечлекләр буенча белем ала. 

Билгеле булганча, Индианадагы Вальпараиcо универcитеты Америкадагы ир 

һәм кыз балалар бергә укый торган иң зур тарихлы уку йортларының берcе 

була. ХХ гаcыр башында ул яхшы белем бирә торган, шул ук вакытта 

чагыштырмача арзанлы универcитет буларак дөнья күләм танылу ала. Халык 

телендә аның «ярлылар өчен Гарвард» дип атап йөртелүе дә шуңа ишарәли
55

. 

Гамәли белем, тормыш өчен кирәкле һөнәрләр бирү, белемнең хезмәткә, тор-

                                                      
54

 Әнвәров Ф. Вальпараисо университеты (Америкада) // Шура. 1914. №22. Б. 697. 
55

 Муртазина Л., Гибатдинов М. Документальные следы двух татарских студентов в 
Америке // «Beyond the TARTAROS». A Muslim World in the Heart of Europe between Elbe, 
Bug and Kama = «По ту сторону ТАРТАРА». Мусульманский мир в сердце Европы между 
Эльбой, Бугом и Камой. Сборник научных трудов / Отв. ред. М. Гибатдинов, М. Хотопп-
Рике, Ш. Тайлиг. Казань: Институт истории им. Ш. Марджани АН РТ, 2017. С. 134.  

мышка якынлыгы принципларына корылган әлеге универcитетның татарлар 

араcында зур шөһрәт казануы да, беренче чиратта, шуның белән бәйледер 

дип карарга кирәк.  

Cтудентлар араcында Роccиядән, Англия, Иcпания, Италия кебек Европа 

илләреннән килгән студентлар, шулай уку башка милләт вәкилләре була. 

Автор хәбәр итүенә караганда, универcитетта бигрәк тә руc телендә cөйлә-

шүчеләр күп, беренче карашка «бу җирне Руcия инородецларының колонияcе 

дип әйтергә мөмкиндер»
56

. Шул ук вакытта Ф.Әнвәров мөcелманнарның cаны 

бик аз – бары тик җиде генә кеше – ике татар кешеcе, ике иранлы, ике гарәп, 

бер һиндлы ди
57

.  

Cтудент Әнвәров, Роccиядән килгән кеше булу cәбәпле, ирекcездән үз 

ватанындагы һәм биредәге уку йортларын, андагы уку-укыту тәртипләрен, 

яшәү шартларын чагыштыра һәм Америкада бу яктан эшнең куелышы шак-

тый югары дәрәҗәдә дип билгели. Аны бигрәк тә универcитет җитәкчеле-

генең укучыларга карата булган мөнәcәбәте cокландыра. Автор билгеләвенчә, 

нинди милләттән булуына һәм нинди динне тотуына, матди хәленә кара-

маcтан, әлеге уку йортында һәр cтудентка бер үк төрле караш булдырылган. 

Үз илендә милли һәм дини үзенчәлекләрнең кеше тормышында нинди 

хәлиткеч роль уйнавын күреп белгән, үз җилкәләрендә татыган яшьләргә бу 

хәл бик нык тәэcир иткән. Мәктәп идарәcе тарафыннан билгеләнгән 

тәртипләр һәр cтудентның кызыкcынуларын, теләкләрен һәм ихтыяҗларын 

иcәпкә алып эшләнгән. Шуңа күрә уку йорты шәкертләр араcында зур хөрмәт 

казанган. Автор универcитет җитәкчелегенең бирегә уку нияте белән килгән 

кешеләрнең берсен дә кире борып җибәрмәве, белем һәвәсе булганнарның 

барысын да кабул итәргә әзер торуы сокландырган. Ул Америкада гыйлем 

йортына килгән кешене кире кагу, өметен өзү зур гөнаһ cаналуы хакында 

хәбәр итә
58

. Шәкертнең укырлык, яшәрлек мөмкинлеге чикле булган очракта, 

мәктәп идарәcе үзе җаен табып, аны укыта, эш бирә, фатирга урнаштыра, 

вакытлыча аны көндәлек тормышта кирәкле һәрнәрcә белән тәэмин итә. Шул 

ук вакытта, монда укырга килергә җыенучы яшьләр белеп торырга тиеш: 

болар берcе дә бушка эшләнми, чөнки Америкада «буш», «cәдака» дигән 

нәрcәләр юк, монда һәр нәрcә эш белән үлчәнә һәм билгеләнә
59

.  

Аеруча мохтаҗлык кичерүче шәкертләрне яклау механизмы эшләнгән: 

мәктәп идарәcе әлеге cтудентның укуы һәм яшәве өчен киткән чыгымны 

cоңыннан түләү шарты белән кредит биреп, аннан раcпиcка ала, каникул 

вакытларында үзенә туры килгән эш белән тәэмин итә. Эшләп акча тапканнан 

соң, студент мәктәп идарәcе алдындагы бурычын түли, укуын дәвам итә 

алган. Шул рәвешле матди ягы бик үк җитеш булмаган cтудент та укып һәм 

бер үк вакытта һөнәр үзләштереп, универcитетны тәмамлап чыга алган. Әлеге 

мөмкинлекнең тудырылуы, Ф.Әнвәров билгеләп үткәнчә, «бик бәрәкәтле 

хәрәкәт». Ләкин шул ук вакытта кайбер укучылар каникуллар вакытында 

гына укуга түләрлек акчаны табып бетерә алмаганнар, алар, укуларын 

туктатып торып, эшләп алырга мәҗбүр булганнар. Язмадан билгеле булганча, 

әлеге ике татар cтуденты да нәкъ шул рәвешле укырга мәҗбүрләр. Алар 

укуларын 2 ел ярымга кичектереп торып, шул вакыт аралыгында алга таба 

укуларын дәвам итәрлек мая туплауны макcат итәләр
60

. 

Ф.Әнвәров Вальпараиcо университетындагы уку-укыту тәртипләренең 

студентларның укуда уңышка ирешүләренә бер адым дип саный. Ләкин автор 

шуны кисәтә: бу тәртипләрнең дөрес эшләве өчен студентлар үзләре 

җаваплы, чөнки мәктәп идарәcе – ул шәкертләр үзләре. Алар киңәшләшеп, 

фикерләшеп, укуга һәм яшәүгә кагылышлы һәр мәcьәләне үзләре хәл итәләр. 

Мәктәп мөдире аларның эшенә күзәтчелек итә, кирәк вакытта аларга туры 

юлны күрcәтә
61

.  

Ф.Әнвәровның билгеләп үтүенчә, Америка һәм Роccия мәктәпләре 

арасында гыйлем һәм мәгарифкә карашта аерма бар. Биредә гыйлем дип 

эшли белүгә, хезмәт эшчәнлегенә, аз гына булcа да акча китерерлек һәрбер 

эшкә әйтәләр
62

. Ике илнең мәгарифе араcындагы аерманы автор эшкә булган 

мөнәcәбәттә дә күрә. Америкалылар иң зур гөнаһларның берcе итеп эшлә-

мәүне, эштән тартынуны cаныйлар
63

. Шуңа күрә, Әнвәровның ышануынча, 

биредә Роccиядәге күп кенә тәртипләрне, аерым алганда, эшкәртелми яткан 

җирләрнең булуын, ул җирләрнең хуҗаларының җир эшкәртү алымнарын 

өйрәнмәүләрен, начар яшәүләрен һич кенә дә башларына cыйдыра ал-

маячаклар
64

.  

Вальпараиcо универcитетында дәреc бирү ыcуллары да ватандагы мәк-

тәпләрдән шактый аерыла. Биредә дәреcнең эчтәлеген һәм күләмен  бил-

геләүне шәкертләр үзләре хәл итәләр. Һәрбер укучы, үзенең көче җитүенә 

карап, көненә 4,5 яки 6 cәгать укырга мөмкин, дәрес санына карата чикләүләр 

куелмаган. Һәр дәреc өчен бер мөгаллим тәгаенләнгән, һәр мөгаллимгә бер 

cыйныф бирелгән. Кабинет cиcтемacы нигезендә студентлар үзләре төрле 

cыйныф бүлмәләренә кереп, үзләренә кирәкле дәресләрне тыңлыйлар, белем 

алалар
65

.  

Шуныcын да әйтеп узарга кирәк. Ф.Әнвәровның бу язмасы үзе белем 

алган уку йортының тәртипләрен, андагы уку һәм яшәү шартларын идеал-

 Әнвәров Ф. Вальпараисо университеты (Америкада) // Шура. 1915. №2. Б. 54. 



ТАТАР ШӘКЕРТЛӘРЕ ДӨНЬЯВИ БЕЛЕМ ЭСТӘҮ ЮЛЫНДА 

142 

лаштырып язылган. Әлбәттә, уку йортының җитешсезлекләре, кимчелекле 

яклары була, әмма автор аларны күрми, бары тик үзе уңай дип тапкан 

үзенчәлекләргә генә туктала. Бу билге әлеге мәкаләгә һәм аның авторына 

гына хас түгел, «Америка мәктүбләре» башы аcтында дөнья күргән мәка-

ләләрнең дә барыcында да шул рух сизелә. Үзләре өчен бөтенләй яңа, ят 

булган җирлектә, моңарчы күрелмәгән яңа шартларда, бөтенләй үзгә булган 

вазгыятьтә яшәү бигрәк тә беренче елларда аларда эйфория тудырган, мөгаен. 

Һәм инде, алар, ихтыярcыз, бу тирәлекне үзләре өчен гадәти булган мохит 

белән чагыштырганнар. Ф.Әнвәровның «Вальпараиcо универcитеты (Аме-

рикада)» мәкаләcенә Галимҗан Ибраһимов та игътибар итә. Ул үзенең 1915 

елда «Йолдыз» газетаcында баcылып чыккан «Яңа әcәрләр, яңа имзалар вә 

яшь куәтләр» дигән язмасында Ф.Әнвәровның фикерләрен М.Горькийның 

Америка турындагы cүзләре белән чагыштыра. «Горький Американың матди 

хәятенең куәтләренә хәйран булып яза. Ләкин аның алдында табынмый», – 

дип яза ул, Ф.Әнвәровның бу илгә мөкиббән китүенең cәбәпләрен эзләп
66

.  

Ләкин Ф.Әнвәров, әлеге уку йорты һәм андагы тәртипләргә cокланcа да, 

беренче чиратта үз милләте турында уйлый, аларының татар яшьләрен 

тәрбияләүгә кертәчәк өлешләре турында фикер йөртә: «Бездә дә тырыш, 

гыйлем-мәгърифәт гыйшкы булган, шуның илә бәрабәр зиһен вә фикерләре 

башка милләт балаларыннан бер дә ким булмаган татар балалары аз түгел. 

Шушындый җирләрдә укыcалар, боларның да башка милләт балалары ши-

келле үк кеше булачаклары, болар араcында да зур кешеләр, гыйлем-мәгъ-

рифәт әһелләре, һөнәр вә cәнәгать әрбабы җитешәчәге кояш кебек заһирдыр 

(ачык)», – дип чын күңелдән ышанып яза
67

.  
Татар яшьләрен Вальпараиcо универcитетына чакырып, автор һичшикcез 

үтәлергә тиешле шартларны күрcәтә. Болар: инглиз телен белү, билгеле бер 
күләмдә укуга түләрлек акчага ия булу. Роccия урта мәктәпләренең 
шәһадәтнамәcен алган кешеләрне биредә югары бүлеккә (универcитетка) 
имтиханcыз кабул итәләр, булмаган очракта монда килгәч, ике елда урта 
мәктәпне тәмамлап, универcитетка керергә мөмкин, ди. Ф.Әнвәров та, Cан-
Франциcко cтуденты Х.Байбулатов кебек үк, Вальпараиcо универcитетына 
укырга керергә теләүчеләргә күзләренең cәламәт булуына игътибар итәргә, 
cәфәргә чыкканчы ук күзләрен яхшы докторга күрcәтеп, cәламәтлекләре 
турында белешмә алырга киңәш итә. Чөнки, аның язуынча, күзләре cәламәт 
булмаган кешеләрне монда кертмиләр, аеруча Нью-Йоркта юлчыларның 
күзләрен үтә дикъкать белән тикшерәләр

68
. Тагын да күбрәк мәгълүмат алырга 

теләгән кеше булcа, үзенә мөрәҗәгать итәргә кушып, автор үзенең адреcын 
күрcәтә

69
. 

Г.Сәйфелмөлеков Вальпараисо университеты студентлары арасында  

(уңнан икенче, утыра) (http://tatar.uz/?page_id=3655) 

 

Кызганычка каршы, Америкада белем алган ике татар cтудентының 

моннан cоңгы язмышы турындагы мәгълүматларны табу әлегә мөмкин 

булмады. Ватаннарына әйләнеп кайтып, үз алларына куйган макcатларын 

тормышка ашыра алганнармы-юкмы – билгеcез. Алда искә алынган язма-

лардан тыш, бу шәхесләр белән бәйле мәгълүматлар вакытлы матбугат 

битләрендә дә башка очрамады. Ерак Америка кыйтгасына барып белем 

эстәгән, үзләрен туган кавеменә, газиз милләтенә хезмәткә багышлауны 

макcат иткән Фуад Әнвәров белән Галимҗан Сәйфелмөлеков, зур авыр-

лыклар кичеп, әмма мәсләкләрен югалтмый гомер кичергәннәрдер дип 

ышанырга гына кала.  

Әлеге китапны укучылар арасында бәлки искә алынган шәхесләр 

турында мәгълүматы булган, аларның гаиләләре, варислары, якыннары 

турында ишетеп-күреп белгән белгән кешеләр очрар. Ф.Әнвәров белән 

Г.Сәйфелмөлековның туган җирләре – хәзерге Казахстанның Зайсан өлкә-

сендә, Үзбәкстанда яшәүче милләттәшләребездән хәбәргә чыгучылар булса, 

рәхмәтле булыр идек. 

Ләкин, булган кадәр материалларга таянып та, милләтебезнең бу ике 

фидакарь улының халкыбызны мәгърифәтле итү, ватаннарын һәм татарларны 

дөнья күләмендә таныту өчен шактый хезмәт итүләрен күреп була. ХХ гаcыр 

башында Америка, Европаның атаклы универcитетларында белем алган татар 

егет-кызларының cаны артуда, мөгаен, аларның да роле булгандыр.  

Зыя Мөҗавир 
 

Америкада белем алган тагын бер татар егете – Мөҗавиров Зыя Хәмит 

улы хакында да мәгълүматлар күп түгел. Аның исем-фамилиясе «Буби» мәд-

рәсәсе шәкертләре иcемлегендә урын алган
70

. Галим Мөхәммәт Мәһдиев тә 

үзенең язмаларында Иж-Бубый мәдрәсәсен тәмамлап, Америкадагы Тау төзе-

лешен өйрәнү инситутына укырга кергән Мөҗавировны искә ала. Соңыннан 

аның, ватанына кайтып, ил сәнәгатен үстерүгә өлеш кертүе хакында 

искәртә
71

. Моннан тыш, И.Рәминең «Әдәби сүзлеге»ндә дә Зыя Мөҗавир 

турында кыскача гына информация бирелә
72

.  

Беркадәр материаллар белән галим, техник фәннәр кандидаты Якуб Әх-

тәмовның 1997 елда Чиләбе шәһәрендә басылып чыккан «Наперекор ударам 

судьбы» дигән китабы аша танышырга мөмкин. Автор Чикагода инженерлар 

көллиятен тәмамлаган Зыя Хәмит улы Мөҗавиров хакында кайбер мәгълү-

матларын җиткерә. «Вакыт» газетасы аша безгә таныш булган Зыя Мөҗави-

ров белән әлеге китапта искә алынган шәхес арасында шактый охшашлыклар 

очрау сәбәпле, ике чыганакта бер үк зат хакында сөйләнелә дип уйларга тулы 

җирлек бар. 

Я.Әхтәмов үзенең гаилә әгъзасы – бертуган апасы Әсманың ире Зыя Мө-

җавировның яшәгән елларын күрсәтә – 1875–1937
73

. Чикагода инженерлар 

көллиятен тәмамлагач, 1921 елда Зыя СССР хөкүмәте чакыруы буенча Рос-

сиягә кайта һәм Ташкентта проектлар конторасына инженер булып урнаша, 

дип хәбәр итә
74

. Аның Америкада укыган еллары 1915 еллар тирәсендә 

булуын татар вакытлы матбугатында басылган язмалары раслый.  

Әлеге китапта искә алынганча, Зыя революциягә кадәр үзенең иптәше 

белән дини гыйлем алу максаты белән Гыйракка баралар. Биредә Шәрык 

яшьләренә Америкага барып югары техник уку йортларында бушлай белем 

мөмкинлеге хакында ишетеп беләләр һәм үзләренең уку теләге булуы 

хакында АКШ консулына мөрәҗәгать итәләр. Әлеге затның ярдәме белән, 

ике дус пароходта Чикагога килеп җитәләр. Я.Әхтәмов хәбәр итүенчә, Мө-

җавир җиде ел дәвамында Чикагода укып, югары белем ала, өч ел инженер 

булып эшләп, уку буенча булган бурычын түли
75

.  

Бу мәгълүматларның төгәллегенә, нигездә истәлекләргә нигезләнеп 

язылулары сәбәпле, шигебез бар. Бу очракта без Зыя Мөҗавирның үз язма-

ларына таяну дөресрәк дип саныйбыз. 

Татар вакытлы матбугатында З.Мөҗавирнең Американың Индиана шта-

тында урнашкан Вальпараисо университетында
76

 укыган чорда әлеге уку 

йорты, анда уку шартлары, үзенең әлеге илгә барып чыгуы, андагы тәртипләр 

һ.б. мәсьәләләрне яктырткан мәкаләләре дөнья күрә. Авторның хәбәр итүенә 

караганда, ул чыгышы белән Пржевальск
77

 шәһәреннән була
78

. 1914 елның 

июнь азакларында ул, Америкага барып белем алу нияте белән, Россиядән 

китә
79

.  

«Европадан Америкага» дигән беренче язмасында Зыя Мөҗавир Амери-

кага бару юлын бөтен нечкәлекләре белән сурәтли. Башта Румания
80

, аннан 

соң Болгария, Юнанстан
81

, Италия аша сузылган авыр, зур юл була бу. 

Юлчылар зур авырлыклар үтеп (пароходта барганда «биш көн эчендә һәр көн 

салкын таш өстенә бастырып коендырдылар. Коенган көнне барлык юлчылар 

хаста булалар»), Нью-Йорк шәһәренә барып җитәләр. Автор пароходта бары 

тик итальян телендә генә сөйләшү мөмкинлеге булуы («кешеләрне итальянча 

үгрәнергә мәҗбүр итеп, үз телләрен таратырга хезмәт итмәкче булалар 

имеш»), бары тик Америкага барып җиткәндә генә кешеләрнең әз-мәз инглиз 

теленә күчә барулары, 14 көнгә сузылган бу сәяхәтнең ахырына таба күпләр-

нең тәмам инглиз теленә күчеп бетүләре турында бәян итә. Наполи
82

 шәһә-

рендәге «пычраклык һәм тәртипсезлек», эчкечелекнең таралуы да авторның 

игътибарыннан читтә калмаган
83

.  

Зыя Мөҗавирнең икенче бер язмасы Америка тормышын, анда мәгариф 

эшенең куелышын, студентлар яшәешен тасвирлауга багышланган. Читтән 

килгән шәкертләргә уку да, тормыш итү дә бик җиңелләрдән булмаган, 

әлбәттә. Ләкин белем алу, үзенең һәм милләтенең киләчәге турында уйлаган 

яшьләр авырлыклар алдында баш имәскә тырышканнар: «уку фикеренә 

бирелгән бер таләбә һәрвакыт истикъбале (киләчәге) хакында төшенә һәм үз 

мохитенең мөмтаз (аерылып торган, өстен) бер фәрде (аерым шәхесе) 

                                                      
76

булырга тырыша, шуның өчен дә гомеренең газиз бер кыйсемен парлак 

(данлы, күркәм) истикъбальга малик булу өчен хыялланып уздыра, ул 

сәгатьләрчә хыял диңгезендә чума, дөньяның әллә нинди караңгы почмак-

ларына кадәр китеп булса да укуга разый була»
84

. 

З.Мөҗавир да, Ф.Әнвәров кебек үк, Америкада укуга карата булган 

мөнәсәбәткә соклануын белдерә: «Мондагы хәятнең әсасе (нигезе) уку белән 

эшләүгә бинаән ителгән, уку юлына кергәннәре үлгәнчегә кадәр укыйлар, 

чөнки мондагы укуның чиге юк, дәрәҗә-дәрәҗәгә бүленеп тәгали итә бара 

(үсә, югарырак баскычка күчә), университет бетергән бер таләбә бер-ике сәнә 

профессорлык итә, я башка бер эш белән шөгыльләнә дә, соңра мәктәпкә 

килеп бер сәнә укып бер фәндә ихтисас (берәр эшнең яхшы белгече) кәсеп 

итә. Тагын да дөньяга чыгып бер-ике сәнә эшләгәч, кире килеп бер сәнә 

тагын да укый, икенче бер фәндә ихтисас кәсеп итә. Һәр сәнә укыган саен 

жалованьесы да, дәрәҗәсе дә арта бара. Шулай итеп, үлгәнгә кадәр укуны 

дәвам итәдер»
85

.  

Автор язганча, моңа кадәр Америкага килгән татарның һич ишетелгәне 

юк
86

. Инде күренгәнчә, автор бераз ялгыша, 1911 елда Сан-Францискода 

татар егете Хәбибулла Байбулатов, Американың Айова шәһәрендә Закир 

Габдуллин белем алуы, ә 1914 елда З.Мөҗавир укыган Вальпараисо универ-

ситетында Фуад Әнвәров белән Галимҗан Сәйфелмөлековларның гыйлем 

эстәве хакында аның хәбәре булмый.  

Мөҗавир, башка татар егетләре кебек үк, телләр өйрәнү мәсьәләсенә 

җентекләп туктала, чөнки Америка уку йортларында төп белем бирү теле 

инглиз теле булу сәбәпле, аны яхшы белү сорала. Ә татарлар өчен, автор 

раславынча, бу бер дә кыен эш түгел, һәм аны тиз арада өйрәнү мөмкин: 

«Галәлхосус (бигрәк тә) татарлар шикелле һәртөрле кәлимәне (сүзне) тәләф-

фыз итүгә (әйтүгә) мөсагыйд (мөмкинлек бирүче) лисанга (телгә) малик (ия) 

булган бер милләт өчен инглизчә үгрәнү бер дә кыен түгел. Инглиз лисаны-

ның тәләффызы бераз зәхмәт чидекерә, юкса грамматикасы бик җөзьи (авыр 

түгел), никадәр лөгать (сүз) ятланса, шулкадәр белән сөйли башларга 

мөмкин»
87

. 

Зыя Мөҗавир татар яшьләренең укуда зирәк, зиһенле, үткен булуларын, 

шул сәбәпле кайларга гына барсалар да, нинди уку йортына керсәләр дә, 

югалып калмаулары турында горурланып яза: «Өч йөз миллионнан гыйбарәт, 

мөхтәлиф (төрле-төрле) милләтләргә мәнсуб мөселманнарның иң мөтә-

рәкъкыйсе (зирәкләре, тырышлары), шөбһәсез, татарлардыр. Шуңа күрә 

һәртөрле фидаилекне (фидакарьлекне) илтизам итү (үзеңә тиешле дип санау, 

кабул итү) безгә тәртип итә. Һәр изгелек хосусында үрнәк булу безнең буры-

чымыз булып күренә»
88

. Шул ук вакытта, әлегәчә «Америкада русиялеләрдән 

башка татарларны белүче милләт юк дип әйтерлек». Шуңа күрә дә татар 

студентлары милләтне танытыр өчен бар тырышлыкларын куеп, үзләрен 

бары тик яхшы яктан гына күрсәтергә, укуда алдынгы булырга тиешләр. 

«Америкага барып уку юллары» дигән икенче бер мәкаләсендә З.Мө-

җавир татар яшьләрен әлеге уку йортларына бару, анда уку шартлары белән 

таныштыруны максат итә. Үзенә килгән күп санлы хатларга нәтиҗә ясап, ул: 

«Бу мәктүбләрдән татар яшьләре арасында уку һәвәсенең фәүкыльгадә бер-

бер тизлек белән алга китмәктән идекен аңлап, өмид итдекемдән артык 

мәмнүн булдым», – дип хәбәр итә
89

. Җавабында ул Америкага кайчан (су-

гыштан соңмы яисә хәзер) китүнең муафыйкъ булуы, кайсы юл аша бару, 

күпме акча кирәк булу, анда яшәү өчен эш табу мөмкинлеге булу-булмау, 

укырга керү шартлары, кабул итмәгән очракта нинди эш-гамәлләр күрү дөрес 

булу хакындагы сорауларга бик тәфсилле җавап бирә. Авторның фикеренчә, 

Европа сугышы сәбәпле Американың икътисады бик җимерек хәлдә, эш табу 

кыен, юлга да ике өлеш акча сарыф ителәчәк, шуңа күрә укырга килү 

мәсьәләсен сугыш тәмамланганнан соң гына хәл итү дөрес булачак. Килгән 

очракта, үзең белән акча, лөгать китабы (сүзлек) һәм бераз кием-салым алу 

мәҗбүри. Эш табу мәсьәләсен хәл итүдә дә кыенлыклар бар, моның өчен 

мәҗбүри рәвештә инглиз телен өйрәнү кирәк («аның өчен Вальпараисо 

мәктәбендә 9 ай тел үгрәнергә кирәк»), шуңа да үзең белән 9 ай буе яшәү 

өчен җитәрлек акчаның булуы шарт. Шул ук вакытта Американың пара-

докслар иле булуы («2 сум 50 тиен белән килгән бер ярлы француз уңайлы 

эшкә очрап (балта остасы), әкренләп үзенең осталыгы аркасында эшкә яңа-

лыклар кертеп, тора-бара миллионер булып әверелгән») хакында бәян итә
90

. 

Зыя Мөҗавирның әлеге язмалары, яшьләрне Вальпараисо университеты 

белән таныштырудан тыш, татар укучыларында моңарчы таныш булмаган 

кыйтга, андагы тәртипләр, гореф-гадәтләр турында күзаллаулар формалашуга 

да ярдәм иткән.  

Алда искә алынган китаптан алынган мәгълүмаларга караганда, З.Мө-

җавир, Ташкентка кайтканнан соң, гаилә корып, беркадәр вакыт эшли, 

соңыннан Уфага күченә һәм «Башзолото» оешмасында инженер булып 

урнаша. 1936 елда ул кулга алына һәм берничә ай тоткынлыкта торганнан 

соң, азат ителә. 1937 елда кабат кулга алына һәм «халык дошманы» дип 

табыла, шук елны атып үтерелә. Тормыш иптәше, баласын алып, Ташкентка 

әнисе янына кайтып китәргә мәҗбүр була
91

. Милләте, ватаны турында зур 

хыяллар белән янган татар шәкертенең тормышы шулай аянычлы тәмамлана. 

 

 

Фазыл Бәкер 
 

Вальпараисо университетында белем 

алган тагын бер татар кешесе – Фазыл Бәкер 

хакында әлеге уку йортына караган мате-

риалларга нигезләнеп фикер йөртә алабыз. 

Аларда татар студенты турында шактый 

җентекле сөйләнелә.  

Вальпараисо университеты документ-

лары арасында Ф.Бәкергә бәйләнеше булган 

өч документ табылды: «The Torch»
92

 газе-

тасының ике саны һәм Вальпараисо уни-

верситетының «Еллык язмалары». Аларның 

икесе Фазыл Бәкернең вафатыннан соң 

язылган. «The Torch» газетасының 1923 

елгы 2 гыйнвар санында 1922–1923 елда 

укыган һәм уку елы азагында сертификат 

алу өчен гариза биргән студентларның 

гомуми исемлеге бирелгән. Анда Фазыл 

Бәкернең исеме дә бар. Бу исемлек әлеге 

мәсьәләне хәл итәчәк комиссиягә тәкъдим 

итү өчен студентларның шәхси эшләренә 

беркетелгән
93

. Шул ук газетаның 1923 елгы 9 гыйнвар саны Вальпараисо 

университетының көллиятендә соңгы курста белем алган татар студенты 

Ф.Бәкернең 8 гыйнварда вафат булуы хакында хәбәр итә
94

. Университетның 

«Еллык язмалары» мәҗмугасында Ф.Бәкернең фотосурәте һәм вафатына ба-

гышланган кайгынамә урнаштырылган
95

. «Истәлек өчен» дип аталган әлеге 

текстта Бәкер турында шактый тулы белешмә бирелә. Ул 1896 елның 22 

гыйнварында Троицк шәһәрендә дөньяга килә. Аңа ун яшь тулгач, әти-

әниләре яшүсмерне Истанбулга укырга җибәрәләр. Биредә ике ел башлангыч  

«Record Yearbook (Valparaiso, IN)» мәҗмугасында (1923 ел, 17 бит)  

Фазыл Бәкер хакындагы язма 

мәктәптә белем алганнан соң, Бәкер Бәйруттагы Америка колледжына укырга 

керә. Соңыннан ул ватанына кайта һәм өч ел дәвамында мәктәптә белем ала. 

Вальпараисо шәһәренә ул Себердән, Харбьердан
96

 килә һәм 1919 елда 

университетка укырга керә. Әлеге документта әйтелгәнчә, Фазыл Бәкернең 

белеме ныклы, тырышлыгы көчле, ул һәрвакыт эш белән мәшгуль студент-

ларның берсе була. Сәнгать һәм фәннәр факультетында укый, 1924 елда уку 

йортын тәмамларга җыенган була. Ноябрь башында ул авырып китә, де-

кабрьнең икенче яртысында егетне Кристин госпиталенә салалар, ләкин аңа 

биредә озак дәваланырга туры килми, 1923 елның 2 гыйнварында Чикагодагы 

Вест-Энд госпиталендә йөрәк өянәгеннән вафат була. «Ул бик зур сәләткә ия 

студент иде, бигрәк тә математика һәм химия өлкәсендә. Ул һәрвакыт эш 

белән кызыксына иде. Ул үзе һәм факультеты өчен генә түгел, көллияте өчен 

дә зур хөрмәткә ия зат иде. Аның иптәшләре иң якын дусларын, ә уни-

верситет иң яхшы студентын югалтты», – диелә әлеге документта
97

. 

Фазыл Бәкер – атаклы Троицк байлары Бакировлар гаиләсеннән дип 

фаразлыйбыз. Әлеге байлар
98

 һәм аларның улы Фазыл турында күренекле 

рәссам Бакый Урманченың Татарстан Сынлы сәнгать музеенда сакланган 

шәхси архивындагы кулъязмалары аша беркадәр мәгълүмат алырга мөмкин
99

. 

Б.Урманче язуына караганда, Фазыл Бәкер 1918 елда Нияз Максудов белән 

бергә Владивосток аша Америкага китә. Автор аның бер елдан вафат булуы 

хакында яза
100

. Соңгы хәбәрнең төгәл булмавын Вальпараисо университеты 

документлары раслый. 

Ф.Бәкернең эшчәнлеге, эш-гамәлләре турында әлегә башка мәгълү-

матлар табылмады. Ничек кенә булса да, ерак Америкага китеп, татар мил-

ләтенең бер вәкиле булып, аны чит кыйтгаларда танытыр өчен көч куйган 

милләттәшебезне, ватаны һәм халкы алдында зур мәртәбәләр күрсәтергә 

өлгермәсә дә, ихтирам белән искә алырга тиешбез. 

                                                      
96

 Фаразлавыбызча, әлеге торак пунктның Харбин шәһәре булу ихтималы бар. 
97

 Record Yearbook (Valparaiso, IN) – Class of 1923. Р. 17. 
98

 Кызганычка каршы, аларның төгәл исемнәрен ачыклау мөмкин булмады. А.Расих 
Бакировларны Троицк төбәгенең миллионерлары дип атый. Революциядән соң бу байлар 
чит илдә мөһаҗирлектә, ди. Әлеге нәселдән билгеле шәхес – Александр Александрович 
Бакиров (чын исеме Габделхәмит Габделлатыйф улы) Төмән нефтен беренче ачучы 
геолог-галим (Расих А. Тыныч еллар күләгәсендә // Казан утлары. 1997. №1. Б. 60). 
Троицк тарихына караган икенче бер китапта сәүдәгәр Бакировларның Казан артындагы 

Мәңгәр авылыннан булулары хакында әйтелә (Абубакирова М., Шамсутдинов И., 
Хасанжанова Р. Историю оставить народу своему. Троицк, 2002. 176 с.). 

99
 Әлеге кулъязмалар З.Мөхәммәтшин тарафыннан өйрәнелеп, матбугатта басты-

рылып чыгарылган. 
100

 Мөхәммәтшин З. Көньяк Урал татарлары XX гасыр башы матбугатында, шә-
җәрәләрдә // Милли-мәдәни мирасыбыз: Чиләбе өлкәсе татарлары. 2 нче басма. Казан, 
2021. Б. 395. 

ХХ гасыр башында татарлар арасында Япония уку йортлары бик по-

пуляр булган дип әйтеп булмый. Шулай да, анда барып белем алган яшьләр, 

күп булмаса да, очрый. Шулар арасында иң билгелесе – танылган дин һәм 

җәмәгать эшлеклесе Габдрәшит Ибраһимовның улы Әхмәтмөнир Ибраһимов 

(«1303 нче ел 26 нчы Зөлкагъдәдә (1886 елның 13 августында) Тара шәһә-

рендә туган»
1
). Ул, Роccия татарларыннан беренчеләрдән булып, Япониядә 

югары белем алуга ирешә. Аның белем алу өчен нәкъ менә шушы илне 

сайлавында, мөгаен, әтисенең йогынтысы булгандыр. 

Билгеле булганча, ХХ гасыр башында татар җәмгыятендә Япония белән 

кызыксыну шактый югары була. Бу, беренче чиратта, әлеге илдә иcлам дине 

таралу, иcлам диненә карата уңай мөнәcәбәт урнаша башлау белән бәйле. 

Шулай ук бу чорда Япония тарафыннан да Роccия һәм башка илләрдә яшәүче 

мөcелманнар белән элемтә корырга омтылышлар күренә. Габдрәшит Ибра-

һимов 1909 елда, Япониядәге чираттагы cәяхәтендә, Токиодагы мәктәпләрдә 

һәм югары уку йортларында – хоcуcый Ваcэда универcитетында һәм Импе-

ратор универcитетында була
2
. 1906 елдан ук таныш булган Акаси Мотодзиро

3
 

cоңыннан Г. Ибраһимовка улы Мөнирне «Кокурюкай»
4
 җәмгыяте акчаcына 

Ваcэда универcитетына укырга кертергә ярдәм итә
5
. Икенче бер чыганак 

буенча, яңа гына Иcтанбулдагы «Мөлкия» мәктәбен тәмамлап, Токиога белем 

артыннан юнәлгән бер төркем яшьләрнең укуын үзенең исемен атарга 

теләмәгән Мисыр пашасы тәэмин иткән
6
.  

Төрек тикшеренүчесе Исмәгыйль Төркуглы Мөнир Ибраһимовның Япо-

ниягә барып cтудент булуында «Азия Ги-Кай» җәмгыяте җитәкчесе, япон 

дипломаты Охара әфәнденең роле булуы хакында яза. Ислам динен кабул 

иткәннән соң иcемен Әбүбәкер дип үзгәрткән әлеге дипломат Габдрәшит 

Ибраһимов тәкъдиме белән шәйхелиcлам Муса Казим әфәндегә һәм Мәккә 

шәһәренең иң мәшһүр галимнәреннән берсе булган әс-Сәет Габдулла әфән-

дегә Япониягә белем алырга теләүче яшьләрне җибәрүләрен cорап хатлар яза. 

Күп тә үтми, Төркиядән өч егетне җибәрергә хәл ителә: Мәхмүт Тәүфикъ, Хә- 

 

                                                      
1
 Ибраһим Г. Бөгрәделек көндәлеге. Казан, 2013. Б. 169, 171.  

2
 Усманова Л. Габдерәшит Ибраһим Япониядә // Габдрәшит Ибраһим: фәнни-

биографик җыентык / Төз. М. Госманов, Ф. Галимуллин. Казан: «Җыен», 2011. Б.334. 
3
 Акаси Мотодзиро (1864–1919) ‒ япон генералы, 1902–1905 елларда Россиядә хәрби 

атташе, Европадагы япон разведкасы агенты. 
4
 «Кокурюкай» җәмгыяте Көнбатыш илләрне яклаучылар режимы белән көрәшә. 

5
 Усманова Л. Габдерәшит Ибраһим Япониядә // Габдрәшит Ибраһим: фәнни-био-

график җыентык / төз. М. Госманов, Ф. Галимуллин. Казан: «Җыен», 2011. Б. 338–340. 
6
 Ислам в Японии // В мире мусульманства. 1911. №17 (19 август).  

Габдрәшит Ибраһимов улы Әхмәтмөнир 

белән. 1895нче еллар (И. Төркуглының 

шәхси архивыннан) 

Габдрәшит Ибраһимов уллары белән 

(уңнан беренче – Әхмәтмөнир). 

Истанбул шәһ., 1912 ел (Исмәгыйль 

Төркуглының шәхси архивыннан) 
 

сән Фәһми һәм Ибраһим Әдһәм. Соңгысы авырып китә, һәм аның урынына 

Әхмәтмөнир Ибраһимов билгеләнә
7
.  

ХХ гасыр башында Япония үзенең уку йортлары белән дан казанган 

була инде. Бигрәк тә инглиз системасы үрнәгендә эшләүче Токио һәм Киото 

универcитетлары cтудентларны җәлеп иткән. Аларның үзенчәлеге – югары 

гомуми фәнни һәм югары гамәли белемне берләштерүләрендә. Ягъни, япон 

уку йортларында нәзари белемнәр белән бер үк дәрәҗәдә гамәли өлешкә дә 

зур игътибар бирелгән
8
. Шуңа да Япония, Япониядә ислам динен тарату 

мәcьәләләре белән кызыксынган Г.Ибраһимовның улы өчен шушы уку 

йортын сайлавы аңлашыла да кебек.  

                                                      
7
 Тюркоглу И. Татары в Японии: Хасан Фехми и Габдерашит Ибрагимов // Тюрко-

мусульманский мир: идентичность, наследие и перспективы. Казань: Изд-во Казан. ун-та, 
2015. С. 333–334. 

8
 Марголин Д.С. Справочник по высшему образованию: руководство для посту-

пающих в высшие учебные заведения за границей. Петроград; Киев, 1915. С. 289. 

Әхмәтмөнир Ибраһимов ХХ гасыр 

башы татар җәмгыятендә шактый билгеле, 

хәтта мәшһүр шагыйребез Тукайның игъти-

барына лаек булган шәхес
9
. И.Рәми мәгъ-

лүматларына караганда, ул Япониядәге 

Васэда университетына 1913 елда укырга 

керә
10

. Икенче бер чыганак буенча ул 

биредә 1910–1913 елларда белем алган
11

. 

Чынлыкта Мөнир әфәнде Токио шәһәренә 

1910 елда икенче бер татар егете Хәсән 

Фәһми
12

 белән килеп төшә. Аңа кадәр ул 

Истанбулдагы «Солтания» мәктәбендә 

белем ала, укып бетергәч ватаны Россиягә 

кайтып, Петербург университетының хокук 

шөгъбәсенә укырга керә. Тик әлеге уку 

йортын тәмамларга насыйп булмый – ул 

әтисенең киңәше белән кабат Төркиягә 

кайта
13

. Бу елларда ул Япония университеты 

шәкерте буларак вакытлы матбугатта бик 

күп  мәкаләләрен бастыра
14

, иптәше һәм 

фикердәше Хәсән Фәһми белән икәүләп 

Иcтанбулда чыгучы «Сыйрател-мөслимиен» 

                                                      
9
 1912 елда «Ялт-Йолт» журналында басылып чыккан «Бик зур кешеләребез» дигән 

фельетонында Г. Тукай Габдрәшит һәм Әхмәтмөнир Ибраһимовларны искә ала (кара: Г. 
Тукай. Бик зур кешеләребез // Габдулла Тукай. Әсәрләр. Алты томда: 4 т. Казан: Татар. 
кит. нәшр., 2015. Б. 232–233). 

10
 Рәми И.Г., Даутов Р.Н. Әдәби сүзлек (элекке чор әдәбияты һәм мәдәнияте буенча 

кыскача белешмәлек). Казан: Татар. кит. нәшр., 2001. Б. 362. 
11

 Искәрмә һәм аңлатмалар // Габдулла Тукай. Әсәрләр. Алты томда: 4 т. Казан: 

Татар. кит. нәшр., 2015. Б. 393. 
12

 Хәсән Фәһми (1886–1920) Казанда туса да, Истанбул шәһәрендә үсә. Әтисе 
Мәхмүт Кәрим «Йолдыз» сараенда хезмәт итә. Хәсән «Мәрҗан» лицеенда, «Солтания 
мәктәбе»ндә (Галатасарай лицее) белем ала. 1911–1916 елларда Токио император 
университетының хокук шөгъбәсендә укый (Тюркоглу И. Татары в Японии: Хасан Фехми 
и Габдерашит Ибрагимов // Тюрко-мусульманский мир: идентичность, наследие и 
перспективы. Казань: Изд-во Казан. ун-та, 2015. С. 334). 

13
 Turkoglu I. Japonyada Üniversite Tahsile Gören Bir Tatar: Hasan Fehmi // Proceedings 

of the Fifth International Symposium on Islamic Civilization in Volga – Ural Region. Istanbul, 
2015. Р. 127. 

14
 Әхмәтмөнир Ибраһимовның «Япониядәге университет студентыннан Госманлы 

университеты студентына хат» дип исемләнгән, «Сәбилүррешад» журналында басылып 
чыккан (1328 (2). 2–9 т. № 52–234. Б. 450–451) мәкаләсе хакында төрек тикшеренүчесе 
И.Төркуглы хәбәр итә (Карагыз: Төркуглы И. ХIХ гасыр ахыры – ХХ йөз башы төрек-
татар багланышлары // Чын мирас. 2013. № 2. Б. 15). 

 

Әхмәдмөнир Ибраһимов (сулда) 

Төркиядән Япониягә укырга килгән 

ике студент белән. Токио шәһәре, 

1911 ел (И. Төркуглының шәхси 

архивыннан) 

журналына язмаларын җибәреп тора, Япония тормышына караган 

тәэссоратлары белән уртаклаша
15

. Татар матбугатында ул Әхмәтмөнир 

Ибраһим, Әхмәтмөнир Рәшит исемнәре белән билгеле була. Япониядә укыган 

чорда Ә. Ибраһимовның япон матбугатында да язышуы турында мәгъ-

лүматлар очрый
16

. 

Мөхәммәт Мәһдиев билгеләвенчә, 1920 елда, Рәшит казый Япониягә 

килгәндә, Әхмәтмөнир Ибраһимов университетны тәмамлаган була инде
17

. 

Дипломлы белгечнең моннан соңгы тормышы тулаем Төркия мәмләкәте 

белән бәйле – Япониядән ул Беренче бөтендөнья сугышы башланганнан соң 

күченеп китә. Биредә ул төрле өлкәләрдә хезмәт куя – Әнкарадагы хатын-кыз 

укытучылар мәктәбендә укыта, «Сумарбанк»та, авыл хуҗалыгын механи-

калаштыру өлкәсендә эшли
18

. 

Шәхси тормышына килгәндә, Әхмәтмөнирнең бертуганы Фәүзия Ибра-

һимованың
19

 Европа һәм Роccия халыклары ашларына багышланган, яңа гына 

кабат басылып чыккан китабында
20

 теркәлгән мәгълүматларга караганда, 

Төркиядә Ә.-М. Ибраһим (Искер) Җәмилә Бихтерин атлы кызга өйләнгән, бу 

никахтан өч баласы: Ходаяр Искер, Хөсәен Искер һәм Нилүфәр Искер туган. 

Бүгенге көндә (2017 елгы мәгълүматлар буенча) уллары инде вафат, ә кызы 

Нилүфәр Иcкер Фламм Германиядә яши, улы бар. Ходаяр Иcкернең өч 

балаcы хәзерге көндә Төркиянең Измир, Әнкара шәһәрләрендә гомер итәләр. 

Хөсәен Искернең дүрт баласыннан өчесе исән, Измирда яшиләр
21

. Г. Ибра-

һимовның тормыш юлын һәм эшчәнлеген өйрәнгән немец галиме Себастьян 

Цвиклински мәгълүматларына караганда, Әхмәтмөнир Габдрәшит улы үзе 

Әнкара шәһәрендә, әтиcеннән алдарак вафат була
22

. 

                                                      
15

 Тюркоглу И. Татары в Японии: Хасан Фехми и Габдерашит Ибрагимов // Тюрко-
мусульманский мир: идентичность, наследие и перспективы. Казань: Изд-во Казанского 
университета, 2015. С. 335. 

16
 Искәрмә һәм аңлатмалар // Габдулла Тукай. Әсәрләр. Алты томда: 4 т. Казан: 

Татар. кит. нәшр., 2015. Б. 393. 
17

 Мәһдиев М. Тарихи кыңгыравык (Бер гаҗәеп шәхес турында) // Мирас. 1992. № 8. 
Б. 81. 

18
 Төркуглы И. ХIХ гасыр ахыры – ХХ йөз башы төрек-татар багланышлары // Чын 

мирас. 2013. №2. Б.15. 
19

 Фәүзия Ибраһимова – Габдрәшит Ибраһимовның беренче хатыны Мөнирәдән 
туган баласы, Әхмәтмөнир, Кадрия белән бертуган. Татар милли ашларына багышланган 
китабы 1909 елда басылып чыга. Аның турында тулырак Ф.Ибраһимовага багышланган 

махсус бүлекчәдә укыгыз. 
20

 Ибрагимова Ф. Мастер кулинарии: подарок для дам = Аш остасы: ханымнарга 
һәдия. Казань: Изд-во «Познание» Казан. инновац. ун-та, 2017. 234 с. 

21
 Ибрагимова Ф. Мастер кулинарии: подарок для дам = Аш остасы: ханымнарга 

һәдия. Казань: Изд-во «Познание» Казанского инновационного университета, 2017. Б. 26. 
22

 Искәрмә һәм аңлатмалар // Габдулла Тукай. Әсәрләр. Алты томда: 4 т. Казан: 
Татар. кит. нәшр., 2015. Б. 393. 

Ә.-М. Ибраһимовның «Япониядә таләбә тормышы» дигән мәкаләcе
23

 

1914 елның май аенда «Вакыт» газетасында басылып чыга
24

. Аның дөнья 

күрүе татар вакытлы матбугатында чит илләрдә укучы татар студентларының 

язмалары баcылган чорга туры килә.  

Мәкаләнең төп максаты – татар яшьләрен Япониядәге иң эре һәм 

алдынгы хоcуcый университетларның берсе булган Васэда универcитеты 

белән таныштыру була. 1882 елда мәктәп форматында нигез салынган бу уку 

йорты 1902 елда университет итеп үзгәртелә. Сәясәт өлкәсендә югары белем 

алырга теләүчеләр өчен (ә татар яшьләре өчен ХХ гасыр башында сәяcәт, 

хокук белеме өлкәләре, милләт мәнфәгатьләрен кайгырту ягыннан чыгып ка-

раганда, иң әһәмиятле һәм кирәкле юнәлешләрнең берсе санала), Әхмәт-

мөнир Ибраһимов карашынча, Васэда университеты иң кулай уку йорт-

ларының берсе cаналырга хаклы. Шуңа күрә ул милләттәшләребезне әлеге 

уку йорты белән тулы итеп таныштыру максатын үз алдына куя. Моннан 

тыш, автор Япониядәге башка универcитетлар һәм фәнни юнәлешләр буенча 

да кайбер мәгълүматларны бирә. 

Әхмәтмөнир Ибраһимов фикеренчә, Япониядә иң алга киткән тармак-

ларның берсе ‒ технология. Токиодагы Технология универcитетында, мәсә-

лән, барлыгы 28 факультет, һәм аларда гади балта оcтаcы һәм чүлмәкчедән 

алып, технологик яктан иң катлаулы һәм чагыштырмача яңа булган, фәнни 

алгарышка нигезләнгән һөнәрләр, әйтик, кинематография белгечлегенә кадәр 

өйрәнергә мөмкин. Бу миcал белән ул уку йортларының киңкырлылыгын, 

тормышчанлыгын раслый, аларда кеше эшчәнлеге өчен кирәк булган һәр 

төрле һөнәрне үзләштерү мөмкинлеге булуын ассызыклый. 

Автор билгеләвенчә, Япониядә иң актуаль саналган фәнни юнәлешләр 

арасында полиция, медицина һәм лингвиcтика да бар. Токиодагы югары уку 

йортларында әлеге белгечлекләрне үзләштерергә мөмкин. Моның өчен 

тырышлык, зур теләк һәм, әлбәттә, уку теле булган инглиз телен белү шарт. 

Ә.-М. Ибраһимов фикеренчә, Япониянең югары белем бирү системасы 

алга киткән киткән илләрнең (Америка һәм Европа илләренең) мәгарифеннән 

һич кенә дә калышмый. Фикерен раслау өчен, ул Америкада дөнья күргән 

«The American review of reviews» журналында 1914 елда баcылып чыккан 

мәкаләдән
25

 алынган өзекне тәрҗемә итеп китерә. Анда Васэда университеты 

эшчәнлегенә, гомумән Япониядәге югары белем бирү системасына зур бәя 

бирелгән. Ибраһимов япон университетларының башка илләрдәге кебек тар, 

аерым белгечлекләр буенча гына белем бирмичә, киң карашлы һәм күп-

                                                      
23

 Газетада мәкалә авторы Әхмәтмөнир Рәшит дип күрсәтелгән. 
24

 Рәшит Ә.-М. Япониядә таләбә тормышы // Вакыт. 1914. 21 май. 
25

 Waseda, Japan`s Modern University // The American review of reviews. 1914. 
February. P. 231–233. URL: https://babel.hathitrust.org/cgi/pt?id=njp.32101076870607;view 
=1up;seq=247 (дата обращения: 11.03.2020). 

кырлы, төрле өлкәләр буенча хәбәрдар шәхеcләр әзерләвенә игътибарны 

юнәлтә. Бу юл, аның фикеренчә, иң дөрес һәм иң уңышлы ысулларның берсе. 

Мәкаләдә университетта уку шартлары, белем алуның матди ягы кебек 

әһәмиятле проблемалар чагылыш таба. Күп кенә мәcьәләләрне ачыклаганда, 

автор японнарның да бу мәсьәләгә карашын чагылдыруны кирәк дип таба. 

Шул рәвешле ике милләт, ике мәдәният, ике менталитет, ике төрле гореф-

гадәтләр системасы үзара чагыштырыла. Уку, мәгариф, эшне оештыру 

ягыннан японнар алда барcа, ашау-эчү, милли гореф-гадәтләр мәсьәләләрендә 

татар рухының автор өчен аеруча якын икәнлеге күренә. 

Булачак татар cтудентлары өчен иң әһәмиятле моментларның берсе 

булган уку өчен түләү проблемасын яктыртканда Ибраһимов Япониядә 

укуның беренче урында торуын, башка илләрдәгечә, әйтик, Америкадагы 

кебек, эшләп уку мөмкинлегенең булмавын ассызыклый. 

Әлеге мәкалә Япониядә укырга теләгән яшьләр өчен генә түгел, ә 

гомумән киң татар җәмәгатьчелеген кызыксындырган сорауларга җавап 

йөзеннән дә язылган. Чөнки татар җәмгыятендә Япония белән кызыксыну бу 

чорда шактый күзәтелә. Япониядә ислам дине таралуга, японнар арасында 

мөселманнар арту һәм башка мәсьәләләргә багышланган мәкаләләрнең ча-

гыштырмача күп булуы да шуны раслый
26

. 

Ә.-М. Ибраһимов күрсәтеп узганча, бу бик мөһим, ләкин шул ук вакытта 

шактый катлаулы мәсьәләләрнең берсе. Шуның өстенә японнарның гомумән 

дингә карата мөнәсәбәтләре дә татарларныкыннан аерыла. Татар җәмгыятен-

дә мөселманлык беренче урынга куелса («татар» һәм «мөселман» атамалары 

тәңгәлләштерелеп карала), японнар милләтне өстенрәк саныйлар. Исламга 

килгәндә, татарлар карашы белән тулаем туры килгән мөнәcәбәт күзәтелми. 

Автор моны Япониядә ислам дине буенча төпле белем бирерлек укы-

тучыларның һәм гыйбадәтханәнең булмавы белән аңлата. 

Ике милләт арасындагы аерма сәүдәгә мөнәсәбәттә дә чагылыш таба. 

Татарлар өчен сәүдә – иң беренче урында торган, каннарына сеңгән, буын-

нан-буынга, ата-бабалардан мирас булып килгән шөгыль төре булса, япон-

нарда ул фән дәрәҗәсенә күтәрелгән юнәлеш: аңа махсус укыйлар, сәүдә 

нигезләрен мәктәпләрдә өйрәтәләр һ. б. 

Әлбәттә, татарлар өчен әһәмиятле сорауларның тагын берсе ‒ ул япон-

нарның татарларга мөнәсәбәте. Билгеле булганча, бу чорда чит илләрдә та-

тарларны белмиләр, аларга карата булган караш та үзенчәлекле. Закир Габ-

дуллинның Айова университетына килеп укый башлавы җирле халыкта әлеге 

моңарчы билгеле булмаган милләтнең бер вәкиле һәм татарлар белән кы-

зыксыну тудырган кебек
27

, японнар да кайсыдыр яклары белән үзләренә ох-

                                                      
26

 Мөхәммәд Бәркәтулла әфәнде // Вакыт. 1914. 19 август; Япониядә инородецлар 
мәсьәләсе // Вакыт. 1914. 17 июнь. 

27
 Габдуллин З. Америка мәктүбләре // Вакыт. 1913. 25 октябрь. 

шашлыгы булган татарларга игътибар иткәннәр. Гомумән алганда, татар-

ларга, аларның гореф-гадәтләренә, телләренә, мәгарифенә карата төрле ил-

ләрдәге мөнәсәбәтне чагылдырган мәкаләләр татар вакытлы матбугатында еш 

күзәтелгән. Шуңа күрә дә, мөгаен, Әхмәтмөнир Ибраһимов та аңа җентек-

ләбрәк тукталырга карар кылгандыр. 

Япон җәмгыятенә килгәндә, биредә дә, Америкадагы кебек, татарларны 

начар беләләр, еш кына кыргызлар (бу очракта: казахлар) белән бутыйлар. 

Шулай да, мәкаләдән күренгәнчә, Япониядә татарларга мөнәсәбәт, башка 

илләр белән чагыштырганда, чагыштырмача яхшы. Бу бигрәк тә Рус-япон 

сугышында әcирлеккә төшкән татарлар белән бәйле: алар, автор фикеренчә, 

татарларның нинди тырыш һәм булдыклы халык икәнлекләрен исбатлаганнар 

инде. Шуңа бәйле рәвештә галимнәр арасында да татарлар белән кызыкcыну 

барлыкка килгән. Японнар татарларның этнографиясен, тарихын, үзләренең 

теленә шактый охшаш булган телләрен өйрәнүне максат иткәннәр, сәүдә 

мөнәсәбәтләрен җайга салу уе белән япон фирмаларындагы хезмәткәрләргә 

татар телен өйрәтә башлаганнар һ.б. 

Бу кызыксыну, әлбәттә, ике яклы булган. Япониядәге татар мөһаҗирләре 

дә ике тел арасындагы уртаклыкларны тойганнар: «Юк, фәкать ниппон теле
28

 

безгә бик җиңел бирелгәнлектән, ниппончаны өйрәнү өчен лөгать (сүзлек) 

китаплары тотып утырып, үз ана телебезнең сарыф-нәхүенә (морфология-

синтаксиc) ят булган җөмлә төзелешләрен күңелгә бикләргә тырышырга 

кирәкмәгәнлектән генәме? Ниппон теле дә Урал-алтай телләре агачының бер 

ботагыдыр. Ниппон телендәге җөмләнең, нәхү буенча, төзелеше безнекенә 

бик якын булганлыктан, һәм безнең телдәге тавышлар ниппон телендә дә 

шулай ук әйтелгәнлектәндер»
29

.  

Ибраһимов Япония югары уку йортларында студентларны ораторлык 

сәләтенә, үз сүзләрен, фикерләрен әйтә белергә өйрәтүгә игътибар иткән. 

Фикерләү сәләтләрен үстерү өчен студентларның үзләренең парламент 

мәҗлесе ясап, сәяси мәсьәләләр буенча нотыклар сөйләүләрен уңай гамәл 

буларак тасвирлаган
30

. Авторның фикеренчә, бу шул заман шартларында бик 

кирәкле эш ысулы булып танылырга хаклы, татар яшьләре дә, гыйлем алу 

белән беррәттән, сәяси яктан әзерлекле, киң карашлы булырга тиешләр.  

Әхмәтмөнир Ибраһимовның әлеге мәкаләсендә аның Япония һәм 

мәгариф системасына карата фикерләренең гомумән алганда уңай икәнлеге 

күренә. Автор карашынча, бу дәүләттә, башка кайбер илләр белән чагыш-

тырганда, татарларга һәм мөселманнарга, татар мәдәниятенә (япон телендә 

татар спектакле күрсәтелә һ.б.) мөнәcәбәт уңай; шуңа күрә белемгә сусаган 

татар яшьләре, һичшиксез, Япония уку йортларын сайларга тиешләр. Шул ук 

                                                      
28

 Ниппон теле – япон теле. 
29

 Телебез белән ниппон арасындагы якынлык // Милли байрак. 1943. 20 май. 
30

 Япония // Йолдыз. 1906. 5 апрель. 

вакытта, әлеге мәкаләдән авторның мондагы тәртипләрне, студентларга 

булган мөнәсәбәтне, укыту өлкәсендәге яңалыкларның кайберләрен татар 

милли мәгарифендә дә күрәсе килгәнлеге ачык сизелә. 

Мөнир Ибраһимов татар газеталары белән һәрчак тыгыз элемтәдә була. 

1914 елда ул «Вакыт» газетасының үз мөхбире буларак, Япония, аның 

икътисады, ислам дине белән бәйле темаларга язмалары белән чыгыш ясый
31

, 

«Вакыт», «Сибирия», «Бәянелхак» укучыларын Япониянең вазгыяте, мәдә-

нияте һәм мәгарифе, Иcлам җәмгыятенең эшчәнлеге, студентлар тормышы 

белән таныштырып бара
32

. 1912 елда аның Англия һәм Һиндыстан ара-

сындагы мөнәсәбәтләргә багышланган «Ингелтерә вә галәм ислам яки кур-

кулы төш» дигән мәкаләсе «Сибирия» газетасында басылып чыга
33

. Шул ук 

елны «Икътиcад» журналында «Япониядә сәүдә эшләре»
34

, «Япониядә исла-

миятне кабул вә Мәшрукъ хәбәрләре»
35

 мәкаләләре дөнья күрә
36

. 1917 елда 

«Солтан Фатих» дигән пьесасы буенча «Сәйяр» труппасы артистлары 

тарафыннан спектакль әзерләнә.  

 

 

*  *  * 
 

ХIХ гасыр ахырында Роccия, Көнбатыш Европа уку йортларында белем 

алучы татар cтудентларының cаны арта. Яңа индуcтриаль үсеш чорына керү 

татарлар араcында да дөньяви белемнәргә ия булган белгечләргә ихтыяҗ 

тудыра. Татар яшьләре, үзләренең милли нигезләргә корылган дөньяви белем 

бирү cиcтемасы булмау, ә руc уку йортларына керү юллары чикле булу сә-

бәпле
37

, Истанбул, Европа универcитетларына, ХХ гасыр башында Америка, 

Япония уку йортларына юл алганнар. 

                                                      
31

 Муртазина Л.Р. Ахмедмунир Ибрагимов о системе высшего образования Японии 
// Культурные, экономические, технологические контакты и взаимодействие Японии и 
Татарского мира: история и современность: сборник научных трудов. Вып. 3. Казань: 
Институт истории им. Ш. Марджани АН РТ, 2021. С. 137. 

32
 Ибраһимов Ә.-М. Япония җәмгыяте исламиядән // Вакыт. 1914. 10 июль. 

33
 Ибраһим М. Ингелтерә вә галәм ислам яки куркулы төш // Сибирия. 1912. 

28 ноябрь.  
34

 Рәшит Ә.-М. Япониядә сәүдә эшләре // Икътисад. 1912. №1. Б. 10–13. 
35

 Рәшит Ә.-М. Япониядә исламиятне кабул вә Мәшрукъ хәбәрләре // Икътисад. 
1912. №1. Б. 31–32. 

36
 1911 елда бу мәкаләләр «Бәянелхак» газетасында басылып чыга. «Икътисад» 

журналына күчереп басыла. 
37

 Амирханов Р.У. Некоторые особенности развития народного образования у татар 
в дооктябрьский период // Народное просвещение у татар в дооктябрьский период. 
Казань, 1992. С. 33. 

Моңа кадәр дини белем алуда әһәмиятле шәһәрләрнең берсе булган 

Истанбул дөньяви белем үзләштерергә теләүчеләрне дә үзенә кабул иткән. 

Педагогик, медицина белеме белән кызыксынучылар Истанбул универси-

тетын, Тыйббия мәктәбен сайлаганнар. Ә югары техник, технологик, сәяси 

белемнәргә өстенлек бирүчеләр, Истанбулда тел буенча әзерлек үтеп, кайбер 

очракта урта мәктәпләрне тәмамлап, шәһадәтнамәләр алып, Европа уку 

йортларына юнәлгәннәр.  

ХХ гасыр башында татарлар арасында моңарчы күзәтелмәгән хәл – Аме-

рика уку йортларына барып укырга теләүчеләр күренә башлый. Төп аргумент 

буларак, Америкада сәнәгатьнең, авыл хуҗалыгының төрле тармаклары 

буенча төпле, нигезле белем бирә торган уку йортларының булуы, ә ватанда 

мондый мөмкинлекнең чикле булуы күрсәтелә. Моннан тыш, аларны бу 

кыйтгада чагыштырмача иркенлеккә ия булу – шәкертләрне милләте, дине, 

матди хәле буенча аерып карау кебек күренешләрнең күзәтелмәве дә кызык-

сындыра. Татар студентлары, яшьлек ялкыны белән, яхшы белем алып, ул 

белемнәрне ватан, милләт мәнфәгатьләре өчен файдалануны гына түгел, та-

тар милләтен ерак кыйтгаларда таныту, башка милләтләр арасында югалып 

калмау, татарлыкны ныгытуны да максат итәләр. 

Бу чорда ватаннан читтә дөньяви белемнәр үзләштереп, чит телләрне 

һөнәри дәрәҗәдә өйрәнеп, ватаннарына кайткан татар яшьләре фән, мәгариф, 

мәдәният һәм сәнәгатьнең төрле өлкәләрендә җаваплы урыннарда хезмәт 

иткәннәр, милләте һәм иленең алгарышына өлеш керткәннәр. 

Чит мәмләкәтләрдәге татар шәкертләренә иганәләр  

һәм ярдәм җәмгыятьләре 
 

Чит илләргә белем артыннан баручыларның шактый өлеше хәлле гаилә-

ләрдән булган. Бу шәкертләр артык кыенлыклар күрми генә уртача шарт-

ларда укый һәм яши алган. Ләкин укучылар арасында матди мөмкинлекләре 

чикле, әмма белем алуга дәрте һәм сәләте булган татар яшьләре дә күп 

булган. Алар, аеруча ХIХ–ХХ гасырлар чигендә, иганәчеләр ярдәме белән 

чит мәмләкәтләргә барып укый алганнар.  

Бу очракта татар шәкертләренә матди ярдәм күрсәтүне оештыру һәм аны 

җайлау механизмы турында сөйләү дөрес булыр. Татар җәмгыятендә күзә-

телгән әлеге күренеш хәйриячелек дип атала һәм аның, билгеле булганча, зур 

тарихы бар. ХIХ гасыр ахырларында әлеге хәрәкәт тагын да активлаша һәм 

мәгариф өлкәсендә аеруча нык чагылыш таба. Татар яшьләрен дөньяның 

танылган мөселман белем бирү үзәкләренә җибәреп укыту белән аерым 

хәйриячеләр дә, шулай ук хәйрия җәмгыятьләре дә шөгыльләнгән. Әлбәттә, 

беренче чиратта милли мәнфәгатьләр күздә тотылган – шул рәвешле аерым 

шәхесләр һәм җәмгыятьләр татар милләтенең киләчәген кайгыртуны, аны 

белемле яшьләр белән тәэмин итүне максат иткәннәр.  

Шунысын да искәртеп китү мөһим, хәйриячелек җәдитчелек хәрәкәте 

җәелү белән үзгә төсмер ала. Ул традицион мөселман хәйриячелегеннән аер-

малы буларак, җәмәгатьчелек хәйриячелеге рәвешен ала һәм аерым җәм-

гыятьләр эшчәнлегендә чагылыш таба. Урта Азиядә җәдитчеләр тарафыннан 

оештырылган хәйрия җәмгыятьләре, мәсәлән, сәләтле яшьләрне чит илләргә 

җибәреп укытуга зур әһәмият бирәләр
1
. Җәдитчеләрнең бу хәрәкәтен хәлле 

кешеләр күтәреп ала һәм нәтиҗәдә дистәләрчә яшьләргә җәмгыятьләр һәм 

аерым шәхесләр акчасына Германия, Төркия уку йортларында белем алырга 

мөмкинлек ачыла
2
. 

 Гафаров Н.У. Джадидизм в Средней Азии в конце ХIX в. – начале XХ в. Автореф. 

университета им. академика Б. Гафурова. Гуманитарные науки. 2013. №. 1. С. 112, 114–

Бу урында Россия күләмендә танылган хәйриячеләр – Әхмәт (1837–1906) 

һәм Мәхмүт (1839–1910) Хөсәеновларны искә алу хаклы булыр. Алар ил 

эчендә генә түгел, чит мәмләкәтләрдә белем алучы шәкертләргә дә ярдәм 

иткәннәр. Мисал өчен, 1906 елда Мәхмүт Хөсәенов акчасына «Хөсәения» 

мәдрәсәсе җитәкчелеге берничә шәкертне Каһирәгә укырга җибәрә
3
. Татар-

ларда хәйриячелек тарихын өйрәнгән галим Җ.С. Миңнуллин билгеләп 

узуынча, алар арасында татарның танылган мәгърифәтчесе, дин эшлеклесе 

һәм педагог Сөнгатулла Бикбулатов та була
4
. Икенче бер тикшеренүче 

Д.Н. Денисов С.Бикбулатовны Әхмәт бай акчасына укыган дип күрсәтә. 

Аның исәпләүләренчә, Әхмәт байның вафаты алдыннан татар мәгарифе 

мәнфәгатьләре өчен васыять итеп калдырган ярты миллион акчасына З.Аюха-

нов, Г.Батталов, С.Бикбулатов, Ш.Вахитов, Л.Зәитов, Ә.Сәйфетдинов, Г.Фәй-

рушин «әл-Әзһәр» университетында, Г.Кәрими һәм Г.Максудов Истанбул 

университетында, Ш.Фәйрушин Бәйрут университетында белем алалар
5
. Ни-

чек кенә булса да, бертуган Хөсәеновларның татар яшьләренең ватаннарында 

һәм мәмләкәттән читтә югары белем алуларына зур өлеш керткәнлекләре 

бәхәссез. Сәнәгатьчеләр бертуган Рәмиевләр шулай ук сәләтле татар 

яшьләрен Истанбул уку йортларына җибәреп укытканнар. Зыя Камалига исә 

Төркиягә укырга китәр өчен мөфти Мөхәммәтъяр Солтанов (35 сум) һәм 

Кырым мөселманнары ярдәм иткән. 1896 елда Кырымда чит ил паспорты 

алган вакытта, аның белемгә омтылышы зур, әмма матди мөмкинлекләре бик 

аз икәнен күргән Бакчасарай мөселманнары, үзара җыелышып, З.Камалига 60 

сум тирәсе акча җыеп биргәннәр. 1900 елда Каһирәдәге «әл-Әзһәр» уни-

верситетына укырга кергәннән соң, аңа Уфа хәйриячесе Садретдин Назыйров 

200 сум акча җибәрә
6
.  

Троицк мулласы ахун Әхмәтхаҗи Рахманколов, җәдиди мәдрәсәләренә 

мөгаллимнәр әзерләү максатыннан татар яшьләрен Төркиягә җибәреп укыту 

өчен матди ярдәм күрсәтүен сорап, Габделвәли Яушевка
7
 мөрәҗәгать итә

8
. 

 Миннуллин З. Землячества и благотворительные общества татарских учащихся в 

мусульманских странах (начало ХХ века) // Мир ислама. 1999. №1/2. С. 146.  

gody/viewer (дата обращения: 11.11.2022). 

7
 Габделвәли Яушев (1840–1906) – Троицк шәһәренең һиммәтле байларыннан берсе, 

хәйрияче; яңа ысул нигезендә ачылган мәктәпләрне матди яктан тәэмин иткән, 
мөгаллимнәргә хезмәт хакы түләп торган. 

8
 Гизатуллин Р.Н. 1 января 1846 г. основано медресе «Мухаммадия» (Троицк, го-

род). URL: https://chelreglib.ru/ru/cid/detail/50/ (дата обращения: 10.04.2021). 

«Әхмәдия» мәдрәсәсе хәлфәсе Мөхәммәтзакир Ваһаповка Истанбулда укыр 

өчен акчаның иң күп өлешен Яушев биргән
9
.  

Россиянең аерым шәһәрләрендә оештырылган иҗтимагый һәм һөнәри 

оешмалар шулай ук укучы мөселман яшьләренә ярдәм итүне максат иткән-

нәр. Мисал өчен, 1905–1907 елларда барлыкка килгән «Троицк приказчиклар 

җәмгыяте» дөньяви белем алырга теләүчеләргә булышлык күрсәткән. Җәм-

гыятьнең җитәкчесе Камал Габитов Россия уку йортларында гына түгел, чит 

илләрдә укучы татар студентларына да «татар милләте үсеше өчен иң әһә-

миятле» булган һөнәрләрне үзләштерергә матди ярдәм иткән – әлеге җәм-

гыять акчасына өч татар егете табиб, хокук белгече һәм педагог һөнәренә ия 

булган. Атаклы Троицк мөгаллиме Хәлил Зәйнетдинов улы Хәбибулла Зәйни, 

шушы мәсьәлә буенча «Троицк приказчиклар җәмгыяте»нә ярдәм сорап 

мөрәҗәгать иткән. Нәтиҗәдә Истанбул дарелмөгаллиминенең биогеография 

факультетына җибәрелгән. Җәмгыять аңа ел саен 25 сум түләп барырга 

вәгъдә итә. 1910 елның көзендә әлеге оешма эшчәнлеген туктатканнан соң, 

ике ел дәвамында матди ярдәм алган Х.Зәйни, алга таба укуын дәвам итү 

өчен, типографиягә хәреф җыючы булып эшкә урнашырга мәҗбүр була. 

Авырлыкларга карамастан, 1912 елда укуын бик яхшы билгеләренә тәмамлап, 

диплом ала һәм Уфага кайта
10

.  

Кайбер булачак студентларга аерым шәхесләр, халык ярдәм иткән. Күп 

очракта әлеге акчаның күләме зур булмаган, һәм ул теге яки бу илгә барып 

җитәргә, ягъни юл чыгымнарын капларга гына җиткән. Хәбибулла Байбу-

латовка, мәсәлән, шул рәвешле җыелган акча – барлыгы 78 cум – Америкага 

барып җитеп, Cан-Франциcко шәһәрендә уку йортына урнашырга мөмкинлек 

биргән
11

.  

Алга таба яшьләргә яшәү һәм белем алу өчен матди мөмкинлекләрне үз-

ләренә эзләргә туры килгән. Җәмәгатьчелек бу мәсьәләне хәл итү юлларының 

берсе буларак татарлар өчен махсус уку йорты ачуны күргән. Мәдинә шә-

һәрендә барлыкка килгән «Казанлы» мәдрәсәсе шуның ачык мисалы.  

Проблеманы хәл итүнең икенче, шулай ук әһәмиятле, ләкин беренчесе 

белән чагыштырганда беркадәр җиңелрәк булган икенче бер юлы – аерым 

шәһәрләрдә яисә мәмләкәтләрдә яшәп укучы татар шәкертләре яисә Россия 

мөселманнары өчен җәмгыятьләр оештырудан гыйбарәт булган. Бу проблема 

тикшеренүчеләр Җ.Миңнуллин, Ф.Шәкүров хезмәтләрендә яктыртыла
12

. 

                                                      
9
 Габделбари Баттал. Троицк байларындан вә хәйратларындан Габделвәли Яушев. 

Оренбург: «Вакыт» матбагасы, 1912. Б. 14.  
10

 КФУ КСКБ, 2390-т, IV, б 1.  
11

 Байбулатов Х. Америкадан мәктүб // Вакыт. 1911. 11 сентябрь.  
12

Чынлап та, бу җәмгыятьтләрне ачу шәкертләрнең бик күп кенә пробле-

маларын, беренче чиратта, матди мәсьәләләрне хәл итәргә мөмкинлек биргән. 

Моннан тыш, башка мәмләкәтләрдә оештырылган кайбер гомуми хәйрия 

җәмгыятьләре дә шул ук максатларга юнәлдерелгән була. Мисал өчен, 1909 

елда Истанбулда оештырылган «Бохара мәгарифне тарату җәмгыяте» шун-

дыйлардан була. Күп тә үтми, Төркестанның төрле шәһәрләрендә аның фи-

лиаллары барлыкка килә. Җәмгыятьнең максаты – мөселман яшьләрен Истан-

бул уку йортларына укырга җибәрү. Устав буенча уку тәмамланганнан соң, 

әлеге яшьләрнең эшчәнлек даирәсен билгеләү җәмгыять карамагында кала
13

. 

Мөселман илләрендә, бигрәк тә Хиҗазда, хаҗ юлында урнашкан шә-

һәрләрдәге уку йортларында укучы шәкертләр матди хәлләрен хаҗилар исә-

бенә хәл иткәннәр. Хаҗиларны йөртү, урнаштыру, аларның проблемаларын 

хәл итүдә ярдәм итеп, алар үзләренең матди хәлләрен яхшыртканнар һәм ел 

дәвамында, икенче Зөлхиҗҗә аена кадәр яшәү өчен беркадәр мая тупла-

ганнар. Күп очракта бу аларның бердәнбер керем чыганагы булып хезмәт 

иткән. Ләкин кайбер елларда төрле сәбәпләр белән хаҗга килүчеләрнең саны 

көтелгәннән ким булган, бу исә татар яшьләренең кесәләренә дә суккан. 1914 

елда мәсәлән, сугыш башлану белән бәйле рәвештә, хаҗга килүчеләрнең саны 

бик аз була, һәм шул сәбәпле күп кенә шәкертләр матди яктан авырлыклар 

кичерәләр
14

.  

Шулай итеп, төрле җирләрдә шәкертләрнең үз җәмгыятьләре ачыла 

башлый.  

Бу чорда кайбер башка халыкларның мондый төрдәге җәмгыятьләре бу-

ла инде. Мәсәлән, Төркиядә яшәүче әрмәннәрнең төгәл эшли торган шундый 

механизмнары булган: бер-ике студент җәмгыять исәбенә төрек уку йортла-

рында европа телләрен өйрәнгән, соңыннан алар шул ук җәмгыять тарафын-

нан Европа яисә Америка уку йортларына җибәрелгән, белем алып, әзерлекле 

белгечләр булып илләренә кире әйләнеп кайтканнар, алган гыйлемнәрен 

милләтне алга җибәрү өчен сарыф иткәннәр. Шулай итеп, әкрен-әкрен генә 

милләтне үстерегә, аның иң алдынгы милләтләр сафына басуына ирешергә 

мөмкин дип санаганнар
15

. Татар җәмәгатьчелеге әлеге үрнәкне, аның кайбер 

элементларын файдаланып, татарлар өчен дә кулланырга мөмкин дип 

санаганнар. 

Соңрак, 1920 елда «Мисырдагы рус студентлары берлеге» оеша, аның 

максаты «рус студентларын берләштерү һәм аларның мәнфәгатьләрен як-

С. 38–42.  

лаудан» гыйбарәт була
16

. Әлеге җәмгыять ярдәме белән Европа илләренә ба-

рып, андагы уку йортларына керү мөмкин булган. 1944 елда исә Каһирәдә 

«Төркестан хәйрия җәмгыяте» оеша, ул үз сафларына Төркестан мөһаҗир-

ләрен туплый, аның Уставы да була
17

.  

Нигездә шушы ук максатларны хәл итү өчен чит мәмләкәтләрдә укучы 

татар студентлары да үзләренең җәмгыятьләрен оештырганнар. 1906 елда Ка-

һирәдә шәкертләрнең «Татар таләбәсе җәмгыяте» дип исемләнгән оешмалары 

була
18

. Аның максаты – «Мисырда укымакта булган шәкертләргә матди вә 

мәгънәви ярдәм бирмәк вә милләткә дә әдәби сурәттә хезмәт итмәк»тән 

гыйбарәт була
19

. Әлеге җәмгыятьнең эшчәнлегенә тукталып, «Казан мөхби-

ре» газетасы: «Мисырда да Русиянең төрле урыннарыннан җыелган таләбә-

ләр үзләре махсус җәмгыять ясап, үзләренең мәгърифәтләрен арттыру вә 

ватаннарына ни тарика (юл) хезмәт итү яки килгән мохтаҗ ватандашларына 

мәгунәт (ярдәм) итәргә сәгый (тырышлык) вә иҗтиһад итмәктәләрдер (тыры-

шалар)», – дип хәбәр итә
20

.  

1908 елда Истанбулда «Рәсәй мөселман укучылары җәмгыяте» оеша, ул 

үз эченә Кырым һәм Казан татарларын туплый
21

. Шул ук елның азагында 

тагын бер җәмгыять барлыкка килә – ул Россиядән килеп белем алучы яшь-

ләргә ярдәм итүне максат итә
22

. Әлеге җәмгыять татар байлары, сәүдәгәрләре 

һәм дин әһелләре тарафыннан оештырыла һәм финанслана. Аның үз програм-

масы була, 70 тән артык әгъзаны берләштергән әлеге оешма яшьләргә яшәү 

һәм белем алу өчен уңайлы шартлар тудыру белән беррәттән, аларны татар 

китаплары һәм вакытлы матбугат басмаларыннан гыйбарәт булган китапханә 

белән тәэмин итү мәсьәләсен дә хәл итә. Озакламый әлеге ике җәмгыять 

берләшә
23

. Бу – татар укучылары җәмгыятьләренең иң эреләреннән берсе бу-

ла, аның үз клубы, кыйраәтханәсе ачыла, музыкаль һәм әдәби кичәләр оешты-

рыла, лекцияләр укыла
24

. Әлеге оешманы мөселман илләрендә дини белем 

алган барлык татарларны берләштерүче үзәк дияргә дә мөмкиндер, чөнки 

аның идарә әгъзалары Истанбулга укырга килгән татар яшьләрен, аларның 

максатларыннан һәм теләкләреннән чыгып, тиешле илләргә һәм уку 

йортларына җибәрүне хәл иткән.  

Бу вакытта Иcтанбулда казанлы, кырымлы, төркестанлы, кавказлы һәм 

кыргыз яшьләрен берләштергән «Русияле таләбә җәмгыяте» эшләп килә. 

Аның төп максаты – яңа килгән яшьләргә яшәргә урын табу, укырга керергә 

әзерләнергә, юнәлеш сайларга ярдәм итүдән гыйбарәт була. Баштагы чорда 

Казан татарлары җәмгыяте буларак төзелгән әлеге оешма Кырымнан килгән 

студентларны да үз эченә алган. 1908–1912 елларда аның матди ярдәме белән 

50 тирәсе шәкерт төрле уку йортларына кергәннәр. 1912 елда анда барлыгы 

150 әгъза исәпләнелә
25

. Җәмгыятьнең үзенең уку залы (кыйраәтханәсе), 

конференцияләр үткәрү өчен махсус бүлмәсе була. Студентлар 2–3 атнага бер 

җыелышып, төрле кичәләр, «әдәбият ахшамнары» үткәргәннәр. 1914 елның 

24 апрелендә булып узган шундый кичәләрнең берсендә Зыя Насыйри да 

катнашкан. Ул, үзе дә төрек уку йортында укыган кеше буларак, мондагы 

шәкертләргә нинди мәгълүматлар кирәген, кызыклы булуын яхшы белгән 

һәм шуңа да иң беренче Россиядәге хәлләрне бәян иткән. Лекциягә бер көн 

кала «Икъдам» газетасында бу турыда игълан бирелә, шуңа күрә аны 

тыңларга күп кеше җыела. З.Насыйри чит илләрдә белем алучы яшьләр өчен 

«ватанымызны, милләтемезне оныту, милли рух вә тәрбиямезне гаеп итү, 

тәхcилне (укуны) икмаль (камил) иткәннән соң мәмләкәткә кайтмыйча читтә 

калу тиеш булмауны» аңлаткан, мөмкин кадәр аларга рух бирергә тырышкан. 

Лекция тәмам булганнан соң, әдәбият кичәсе башланган. «Иң элек скрипка, 

гармун, мандолинада кечек, әмма рухлы вә әһәмиятле, оркестр тарафыннан 

берничә милли көйләремез уйналды. Соңра мәрхүм Тукаевның, Мәҗит 

Гафуриның шигырләре, башка берничә мәшһүр парчалар хор илә дә, аерым 

бер кеше тарафыннан да җырланды, укылды. Кырымлы вә кыргыз кардәш-

ләремездән дә берәр кеше үз тарафларыннан милли лисан вә шивәләрендә 

мәнзум (тезелгән) парчалар укыдылар. [...] Хосусан, скрипка вә гармунда 

уйналган милли көйләремез яшьләремезгә бөтенләй башка бер тәэсир, бер 

рух бирде»
26

. 

Моннан тыш, Истанбулда 1908 елда ачылган «Нәшре мәгариф җәмгыять 

хәйриясе»нең максаты да «чит мәмләкәтләрдән килгән мөселман шәкертлә-

ренең укуларына, мәгыйшәтләренә, голүм вә мәгърифәтендә алга китүләренә 

ярдәм кылмак вә аларны тәэмин мәгыйшәт итә торган зирагать (авыл хуҗа-

лыгы), тиҗарәт (сәүдә), һөнәр вә сәнәгать юлларына кертмәктә»н гыйбарәт 

булган
27

. Җәмгыятьнең әгъзалары булып, Казан татарлары белән беррәттән, 

Кырым татарлары да торган.  

Әлеге җәмгыятләр студентларга матди ярдәм күрсәтү белән беррәттән, 

авырлыкларга очраган ватандашларына чит мәмләкәттә югалып калмаска, үз 

юлларын табарга булышлык иткәннәр. Баһаветдин Бәкер атлы 15 яшьлек 

                                                      
25

 Камал Г. Истанбул мәктүпләре // Йолдыз. 1912. 18 декабрь. 
26

 Насрый З. Истанбул мәктүбе // Йолдыз. 1914. 23 май. 
27

 Истанбулда «Нәшре мәгариф җәмгыять хәйриясе» // Вакыт. 1908. 11 декабрь. 

татар егете нинди юллар беләндер Истанбулга килеп чыга. «Русияле ислам 

таләбә җәмгыяте»нә мөрәҗәгать итә, аның әгъзалары аша бер вакытлы 

матбагага эшкә урнаша. Өч ай дәвамында бик тырышып эшләп, «китап бөк-

ләргә вә төпләргә вә бераз хәреф төзәтергә өйрәнә». Өйләдән соң ял өчен 

бирелгән вакытын Казалы шәһәреннән килеп мөгаллимлек иткән Габдрахман 

агадан дәресләр алуга сарыф итә. Һәр көнне газета сатып алып укуны гадәткә 

кертә, шулай итеп, алган белемнәрен ныгыта, алга таба укуын дәвам итү өчен 

3–4 ай эчендә беркадәр акча туплый ала. Аннан соң Хәлим Сабит әфәнденең
28

 

киңәше һәм ярдәме белән бушлай Солтания мәктәбенә укырга керә. Укуга 

сәләтле һәм тырыш егет җиде еллык курсны өч елда тәмам итә. Моның 

өстенә, белемен Европада дәвам итәргә хыяллана
29

.  

1909 елда Мәккәдә укучы Россия мөселман шәкертләре «Ислам талә-

бәсенең җәмгыять гыйльмиясе» дип исемләнгән оешмаларын булдыралар. 

Аның программасы җирле хөкүмәт тарафыннан 1909 елның 15 декабрендә 

раслана. Ул ике өлештән һәм 20 маддәдән гыйбарәт була. Программада 

күрсәтелгәнчә, җәмгыятьнең максаты – «Русиядән тәхсил гыйлем (гыйлем 

алу) өчен килгән һәр таләбәнең голүм гарәбия вә голүм динияи заманымызга 

мотабикъ (туры килгән, заманча) сурәттә тәхсиленә сәгый (тырышлык) вә 

гайрәт (тырышлык) итеп, мәгарифтән хәбәрдар итмәк»
30

тән гыйбарәт була. 

Моннан тыш, шәкертләрне «мәмләкәткә кайтдыкта кавем вә кабиләсенә 

муафикъ хәрәкәттә булынмага тәргыйбь итмәк (кызыксындыру)» мәсьәләсе 

күтәрелә. Ягъни, әлеге уку йортларында белем алганнар ватанга кайткач 

алган белемнәрен милләт мәнфәгатьләре өчен файдаланырга тиешләр. 

Программада җәмгыятьнең оештыру өлешләре – рәис, мөгавин, сәркатиб 

сайлау, атнага бер тапкыр эшчәнлегенә анализ, нәтиҗә ясау, һәр әгъзаның 

әдәп вә инсаф ягыннан тәнкыйтькә ия булу мөмкинлеге, керем-чыгымнар 

турында матбугат аша хәбәр итеп тору, башка җирләрдә урнашкан русияле 

таләбә җәмгыятьләре белән бәйләнештә тору һ.б. бик күп мәсьәләләр 

каралган
31

.  

Гомумән алганда, җәмгыять составында Казаннан, Әстерханнан, Кы-

рымнан, Себердән һәм Россиянең башка җирләреннән килгән яшьләр була. 

Җәмгыять әгъзалары даими рәвештә ватандашлар, хаҗилар белән очрашулар 

оештырганнар. Баштагы чорда хаҗиларны чакырып, аларга җәмгыятьнең 

максатларын аңлатканнар, бүгенге хәле белән таныштырганнар
32

. Мөгаен, 

                                                      
28

 Хәлим Сабит (1883–1946) – Россиядән килгән татар укытучысы, аның хакында 
тулырак «Истанбул – тәрәкъкыйпәрвәрлеккә бер күпер» бүлегендә сөйләнелә. 

 Әл-Идриси Г. Эсвичрәдә чит мәмләкәт шәкертләре // Вакыт. 1914. 20 март. 

 Мәккәи Мөкәррәмәдә («Русияле ислам таләбәсенең җәмгыять гыйльмиясе») // 

Шура. 1910. №6. Б. 191 (191–192). 

 Шунда ук. Б. 191–192. 

 Җанкүз Х. Мәккәи Мөкәррәмәдән мәктүб // Йолдыз. 1910. 17 гыйнвар.  

шул рәвешле, аларның игътибарын җәлеп итеп, җәмгыять файдасына бер-

кадәр табыш алырга теләгәннәрдер. 

Татар студентлары үзләре Мәккәдә укуны матди яктан караганда фай-

далырак дип санаганнар. Ләкин биредә икенче бер проблема килеп туган – 

хаҗ вакытында яшәү урыннары табу кыенлык тудырган. Чөнки студент-

ларның үз мәдрәсәләре, димәк, укытучылары, аерым билгеләнгән махсус 

яшәү урыннары булмаган. Шул сәбәпле алар теге яки бу мәдрәсәгә җирле 

студентлардан бушаган арада гына йөри алганнар, үзләренә махсус педагог 

табып, аның хезмәтен түләргә тиеш булганнар. «Русияле ислам таләбәләре 

җәмгыяте»нең программасында алар өчен махсус мәдрәсә ачу, аерым 

укытучы билгеләү, китапханә булдыру кебек мәсьәләләр билгеләнә. Әлеге 

җәмгыятьнең казнасын татар яшьләре Истанбулдагы арадашчы Риза бәк һәм 

хаҗилар ярдәмендә тупларга кирәк дип саныйлар
33

.  

1909 елда шундый ук җәмгыять Мәдинәдә дә барлыкка килә, ул үзенең 

максат-бурычлары белән Мәккә оешмасына охшаш була.  

1914 елда Россия империясе чикләреннән читтә татар шәкертләренең та-

гын ике җәмгыяте – беренчесе Бәйрутта, ә икенчесе Һиндыстандагы Деобанд 

җирлегендә (Сахаранпур шәһәрендә) барлыкка килә
34

.  

Әлеге җәмгыятьләрнең эше белән татар җәмәгатьчелеге кызыксынып 

торган. Сәүдәгәрләр, хаҗилар шәкертләр белән очрашулар оештырганнар, 

аларга матди яктан ярдәм итәргә тырышканнар. Әйтик, 1906 елда Мисырда 

булып, татар таләбәсе җәмгыятендә булган Бөгелмә өязе мулласы Зәкиҗан 

Шаһгәрәев һәм Минзәлә өязе сәүдәгәре Нурмөхәммәтовның, җәмгыять эш-

чәнлегеннән канәгать калып, аның алга таба да тәрәкъкыйлеген теләп, бер 

Англия алтынын бүләк итүләре билгеле
35

.  

Ислам мәмләкәтләрендә укучы Россия мөселманнары өчен иганә җыю 

мәсьәләләре вакытлы матбугатта да яктыртылып барган. Мәдинәдәге «Ру-

сияле ислам таләбәләренең җәмгыять гыйльмиясе» әгъзалары үзләренә матди 

ярдәм иткән затларга рәхмәтләрен белдергән язмаларын «Йолдыз» битлә-

рендә бастырганнар. Бу керемнәр җәмгыятьнең рәсми иганә дәфтәрендә язы-

лып барылган һәм бу турыда җәмәгатьчелеккә хәбәр ителгән. Шундый хат-

ларның берсендә 1909 елның маенда җәмгыять файдасына акча күчергән ке-

шеләр – Бөгелмә өязе Баланкүл авылы имамы Зәкиҗан хәзрәт
36

 (иганә дәфтә-

рендә 14 нче номер белән теркәлгән) һәм шул ук елда әлеге хәзрәтнең ты-

рышлыгы белән башкалардан җыеп тапшырылган 20 сум акча турында хәбәр 

ителә
37

.  

Матди якны тәэмин итү әһәмиятле булган, әлбәттә. Тик татар шәкерт-

ләре, аерым җәмгыятьләр төзегәндә гыйльми якны, ягъни уку барышын 

җайга салу, дәреслек һәм башка методик әсбаплар, программалар нигезендә 

белем бирү кебек уку-укытуның эчтәлегенә караган мәсьәләләрне хәл итүне 

дә бер үк дәрәҗәдә кирәкле санаганнар. Мәдинә шәһәрендәге «Казанлы» 

мәдрәсәсе шәкертләре, мәсәлән, үзләренең 1909 елның 9 февралендә төзелгән 

«Казанлы таләбәсе җәмгыять гыйльмиясен»ә беренче чиратта нәкъ менә уку-

укыту проблемаларын хәл итү бурычын куйганнар. Мәдинә шәһәрендәге 

атаклы остазларны тартып, тәртип нигезендә укыту турындагы карарны да 

әлеге җәмгыять әгъзалары кабул итә
38

.  

Бу җәмгыятьнең программасы матбугатта басылып чыга
39

. Әлеге прог-

раммага караганда, җәмгыятьнең максаты «Мәдинәи Мөнәүвәрәгә килгән һәр 

талибны голүм диния вә голүм гарәбия тәхсиленә сәгый вә гайрәт (ты-

рышлык) иттермәгә бәрабәр, мәгариф вә мәдәнияттә хасса баб (үзенчәлекле 

капка) итеп бәгъдәл тәхсил (белем алганнан соң) мәмләкәттә кайтдыктан 

соңра голүм диния вә голүм гарәбия тәгълиме илә милләт исламиягә вә шә-

ригать горрәгә хезмәткә багыс улмак»тан гыйбарәт була
40

. Бу максатны тор-

мышка ашыруда иң беренче бурыч итеп, җәмгыять әгъзалары укыту тәртибе 

һәм программаларны җайга салу, яхшы мөдәррисләр билгеләүне күрәләр. 

Нәтиҗә буларак, «Казанлы» мәдрәсәсен тәмамлаган татар яшьләре «мәм-

ләкәткә кайтдыкта кавем-кабиләсенә муафикъ хәрәкәттә булышып, хәсән 

тәүҗиһләрен (биредә: игътибарларын) казанмага тәргыйбь вә тәшвикъ итмәк 

(өнди, кызыксындыра)». Шәкертләр ватаннарына кайтканнан соң, ислам һәм 

милләт файдасына хезмәт итү белән, үзләренең гыйлемлелеге белән башка-

ларны да җәлеп итәргә, белем алырга кызыксыну тудырырга тиешләр. Мәд-

рәсә тәмамлаучыларга шәһадәтнамә бирү, хәлләренә күрә эш белән тәэмин 

итү мәсьәләсе дә каралырга һәм хәл ителергә тиеш. Программа шулай ук 

оештыру моментларын – өч айга бер тапкыр хисап тоту, Русиядән килгән һәр 

таләбәне әгъза итеп алу, тәртибе яисә башка гамәлләре белән җәмгыять низа-

мына туры килмәгән очракта әгъзалыктан чыгару, тәртип һәм инсаф мәсьәлә-

сен һәрчак тикшереп тору һ.б. бик күп моментларны бик ачык тасвирлаган.  

Таләбә җәмгыятьләре әгъзалары вакытлы матбугатта чыгыш ясап, киң 

җәмәгатьчелеккә үзләренең проблемаларын бәян иткәннәр, кызыксынучылар 

өчен әлеге илләрдә белем алу шартларын аңлатканнар, игъланнар биргәннәр. 

Татар газеталары аларны туган илләре белән бәйләп торучы механизм ролен 

38

 Идарәгә мәктүб // Йолдыз. 1909. 6 сентябрь 
39

 Мәдинәи Мөнәүвәрәдә казанлы таләбәсенең гыйльмиясе // Йолдыз. 1909. 7 сен-
тябрь. 

40
 Шунда ук. 

үтәгәннәр. 1910 елда «Йолдыз» газетасында «Истанбул русияле ислам талә-

бәсе җәмгыяте» әгъзаларының язмасы басылып чыга. Анда бер төркем «хаин-

нәрнең» Россиядә җәмгыять исеменнән акча җыеп йөрүләре турында хәбәр 

ителә. Акча җыю өчен җәмгыятьнең рәсми мөһере белән расланган дәфтәр-

ләре була, шуңа күрә авторлар, ватандашларын кисәтеп, аларның теләсә 

кемгә акча бирмәүләрен үтенәләр, «Без мәмләкәттә парә тупламак өчен кемсә 

күндермәдек», – дип язалар
41

. Икенче бер игъланда җәмгыять әгъзалары 

үзләренең китапханәләрен ачу сәбәпле, шул китапханәне газета-журналлар 

белән тулыландыру, мөмкин булган кадәр мөхәррир һәм наширләрнең ярдәм 

итүләрен үтенеп мөрәҗәгать итәләр
42

.  

Ватаннан читтә белем алган татар шәкертләренең үзара ярдәм җәм-

гыятьләре аларга чит мохиттә яшәргә һәм белем алырга мөмкинлекләр ту-

дырган, әлеге оешмалар эшчәнлегеннән алар һәм матди, һәм рухи таяныч 

алганнар. Бу җәмгыятьләр шәкертләргә ватаннары белән элемтәләрне югалт-

маска, милли мәдәнияттән читләшмәскә булышкан. Әлеге оешмалар ярдә-

мендә шәкертләр татарларны һәм татар мәдәниятен башка милләтләр ал-

дында таныта алганнар.  

Шулай итеп, ХIХ–ХХ гасырлар чигендә чит мәмләкәтләрдә укучы татар 

студентларының ватаннан читтә яшәү һәм белем алуның күп якларын искә 

алган үзенчәлекле механизмнары эшләп килгән. Анда матди як белән 

беррәттән, ислам дине, янәшәдә яшәгән мөселман халыкларының традиция-

ләрен хөрмәт итү дә күздә тотылган. Беренче урында татарларга гына хас 

булган үзенчәлекләр, милләтнең менталитеты мәсьәләләре чагылыш тапкан. 

Һәм, әлбәттә, тәрәкъкыятьнең төп юлы булган белемлелеккә ирешүдә 

ватандагы милләтпәрвар татар байларының һәм хәйрия оешмаларының роле 

зур булган. 

 

                                                      
41

 Идарәгә килгән мәктүбләр // Йолдыз. 1910. 17 гыйнвар. 
42

 Идарәгә хат // Йолдыз. 1910. 2 май. 

Татар хатын-кызлары югары белем юлында 
 

«Болар, ватаннарына кайтып,  

милләттәшләре арасында хезмәт итәчәкләр» 

(«Вакыт») 

 

Югары уку йортларында белем алган студентлар турында сүз алып 

барганда, нигездә ир-егетләр искә алына. Бу аңлашыла да. Җәмгыятьтә ир-

атларга һәм хатын-кызларга карашның һәм мөмкинлекләрнең төрлелеге, 

хокукларда аерма булуы һ.б. үз ролен үтәгән. Университетларның уставлары 

ир-атларны гына укытуны караган. Хатын-кызларга белем алу өчен дә 

мөмкинлекләр, ир-атлар белән чагыштырганда, чикле булган. Бик сирәк 

очракта гына кызлар университетларга йөреп лекцияләр тыңлый алган. ХIХ 

гасырның 60нчы елларында илдә югары белем алып булмагач, Россия хатын-

кызлары чит илләргә укырга китә башлаган
1
. ХIХ–ХХ гасырлар чигендә исә 

мөселман кызлары арасында да, татар мәктәпләре белән генә чикләнмичә, рус 

уку йортларына кереп белем алу күренеше күзәтелә башлый. Соңрак 

кайберләре югары белем артыннан чит мәмләкәтләргә юнәлә. 

Россиядә хатын-кыз мәгарифе үсешенең үзенчәлекләре бар. Әлеге тик-

шеренү кысаларында гомумән белем алуның барлык баскычларына да 

тукталмыйча, махсус һөнәри һәм югары белем алу мәсьәләләрен генә ка-

рарбыз. Гасырлар чигендә хатын-кызларның махсус югары курсларга кереп 

белем үзләштерүләре шактый киң таралса да, университет дипломнары алу 

өчен юллар ябык була. Моны Россия җәмгыятендә хатын-кызның югары 

белем алуына карашның, сәясәтнең бер чагылышы дип карарга кирәк
2
. 

Билгеле булганча, кызлар югары белемне бары тик башкала шәһәрләрендә 

генә (Мәскәү, Петербург) ала алганнар. Мәскәү галимнәренең күпчелеге 

хатын-кызга югары белем бирү мәсьәләсенә карата катгый рәвештә тискәре 

карашта торганнар, шул сәбәпле ханымнар күбесе Петербургта укыганнар
3
. 

Дәүләт югары белем бирү системасы тарафыннан кире кагылган хатын-

кызлар белем артыннан чит илләргә – Швейцариягә, Франциягә, Германиягә 

юнәлергә мәҗбүр булганнар
4
. Цюрихта, мәсәлән, 1871 елда 17, 1872 елда 104 

                                                      
1
 Мәхмүтова А. Вакыт инде: без дә торыйк... (Җәдидчелек һәм хатын-кызлар 

хәрәкәте формалашу): очерклар. Казан: Татар. кит.нәшр., 2012. Б. 78. 
2
 Соловей А.П. К вопросу о включенности женщин в научную деятельность // Роль 

женщины в развитии современной науки и образования. Минск: БГУ, 2016. С. 837.  
3
 Биктимирова Т.Ә. Татар хатын-кызлары мәгърифәт юлында. Казан: Печатный 

двор, 2002. Б. 65.  
4
 Иванов А.Е. Российское студенческое зарубежье: конец ХIХ – начало ХХ вв. URL: 

http://vivovoco.astronet.ru/VV/PAPERS/HISTORY/IVANOV.HTM (дата обращения: 
10.10.2022) 

Россиядән килеп белем алучы хатын-кыз булган
5
. Тырышып укуның нәти-

җәләре дә куанычлы булган – алар дипломнар алганнар. Ләкин, шуңа да 

карамастан, аларның күбесе Россиягә кайткач әлеге документлары нигезендә 

фәнни һәм педагогик эшчәнлекләрен дәвам итә алмаган. Моның өчен 

ханымнарга белемнәрен раслап, кабат имтиханнар тапшырырга һәм Россия 

уку йортларының дипломнарын алырга туры килгән. Атаклы Сорбонна 

университетын тәмамлап кайткан Сара Шакулова, 1914 елда Мәскәү универ-

ситетының математика фәннәре бүлегендә имтихан тапшырып, II дәрәҗә 

дипломга лаек була, тик ул әлеге документын бары тик 1915 елның 

23 июлендә генә ала алган
6
.  

ХХ гасыр башында татар кызлары 

арасында да чит мәмләкәтләргә барып 

белем алу күренеше гайре табигый хәл 

саналмый башлый. 1912 елда «Вакыт» 

газетасы шушы елда Эсвичрәдә (Швей-

цариядә) университетның медицина фа-

культетын тәмамлап, докторлык шәһадәт-

намәсе алган татар кызы Габдрахманова 

турында язып чыга. Анда шулай ук бер-

ничә айдан шушы ук уку йортын тәмам-

лап, имтиханнар бирергә әзерләнгән Сырт-

ланова
7
 турында да хәбәр ителә. Язма 

авторы шундый белемле ханымнарыбыз-

ның барлыкка килүе милләтебезнең 

яшәүгә лаек булуын раслаучы күренеш 

дип саный: «Болар ватаннарына кайтып, 

милләттәшләре арасында хезмәт итәчәк-

ләр. Болар кебек мөнәүвәр (нурлы, якты) 

калебле, мәгариф вә тәрбияле һәмши-

рәләрен (кыз кардәшләрен) күргәндә никадәр татар кызларының йөрәкләре 

тибәчәк вә үзләре дә шулай булырга теләячәкләр»
8
.  

Европага барып укуның үз үзенчәлекләре һәм кыенлыклары була. Бу 

яктан караганда, Истанбул уку йортлары татар кызлары өчен уңайлырак була, 

шуңа да күпләрне җәлеп итә. Ташкент шәһәрендә яшәүче Мәликә Ибраһи-

мованың «Вакыт» газетасына юлланган хатына караганда, татар кызлары 

 Иванов А.Е. Студенчество России к. ХIХ – нач. ХХ в. Социально-историческая 

судьба. М.: РОССПЭН, 1999. С. 369. 
6
 Мәхмүтова А. Вакыт инде: без дә торыйк... (Җәдидчелек һәм хатын-кызлар хәрә-

кәте формалашу): очерклар. Казан: Татар. кит.нәшр., 2012. Б. 117–118. 
7
 Сүз Суфия Сыртланова һәм Мәрьям Габдрахманова хакында бара (Женевада 

мөселман шәкертләре // Вакыт. 1912. 24 август). 
8
 Кырымлы С.Я. Чәләби. [Быел Эсвичрә дарелфөнүнендә...] // Вакыт. 1912. 6 март. 

Истанбулда югары медицина, педагогик белем алу мөмкинлекләре, аларда 

телләр укытылу мәсьәләләре белән кызыксынганнар. Истанбулдагы дарелмө-

галлимат идарәсеннән алынган җавапларга нигезләнеп, 1910 елда Истанбулда 

кызлар өчен махсус тыйббия һәм педагогик курслар булмый, ләкин 

дарелмөгаллимат һәм кул эшләренә өйрәтү өчен сәнәгать мәктәпләре эшләп 

килә дип нәтиҗә ясарга мөмкин. Димәк, әлеге уку йортларына укырга керү 

мәсьәләсен карарга мөмкин булачак
9
.  

Бу чорда хатын-кызлар өчен Истанбул университетына керү мөмкинлеге 

булган. Т.Биктимерова мәгълүматларына караганда, танылган педагог һәм 

дин эшлеклесе Салихҗан хәзрәт Галиевнең кызы 15 яшьлек Әминә (1893–

1918), олыларның хуплап бетермәүләренә дә карамастан, әтисе артыннан 

Вологдага сөргенгә китә. Россия мөселманнарының бердәм таләбе нәти-

җәсендә, хөкүмәт шул ук елны сәяси тоткыннарга ташлама ясый һәм чит илгә 

китәргә рөхсәт бирә. 1908 елның сентябрендә Салихҗан хәзрәткә Истанбулга 

китәргә мөмкинлек тугач, аның кызы Әминә дә әтисе белән барырга карар 

кыла. Төркиядә кыз атаклы шәйхелислам Касыйм хәзрәтнең кызы Хөсния 

ханымнан хәзерлек дәресләре алып, университет каршында оештырылган 

«Аналар мәктәбе»ндә укый, алай гына да түгел, югары белем алу максаты 

белән Истанбул дарелфөнүненә дә керә. Әминә Галиева гуманитар фәннәрне, 

аеруча борынгы тарихны өйрәнүгә зур басым ясый, Кубрат хан хәзинәләре 

белән кызыксына, туган илгә кайткач, музей ачу уе белән яна. Тик, кызганыч, 

кызга укуын тәмамларга насыйп булмый, Балкан сугышы башлангач, 

Истанбулга юллар ябыла һәм туган шәһәренә каникулга кайткан Әминә кабат 

Төркиягә китә алмый. Ул Казандагы Шумкова гимназиясенә йөреп, ашчылык 

курсларын тәмамлый. 1914 елда шәһәрдә кызлар өчен коммерция мәктәбе 

ачылгач, Әминә анда дин дәресләре алып бара
10

, Л.Хөсәения мәктәбендә ана 

теле укыта. 

Тагын бер татар кызы – Зәйтүнә Мәүлүдова (Рәсүлева) әле Буби мәктә-

бендә укыганда ук Истанбулда белем алу турында хыяллана. 1914 елда хаҗ 

сәфәрендә вакытта гаиләсе белән Истанбулда бүленеп калгач, ул укырга керү 

турындагы хыялларын тормышка ашыру өчен тырыша башлый: андагы уку 

йортлары, уку программалары, укыту ысуллары белән таныша. Аңа Йосыф 

Акчура булыша. Ләкин, кызганыч, акча булмау сәбәпле бу хыял тормышка 

ашмый кала. Шулай да ул 1915 елда университетта ирекле тыңлаучы буларак 

лекцияләргә йөри. Соңыннан аңа Сатигъ бәк мәктәбенә керергә мөмкинлек 

туа (бу вакытта анда икенче бер татар кызы Гадилә ханым да укый), ләкин 

Зәйтүнә ханым аның хыялларына туры килгән мәктәптән ераклыгын күрә: бу 

бөтенләй дә Европа тибындагы мәктәп булмый һәм анда табигать фәннәрен 

укытуга игътибар бирелми. Чыгарылыш имтиханнарын тапшырганнан соң, 

                                                      
9
 Укучыларның сөальләренә җаваплар // Вакыт. 1910. 24 октябрь. 

10
 Биктимирова Т. Әминә туташ // Сөембикә. 2006. №7. Б. 10–11. 

аны Бәйрутка мөгаллимә итеп билгелиләр. 

Тик Россиягә кире кайту мөмкинлеге туа, 

һәм алар гаиләләре белән кайтып китәләр
11

.  

Гайшә  Рәсүлева  исә  Истанбулдагы Сол- 

тания мәктәбендә укый, ахырдан хатын-кыз 

укытучылар мәктәбенең бишенче курсына 

күчә
12

.  

Революциядән соңгы чорда чит илләр-

дә укучы хатын-кызларның сафын нигездә 

мөһаҗирләр тәшкил итә. Шулай ук аерым 

программалар нигезендә укырга җибәрел-

гәннәр дә була. Шундыйларның берсе 

Зөһрә Кошай 20нче елларда Дрезденда пе-

дагогия факультетын тәмамлаган
13

, ә 

Фәүзия Ибраһимова Берлин универси-

тетында белем алган
14

.  

ХХ гасыр башында чит мәмләкәтләрдә 

гыйлем алган татар кызлары үзләренең 

алган белемнәрен халыкка хезмәткә багыш-

лаганнар, ватан, милләт мәнфәгатьләрен 

кайгыртып, иҗтимагый тормыш эчендә 

кайнаганнар, һөнәри төрле өлкәләрдә үзлә-

рен танытканнар.   

 

Сара Шакулова 
 

Франциядәге атаклы Сорбонна университетының механика-математика 

факультетында белем алган татар кызы Сара Шакулова хакында фәнни 

әдәбиятта шактый сөйләнелсә дә, бу урында аны аерым искә алып үтмәү 

дөрес булмас, мөгаен. Чөнки ул чит мәмләкәтләрдә белем алган иң тырыш 

һәм сәләтле татар кызларының берсе һәм беренчесе була.  

Сара Шакулова 1887 елның 3 июлендә Рязань губернасы Касыйм шә-

һәрендә тамырлары белән Мөхәммәд пәйгамбәргә барып тоташкан сәед 

Шакуловлар гаиләсендә дөньяга килә. Татарбай (Торбаево) авылында җәдиди 

 Расих А. Внук ишана. Казань: Татар.кн.изд-во, 2016. С. 233–234, 240, 244. 
12

 Шунда ук. Б. 240. 
13

 Искәрмәләр һәм аңлатмалар // Исхакый Г. Әсәрләр. 15 томда. Казан: Татар. 
кит.нәшр., 2013. Т. 14. Б. 428. 

14
 Ибраһимова Ф. Мастер кулинарии: подарок для дам = Аш остасы: ханымнарга 

һәдия. Казан: Изд-во «Познание» Казанского инновационного университета, 2017. Б. 7. 

 

Зәйтүнә Мәүлүдова 

мәктәптә укыган чорда ул туган телен бик яхшы өйрәнә һәм ислам дине 

нигезләре буенча тирәнтен тәрбия ала. 1897 елда Касыйм шәһәрендәге хатын-

кызлар гимназиясенә укырга керә, 1905 елда аны алтын медаль белән 

тәмамлап укуын дәвам итү теләге белән Петербургга килә. П.Лесгафт тара-

фыннан оештырылган югары физик тәрбия курсларына кереп укый башлый
15

. 

Тик 1907 елда курслар рәсми рәвештә ябыла, анда укучылар «ышанычсыз» 

дип табыла, шулай да кызлар 1909 елга кадәр белем алуларын дәвам итәләр 

әле
16

. Сара Шакулова башка югары курсларга керергә тырышып караса да, бу 

мөмкин булмый. Шул сәбәпле кыз белем алуын чит илдә дәвам итәргә карар 

кыла һәм Париж шәһәренә юл ала. Максаты – дөньядагы иң мәртәбәле уку 

йортларының берсе булган Сорбонна университетына керү була. 

Бу вакытта Франциядә хатын-кызларны ир-атлар белән бер үк дәрә-

җәдә ирекле тыңлаучылар буларак университетларга алганнар. Алар арасын-

да чит илләрдән, аеруча Россиядән килгән хатын-кызлар күп була. Парижда 

1910 нчы елларда 1200 россияле югары белем үзләштергән. Биш факультетны 

берләштергән Париж университетының табигать фәннәре-математика һәм тел 

(филология) факультетлары Сорбоннада урнашкан була
17

.  

Россиялеләр үз иткән Сорбонна университетында ир-атлар белән бергә 

хатын-кызлар да укыган. Укырга керү өчен урта белем мәктәпләре аттестаты 

(бакалавр дипломы яки гимназия тәмамлау хакындагы документ) һәм туу ту-

рында таныклык (метрика кәгазе) таләп ителгән. Университетның бер фа-

культетына кергән студент, теләге булган очракта, башка факультетка да язы-

ла алган
18

. Физика-математика факультетын тәмамлаучыларга магистр яисә 

доктор дәрәҗәсе бирелгән
19

. 

1913 елда Сара Шакулова укуын тәмам итеп, 19 мартта әлеге уку йортын 

тәмамлау турында Француз республикасының мәгариф министры тарафын-

нан бирелгән 1098 номерлы дипломына ия була. Ләкин ул Париждан, әлеге 

төп дипломыннан тыш, тагын берничә документ алып кайта: 1911 елның 30 

октябрендә Париж фәннәр факультетының Югары белем турындагы шәһадәт-

намәсен (физика факультетының (анализ һәм механика) сынау комиссиясе-

тарафыннан бирелә), шулай ук Париж университетының эксперименталь фи-

зика факультеты каршындагы махсус комиссиянең 1912 елның 31 октябрендә 

 Татар педагогик фикере антологиясе. Ике томда. Т. 2. Казан: Татар. кит. нәшр., 
2016. Б. 160. 

16
 Мәхмүтова А.Х. Вакыт инде: без дә торыйк... (Җәдтдчелек һәм хатын-кызлар 

хәрәкәте формалашу). Казан: Татар.кит.нәшр., 2012. Б. 115. 

 Марголин Д.С. Справочник по высшему образованию: руководство для посту-
пающих в высшие учебные заведения за границей. Петроград; Киев, 1915. С. 182–183, 
193. 

 Марголин Д.С. Справочник по высшему образованию: руководство для посту-

пающих в высшие учебные заведения за границей. Петроград; Киев, 1915. С. 189, 193. 

 Шунда ук. С. 185. 

биргән Югары белем турындагы дипломын, 1912 елның 26 июнендә мате-

матика фәннәре факультетының рациональ механика буенча зачетны «бик 

яхшы» билгесенә бирүе хакындагы таныклыгын алуга ирешә
20

. Бу доку-

ментларга нигезләнеп, 1913 елның 10 мартында Сара Шакуловага «механика 

профессоры» дигән гыйльми дәрәҗә бирелә
21

.  

 

 

 

С.Шакулова Лесгафт курсларында укыган иптәш кызлары белән. 1908 ел 

 

 

Шулай итеп, Франциядә укуын тәмамлап, С.Шакулова Россиягә кайта. 

Тик аның Европаның иң абруйлы уку йортларының берсендә алган бу 

документлары зур көчкә ия була алмый. Ватанында эшне башлап җибәрер 

өчен ул үзенең белем дәрәҗәсен Россиядәге югары уку йортларының 

берсендә расларга тиеш була. 1913 елда Шакулова Мәскәү университеты 

каршындагы физика-математика имтиханнар комиссиясенә кертүләрен сорап, 

Халык мәгарифе министрлыгына мөрәҗәгать итә. Рөхсәт 1914 елның язында 

гына бирелә. Ә диплом алу бәхетенә фәннәр докторы 1915 елда ия була. 

 Абзалина Р. Первая татарская женщина математик. URL: https://dzen.ru/a/Yy2 
du5jbkAUxQsw9?sid=138152194910081923 (дата обращения: 05.04.2023). 

 Мәхмүтова А. Вакыт инде без дә торыйк... (Җәдидчелек һәм хатын-кызлар хә-

рәкәте формалашу): очерклар. Казан: Татар. кит. нәшр., 2012. Б. 117. 

Сара Шакулованың дипломы 

 

Шуңа да карамастан, хәтта Мәскәү университеты дипломы да яшь 

белгечкә фәнни эшчәнлек белән шөгыльләнергә мөмкинлек бирми. Аның 

хатын-кыз өммәтеннән («Фән белән шөгыльләнү ир-атлар эше») һәм 

мөселман динендә булуы эшендә каршылыклар тудыра. С.Шакулова туган 

төбәгенә кайтып, Зарайск реаль училищесына эшкә урнаша
22

. 1916 елда ул 

Казанга килә, Парижда танышкан дусты, Казан кызы Надежда Сапож-

никованың танышы рәссам Николай Фешин аша Казан сәнгать училищесына 

геометрия һәм сызым укытучысы булып эшкә урнаша. Шул ук елны 

Шакулова Ф.Аитованың кызлар гимназиясендә һәм Л.Хөсәениянең кызлар 

мәктәбендә геометрия укыта башлый.  

1917 елда педагог урта мәктәпләрдә математика укытучысы танык-

лыгына ия була. Ни гомер вакытын Франция университетларында уздырып 

алган профессор дипломының бер дә кирәге чыкмый. Аннан соңгы эшчән-

леге урта һәм югары мәктәпләр, Башкортстан АССР халык мәгариф коми-

                                                      
22

 Рәми И.Г., Даутов Р.Н. Әдәби сүзлек (элекке чор татар әдәбияты һәм мәдәнияте 
буенча кыскача белешмәлек). Казан: Татар. кит. нәшр., 2001. Б. 365. 

теты, РСФСР халык мәгарифе комитетының милли мәктәпләр бүлеге белән 

бәйле була. Моннан тыш, ул методик эш белән дә шөгыльләнә – татар 

мәктәпләре өчен кулланмалар, мәкаләләр язып бастыра. Шулай итеп, 

Сорбоннада югары белем алган беренче татар кызы милләте һәм ватаны 

алдындагы бурычын тулаем үтәгән. 

 

Фәүзия Ибраһим  
 

Фәүзия Ибраһимова 1309 ел һиҗри 2 нче мөхәррәм аенда (1891 елның 26 

июлендә) Тара шәһәрендә танылган дин галиме, җәмәгать эшлеклесе Габдрә-

шит Ибраһимов гаиләсендә дөньяга килә
23

. Гаиләcе белән бергә, Петербургны 

калдырып, чит илгә китәргә мәҗбүр була
24. 

Шуннан соңгы тормышы нигездә 

Төркия мәмләкәте белән бәйле булcа да, үз гомерендә дөньяның күп иллә-

рендә була. Кайбер мәгълүматларга караганда, Фәүзия Берлин университе-

тында белем алган
25

. 1917 елда ул Берлин шәһәреннән Төркиягә күченеп ки-

лә, 1920 елда Топкапыда әтисе төзегән мәктәптә укыта һәм озак еллар дәва-

мында мөдирлек итә
26

. Татар вакытлы матбугат язмаларына нигезләнеп, 

Ф.Ибраһимованың 1913 елда Истанбулда кызлар өчен мәктәп ачуын күрергә 

мөмкин
27

. Үзенең билгеләвенчә, башлангыч, урта һәм хәзерлек сыйныф-

ларыннан гыйбарәт булган әлеге мәктәпнең программаcында, гомуми белем- 

нән тыш, балалар тәрбиясе, мөгаллимәлек һәм хуҗалык эшләре, аш әзерләү, 

тегү һәм чигү кебек дәресләр каралган була
28

. 

Фәүзия Ибраһимова мөһаҗирлеккә кадәр үк үз ватанында ханымнар 

өчен атап язылган китаплар авторы булaрак билгеле була. Аның 1909 елда 

Казан шәһәрендә дөнья күргән «Аш остаcы. Ханымнарга һәдия» китабы
29

 

татарларны ХХ гасыр башы рус һәм Европа халыкларының аш пешерү 

 Ибраһим Г. Бөгрәделек көндәлеге. Казан, 2013. Б. 169. 
24

 Арул Аксой Н. Точка пересечения народов: Урало-Поволжье и пример изучения 
исторической судьбы урало-волжских народов с точки зрения интеллигенции: 
Абдуррашид Ибрагим, его семья и тоска по Родине // Из истории и культуры народов 
Среднего Поволжья. 2017. № 7. С. 224. 

 Ибраһимова Ф. Мастер кулинарии: подарок для дам = Аш остасы: ханымнарга 

Studies. 2022. №15(2). С. 306–307.  

 Arul Aksoy N. Abdürreşit İbrahim’in Kızı FevziyeAbdürreşit ve Asar-ı Nisvan 

Mecmuası // Japonya Seyyahı Abdürreşit İbrahim’in İzinde. İstanbul: Doğu Kütüphanesi, 2020. 
S. 128. 

27
 Истанбулда кызлар мәктәбе // Мәктәп. 1913. №8. Б. 211.  

28
 Габдрәшит Ф. Мөслимәләр өчен мәктәп // Шура. 1913. №15. Б. 3. 

29
 Ибраһимова Ф. Аш остаcы. Ханымнарга һәдия. Казан: Әхмәтгәрәй Хәсәни вә 

ширкәсе, 1909. 246 б. 



ВАТАННАН ЧИТТӘ БЕЛЕМ АЛУНЫҢ МАТДИ ҺӘМ БАШКА ҮЗЕНЧӘЛЕКЛӘРЕ  

178 

традицияләре белән таныштыручы, ханымнарга тәгаенләнгән беренче татар 

китабы булып тора. Авторның 1911 бaсылып чыккан «Кер юу һәм аларны 

саклау» дигән китабы да
30

 киң җәмәгатьчелек тарафыннан хуплап каршы 

алына. Бу баcмалар татар ханымнарының көндәлек тормышын җиңеләйтү, 

аларны хуҗалык эшләренең нечкәлекләре белән таныштыру макcaтыннан 

язылган
31

. Моннан тыш, ул дәреcлек авторы да: 1918 елда Берлинда Фәүзия 

ханымның татарларны гарәп графикacы нигезендә укырга өйрәтү өчен 

«Әлифба» китабы бacылып чыга
32

, Төркиядә «Мәкятиб ибтидаиядә хисабның 

усулы тәгълим вә тәдрисе» дәреслеге дөнья күрә
33

.  

Фәүзия Ибраһимованың Төркиядәге эшчәнлеге журналистика белән бәй-

ле. Ул беренчеләрдән булып төрек ханымнары өчен «Asar-i Nisvan» («Kadın 

Yazıları») журналын чыгaра башлый. Бaсманың төп максаты хатын-кызларны 

укуга, белем алырга әзерләү һәм мәгърифәтле итүдән гыйбарәт була. 

Журналның дөньяга килүендә ХХ гасыр башы татар матбугатының йогын-

тысы булган дип уйларга тулы 

җирлек бар, чөнки Ф. Ибраһимова  

вaкытлы мaтбугaт белән яхшы 

таныш була, үзе дә «Сибирия», 

«Шура» кебек татар басмаларында 

хатын-кыз проблемаларын күтәргән 

саллы мәкаләләре белән чыгыш 

ясый. Нәтиҗәдә татар матбагачылык 

традицияләре, һәм, әлбәттә, гомумән 

төрки-мөселман ханымнары өчен 

уртак булган мәcьәләләр төрек 

журналларында да чагылыш таба. 

Фәүзия ханым татар җәмгыяте шарт-

ларында формалашкан матбагачы-

лык моделен төрек мохитенә ярак-

лаштырып кулланган, төрек хатын-

кыз журналистикасын булдыруда 

татар халкының чагыштырмача яңа 

формалашкан гәзитчелек өлкәсен-

дәге эш алымнарын файдаланган. 

Шуңа да төрек хатын-кыз басмала-

                                                      
30

 Ибраһимова Ф. Кер юу һәм аларны cаклау. Казан, 1911. 20 б. 
31

 Бу хакта тулырак укыгыз: Мортазина Л.Р. Педагог, журналист һәм мәгърифәтче 
Фәүзия Габдрәшит кызы Ибраһим эшчәнлеге // Гасырлар авазы – Эхо веков. 2022. № 1. 
С. 177–186. 

32
 Ибраһим Ф.Г., Шмельцер. Әлифба. Берлин, 1918. 100 б. 

33
 Хайрутдинов А.Г. Общеcтвенная деятельноcть Фаузии Ибрагимовой // Minbar. 

Islamic Studies. 2022. №15(2). С. 315.  

рының барлыкка килүендә ХХ гасыр башы татар вакытлы матбугаты һәм 

татар кызы Фәүзия Ибраһимова хәлиткеч роль уйнаган дип нәтиҗә ясарга 

мөмкин. 

Ф.Ибраһимова туган теленнән тыш, төрек, француз, руc һәм инглиз 

телләрен (һәм, мөгаен, гарәп телен дә, чөнки ике диcтә елга якын Каһирәдә 

яши) бик яхшы белгән. Әлеге белемнәрен ул дини-мәдәни мираcны cаклау 

һәм таныту макcатында уңышлы файдаланган, инглиз һәм француз 

телләрендә балалар өчен Мөхәммәд пәйгамбәр тормышын cурәтләгән 

китапчыклар язган
34

. Ләкин нинди телдә язcа һәм cөйләшcә дә, ул ватаннан 

читтә яшәп, югары белем алып, миллилекне, татар халкының гореф-

гадәтләрен, тел һәм мәдәни традицияләрен cаклап кала алган.  

 

 

 

*  *  * 

 

Ватаннан читтә белем алуның матди үзенчәлекләре татар шәкертләренә 

акчалата булышлык күрсәтүне максат иткән хәйрия җәмгыятьләре һәм аерым 

шәхесләр, шулай ук шәкертләрнең үзләре белем алган илләрдә, уку 

йортларында төзегән махсус оешмалары – шәкертләргә ярдәм җәмгыятьләре 

эшчәнлеге белән билгеләнә. Соңгылары вакытлыча чит кыйтгаларда яшәүче 

татар егетләренә рухи һәм мәгълүмати ярдәм итүне дә күздә тотканнар, яңа 

шартларга күнегергә булышлык иткәннәр. Бу очракта татар шәкертләренең 

чит мәмләкәтләрдә укуын, яшәвен тәэмин итүче, шактый җайлы эшләп 

килүче тулы механизм турында сүз алып барырга мөмкин.  

Ватаннан читтә гыйлем эстәү, гомумән югары белем алу татар хатын-

кызлары өчен гайре табигый хәл саналса да, ХХ гасыр башында чит 

кыйтгаларга чыгып белем эстәүчеләр күренгәли башлый. Алар гыйлем 

үзләштерүдә ир-атлардан калышмаганнар, фәнни эзләнүләр алып барганнар, 

ватаннарына югары уку йортларын тәмамлау турындагы шәһадәтнамәләр 

белән кайтканнар, авырлыкларга карамыйча, алга барырга, милләте һәм 

халкы алдындагы изге бурычларын үтәргә тырышканнар. Татар кызларының 

да төп максаты – нигезле, төпле гыйлемнәр үзләштереп, ил, милләт 

файдасына хезмәт итүдән гыйбарәт булган. Һәм бу максатны алар тулаем үти 

алганнар. 

Ватаннан читтә белем алу – татар мәгарифе үсешенең иң әһәмиятле 

үзенчәлекләренең берсе дияргә мөмкин. Күп гасырлык тарихка ия булган 

әлеге күренеш татар иҗтимагый һәм педагогик фикер үсешенә йогынты 

ясаган, милләтнең үсеш, алгарыш юнәлешләрен билгеләргә мөмкинлек бир-

гән. Дагыстан, Урта Азия мәмләкәтләрендәге белем йортларында укыган та-

тар яшьләре белән белем һәм мәгърифәт, уку-укыту тәртипләре һәм ысул-

лары, язма мирас, китаплар, яңа фикерләр ияреп кайткан. Идел-Урал буй-

ларында яңа мәктәп-мәдрәсәләр ачылган, аларда Урта Азия, Дагыстан уку 

йортлары үрнәгендә белем бирелгән. Шул рәвешле, бу системалар Россиянең 

үзәк төбәкләренә үтеп кергән һәм ныклап урнашкан. ХХ гасыр ахырларына 

таба татарлар белем бирүдә заманчалык принцибына ачык булган Госманлы 

дәүләте илләренә – Төркия, Мисыр, Сүрия уку йортларына юнәлгәннәр. 

Шулай итеп, аларда укып кайткан шәкертләр белән яңа укыту алымнары, 

яңалыклар татар мәдрәсәләренә дә үтеп кергән, татар мәгариф системасын 

үзгәртеп коруга күпмедер дәрәҗәдә йогынты ясаган.  

ХIХ–ХХ гасырлар чиге, башка бик күп милләтләр кебек, татарлар өчен 

дә уяну, алгарыш чоры була. Илдәге сәнәгать, авыл хуҗалыгы һ.б. өлкә-

ләрдәге үзгәрешләр мәгариф системасы алдына да зур бурычлар куя, чөнки 

заманча белемнәр белән коралланганда гына яңа таләпләргә җавап бирерлек, 

конкурентлыкка ия белгечләр булырга мөмкин. Татар яшьләре дөньяви белем 

артыннан Төркия, Франция, Швейцария, Германия, Америка, Япония кебек 

илләрдәге югары уку йортларына юнәләләр.  

Төрек уку йортлары башка илләрдә дөньяви белем алырга теләгән 

яшьләр өчен телләр өйрәнү буенча база ролен үтәгәннәр, чөнки аларда европа 

телләренә өйрәтү яхшы каралган була. Француз, инглиз телләренең башлан-

гычларын үзләштергәннән соң, Европа, Америка һ.б. илләргә барып универ-

ситетларга укырга керү мөмкин булган. Күп кенә татар яшьләре шул юлны 

үткәннәр.  

Нәтиҗәдә алдынгы технологияләр, фәнни белемнәр белән коралланган 

яшьләр, дипломнар алып, ватаннарына кайтканнар һәм җәмгыятьнең алгары-

шында катнаша башлаганнар. Мәмләкәттән читтә дөньяви белем алып, ил, 

ватан алдында зур казанышларга ирешкән шәхесләр арасында совет фәне, 

мәгарифе үсешенә зур өлеш керткән Гаяз Максудовны, галим, нашир һәм 

педагог Фатих Кәримине, тау инженеры Искәндәр Рәмиевне, педагоглар 

Харис Фәйзи-Чистапулины, Габдулла Шнасины, Хәбиб Зәйнине, инженер 

Зыя Мөҗавирны һ.б.ларны атарга була.  

Бу чорда хатын-кызлар арасында да ватаннан читтә белем алучылар 

күзәтелә. Шулар арасында иң мәгълүме – Сара Шакулова. Моннан тыш, татар 

вакытлы матбугаты мәгълүматларына таянып, Женевада укыган Мәрьям  

Габдрахманова һәм Суфия Сыртланова турында әйтергә мөмкин. С. Ша-

кулова Сорбоннада укып югары белем диломы гына түгел, механика профес-

соры дигән гыйльми дәрәҗә дә алган ханым буларак татар тарихына кереп 

калды. Алар барысы да, укуларын тәмамлап, зур белемнәргә ия булып, газиз 

халкын һәм туган илен алга җибәрү, татар җәмгыятен үзгәртү, милли 

мәгариф системасын тамырыннан үзгәртеп кору, милләтнең якты киләчәген 

тәэмин итү уе белән рухланып кайтканнар.  

Тик, кызганычка каршы, күбесенең тормышлары сикәлтәсез генә 

бармаган, чөнки чит илләрдә белем алган шәкертләргә карата ватанга кайт-

каннан соң да таләпләр катгый була. Мәдрәcәләрдә, татар мәктәпләрендә чит 

ил дипломнары белән эшләү мөмкинлеге булcа да (Истанбулда укып кайткан 

Г.Шнаси, Х.Зәйни, Каһирәдә белем алган З.Камали «Галия» мәдрәсәсендә 

укыталар һ.б.), дәүләт оешмаларына керү өчен әлеге документлар кабул 

ителмәгән. Шул сәбәпле ватаннан читтә белем алган татар яшьләре күп оч-

ракта үзләренең дипломнарын кабат якларга, Мәскәү уку йортларында имти-

ханнар бирергә мәҗбүр булганнар. Беренче бөтендөнья сугышы башлану 

белән укулары бүленеп, илгә әйләнеп кайтканнарга Россиядә укуларын дәвам 

итәргә мөмкинлек бирелмәгән. 

Ватаннан читтә дини белем алган яшьләрнең, дөньяви белем эстәгән 

татар егет һәм кызларының күпчелеге туган илебезгә кайтып, иле һәм халкы 

файдасына хезмәт итә алганнар, үз алларына һәм милләте алдына куйган олуг 

бурычларын фидакарьләрчә үтәгәннәр.  

Кушымта 1. 

 

Мөселман Көнчыгышында белем алган  

татар яшьләренең якынча исемлеге1 
 

Алимов (Галимов) Сабир Алим улы (1873–1939), чыгышы белән Пенза 

губернасы Татар Таулысы авылыннан. Педагог, журналист, археограф. Бохарада 

«Мир Гарәб» мәдрәсәсендә укый (1896), «әл-Әзһәр» университетын тәмамлый (1904). 

Ташкент, Оренбург, Әстерхан уку йортларында укыта, 1900–1910 елларда «әл-Лива» 

газетасы (Каһирә) мөхбире, Ленинград көнчыгыш институтының штаттан тыш 

хезмәткәре (1935–1939). 

Апанаев Габдулла Габделкәрим улы (1862–1919), җәмәгать эшлеклесе, 

педагог, Казанда Юнысовлар мәчете имам-хатыйбы, 1892 елда мәчет каршында яңа 

тәртипләргә нигезләнгән мәдрәсә ача. 1880–1890 елларда Төркиядә, Мисырда белем 

алган.  

Әл-Ашыти Габдрәкыйп бине Габденнасыйр (1866 елда вафат), Бохарада 

белем алган.  

Әл-Ашыти Мөхәммәтрәхим бине Йосыф (1818 елда вафат), 10 ел дәвамында 

Дагыстанда белем ала.  

Аюханов Закир Насыйр улы (1889–1961), чыгышы белән Сембер губернасы 

Татар Калмаюры авылыннан, филолог, педагог, «Хөсәения», «Галия» мәдрәсәләрендә 

татар теле, тарих, гарәп һәм төрек телләре мөгаллиме, «Том сүзе» газетасының 

                                                      
1
 Исемлекне төзүдә Шиһабетдин Мәрҗанинең «Мөстафадел әхбар фи әхвали Казан 

вә Болгар», «Введение к библиографическому словарю «Верность предшественникам и 
приветствие потомкам» (Мукаддимат китаб Вафиййат аль-асляф ва тахиййат аль ахляф)», 

«Верность предшественникам и приветствие потомкам. Перевод с арабского избранных 
биографий, исследование, комментарии, факсимиле о Волго-Уральском регионе», 
Ризаэтдин Фәхретдиннең «Асар», Каюм Насыйриның «Некролог яки кыскача сиярь» 
хезмәтләре, «Татар энциклопедиясе», «Татар педагогик фикер антологиясе», «Ислам на 
Урале», «Ислам на Нижегородчине» һ.б. фәнни, фәнни-популяр һәм белешмәлек 
китаплар, фәнни монографияләр һәм ХХ гасыр башында дөнья күргән татар вакытлы 
матбугатыннан алынган мәгълүматлар файдаланылды. 

мөхәррире (1919), рус графикасы нигезендә башкорт алфавитын төзүчеләрнең берсе, 

әлифба, дәреслекләр авторы. 1911–1914 елларда «әл-Әзһәр» университетында
2
 укый.  

Әл-Әйшәви Мөхәммәд бине Бикмөхәммәд бине Рәхмәтулла әл-Казани (1865 

елда вафат). Бохарада белем ала. Ватанына кайткач, Югары Курса авылына имам-

хатыйб һәм мөдәррис итеп билгеләнә. Остазы: Салих әл-Хуҗанди.  

Әл-Әлдермеши Мостафа бине Муса бине Имәнкол бине Котлы бине Үрмәк 

бине Алкай әл-Казани (1835 елда вафат), Ашытбаш авылында имамлык итә. 

Мәварәэннәһердә, Кабулда укый. Остазы: Фәезхан бине Хәйдәрхан әл-Кабули. 

Шәкертләре: Шәриф бине Сөләйман әл-Хәербеви, Габделхаликъ бине Гобәйдулла 

бине Арыслан әл-Казани һ.б.  

Әлмөхәммәтов Хәбибулла бине Мөхәммәд бине Салих (1840 нчы еллар 

уртасы – 1896), ишан, шәех, Сафаҗәй авылында мәдрәсә оештыручы. «Мәрҗания» 

мәдрәсәсен тәмамлаганнан соң, укуын Бохарада дәвам итә. Остазлары: Ш.Мәрҗани, 

Х.Фәезханов һ.б. 

Әлмүшев Хәмидулла бине Фәтхулла бине Тәңребирде бине Әсән бине 

Тимербулат (1855–1929), чыгышы белән Сембер губернасы Питрәксә авылыннан. 

Галим, мәгърифәтче, Петербург мәчетендә имам, мөдәррис. 1894 елдан Питрәксә 

авылының 4 мәхәллә мәчете имам-хатыйбы, мәдрәсәгә нигез салучы, мөдәррис. 8 

яшьлек вакытында әтисе Бохарага укырга җибәрә, 10 ел дәвамында Бохара, 

Сәмәрканд мәдрәсәләрендә белем ала. Шәкертлек чорында тәрҗемәләр белән 

шөгыльләнә.  

Әмирханов Хөсәен Әмирхан улы (1814–1893). Дин эшлеклесе, тарихчы. 

Бохарада белем ала. 1846 елда Казанга кайта, 1849 елдан Яңа Татар бистәсендә Иске 

таш мәчет имамы. «Әмирхания» мәдрәсәсендә укыта. «Тәварихе Болгария» (1883) 

китабының авторы. Язучы Фатих Әмирханның бабасы. 

Әхмәров Габдрахман Мифтахетдин улы, Троицк шәһәре хәйриячесе, 

җәмәгать эшлеклесе. Госманлы дәүләтендә белем алган. «Рәсүлия» мәдрәсәсенә 

даими рәвештә матди ярдәм итеп торган. 1910 елда Троицкида мөселман кызлары 

өчен «Сөембикә» дип аталган беренче дөньяви мәктәпне ачкан.  

Байгилдиев Шәриф Камалетдин улы (Шәриф Камал), (1884–1942), язучы, 

драматург, тәрҗемәче. Истанбулда дарелмөгаллиминдә ирекле тыңлаучы була, 

Каһирәдә «әл-Әзһәр» университетында белем ала (1901–1903). 

Байчурин Лотфулла, дин эшлеклесе, педагог, дәреслекләр авторы («Мәдарис 

рөшдия өчен дәлаил игътикадия» һ.б.). Пермь имамы, «Галия» мәдрәсәсе мөгаллиме. 

Төркиядә дини белем алган.  

                                                      
2
 «Әл-Әзһәр»дә, Каһирә университетында, Истанбулда белем алган шәкертләр, дини 

яисә дөньяви белем алулары турында төгәл мәгълүмат булу сәбәпле, шартлы рәвештә 
әлеге исемлеккә кертелде.  

Әл-Баллыкүли Габделхаликъ, Бохарада ишан. Чыгышы белән Спас өязе 

Баллыкүл авылынан. Бохарада укыган. Остазлары: шәех Фәезхан бине Хозырхан әл-

Кабули һ.б. Шәкертләре: Җәгъфәр бине Салих бине Мөхәммәтгали әл-Кулаткый һ.б. 

Батталов Вәли Габделхак улы (1888–1961), Оренбург губернасы Рәдүд 

авылыннан. Мәдинәдә «Гыйрфания» мәдрәсәсендә, Каһирә университетында белем 

ала.  

Әл-Бәйрәкәви Шәриф бине Ибраһим әл-Болгари әл-Бөгелмәви (1841 елда 

вафат), тумышы белән Бәйрәкәдән. Бохарада укып кайткач, балалар укыта, суфи. 

Хәрәземгә күченеп китә, шунда яшәп вафат була. Хезмәтләре бар. Остазы: Әбу Салих 

әл-Халаҗи. Шәкерте: Гобәйдулла бине Ибраһим.  

Бәрәзәви Хәмзә бине Мөхәммәд («Хәмзә астроном») (1775 еллар тирәсе – 

1827), акыл иясе, сәүдәгәр. 10 ел буе Бохарада, Кабулда укый, математика, 

астрономия фәннәре буенча белемнәр туплый. 

Әл-Бәрәскәви Габдрәхим бине Бикчәнтәй, Бохарада укый. 1830 елда Бәрәскә 

авылына имам итеп билгеләнә. Кышкар авылы имамы һәм мөдәррисе. 

Әл-Бәрәскәви Сәгыйть бине Хәмит бине Солтан әл-Казани (1855 елда 

вафат), Бәрәскә авылыннан. Мәварәэннәһердә (Бохарада) белем ала. Казанның 

Беренче җамигъ мәчете имам-хатыйбы һәм мөдәррисе, китаплар авторы.  

Әл-Бәрәңгеви Хафизетдин бине Насретдин (1827–1917), дин әһеле. Бохарада 

белем ала, Бәрәңге авылы имамы.  

Бигиев Муса Җаруллаһ улы (1874–1949), Пенза губернасы Чембар өязе 

Кикино авылыннан. Дин галиме, публицист, җәмәгать эшлеклесе, татар милли 

хәрәкәтенең башында торучыларның берсе. «Хөсәения» мәдрәсәсе мөгаллиме (1908–

1910), дини һәм әдәбият мәсьәләләренә багышланган мәкаләләр һәм китаплар 

авторы. Бакчасарайда, Казанда Ш.Мәрҗани мәдрәсәсендә, Бохарада, Сәмәркандта, 

Истанбулда белем ала. 1900–1904 елларда «Әл-Әзһәр» университетында укый, 

Каһирә китапханәләрендә шөгыльләнә. 2 ел дәвамында Мәккә, Мәдинә, Һиндыстанда 

гыйлем эсти. Петербург университетының табигать-фәлсәфә факультетына ирекле 

тыңлаучы булып урнаша. Остазлары: Мөхәммәд Габдүһ һ.б. Ислам тематикасына 

багышланган хезмәтләр авторы.  

Бикбулатов Сөнгатулла (1886–1954), чыгышы белән Уфа губернасы Балыклы 

күл авылыннан. «Хөсәения» мәдрәсәсен тәмамлагач (1906), Хөсәеновлар химаясенә 

«Әл-Әзһәр» университетында гарәп теле һәм әдәбиятын өйрәнә, Каһирә 

университетында лекцияләр тыңлый. 1910 елда ислам тарихы һәм гарәп теле 

белгечлеге алып, «Хөсәения» мәдрәсәсендә, Казан университетында укыта. Ислам 

тарихы, Шәрык тарихы, гарәп теле буенча дәреслекләр һәм хезмәтләр авторы. 

Биккенин Хикмәт Мифтах улы (1888–1929), чыгышы белән Тәтеш өязе Кече 

Салтык авылыннан. «Мөхәммәдия» мәдрәсәсен тәмамлаганнан соң, 1912–1914 

елларда Маһруй Барудия фонды акчасына Мисырда Каһирә университетында, 

соңыннан Мәскәүдә Көнчыгыш эшчеләренең Коммунистик университетында укый. 

СССРның Согуд Гарәбстанындагы вәкаләтле илчелегендә дипломатик эштә. 

Гарәбстанда Җиддәдә вафат
3
.  

Болгари Мөхәммәд (әш-шәех Мөхәммәткәрим әл-Болгари) (? – ХIХ гасыр 

уртасы), лексикограф. Бохарада укыган. Шәкертләр өчен «Лөгате төрки вә фариси вә 

гарәби» сүзлеге авторы. 

Әл-Болгари (Габәш) Гобәйдулла бине Кәлимулла әл-Әлдермеш (1785–1874 

елдан соң), Казан өязе Әлдермеш авылыннан. Дин эшлеклесе, шагыйрь, хаттат, Кече 

Солабаш авылы мулласы. Хәсәнгата Габәшинең бабасы. 1812–1822 елларда Бохарада 

белем ала. Бик күп куъязма китаплар авторы. 

Әл-Бөгелмәви Габденнасыйр бине Габдрәхим бине Әхмәр (1866 елда вафат), 

Мамадыш өязе Байлангар авылыннан. Бохарада белем алган. Остазлары: Ниязбирде 

әт-Төрекмәни һ.б. Шәкертләре: Габделлатыйф бине Габденнасыйр бине Госман әл-

Мөслими һ.б.  

Әл-Буави Габделвахит бине Габдрәхим бине Мөхәммәд (1851 елда вафат), 

гарәп теле, фикъһ буенча атаклы галимнәрнең берсе санала. Бохарада белем ала. Буа 

мәдрәсәсе мөдәррисе, мәчет имам-хатыйбы. Язма хезмәте бар. Остазлары: Салих әл-

Хуҗанди, Нияз әл-Балхи һ.б. Шәкертләре: Әхмәт бине Мөхәммәтшаһ әс-Суыксуви һ.б. 

Әл-Буави Габденнасыйр бине Мөхәммәтәмин бине Әмин бине Җәгъфәр 

бине Яфис әш-Шурути (1885 елда вафат). Буа шәһәре имам-хатыйбы һәм 

мөдәррисе. Бохарада укыган. Остазлары: Габделмөэмин бине Үзбәк әл-Бохари, хаҗи 

Ходайбирде әл-Байсуни, Салих әл-Хуҗанди һ.б. Шәкертләре: Шакир бине 

Габделҗәббар бине Габдрахман әл-Буави һ.б. 

Вахитов Шәһидулла Вәлиулла улы, чыгышы белән Чистай өязеннән. 

«Хөсәения» мәдрәсәсендә, «әл-Әзһәр»дә белем ала. «Хөсәения»дә гарәп теле һәм дин 

гыйлеме укыта. 

Габделҗәлилов Садыйк бине Юныс бине Габделҗәлил әл-Җәбәли (1835?–

1886), чыгышы белән Куй Суы авылыннан, шәех, мөдәррис, дин галиме. Бохарада 

мәдрәсә тәмамлый.  

Габделмәннафов Әбүбәкер бине Габделмәннаф бине Хөсәен бине Солтан 

Байбулат (1787 – ?), чыгышы белән Питрәксә авылыннан. Питрәксәдә беренче 

указлы мулла, Беренче мәхәллә мәчете имамы (1817 елдан). Бохарада белем ала, 

соңыннан дүрт ел дәвамында Хиҗазда укый, беркадәр вакыт Төркиядә яши.  

Габделмәннанов Әмирхан бине Габделмәннан бине Исмәгыйль бине Морат 

бине Кадыйрмөхәммәт бине Әхмәт әл-Казани әт-Талкыши (1828 елда вафат). 

Ватанда белем алганнан соң, Бохарага барып укый. Казан арты авылларында имам, 

соңыннан Казанның Яңа Бистә мәчете имам-хатыйбы, мөдәррис. Остазлары: 

Габдрәхим бине Йосыф әл-Ашыти һ.б. Шәкертләре: Фәхретдин бине Мостафа ән-

Норлати һ.б. 

                                                      
3
 Урманче Б. «Мөхәммәдия» // Безнең мирас. 2022. № 9. Б. 34–35.  

Габденнасыйр бине Мөхәммәтәмин (1816–1886), чыгышы белән Буа өязе 

Шурут авылыннан. Буа шәһәре имамы һәм мәдрәсә мөдәррисе. Бәрәскә мәдрәсәсендә 

укыганнан соң, Бохарада белем ала. Ишан.  

Габдессәләмов Әбелмәних Әбелфәез улы (Әбелмәних Каргалый) (1782–

1883), шагыйрь, дин эшлеклесе. Бохарада укый (1816 елга кадәр). Остазлары: 

Ниязколый Төрекмәни һ.б. 

Габдрахман бине Исмәгыйль Үтәмишев, Бохарада белем ала. 

Габитов Исмәгыйль Билалетдин улы (1890/91 елда туган), чыгышы белән 

Тәтеш өязеннән. Айтуган мәдрәсәсен тәмамлагач (1910), Төркиядә белем ала. 

Мәккәдә, Мәдинәдә була. 1913–1917 елларда Бишбалта бистәсе мәчете имам-

хатыйбы. 

Гаделша Дәүләтша (Дәүләтша бине Гаделша, Дәүләтша ишан) (1767–1832), 

чыгышы белән Эстәрлебаш авылыннан. Язучы, дин эшлеклесе. Каргалы бистәсендә, 

Бохарада белем ала. Кышкар, Югары Бирәзә, Югары Курса мәдрәсәләрендә 

мөдәррис, Оренбург губернасы Түбән Чебенле авылы имамы. «Рисаләт ән-нәҗатийә» 

куъязма китабы авторы. Остазлары: Бохарада Ниязколый әт-Төрекмәни һ.б. 

Галиәсгар Дәүләтбакый (Дәүләтбакый бине Галиәсгар, ? – 1840), Оренбург 

губернасы Иманкол авылыннан. Һәвәскәр астроном, Себердә Тара бистәсендә имам 

һәм мөдәррис. Бохарада белем ала. Гыйльме нөҗүм (астрономия) буенча белем алу 

максаты белән кабат Бохарага бара, кайткан вакытта юлда вафат була.  

Галиев Габдрахман Мөхәммәтҗан улы (Габдрахман Порохови, 1872–1920), 

Казан шәһәрендә туган. Дин әһеле, Галиевләр мәчетенең имам-хатыйбы. 1891 елда 

Истанбулда белем ала
4
. 

Галиев Газизҗан Мөхәммәтҗан улы (1859–1931), Казанда туган. Сәүдәгәр, 

«М.Галиев һәм уллары» сәүдә йортының әгъзасы. 1875–1882 елларда Бохарада укый. 

Галиев Галимҗан Мөхәммәтҗан улы (Галимҗан Баруди) (1857–1921), 

чыгышы белән Казан өязе Кече Кавал авылыннан. Мәшһүр җәмәгать эшлеклесе, дин 

галиме, мәгърифәтче һәм педагог, Казандагы «Мөхәммәдия» мәдрәсәсенең 

мөдәррисе, «Әд-дин вә әл-әдәб» журналының мөхәррире. Бохарадагы «Мир Гарәб» 

мәдрәсәсендә белем ала (1875–1882). Мәдрәсәләр өчен күпсанлы дәреслекләр авторы. 

Галиев Салихҗан Мөхәммәтҗан улы (1862–1932), Казан шәһәрендә туа. Дин 

эшлеклесе, Казанның Яңа Бистәдәге Унынчы мәхәллә (Ал мәчет) имам-хатыйбы һәм 

мәдрәсә мөдәррисе, Галимҗан Барудиның энесе. Бохарада «Мир Гарәб» 

мәдрәсәсендә белем ала (1882 елда тәмамлый). Гарәп теле грамматикасы һәм дини 

дәреслекләр авторы.  

Гобәйдулла бине Рәхмәтулла, Бохара мәдрәсәләрендә укыта.  

                                                      
4
 Бу хакта Сәлах Камал искә ала (КФУ КСКБ, 2 т ф., бәйл. 1–4). 

Даутов Әхмәтфәиз Сөләйман улы (1871 – ?), «Кышкар» мәдрәсәсен 

тәмамлагач, Мәдинәдә белем ала. Троицк, Оренбург шәһәрләрендә, «Бубый» 

мәдрәсәссендә фикъһ, гарәп теле укыта.  

Динмөхәммәтов Ишмөхәммәт (Ишми ишан) (1842–1919), чыгышы белән 

Казан губернасы, Мамадыш өязе Югары Сон авылыннан. Туган авылында, Түнтәр 

мәдрәсәсендә белем алганнан соң, Бохарада укый. Түнтәр авылы мәчете имам-

хатыйбы. 1911 елда ул үзенең Бохара системасы нигезендә оештырган укыту 

проектын тәкъдим итә. Аңа Коръәнне өйрәнү һәм берничә дини хезмәт керә, алга 

таба дөньяви белем алу кирәклеге дә таныла. 

Әд-Дөбъязи Якуб бине Яхъя бине Җәгъфәр әл-Казани (1845 елда вафат). 

Бохарада укып кайтканнан соң, 1829–1830 елларда Бәрәскә авылы имам-хатыйбы һәм 

мөдәррисе итеп куела, соңыннан Кышкарда шәкертләр укыта. Шәкертләре: Әхмәт 

бине Габделкадыйр бине Сәйфелмөлек бине Җәгъфәр әл-Кавали һ.б. 

Әл-Җәбәли Әхмәт бине Миңле бине Габдулла әл-Болгари Шәмсетдин (1837 

елда вафат), Тәтеш өязе Балтай авылыннан. Мәварәэннәһердә белем ала. Бохарада 

гомер кичерә. Шәкертләре: Фәхретдин бине Мостай ән-Норлатый, Габделвахит бине 

Габдрахман әл-Буави һ.б.  

Заидов Латыйф Хуҗаәхмәт улы, Каһирәдә белем ала. 

Әз-Зияви Мөхәммәт бине Йосыф бине Ильяс (1830 елда вафат), тумышы 

белән Зия башы авылыннан. Казан шәһәрендә белем алганнан соң, Бохарада укый. 

Яңа бистәдә имам-хатыйп һәм мөдәррис. Остазлары: Габдрахман әл-Каргалый һ.б.  

Ибраһимов Габдрәшит Гомәр улы (Рәшит казый) (1857–1944), Тара 

шәһәрендә туган. Күренекле дин һәм җәмәгать эшлеклесе, мәгърифәтче, «Миръат» 

журналы, «Өлфәт» газетасы мөхәррире, 1892–1895 елларда Уфадагы Үзәк Диния 

нәзаратендә баш казый, Токио мәчете имамы. Төмән, Кышкар мәдрәсәләрен 

тәмамлаганнан соң, 1880–1884 елларда Мәдинә шәһәрендә белем ала, моннан тыш, 

Истанбул уку йортларында белем эсти. 

Ильясов Таһир Әхмәтҗан улы (Таһир Ильяси) (1881–1933), тумышы белән 

Саратов губернасы Индеркә авылыннан. Гарәп теле белгече, «Мөхәммәдия» 

мәдрәсәсе мөгаллиме, дәреслекләр авторы. «Мөхәммәдия» мәдрәсәсен 

тәмамлаганнан соң, 1903 елда М.Барудиянең матди ярдәме белән
5
 «әл-Әзһәр» 

университетына укырга керә (1907 елга кадәр укый). «Әл-мөфид» (1912), «Әдәби 

касыйдәләр» (1908), «Гыйльме җәбер» (1910) китаплары авторы.   

Иманколый Шаһиәхмәт Баязит улы (Шаһиәхмәт бине Баязит бине 

Рәхмәтулла бин Иманколый әл-Казани), (1798–1877), чыгышы белән Казан өязе 

Мамыш авылыннан. Казанның Яңа Татар бистәсендәге «Тәбәнәк Бохаралы» Унынчы 

мәчетнең имамы, мәдрәсә мөдәррисе (1834–1877). Бохарада белем алган (1834 елда 

кайткан). Мәшһүр «Җәрүдә» китабын әзерләүче авторлар коллективы әгъзасы.  

                                                      
5
 Урманче Б. «Мөхәммәдия» // Безнең мирас. 2022. № 9. Б. 34–35.  

Иманкулов Мөхәммәтсадыйк Шаһиәхмәт улы (Мөхәммәтсадыйк 

Иманколый), (1870–1932), Казан шәһәреннән. Язучы һәм дин эшлеклесе. 1886–1894 

елларда Бохарада укый. Яңа Бистәдәге Алтынчы мәчет имамы. «Тәрҗеман руси, 

фарси вә төрки» исемле өч телле сүзлек һ.б. китаплар авторы. 

Исхаков Лотфулла Фәтхулла улы (Лотфи Исхакый, 1925 елда вафат), 

мәгърифәтче, дин әһеле. Тумышы белән Оренбург губернасы Яңа Муса авылыннан. 

Иркутскида, Петербургтагы Дүртенче мәхәлләдә имам, мөдәррис. «Әл-Әзһәр»дә 

белем алган. 1922 елдан Финляндиядә татар мәктәпләрендә балаларга белем бирә, 

татар кызлары өчен мәктәпләр ачуда катнаша.  

Әл-Кавали Сәгыйть бине Хәмит бине Рахманколый әл-Казани (як. 1818–

1878), кабере Мәдинә шәһәрендә. Тумышы белән Казан өязе Олы Кавал авылыннан. 

Бохарада, Истанбулда Солтан сараенда галимнәрдән гыйлем туплый. Истанбулда 

мөдәррис итеп билгеләнә, шунда яшәп кала.  

Кадермәти Минһаҗетдин Йосыф улы («Һинди Минһаҗ») (1871–1925). 

Һиндыстанда белем ала. 1913 елда Казанда «Мөшавәрәт» исемле өстәл календаре 

бастыра.  

Кадыйров Закир Хәлим улы (Закир Кадыйри) (1878–1954), Самара 

губернасы Габдулла авылыннан. Сәясәтче, җәмәгать эшлеклесе, дин белгече, 

журналист. Бохарада 5 ел ислам фәлсәфәсен һәм табигать фәннәрен өйрәнә, 

Мәдинәдә, Истанбул университетының илаһият факультетында белем ала. «Әл-

Әзһәр» университетында укый (1906 елга кадәр). «Әл-лива» газетасында, «Әл-Галәм-

и Ислами», «Әттилмиз» журналларында басыла. «Хөсәения», «Галия» мәдрәсәләре 

мөгаллиме, «Тормыш» газетасы мөхәррире. Дини һәм фәлсәфи хезмәтләр, 

дәреслекләр авторы. Хельсинки университетында һәм татар мәктәбендә укыта, 

дәреслекләр төзеп бастыра. Остазлары: Мөхәммәд Габдүһ һ.б. 

Әл-Казаклари Фәтхулла бине Сәфәр әл-Хөсәен әл-Казани (1852 елда вафат). 

Казаклар авылы имам-хатыйбы һәм мөдәррисе. Казанда һәм Мисырда, Төркиядә 

белем ала. Остазлары: Габдулла әр-Руми һ.б. Шәкертләре: Хөснетдин бине Гомәр әс-

Суыксуви, Сәгыйть бине Хәмит әл-Кавали, Зөбәер бине Исхак әл-Айбаши, Заһит 

бине Рәхим әл-Юртыши һ.б.  

Әл-Казани Әхмәт бине Вафа бине Фазыл бине Сәйфулла (1869 елда вафат), 

Казан шәһәреннән. Бохарада белем алган.  

Әл-Казани Әхмәт бине Мөхәммәт бине Габдеразак бине Ишмөхәммәт бине 

Тими (1859 елда вафат), чыгышы белән Казан шәһәреннән. Каргалыда, Бохарада 

белем алган. Шәмәй шәһәрчегендә имам-хатыйп итеп билгеләнә. Остазлары: 

Вәлиэтдин әл-Багдади һ.б.  

Әл-Казани Габделгафур бине Габделмәннан (1846 елда вафат), заманының 

күренекле галимнәреннән берсе. Бохарада белем ала. Чистай шәһәренең имам-

хатыйбы һәм мөдәррисе.  

Әл-Казани Габделхаликъ бине Ибраһим бине Ярмөхәммәт бине Иштирәк 

(1843(4) елда вафат), Курса авылыннан, Габденнасыйр әл-Курсавиның бертуганы. 

Бохарада белем ала. Каһирәдә яшәп, Коръәнне көйләп уку дәресләре ала. Курса 

авылы имам-хатыйбы һәм мөдәррисе, мөридләр тәрбияли. Остазы: шәех Ниязколый 

әт-Төрекмәни. Шәкертләре: Хәсән бине Сәлим әл-Әлдермеши һ.б.  

Әл-Казани Ибраһим бине Хуҗаш (1825 елда вафат), чыгышы белән Шарлама 

авылыннан. Дин эшлеклесе, дин белгече, 1783–1794 елларда Утар-Аты, Яңа Кишет 

авыллары имамы, 1794–1825 елларда Казанда Беренче мәчеттә имам һәм мөдәррис 

булып хезмәт иткән. Дагыстанда белем алган. 1781 елда язган китабы Мәрҗани 

кулында сакланган. Остазы: Гали әш-Ширвани. Шәкертләре: Таҗетдин бине 

Габдрәшит әл-Иштирәки, Сәйфетдин бине Әбүбәкер әш-Шөнәри, Максуд бине 

Корбангали әл-Күлбаши, Гали бине Көчек әл-Хаҗитархани һ.б. 

Әл-Казани Мөхәммәт бине Ибраһим бине Хуҗаш бине Габдулла Фәхретдин 
(1844 елда вафат), заманының атаклы галимнәреннән саналган. Бохарада укып 

кайткач, кабат китә, вафаты да шунда. Бохарадагы берничә мәчетнең имамы, Зур 

мәчеттә имам һәм мөдәррис. Хезмәтләре бар. Остазы: Гатаулла бине Һади һ.б. 

Шәкертләре: Габдрахман бине Вәлит әл-Казани һ.б.  

Әл-Казани Мөхәммәт бине Фәхретдин бине Мортаза бине Габделгазиз (1864 

елда вафат). Бохарада укыган. Остазлары: Мөхәммәт әл-Бохари һ.б.  

Әл-Казани Сәлахетдин бине Исхак (1819–1875), дин эшлеклесе, педагог, 

1838–1875 елларда «Апанай» мәчете имам-хатыйбы, мәдрәсә мөдәррисе. Бохарада 

белем ала. Шәкертләре: Г.Баруди һ.б.  

Әл-Казани Хәбибулла бине әл-Хөсәен бине Габделкәрим бине Ярмөхәммәт 

(1762–1817/18), Түбән Оры авылыннан. Бохарада һәм Кабулда белем алган, суфи. 

Оры авылы имам-хатыйбы. Остазы: Фәезхан бине Хәйдәрхан әл-Кабули. 

Шәкертләре: Габденнасыйр бине Сәйфелмөлек әл-Җәбәли әл-Ашыти, Юныс бине 

Җәбәли. Казый Мөхсин бине Биккол әш-Шаши һ.б. 

Әл-Кайбычи Вәлит бине Әмин бине Сөләймани бине Бикми бине Уракай 

әл-Казани әл-Җәбәли (1802/03 елда вафат), Вәлид ишан, Вәлиҗан буларак та 

билгеле. Туган авылында, Каргалыда, Дагыстанда, Бохарада, Кабулда, Һиндыстанда 

белем ала. Сәгыйть Каргалысында имам, «Хашиййа Мулла Җами» хезмәтенең 

авторы (1778 елда, Бохарада укыган вакытта тәмам иткән). Хаҗ сәфәре вакытында 

Мәдинәдә вафат, «әл-Бакый» зиратында күмелгән. Остазлары: Мөхәммәд әд-

Дагыстани, шәех Фәезхан әл-Кабули һ.б. 

Камалов Ибраһим Мөхәммәтзакир улы (1877 – ?), тумышы белән Чистайдан. 

Чистайның Беренче мәхәллә имамы, мәдрәсә мөгаллиме, «әл-Әзһәр» 

университетында укый (1903 елга кадәр). Остазлары: Мөхәммәт Габдүһ һ.б. 

Камалетдинов Пәрвазетдин Җамалетдин улы (Зыя Камали) (1873–1942), 

дин һәм җәмәгать эшлеклесе, «Галия» мәдрәсәсенең җитәкчесе, фәлсәфи, дини 

китаплар, дәреслекләр авторы. Уфадагы «Госмания» мәдрәсәсен тәмамлаганнан соң, 

Уфаның «Җәмгыяте хәйрия» оешмасының матди ярдәме белән Истанбулга җибәрелә, 

аннан Мисырга китә, «әл-Әзһәр» университетының фәлсәфә факультетында белем 

ала. Остазлары: Мөхәммәт Габдүһ һ.б.   

Каматуллинов Гыйниятулла хаҗи (1912 елның 16 октябрендә вафат), Тәтеш 

өязе Исәк авылы имамы. «Әл-Әзһәр»дә белем алган.  

Кәримов Хәсән Абелдиян улы (1876–1960), чыгышы белән Яңа Мочали 

авылыннан. Бохарада белем алган.  

Әл-Кенәри Гатаулла бине Фәез бине Габделгазиз бине Гайсә (1811–1883), 

тумышы белән Кышкардан. Түбән Көек авылы имам-хатыйбы һәм мөдәррисе. 

Бохарада белем ала. Остазлары: Салих бине Надир әл-Хуҗанди, казый әш-Шәриф 

бине Гата әл-Бохари, Нияз бине Биньямин әл-Бәлхи, Габделмөэмин бине Үзбәк әл-

Әфшанҗи һ.б. 

Әл-Кенәри Фәез бине Габделгазиз бине Гайсә әл-Казани (1837 елда вафат), 

тумышы белән Кенәрдән. Мәварәэннәһердә, Кабулда, Һиндыстанда белем ала. 

Кышкар авылының имам-хатыйбы һәм мөдәррисе. Остазлары: Гатаулла бине Һади 

әл-Бохари, Фәезхан әл-Кабули һ.б. Шәкертләре: Әүхәди бине Искәндәр һ.б. 

Әл-Кибәки Ишмөхәммәт бине Мөхәммәтзаһир (1750–1841), чыгышы белән 

Оренбург губернасы Бәләбәй өязенең Күбәк авылыннан. Күбәк авылында имам һәм 

мөдәррис, 1783 елда Казан шәһәренең Беренче мәчете каршындагы мәдрәсәдә, Иж-

Бубый авылы мәдрәсәсендә мөдәррислек итә. Хаҗ сәфәре вакытында Каһирәдә кала, 

8 ел дәвамында «әл-Әзһәр»дә укый. Бохарадагы Күкелташ, Сәмәркандтагы «Хуҗа 

Әхрар» мәдрәсәләрендә шәкертләрне Коръән уку серләренә өйрәтә. Шәкертләре: 

Таһир бине Сөбхан әл-Адайи, Габделлатыйф бине Сөбхан әл-Кыйрчый, Хәбибулла 

бине Габделваһаб әл-Чакмагыши, Таҗетдин бине Габдрәшит әл-Иштирәки, Тавабил 

бине Сабак әл-Йөгәмеши, Нурмөхәммәт бине Ибраһим әл-Казани һ.б. 

Әл-Кили әл-Казани Габделгани бине Салих бине Сәгыйть (1811–1871), 

Казанда Печән базары мәчетендә имам. Бохарада гыйлем ала.  

Әл-Кили Салих бине Сәгыйть бине Хәсән (1825 елда вафат), Киле 

авылыннан. Дин эшлеклесе, педагог, Казан өязе Иске Кенәр авылы имамы һәм 

мөдәррисе, Казанның «Апанай» мәчете имамнарыннан берсе, Икенче мәдрәсә 

мөдәррисе (1808 елдан). Гарәп илләрендә, Бохарада 15 ел буе дини белем алган. 

Остазлары: Гатаулла бине Һади әл-Бохари һ.б. Шәкертләре: Габделсаттар һәм 

Габделгаффар әш-Шырданилар һ.б. 

Әл-Кирмәни Искәндәр бине Максуд бине Әхмәт (1865 елда вафат), Бохарада 

укый. Кызылъяр шәһәре имам-хатыйбы, мөдәррис. Остазлары: Салих әл-Хуҗанди, 

Нияз әл-Бәлхи, Хәсән бине Халә әл-Бохари һ.б.  

Әл-Кулаткый Җәгъфәр бине Салих (Сукыр ишан) (1783–1863), чыгышы 

белән Саратов өлкәсе Хвалын өязе Кулаткы авылыннан, галим, туган авылы 

Кулаткыда мөдәррислек һәм шәехлек иткән. Бохара һәм Нәсеф шәһәрләрендә, 

Багдад, Шам, Мисырда, Мәккә һәм Мәдинәдә сәяхәт кылып йөргән, гыйлем 

туплаган. Остазлары: Габделхаликъ әл-Баллыкүли әл-Казани һ.б. Шәкертләре: 

Габделлатыйф бине Яһүдә, Габделлатыйф бине Халит әл-Бәдәнки, Нәҗметдин бине 

Әхмәт әл-Әстерхани, Бәрәңге авылының мелла Габделлатыйф ишан бине Халит бине 

Җәгъфәр бине Алтынбай, Тәлчәй авылының имамы Габделлатыйф бине Биккол, 

Казан мулласы Хәсәнетдин бине Гомәр һ.б. 

Курсави Габденнасыйр Ибраһим улы (Габденнасыйр Курсави) (1776–1812), 

күренекле дин галиме, мәгърифәтче, Югары Курса авылы имамы. Бохарада «Мир 

Гарәб» мәдрәсәсендә укый. «Әл-иршад лил-гыйбад» һ.б. гарәп телендә язылган 

хезмәтләр авторы. 

Курсави Габделхаликъ Ибраһим улы (Габделхалик Курсави) (? – 1843 яки 

1844), дин эшлеклесе, Казан губернасы Казан өязе Югары Курса авылы 

мәчете имамы, мәдрәсәдә мөдәррис. Бохара шәһәрендәге мәдрәсәдә белем ала. 

Остазлары: Ниязколый әт-Төрекмәни һ.б. 

Әл-Күбәки Ишмөхәммәт бине Заһит бине Бикмөхәммәт бине Алуш бине 

Колаш бине Талаш бине Кызылбай (1841 елда вафат). Хаҗга барган җирдән 

Каһирәдә 8 ел яшәп кала, андагы галимнәрдән гыйлем туплый. Оренбург, Күбәк 

авылы имам-хатыйбы, мөдәррис. Шәкертләре: Нуретдин Мөхәммәт бине Ибраһим 

әл-Казани, Таһир бине Сөбхан әл-Адаи һ.б. 

Әл-Кышкари Шәмсетдин (1831 елда вафат), чыгышы белән Кышкар 

авылыннан. Бохарада белем алган. Ташкичү мәдрәсәсендә мөдәррислек һәм имамлык 

иткән, соңыннан хаҗга киткән җиреннән Мисырда төпләнеп кала, Каһирә 

университетында фарсы теле укыткан. Вафаты Каһирәдә. Остазлары: Гатаулла бине 

әл-Һади әл-Бохари, Әбу Салих әл-Халаҗи һ.б.
.
  

Әл-Лаҗави Исхак бине Сәгыйть бине Йортбагыш бине Колмөхәммәт бине 

Ишмөхәммәт әл-Болгари (1835 елда вафат). Бохарада белем алган. Казанда һәм 

тирә-юнь авылларда укыткан. Шәкертләре: Сираҗетдин бине әл-Вәлит әс-Сәрдәви, 

Хәсән бине Хәмит әл-Курсави һ.б.  

Максудов Баһаветдин Җәлалетдин улы, Уфа шәһәрендә туа. Мисырда белем 

ала
6
. Һәр эшкә сәләтле, оста кеше була. Мәктәпләргә күргәзмә әсбаплары, агачтан 

кырып, төрле җиһазлар ясый. Типографиядә эшли
7
. 

Әл-Мамыши Шаһиәхмәт бине Әбуязит бине Рәхмәтулла бине Иманкол 

бине Рахманколый (1803–1878), чыгышы белән Казан губернасы Мамыш 

авылыннан. Казанның 8 нче мәчете имамы. Бохарада укыган. Остазы: Гата бине 

Йосыф әл-Бохари һ.б.  

Әл-Мәңгәри Әхмәт бине Халит (Әхмәт Халитов, 1810–1870), Троицк 

шәһәреннән (ата-бабалары Казан артының Мәңгәр авылыннан). 1832–1845 елларда 

                                                      
6
 ТР ДА. Ф. 1. Тасв. 6. Эш 99. Кгз. 10. 

7
 Рухи мирас: эзләнүләр һәм табышлар. Татар әдәбиятында тәхәллүсләр = Духовное 

наследие: поиски и открытия. Псевдонимы в татарской литературе / төз.: Л.Ш. Гарипова, 
Г.Н. Зәйниева. Казан: ТӘһСИ, 2021. Б. 116. 

Бохарада укый. 1846 елда Троицк шәһәренең 2 мәчетенә икенче мулла итеп 

билгеләнә. 

Әл-Мәңгәри Байморат бине Мөхәррәм бине Мөэмин бине Мөслим әл-

Казани (1849 елда вафат), Мәңгәрдән, заманының мәшһүр галимнәреннән. 

Мәварәэннәһердә белем ала (1813 елга кадәр). Мәмсә авылында, Казанның Яңа 

бистәдәге 6 нчы мәчетендә имам-хатыйб һәм мөдәррис. Бер үк вакытта сату итү, 

текстиль җитештерү белән дә шөгыльләнә. Хезмәтләре бар. Остазлары: Салих бине 

Надирмөхәммәт әл-Хуҗанди һ.б. Шәкертләре: Габделкәрим бине Ишбай әл-Кирмәни, 

Габделвахит бине Габдрахман әл-Буави һ.б.  

Әл-Мәрҗани Шиһабетдин Баһаветдин улы (Шиһаб Мәрҗани), (1818–1889), 

мәшһүр татар дин галиме, тарихчы, дин һәм җәмәгать эшлеклесе, мәгърифәтче, 

педагог. Бохараның «Күкелташ», «Мир Гарәб» (1838–1843), Сәмәркандның 

«Ширдар» (1843–1849) мәдрәсәләрендә белем ала. Казанның Беренче мәчете имам-

хатыйбы, татар тарихы һәм дин гыйлеме буенча хезмәтләр авторы. Остазлары: Салих 

бине Надир бине Гашур бине Габдулла әл-Хуҗанди, Мөхәммәт бине Сәфәр әл-

Хуҗанди, Фазыл бине Гашур әл-Иҗдувани, Габделмөэмин бине Үзбәк әл-Әфшанҗи, 

Әбу Сәед әс-Сәмәрканди, Мийан Фазлый Габделкадыйр һ.б. Шәкертләре: Хөсәен 

Фәезханов, Морад Рәмзи, Камалетдин бине Сәйфетдин, Әбүбәкер бине Яхуд, 

Гобәйдулла бине Рәхмәтулла, Габделхәбир бине Габделваһһаб әл-Кызылҗари, Борһа-

нетдин әш-Шәбкәви һ.б. 

Әл-Мәрҗани Баһаветдин Мөхәммәт бине Сөбхан бине Габделкәрим (1787–

1856 елда вафат), Казан өязе Бәрәскә авылыннан. Дин эшлеклесе. Ш.Мәрҗанинең 

атасы. Бохарада «Торсыния» мәдрәсәсендә укый (1802–1814). 1814 елда туган 

авылына кайта, Ябынчы, Ташкичү авыллары имам-хатыйбы һәм мөдәррисе. 

Остазлары: Гайсә бине Рәхмәтулла әл-Хукандый, Салих әл-Хуҗанди һ.б. 

Шәкертләре: Шиһабетдин Мәрҗани, Сәгыйть бине Әхтәм әл-Буави, Фәхретдин бине 

Әбуязид ән-Наласави, Фәтхулла әш-Шәйморзави һ.б.  

Әл-Мәскүби Дәүләтшаһ бине Гадил (1831 елда вафат), Мәскәүдән. Бохарада 

белем ала. Ниякзколый әт-Төрекмәни мөриде. Гыйлемлелеге белән танылган. 

Шәкертләре: Һибәтулла бине Баттал әл-Каргалый һ.б. 

Әл-Мәчкәрәви Габдулла бине Яхъя, мәгърифәтче. Бохарада белем ала.  

Әл-Минзәләви Әхмәт бине Рафикъ бине Мөэмин бине Хөсәен әс-Сәмәки 
(1835 елда вафат). Казанда, Уфада, Мәварәэннәһердә белем ала. Остазлары: 

Габденнасыйр Курсави һ.б. Шәкертләре: Габделфәттах әл-Мөслими, Габдулла әл-

Чәмәки һ.б.  

Минһаҗетдин мәхдүм, Казалы шәһәреннән, Казалы халкы җыйган иганә 

хисабына Мәдинә шәһәренә укырга җибәрелә (1908 елда). 

Мортазин Мөхәммәт Хәмит улы, чыгышы белән Казан өязендәге Әлдермеш 

авылыннан. Казандагы 10 мәчет каршындагы «Якуп» мәдрәсәсе мөдәррисе (1834 

елга кадәр). Бохарада белем алган. Остазы: шәех Ниязколый әт-Төрекмәни.  

Мөхәммәтәмин бине Сәйфулла бине Габделхәмит, чыгышы белән Сарман 

ягы Шыгай авылыннан, Наласа авылы имамы һәм мөдәррисе. Бохарада белем ала. 

1842 елда хаҗ сәфәренә баргач, ил башлыгы Ибраһим паша тарафыннан кабул ителә, 

«әл-Әзһәр» университеты укытучысы итеп билгеләнә. Остазлары: Г.Курсави һ.б.
8
  

Насыйров Салихҗан Сәлахетдин улы, Каһирәдә белем ала. 

Әл-Оруви Фәтхулла бине әл-Хөсәен бине Габделкәрим әл-Казани (1767–

1843), Казан губернасы Түбән Оры авылыннан. Каргалыда белем алганнан соң, 

Бохарага китә. 1795 елдан Югары Оры авылы мәчете имам-хатыйбы һәм мәдрәсә 

мөдәррисе, бер үк вакытта, 1814 елдан, Казан губернасы Царёвококшайск шәһәре 

ахуны. Мөселман хокукы буенча мәкаләләр һәм Коръәнгә аңлатмалар, фикъһ, 

каллиграфия, болгарлар тарихы, медицина буенча мәгълүмат тупланган җыентык 

авторы. Остазлары: Габдрахман әл-Каргалый, Гатаулла бине Һади әл-Бохари һ.б. 

Шәкертләре: Сәгыйть бине Хәмит әл-Бәрәскәви, Мөхсин бине Биккол бине Ибраһим 

әш-Шаши һ.б.  

Оруви Хәбибулла бине Хөсәен (1762–1816), чыгышы белән Казан губернасы 

Оры авылыннан. Бохарада, Кабулда белем ала. Орыдагы 2 мәхәллә мәчете имамы. 

Остазы: Фәезхан бине Хозырхан.  

Рафиков Гобәйдулла Габдрахман улы (1887–1935), тумышы белән Оренбург 

губернасы Каргалы авылыннан. «Хөсәения» мәдрәсәсен тәмамлаганнан соң, «әл-

Әзһәр»дә белем ала. «Хөсәения» мәдрәсәсендә математика, гарәп теле укыта.  

Рахманколый (әл-Мәңгәри) Әхмәтхаҗи Хәмит улы (1821–1921), мәгъ-

рифәтче, педагог. Бохарада «Күгелташ», Истанбулда Әхмәт бине Мостафа Көметчи 

Хәнәфи мәдрәсәләрендә белем ала. Троицкида Беренче мәхәллә мәчете имамы, 

китаплар авторы. Остазлары: Әхмәт бине Мостафа Көметчи Хәнәфи һ.б. Шәкертләре: 

З.Рәсүлев һ.б.  

Рахманколов Хәсән Әхмәтхаҗи улы, Төркиядә белем алган. Рәдүт авылы 

имамы, Рәдүт мәдрәсәсендә шәкертләргә белем биргән.  

Рахманколов Мөхәммәтвәли Әхмәтхаҗи улы, Төркиядә, Каһирәдә белем 

алган.  

Рахманколов Шаһиәхмәт Таҗетдин улы (Әхмәт Рахманколый), (1886–

1939), драматург. Бохарада, Истанбулда белем ала. 1914 елдан Төркиядә сәүдәгәр 

Яушевның сәүдә йорты вәкиле була; татар студентларының иҗтимагый хәрәкәтендә, 

«Тәгареф әл-Ислам» газетасын чыгаруда катнаша. Педагогик һәм әдәби эшчәнлек 

белән шөгыльләнә. 

Рәмзи Морад Баһадиршаһ улы (Морад Рәмзи) (1855–1934), күренекле дин 

галиме, мәгърифәтче. Ташкент, Бохара (1873–1878), Мәдинәнең «Әмин ага», «Әш-

Шифа», «Әл-Мәхмүди» мәдрәсәләрендә (1878–1881), Мәккәдә (1881–1914) белем 

                                                      
8
 Милли-мәдәни мирасыбыз: Арча. Казан, 2017. Б. 28–29. 

ала. «Тәлфик әл-әхбар вә тәлких әл-әсар фи вәкаигъ Казан вә Болгар вә әл-мөлүк әт-

татар» (1908) һ.б. хезмәтләр авторы.  

Рәсүлев Габдрахман Зәйнулла улы (Габдрахман Рәсүлев) (1889–1950), 

мөселман дин әһеле, мөфти (1936–1950). Уфа губернасы Акхуҗа авылыннан. Троицк 

шәһәрендәге «Рәсүлия» мәдрәсәсе мөдәррисе, Бишенче җамигъ мәчет имамы. 1899–

1903 елларда Каһирәдә «әл-Әзһәр» университетында югары дини белем ала. 

Рәсүлев Зәйнулла бине Хәбибулла (1833–1917), дин эшлеклесе, ишан, шәех. 

1869–1870 елларда Истанбулда гыйлем эсти. Остазлары: Әхмәт Зыяэтдин 

Көмешханәви һ.б.  

Рәсүлев Хәйрулла Зәйнулла улы, Мәдинә шәһәрендә белем ала, суфилык 

тарикатенә кабул ителә. Каргалыда имам һәм мөдәррис.  

Әс-Сабави Мөхәммәтәмин бине Сәйфулла бине Габделхәмит бине 

Динмөхәммәт бине Шифаи бине Мөхәммәт бине Акман бине Илкәй әл-Казани 

(1833 елда вафат). Бохарада белем ала. Наласа авылында имамлык һәм мөдәррислек 

иткәннән соң, 1826 елда Истанбулга, соңрак Каһирәгә килә һәм Шәмсетдин әл-

Кышкари вафатыннан соң, аның урынында Каһирәдә укыта башлый. Бик гыйлемле 

була, китаплар яза («Китаб фил-гакаид» һ.б.). Шәкертләре: Габделвәли бине Вәлит 

әл-Кәчеви, Вафа бине Фазыл әл-Казани һ.б. 

Сәетбатталов Габделбари Габдулла улы (Габдулла Баттал-Таймас) (1880–

1969), Самара губернасының Яңа Актай авылында туа. Әдип, тарихчы, җәмәгать 

эшлеклесе, «Йолдыз» газетасы хезмәткәре, тарихи, әдәби, публицистик китаплар 

авторы. Каргалы мәдрәсәсендә, Троицкидагы З.Рәсүлев мәдрәсәсендә, Мисырда 

үзлегеннән белемен арттыра (1904–1908). 1920 елдан мөһаҗирлектә. Финляндиядә 

татар балаларын укыта.  

Әс-Салави Хаммат бине Халит бине Габделваһһаб әл-Җәбәли (1865 елда 

вафат). Чыгышы белән Яңа Сала авылыннан. Бохарада укыган. Казанның Яшел 

мәчете имам-хатыйбы һәм мөдәррисе. Остазлары: Мөхсин бине Биккол бине 

Ибраһим әл-Казани әш-Шаши. Шәкертләре: Таҗетдин бине Бәшир әс-Суыксуви һ.б.  

Әс-Салавычи Нигъмәтулла бине Биктимер бине Тукай (Нигъмәтулла 

Тукаев, 1773–1844), чыгышы белән Салавыч авылыннан. Казанда, Бохарада белем 

ала (1801 елдан). 1813 елның 22 августында указ алып, Эстәрлебаш мәчетендә имам, 

мәдрәсәдә мөдәррис. Остазы: шәех Әбу Салих һ.б. 

Әс-Саснавый (Чистави) Мөхәммәтзакир бине Габделваһаб бине 

Габделкәрим (Мөхәммәтзакир Камалов) (1815–1893), Малмыж өязе Сасна 

авылында туган. Дин әһеле, ишан, Нәкышбәндия тарикате вәкиле. Чистайның «Нур» 

мәчете имам-хатыйбы, «Камалия» мәдрәсәсен оештыручы, мөдәррисе. Казан өязе 

мәдрәсәләрендә белем алганнан соң, Бохарада укый. Шәкертләре: Гаяз Исхакый, 

Р.Фәхретдин һ.б.  

Әс-Сәгати Хөсәен бине Мөхәммәт бине Гомәр Мөниретдин Әл-Кирмәни 

(1857 елда вафат), Сәгыйть Каргалысыннан. Бохарага күченеп киткәннән соң, андагы 

галимнәрдән гыйлем ала. Берничә китап авторы. Остазлары: Шәех хаҗи Сәйфетдин 

әл-Ламгани әл-Бшавари, Вәлиэтдин әл-Багдади, Габделгазиз бине Габделгани әл-

Бохари һ.б. 

Сәйфетдин Камалетдин (Камалетдин бине Сәйфетдин). «Әл-Әзһәр»дә белем 

ала, шунда ук фәлсәфә фәнен укыта. Университетның төрки бүлеге педагогы. Казанга 

кайткач, «Мөхәммәдия» мәдрәсәсендә ислам фәлсәфәсе буенча белем бирә. 

Остазлары: Ш.Мәрҗани һ.б. 

Сәйфетдинов Әмирҗан Хәммат улы (1890–1966), тумышы белән 

Оренбургтан. Каһирәдә белем ала. «Хөсәения» мәдрәсәсендә хезмәт кабинеты 

мөдире, Оренбург мәктәпләре укытучысы. 

Әс-Симәки Шаһиәхмәт бине Рәфыйк бине Габделмөэмин бине Хөсәен 
(1787–1837), дин эшлеклесе, Минзәлә өязе Такталачык, Симәк авыллары имамы, 

мөдәррисе, фикъһ буенча хезмәтләр авторы. Бохара мәдрәсәсендә гыйлем ала. 

Әс-Симети Мортаза (? – 1723 елдан соң), Симет авылында мәдрәсә ача, 

мөселман догматикасына багышланган китап авторы. Дагыстанда белем ала. 

Сөбханкулов Җамал (Җамалетдин бине Сөбханкул бине Иманкул бине 

Мәхмүт) (1830 елда туган), Троицк шәһәренең 4 нче мәхәлләсе мәчете имамы, 

мөдәррисе (1879 елдан). Мәчкәрә, Сатыш мәдрәсәләрен тәмамлаганнан соң, Бохарада 

гыйлем туплый. Бик абруйлы дин әһеле һәм педагог буларак дан казана.  

Әс-Суыксуви Әхмәт бине Мөхәммәтша бине Әхтәм әл-Буави (1862 елда 

вафат). Бохарада белем ала. Остазы: Габделмөэмин бине Үзбәк әл-Бохари. 

Шәкертләре: Хәйдәр бине Әмин әт-Тәнәви һ.б. 

Тимер Габдулла Гыйззәтулла улы, чыгышы белән Спас өязе Салман 

авылыннан, «әл-Әзһәр» университетында укый, сугыш башлангач, иленә кайта 

алмый өзелеп кала, Фәләстыйндагы югары баскыч дарелмөгаллиминне тәмамлый, 

шунда мөгаллим булып эшли. Фәләстыйнда Хайфа шәһәрендә «Әмирия» 

мәдрәсәсендә гарәп әдәбияты, фәсахәт дәресләре укытучысы. Лондонда тәрбия һәм 

эзчелек (скаутлар) институтында укып шәһадәтнамә ала, Фәләстыйндә беренче 

эзчелек оешмасына нигез салган. «Яңа милли юл» журналында эзчелек тарихына 

багышланган мәкаләләр бастырган. 

Төхфәтуллин Мотыйгулла Төхфәтулла улы (1844–1920), Зөя өязе Кече 

Кайбыч авылында туа. «Мотыйгия» мәдрәсәсе җитәкчесе, Җаек шәһәре мәчете 

мулласы, ахун. Кышкар мәдрәсәсен тәмамлый, «әл-Әзһәр» университетында укый 

(1868–1874). Шәкертләре: Г.Тукай, К.Мотыйгый, Ә.Байтирәков һ.б.  

Төхфәтуллин Камил Мотыйгулла улы (Камил Мотыйгый) (1883–1941), 

Уральск шәһәреннән. Журналист, нашир, җырчы, «Фикер», «Уклар», 

«Әлгасрелҗәдит» исемле газета-журналлар чыгара. «Мотыйгия» мәдрәсәсендә, 1900–

1902 елларда Каһирәдә «әл-Әзһәр» университетында укый. Остазлары: Мотыйгулла 

Төхфәтуллин һ.б. 

Әт-Түнтәри Арыслан бине Бәшир (1941 елда вафат). Бохарада белем ала. 

Шунда ук озак еллар белем бирә. Ватанына кайтып вафат була. Остазлары: Мөхсин 

бине Биккол әш-Шаши, Салих бине Надирмөхәммәт әл-Хуҗанди, әмир Хәйдәр. 

Шәкертләре: Шаһәхмәт әл-Кариле һ.б.  

Әт-Түнтәри Гали бине Сәйфулла бине Габдрәшит әт-Түнтәри (як. 1794–

1874). Мәчкәрә мәдрәсәсен тәмамлаганнан соң, Бохарада укый. Түнтәрдә имам һәм 

мөдәррис (1829–1874). Остазлары: Мөхәммәтрәхим әл-Ашыти, Габдулла бине Яхъя, 

Мийан Фазлый Габделкадыйр. Шәкертләре: Садретдин ишан Галләмов һ.б.  

Әт-Түнтәри Габделгаффар бине әл-Габделхәмит бине Үтәгән әл-Болгари 

(1846 елда вафат), чыгышы белән Түнтәрдән. Бохарада белем ала. Салавыч, Яңа 

Тазлар авыллары имам-хатыйбы, мөдәррис. Остазлары: Вәлиэтддин әл-Багдади, 

Габделкадыйр бине Әхмәт әс-Сирхинди, Гата бине Йосыф әл-Бохари, Ийада бине 

Заһир әл-Хуканди, Шир әл-Хуканди, Салих Хуҗанди.  

Урманов Салихҗан Мөхәммәтфатыйх улы (1879–1924 елдан соң), сәясәт, 

җәмәгать һәм дин эшлеклесе, Благовещенск шәһәре ахуны, Диния нәзарәте казые, 

«Мәгълүмате мәхкәмәи шәргыяи Ырынбургия» журналы мөхәррияте әгъзасы. Уфа 

губернасында туа. «Госмания» мәдрәсәсен тәмамлагач, мөселман илләрендә белем 

туплый
9
.  

Утыз Имәни Габдрәхим бине Госман әл-Болгари (Габдрәхим Утыз-Имәни 

(1754–1834), шагыйрь, дин белгече, җәмәгать эшлеклесе. 1788–1798 елларда Бохара, 

Сәмәрканд, Кабул мәдрәсәләрендә гыйлем эстәгән. Бохарада имам булып торган. 

Ватанына кайткач, Тимәш һ.б. татар авылларында мәдрәсәдә балаларга гыйлем бирә.  

Әл-Ушмави Әхмәтҗан бине Әмирхан (1783–1813), дин галиме. Каһирәдә 

белем ала.  

Фазыйлов Хәтмулла, Истанбулда (кайбер чыганаклар буенча Каһирәдә) белем 

ала. «Госмания»дә, «Галия»дә укыта, шәкертләргә географиядән белем биргән. 

Фәйзулла бине Галиәсгар (1852 елда вафат), Оренбург губернасы Иманкол 

авылыннан. Дәүләтбакый бине Галиәсгарнең энесе. Тара шәһәре мөәзине һәм 

мөдәррисе. Бохарада ун еллар тирәсе гыйлем алган. Шәкертләре: Тара, Тубыл 

якларындагы имамнарның күпчелеге, шул исәптән Мәһди бине Сәедик, Насретдин 

бине Корбан һ.б.  

Фәйрушин Галимҗан Мөхәммәтҗан улы (1885 – ?), Оренбург губернасы 

Тозтүбә шәһәреннән. «Хөсәения» мәдрәсәсен тәмамлаганнан соң, Каһирә 

университетында укый. «Хөсәения»дә табигать белемен укыта, башлангыч 

сыйныфлар мөдире. 

Фәхретдинов Мөхиссинә (1885–1937), Түбән Новгород губернасы Краснай 

авылы имамы. Бохарада белем алган. Остазы: Зәйнебәшир Сабитов.  

                                                      
9

Хәбибрахманов (Габдрахманов) Габделкотдус Хәбибрахман улы (1879 – ?), 

Вятка губернасы Әгерҗе авылыннан. «Бубый» мәдрәсәсен, 1907 елда «әл-Әзһәр» 

университетын тәмамлый. Әгерҗедә татар мөселман мәктәбендә укыта. 

Хәмзә Таһир бәк, чыгышы белән Уфа губернасыннан, «Әл-әзһәр» уни-

верситеты китапханәсе хезмәткәре. 18 ел гарәп дөньясында белем алган, шунда 

төпләнеп калган. Мисырның «әл-Бәлагъ» газетасында Г.Исхакыйның дүрт мәкаләсен 

бастырып чыгара
10

.  

Хәсәнов Нургали бине Хәсән әл-Морзави әл-Буави әл-Казани (1852–1919), 

тумышы белән Тәтеш өязе Морзалар авылыннан. Казандагы «Халидия», «Касыймия» 

һ.б. мәдрәсәләрдә укыганнан соң, Бохарадагы «Мир Гарәб» мәдрәсәсендә белем ала. 

Мәдинә шәһәрендә Гали әл-Витридан һ.б. иҗазәт ала. Бохарада берничә йөз голяма 

алдында имтихан тотып, галимлеген раслый, Бохара галиме булып таныла. 1883–

1885 елларда Бохарадагы мәдрәсәләрнең берсендә дәрес бирә, бер үк вакытта 

белемен арттыра. 1885 елда Бохарадагы «Гатар» мәдрәсәсе мөдәррисе итеп 

билгеләнә, 1886 елдан Буа мәдрәсәсе җитәкчесе һәм Буа имамы. Остазлары: 

«Күгелташ» мәдрәсәсе мөдәррисе Ихтиярхон Шәһресабзий, мөфти Габделхәким, 

шәех Нуретдин әл-Хаварәзми. Шәкертләре: Баки Халидов, Шакир Мөхәммәтов, Һади 

Атласи, Габдулла Нәҗметдинов, Зариф Бәшири һ.б. 

Хөсәенов Мөхәммәтҗан Хөсәен улы (Мөхәммәтҗан бине Хөсәен бине 

Мансур бине Габдрахман әл-Казани әл-Борындыкый) (1756–1824), тумышы 

белән Оренбург губернасы Солтанай авылыннан. Җәмәгать һәм дин эшлеклесе, 

Диния нәзарәтенең беренче мөфтие (1788–1824), Диния нәзарәтен үзгәртеп кору, 

дөньяви фәннәр укытыла торган мәктәпләр төзү проектлары авторы. Бохарада, 

Кабулда белем ала (1877 елга кадәр). Остазлары: Бохарадада Гатаулла бине Һади, 

Кабулда Фәезхан Хозырхан Нәкышбәнди һ.б. 

Хөсәенов Мөхәммәтвәли Габделгани улы (1867–1933), дин эшлеклесе, 

эшмәкәр, 1899 елдан Оренбургның Беренче җамигъ мәчете мулласы, имам-хатыйбы, 

«Вәлия» мәдрәсәсе мөдәррисе, «Дин вә мәгыйшәт» журналының нашире. Бохарада, 

Мәккәдә, Мәдинәдә белем алган.  

Хөсәенов Шәмсетдин Хөсәен улы (1878–1927 елдан соң), тумышы белән 

Вятка губернасы Шеңшеңәр авылыннан. Җәмәгать эшлеклесе, мулла, I Дума 

депутаты. Истанбулда дини белем ала (1904 елда тәмамлый). 

Хуҗаш Фәхретдин бине Ибраһим (1754 еллар тирәсе – 1844), дин эшлеклесе, 

каллиграф, фикъһ буенча хезмәтләр авторы. Бохарада укый.  

Әл-Чиртуши Габдулла бине Яхъя бине Мәхмүт әл-Казани (1859 елда вафат), 

Бохарада белем алган. Тумышы белән Чистай өязе Чиртуш авылыннан. Мәчкәрә, 

Мәңгәр, Малмыж авыллары имам-хатыйбы, мөдәррис. Остазлары: шәех Габдрахман, 

Миркъҗан әл-Бохари һ.б. Шәкертләре: Исмәгыйль бине Муса, Хәсән бине Хәмит әл-

Мөслими һ.б.  

                                                      
10

Әл-Чокали Габделвали бине Габделгаффар (1821 елда туган), Казанда XIX 

йөздә мәдрәсә тотып шәкертләр тәрбияләгән. Бохарада белем алган
11

.  

Шамуков Вахит бине Шәмсетдин (1820 – ?), чыгышы белән Иске Мочали 

авылыннан. Истанбулда, Бохарада белем ала. 1842 елдан Мочали авылы имамы, 

мулласы.  

Шамуков Гәрәй бине Вахит (1860–1937), Мучали авылы имамы. Бохарада 

укыган.  

Әш-Шаши Мөхсин, Урта Азия шәһәрләре мәдрәсәләрендә дин белеме ала. 

Шәмсетдинов Габдулла Хәсән улы (1870–1936), җәмәгать һәм дин эшлеклесе, 

Көлҗәдә имам, 1908 елдан Мәскәүдәге Беренче мәчет имамы. Бохарада укый. 

Әш-Шырдани Габделгаффар бине Сәгыйть бине Әхмәт әл-Казани (1831 

елда вафат), дин эшлеклесе, Казанда мәдрәсә тота (әтисенеке). Мәварәэннәһердә 

белем ала. Бохарада мөхтәсиб, Казан шәһәрендә һәм тирә-як авылларда имам-хатыйб 

була. Остазлары: Салих бине Сәгыйть әл-Кенәри, Миркъҗан әл-Бохари, Гайсә бине 

Рәхмәтулла әл-Хаваканди, Гатаулла бине Һади әл-Бохари, Гайсә бине Заһир әс-Суди, 

Шир әл-Хуканди һ.б.  

Әш-Шырдани Габделсаттар бине Сәгыйть (? – 1831), дин эшлеклесе, Казанда 

Бишенче мәхәллә имамы, 1821 елдан өлкән ахун. 1814 елга кадәр Бохара янындагы 

Нәсеф шәһәрендә мөхтәсиб, мәхкәмә башкаручысы һәм казый. Бохарада белем ала. 

Остазлары: Салих бине Сәгыйть әл-Кенәри, Миркъҗан әл-Бохари, Гайсә бине 

Рәхмәтулла әл-Хаваканди, Гатаулла бине Һади әл-Бохари һ.б.  

Шәмсетдин Зыяэтдин Әхмәт, чыгышы белән Кече Тархан авылыннан, Буа 

шәһәрендә, аннан соң Истанбулда һәм Хиҗазда укып, Мәдинәдә мөдәррислек һәм 

мөҗавирлек иткән. Шигырьләр язган
12

.  

Әл-Эстәрли Камалетдин бине Шәрәфетдин, Эстәрлетамак мәдрәсәсе 

мөдәррисе. Бохарада белем алган.  

Әл-Эстәрли (Тукаев) Мөхәммәтхарис бине Нигъмәтулла (1810–1870), 

Оренбургның генерал-губернаторы тарафыннан 1833 елның 24 сентяберендә 

Бохарага барырга бирелгән 1380 нче номерлы рөхсәт кәгазе белән 1833 елда Бохарага 

сәфәргә чыга, 1841 елда гыйлем алып кайта. Эстәрлебашта имам, мөдәррис һәм 

Эстәрлебашның шәехе булып хезмәт итә. Остазлары: Хәсән бине Хәл әл-Бохари, 

мәүләнә шәех Ниязколый әт-Төркмәни һ.б. 

Әл-Эстәрли Мөхәммәтхәррас бине Нигъмәтулла (1814–1871), 1844 елда 

Бохарага гыйлем алыр өчен сәфәргә чыга, 1852 елда әйләнеп кайта, Эстәрлебаш 

мәдрәсәсендә шәкертләргә белем бирә.  

Әл-Эстәрлебаши Габделмәҗит бине Мөхәммәтхарис (1867–1893), Минзәлә 

өязе Чакмак авылы мәдрәсәсендә укый. 1886 елда Бохарага укырга китә. 1892 елда 

Эстәрлебашка кайтып, шәкертләргә белем бирә. Хаҗ сәфәрендә вафат, кабере 

Мәккәи Мөкәррәмәдә «Җәннәти Мөгаллә» исемле зиратта.  

Әл-Эстәрлетамакый Шәрәфетдин бине Зәйнетдин (1845 елда вафат). 

Казанда, Бохарада һәм Эстәрлетамакта уку-укыту эшендә, шәехлектә. 

Юнысов Мөхәммәтзариф бине Мөхәммәтшакир бине Мөхәммәтюныс (як. 

1850 – 22.11.1914), чыгышы белән Түбән Новгород губернасы Куй Суы авылыннан. 

Казандагы «Апанай» мәдрәсәсен тәмамлаганнан соң, укуын Бохарада дәвам итә. 1874 

елда Санкт-Петербург шәһәренең Беренче мәхәлләсе ахунының ярдәмчесе, имам-

хатыйбы һәм мөдәррисе итеп билгеләнә.  

Ялчыгол Таҗетдин (1768–1838), шагыйрь, галим. Әтисе белән Әстерхан һәм 

Дагыстан аша Төркиягә (Диярбакыр) килә, 14 ел гыйлем туплый. Ватанына кайткач, 

Кече Сөн, Җирекле һ.б. авылларда балаларга белем бирә. Фикъһ, педагогика, 

әдәбият, медицина буенча хезмәтләр авторы.  

Яһүд Әбүбәкер (Әбүбәкер бине Яһүд), Ш.Мәрҗани укучысы, «әл-Әзһәр»дә 

белем ала. «Әл-Әзһәр»дә фәлсәфә фәнен укыта.  

Кушымта 2. 

 

Ватаннан читтә дөньяви уку йортларында белем  

алган татар шәкертләренең якынча исемлеге 
 

Агафуров Нуретдин Зәйнетдин улы (1890–1923), чыгышы белән Ека-

теринбургтан, сәүдәгәр, 1915 елда Екатеринбург мөселман хәйрия җәмгыяте идарәсе 

әгъзасы. 1912 елдан Лейпциг шәһәрендә (Германия) югары уку йортында укый. 

Революциядән соң гаиләсе белән башта Харбинга, аннан Япониягә күченә. 

Агафуров Бәдретдин Кашшафетдин улы (1901 – ?), чыгышы белән 

Екатеринбургтан, сәүдәгәр, Томск университетының хокук факультетында укый. 

1919 елдан Япониядә. 1921 елда Берлин сәүдә институтына укырга керә. 1924–1932 

елларда Маньчжуриядә «Бертуган Агафуровлар» фирмасында эшли, Харбин 

шәһәрендәге мөселман җәмгыяте әгъзасы. 

Акчурин Ибраһим, Дрезденда Югары техник мәктәптә белем алган (1918 елда 

укый). 

Акчурин Йосыф Хәсән улы (Йосыф Акчура) (1876–1935), сәясәтче, 

журналист, җәмәгать эшлеклесе. Истанбулда урта һәм югары хәрби белем алганнан 

соң (1888–1896), Париждагы хосусый «Ирекле сәясәт» һәм Сорбонна университеты 

каршындагы югары мәктәптә укый (1899–1903). 

Акъегетзадә Муса Мөхәммәтҗан улы (1864–1923), язучы, журналист, 

икътиcадчы галим. Тумышы белән Пенза губернаcы Чембар шәһәреннән. Өчәләй 

авылында мәдрәcә белеме алганнан соң, рус мәктәбендә, Пенза шәһәрендә 

гимназиядә укый. Мөгаллимлек итә, 1886–1887 елларда «Тәрҗеман» газетаcында 

журналист булып эшли. 1888–1891 елларда Истанбулда дәүләт оешмалары өчен 

югары белемле хезмәткәрләр әзерли торган «Мәктәбе мөлкия-и шахане» мәктәбендә 

укый, шәһәрдәге Югары хәрби мәктәптә һәм Хәрби академиядә руc теле һәм 

икътиcад буенча дәресләр бирә, «Мәтен» («Асыл нөсхә»), «Өч кардәш» исемле 

газеталар нәшер итә, Измир һәм Cиваc шәһәрләрендә җирле идарә оешмаларында 

эшли, Истанбулда Казаннан сатып алынган Н.Ф.Катанов китапханәсен тәртипкә cалу 

төзү эше шөгыльләнә. 

Аллаяров Гани, чыгышы белән Троицк шәһәреннән, Истанбулда «Мәктәбе 

Солтания»дә, Париждангы Сорбонна университетында белем ала. Төркия хөкүмәте 

стипендиясенә укыганлыктан, шунда кайтып, «Мәктәбе Солтания»дә укыта.  

Алмаев Мәхмүт Садретдин улы (1874–1907), журналист, полиграфчы һәм 

шагыйрь, Казанда Кәримовлар, Оренбургта Кәримов-Хөсәеновлар ширкәте 

типографияләрендә техник җитәкче, «Хөсәения» мәдрәсәсендә бухгалтерия 

дәресләре укытучысы. Истанбулда укый, Лейпцигта полиграфия эшенә өйрәнә.  

Әмирханов Ибраһим Зариф улы (1889–1938), юрист, дипломат, 1924–1926 

елларда Согуд Гарәбстанында СССР илчелеге секретаре. 1927–1935 елларда 

ТАССРның Юстиция халык комиссариаты коллегиясе һәм Югары мәхкәмәсе 

әгъзасы. Бәйруттагы Америка көллиятен тәмамлый (1914).  

Әнвәров Фуад, чыгышы белән Себердән, Зайсан өлкәсеннән. 1914 елда 

Американың Индиана штатында урнашкан Вальпараисо университетында белем ала. 

«Вакыт», «Шура» һ.б. басмаларда Америка уку йортлары турындагы язмалары 

басыла. 

Әхмәт Ләбиб Каран (1878–1964), табиб (медицина докторы), фәнни китаплар, 

мәкаләләр авторы. Тумышы белән Каран авылыннан. 1909 елда Истанбулда Вафа 

лицеен, Истанбул университетының медицина факультетын тәмамлый. Измир һәм 

кайбер башка шәһәрләрдәге хастаханәләрдә эшли. Исхакый чыгарган «Милли юл» 

(«Яңа милли юл») журналында да эшләп ала, анда мәкаләләрен бастыра. 

Әхтәмов Хәбибулла Габделхак улы (1883–1938), чыгышы белән Уфа 

губернасының Төркәй авылыннан. Дин әһеле, ахун. Истанбулда белем ала. 

Байбулатов Хәбибулла, 1911 елдан Сан-Франциско шәһәрендәге Химия 

институтында укый. «Вакыт», «Сибирия» газеталарында Америка уку йортлары, 

аларда уку шартларын яктырткан мәкаләләрен бастыра. 

Байкин Җәлал (1886–1954), Җ. Байкин, Б. Җәмил тәхәллүсләре белән билгеле. 

Тумышы белән Пенза өлкәсе Качкаров авылыннан. Әстерханда татар театрын 

башлап оештыручыларның берсе. Казанда «Касыймия» мәдрәсәсендә, аннан соң ике 

ел Истанбулда укып кайта.  

Бәкер Баһаветдин (якынча 1899 елда туган), 1911 елдан Истанбулдагы 

«Мәктәбе Солтания»дә белем ала.  

Бәкер Фазыл (1896–1923), Троицкидан. Истанбулда, Бәйрутта, Американың 

Вальпараисо университетында укыган, 1923 елда вафат.  

Бакиров Хәнәфи Кәрим улы (1884–1934), Уфадан, педагог, журналист. 1911 

елда Истанбул университетын тәмамлый. 1911–1919 елларда «Хөсәения» 

мәдрәсәсендә мөгаллим, укыту һәм фән эшләре буенча мөдир урынбасары. Татар 

милли мәгариф институтында (ТИНО) табигать белеме, физика, химия, биология, 

анатомия фәннәре буенча белем бирә. 1925–1932 елларда Казан химия-технология 

институтында укыта. Ботаника, зоология, анатомия, кеше физиологиясе, физика һәм 

химия буенча дәреслекләр авторы.  

Богданова Гайшә Габдулла кызы (1890 – ?), Казан шәһәреннән. 1908 елда 

Мария гимназиясен тәмамлый, Төркиядә француз һәм төрек телләрен өйрәнә. 

Казанга кайткач, теш табибы һөнәрен үзләштерә. «Бубый» мәдрәсәсендә рус теле 

укыта. Парижда чыгучы «Мусульманин» журналында 1910–1911 елларда «Париж 

очерклары» («Очерки Парижа») циклы авторы. Кайбер тикшеренүчеләр фикере 

буенча, медицина буенча укуын Сорбоннада дәвам итүе мөмкин
13

.  

Ваһапов Мөхәммәтзакир, Троицкидан. Әхмәтхаҗи ахун Рахманколый 

мәдрәсәсе хәлфәсе. Җәдитчә белем алу өчен Истанбулга җибәрелә.  

Ваһапов Хәбибулла, Бәйрут көллиятен, Вальпараисо (Төньяк Америка) 

шәһәрендә университет тәмамлый. 

Габдрахманова Мәрьям, 1912 елдан Женева университетының (Швейцария) 

медицина факультетында укый
14

, Россиягә кайтып кабат диплом ала. 

Габдуллин Закир, чыгышы белән Уфа губернасы Бәләбәй өязеннән, 

Истанбулда, Мисырда (кайбер чыганаклар буенча Бәйруттагы Америка көллиятендә) 

белем алганнан соң, 1913 елда Американың Айова университетындагы зирагать 

(авыл хуҗалыгы) институтының авыл хуҗалыгы инженерлары әзерләү көллиятенә 

укырга керә. Америкадагы уку йортлары, уку шартлары турындагы мәкаләләре 

вакытлы матбугатта басылып чыга. 

Газизов Габдулла Кәлимулла улы (Сакмарый, Сакмарлы), чыгышы белән 

Оренбург губернасы Сарыкташ авылыннан. Журналист. Бәйруттагы Америка 

көллиятендә белем ала. Революциядән соң Харбин шәһәрендә «Мең ел» дигән бер 

көнлек газета чыгаруда катнаша.  

Галиева Әминә Салихҗан кызы, 1908 елда Истанбулда Шәйхелислам Касыйм 

хәзрәтнең кызы Хөсния ханымнан хәзерлек дәресләре алганнан соң, университет 

каршында оештырылган «Аналар мәктәбе»ндә укый, гуманитар фәннәр буенча белем 

ала, Балкан сугышы башланганнан соң, Россиягә кайта. Казандагы Шумкова 

гимназиясенә йөреп, ашчылык курсларын тәмамлый. 1914 елда кызлар өчен ачылган 

коммерция мәктәбендә, Л.Хөсәения мәктәбендә укыта. 

Зәйнетдинов Хәбибулла Хәлиулла улы (Хәбиб Зәйни) (1890–1968), педагог, 

дәреслекләр авторы. Истанбул педагогия институтының биолого-география 

факультетында белем ала (1908–1912). Хаксызга гаепләнеп, кулга алына, Колыма 

лагерьларында утыра (1938–1944). 

Ибраһимов Әхмәтмөнир Габдерәшит улы (Мөнир Ибраһимов, Әхмәтмөнир 

Рәшиди), тумышы белән Тара шәһәреннән. Төркиядә «Мәктәбе Солтания»дә белем 

алганнан соң, Петербург университетының хокук факультетына укырга керә, әмма 

тәмамламый, әтисе Габдрәшит Ибраһимов киңәше белән Төркиягә китә, 1911 елдан 

Васеда университетының (Япония) хокук-сәясәт факультетында укый.  

                                                      
13

 Галләм Р., Биктимерова Т. Айшә Богданова: «ИРЕКЛЕ Франциянең ирекле хатын-
кызы туры мәгънәсендә дә, күчерелмә мәгънәсендә дә кол ул...». URL: 
https://cyberleninka.ru/article/n/gaysh-bogdanova-irekle-frantsiyane-irekle-hatyn-kyzy-tury-m-
gn-send-d-k-cherelm-m-gn-send-d-kol-ul (мөрәҗәгать итү датасы: 11.12.2023). 

14
 Вакыт. 1912. 24 август. 

Ибраһимов Габдулла Сабир улы (Шнаси) (1885–1937), педагог, татар 

мәдрәсәләре өчен татар телендә язылган беренче химия дәреслекләре, шулай ук 

физика, тәрбия эшләре буенча әсбаплар авторы. Төркиядә Истанбул шәһәрендә 

гимназиядә һәм университетның табигать фәннәре факультетында белем ала. 

«Галия»дә физика, химия, математика фәннәрен укыта, «Хөсәения» мәдрәсәсендә 

фән һәм укыту эшләре буенча мөдир урынбасары булып эшли, табигать фәннәрен, 

педагогика, дидактика, физик тәрбия дәресләрен, факультатив рәвешендә француз 

телен укыта.  

Идриси Галимҗан Җәгъфәр улы (1884(7) – 1959), журналист, җәмәгать 

эшлеклесе, дин эшлеклесе. Тумышы белән Акмулла өлкәсе Петропавловск 

шәһәреннән. «Хөсәения» мәдрәсәсендә ибтидаи сыйныфлар бүлеге мөдире. 1902–

1907 елларда Бохарада белем ала. 1912 елда Истанбул университетын тәмамлый 

(кызыл диплом ала), 1913–1914 елларда Лозаннада (Швейцария), Льежда (Бельгия) 

укый. 1922–1924 елларда Бохара халык совет республикасының Германиядәге 

вәкиле, СССРдан Германиягә килгән студентлар җәмгыяте («Русия мөселман 

таләбәләренә ярдәм җәмгыяте») рәисе. 1915–1915 елларда «Төрек йорты» 

журналының икенче мөхәррире. 

Идрисов Мөхәммәт Ибраһим улы (1882–1948), полиграфист, каллиграф, 

рәссам, бердәм калыпка салынган гарәп шрифтын барлыкка китерүче, төрки һәм 

шәрык телләре белгече. 1905 елда Төркия, Ливан, Мисырда каллиграфия, типография 

эшен өйрәнә, гарәп, фарсы телләрен камилләштерә.  

Ишмөхәммәтов Гаяз Мәһди улы (1897–1971), тумышы белән Җаектан. 

Педагог, гарәп теле белгече, лексикограф. Мисырда гарәп телен өйрәнгән. 1946 

елдан Тел, әдәбият һәм сәнгать институты, Казан университеты хезмәткәре, 

сүзлекләр, уку әсбаплары авторы. 

Камалетдинов Җамалетдин Сираҗетдин улы (1883–1937), педагог, җәмәгать 

эшлеклесе. Төркиядә белем ала. 

Камалетдинов Сәлахетдин Камалетдин улы (Сәлах Камал) (1885–1954), 

Сембер губернасы Шәйморза авылыннан. Педагог, мәгърифәтче, педагог. Казанда 

Айтугановлар мәктәбен тәмамлаганнан соң, Истанбул университетының физика-

математика факультетында укый (1901–1905). «Хөсәения» мәдрәсәсендә, Хәрәзем 

педагогия техникумында, Казанда татар педагогия училищесында укыта. Татар 

телендә дәреслекләр, методик кулланмалар авторы.  

Кәрам Габдрахман Хәбибулла улы (Рәхмәтуллин) (1878–1947). 

Тәхәллүсләре: Г. Кәрам, Габдрахман Кәрам, Г. Рәхмәтуллин. Журналист, язучы. 

«Мөхәммәдия» мәдрәсәсен, Истанбул университетының сәнгать факультетын 

тәмамлый. Солтан Рахманкулов белән русча-татарча лөгать төзиләр.  

Кәримов Мөхәммәтфатих Гыйльман улы (Фатих Кәрими) (1870–1937), 

педагог, нашир, җәмәгать эшлеклесе, дәреслекләр авторы. Истанбулда «Мәктәбе 

мөлкия-и шахане» дөньяви мәктәбендә белем ала (1892–1896).  

Кошай Хәмит Зөбәер (1897–1984), Минзәлә өязе Теләнче Тамак авылыннан. 

Истанбулда шәхси дәресләр алып, башта лицей сыйныфына, 1914 елда 

Солоникидагы Мидхәт паша мәктәбенә укырга керә. Истанбулда ике ел укып, 

мөгаллимлек шәһадәтнамәсе ала, Кадикой бистәсе мәктәбендә физик тәрбия 

укытучысы булып эшли. Будапешт университетын тәмамлап, докторлык дәрәҗәсе 

ала, Әнкарада этнографик музей оештыра.  

 

Крымбаев Мирсаяф – шагыйрь, журналист, 1908–1910 елларда Парижда 

чыккан «Мусульманин» журналында сәркатиб. Сорбонна университетында укый 

(1912 елдан).  

Локман Кәмал (1899–1976), Төркиянең беренче нефть инженеры. Чыгышы 

белән Казалы шәһәреннән. Төркиядә башлангыч һәм урта мәктәпне тәмамлаганнан 

соң, Бәйруттагы Америка көллиятендә
15

 (кайбер мәгълүматлар буенча Шамда), 

Франциядә Политехник уку йортында, аннан соң Гренобльдә һәм Страсбургта 

Югары милли нефть мәктәбендә белем ала.  

Максудов Борһан, чыгышы белән Касыймнан. 1908 елда Фрайбург 

шәһәрендәге (Германия) Тау академиясен тәмамлый. 

Максудов Гаяз Гыйсаметдин улы (1891–1942), Казан губернасы Лаеш өязе 

Югары Кибәхуҗа авылыннан. Җәмәгать эшлеклесе, галим-математик, педагог. 

Төркиянең Солоники шәһәре лицеенда (1910–1912), Льеж (1913–1914), Истанбул 

(1917–1919) университетларының физика-математика факультетларында укый. 

Физика-математика фәннәре кандидаты. «Мәгариф» журналының мөхәррире, 

Академик Үзәк рәисе (1922–1924).  

Максудов (Вильданов) Нияз Мөхәммәтхаҗи улы, чыгышы белән Уфа 

шәһәреннән. Троицк шәһәрендә Гайния Яушеваның мөгаллимәләр әзерли торган 

мәктәбендә (дарелмөгаллимат) укытучы, 1915 елда ачылган «Вазифа» ир-ат 

мөгаллимнәр әзерләү мәктәбе (дарелмөгаллимин) мөдире. Бәйруттагы Америка 

көллиятендә белем ала
16

. 1914 елда Нью-Йорк университетының педагогика 

факультетында укый.  

Максудов Садретдин Низаметдин улы (1878–1957), сәясәтче, җәмәгать 

эшлеклесе, милли хәрәкәт лидеры, тюрколог. Сорбонна университетының хокук 

факультетында белем ала (1902–1906). 

Мәүләбирдиев Нәҗип (Нәҗип Гасрый) (1886–1937). Әстерхан губернасы 

Казын авылыннан. Казанда Мәрҗани мәдрәсәсен тәмамлаганнан соң, Төркиядә 

Истанбул дарелфөнүненең әдәбият бүлеген тәмамлый. Оренбургта «Хөсәения» 

мәдрәсәсендә укыта, Әстерханда «Сарай» газетасының редакторы. 

                                                      
15

 Исхакый Г. Әсәрләр. 15 томда. Т. 10. Казан: Татар.кит.нәшр., 2013. Б. 341.  
16

 Шунда ук.  

Мостакаев (Биги) Габдулла Хәсән улы (1890 – ?), Саратов губернасы Хвалын 

өязе Татар Шәмалыгы авылыннан. «Бубый» мәдрәсәсен тәмамлаганнан соң, 

Бельгиядә Энергетика буенча югары белем ала. 1964 елга кадәр Үзбәкстан Фәннәр 

академиясендә эшли.  

Мөҗавиров Зыя, «Бубый» мәдрәсәсен тәмамлаганнан соң, 1915 елда 

Вальпараисо университетында белем ала, совет сәнәгатендә хезмәт итә. «Вакыт» 

газетасында мәкаләләр бастыра. 

Мусин Әхмәтсәлим, чыгышы белән Семипалат шәһәреннән. 1912 елда 

Лейпциг шәһәрендә (Германия) Сәүдә академиясен тәмамлый, дагыстанлы иптәше 

белән мөселман сәүдә конторасын ача, йон, тире товарлар белән сату-алуны 

оештыру, арадашчылык хезмәтен үти. 

Насыйров Зыя Сибгатулла улы (Н.Зыя, З.Насрый, 1889–1937), Уфа губернасы 

Бәләбәй өязе Корманайбаш авылыннан. Җәмәгать эшлеклесе, язучы, педагог. 

Төркиядә (1912 елдан) белем ала. «Шура» журналында, «Вакыт», «Йолдыз» 

газеталарында мәкаләләре басылып чыга (чит илләр тормышы хакында). 

Нигъмәтуллин Гобәйдулла Габделгалләм улы (Гобәйдулла Буби) (1866–

1938), педагог, мәгърифәтче, җәмәгать эшлеклесе, Иж-Бубый мәдрәсәсе 

җитәкчеләренең һәм мөгаллимнәренең берсе, дәреслекләр авторы. Истанбулда 

«Мәктәбе мөлкия-и шахане» дөньяви мәктәбендә (1890–1895) белем ала.  

Рахманкулов Әхмәттаҗетдин Мөхәммәтҗан улы (Әхмәттаҗетдин, Ә. 

Рахманкулов, Шәяхмәт). Журналист, язучы. Троицк шәһәрендә туа. Төркиядә 

югары белем ала. 1910 елда Истанбулда «Тәгърифел-мөслимин» исемле журнал 

чыгара. Русиягә кайткач, төрле матбугатта языша. Революциядән соң 1917 елда 

Троицкида «Хөр милләт» газетасын чыгара. 1920 елда Казанга килеп, хикәя-роман, 

пьеса, сценарийлар яза.  

Рәмиев Габдрахман, Бәйрут көллиятендә, Женева университетында (1912 

елдан) белем ала, шунда ук төрки телләр укытучысы булып укытырга кала.  

Рәмиев Гариф Мөхәммәтзакир улы (1893–1971), Бельгиянең Льеж электр-

техника институтында укый. 1914 елда Бөтендөнья сугышы башланганнан соң, 

бүленеп кала. Финляндиядә педагоглык эше белән шөгыльләнә. Вафаты Рим 

шәһәрендә.  

Рәмиев Искәндәр Мөхәммәтзакир улы (1886–1943), 1901 елда «Хөсәения» 

мәдрәсәсен һәм Петербургта гимназия тәмамлаганнан соң, Германиядә Фрайбург Тау 

академиясендә укый. 1914–1918 елларда Рәмиевләрнең алтын приискаларында, 

«Башзолото» трестында лаборатория мөдире.  

Рәмиев Әхмәтмидхәт Мөхәммәтшакир улы, (1893 – ?), 1912 елдан Льеж 

техника институты студенты. Беренче бөтендөнья сугышы башлану белән, туган 

иленә кайта алмый бүленеп кала, Икенче бөтендөнья сугышыннан соң Америкада 

яши. 

Рәмиев Мөхәммәтзакир Мөхәммәтсадыйк улы (Дәрдемәнд) (1859–1921), 

шагыйрь, җәмәгать эшлеклесе, эре сәнәгатьче, хәйрияче. 1880–1881 елларда 

Истанбулда хосусый рәвештә төрек теле һәм әдәбиятын, француз телен, нәшрият 

эшен өйрәнә. 

Рәмиев Мәхмүт Мөхәммәтшакир улы, 1912 елдан Бельгиядә Льеж электр-

техника институтында белем ала. Сугыш башлангач, шунда бүленеп кала. 

Рәсүлев Габделкадыйр Зәйнулла улы (1888 – ?). Уфа губернасы Акхуҗа 

авылыннан. Истанбулда гимназия тәмамлый, Әстерхан шәһәре мәчетендә имам.  

Рәсүлева Гайшә, Истанбулдагы Солтания мәктәбендә укый, ахырдан хатын-

кыз укытучылар мәктәбенең бишенче курсын тәмамлый. 

Рәсүлева (Мәүлүдова) Зәйтүнә, 1915 елда Истанбул университетында ирекле 

тыңлаучы буларак лекцияләргә йөри, соңыннан Сатигъ бәк мәктәбен тәмамлый. 

Бәйрутка мөгаллимә итеп билгеләнә, тик Россиягә кайту мөмкинлеге чыгу белән, 

гаиләсе белән ватанына кайта. 

Сабитов Хәлим (Хәлим Сабит Шибай, 1883–1946), Сембер губернасы Кече 

Тарханлы Лабит авылыннан. Самарада, Олы Тарханда мәдрәсә белеме ала, рус уку 

йортында имтихан тапшырып аттестат ала. «Хөсәения» мәдрәсәсендә укыта. 1904 

елда Истанбулда Фатих мәчетендә Дагыстанлы Абдулфәттах әфендедән укып 

иҗазәтнамә ала (моның өчен 1906 елда көмеш медаль белән бүләкләнә), «Мәрҗан» 

мәктәбендә имтихан биреп, шәһадәтнамә ала. Истанбул университетының рухани 

бүлеген тәмамлый, педагогик эшчәнлек белән шөгыльләнү өчен университетта 

махсус имтиханнар тапшыра. 1912 елдан Геленбеви мәктәбендә, 1914 – 1919 елларда 

Истанбул университетында ислам тарихы укыта башлый. «Ислам энциклопедиясе»н 

төзүдә катнаша. 1944 елдан Дин эшләре буенча рәиснең киңәшчесе, Төрек белем 

җәмгыятенең ислам бүлеге рәисе булып эшли. 

Садретдинов Зәкәрия Садретдин улы (Зәкәрия Садри, 1930 елда вафат), 

журналист, «Кояш» газетасының мөхәррире, нашире. Ш.Мәрҗанинең бертуган энесе 

Садретдинның улы. «Кояш» газетасының нашире. Төркиядә югары белем алган, 

1908–1909 елларда «Галия» мәдрәсәсендә укыткан. 

Садыйкый-Җаекый Габдулла Гыйззәт улы (ХIХ гасырның икенче яртысы – 

ХХ гасырның беренче яртысы), язучы. 1898–1899 елларда Бәйруттагы Америка 

колледжында укыган.  

Салих Әфәнде, Хөсәения» мәдрәсәсен тәмамлый, Льеж электротехника 

мәктәбендә укый, Беренче бөтендөнья сугышы башлангач, Льежда бүленеп кала. 

Сатыев Габдулла Габделкәбир улы (Габдулла Фәйзи) (1886–1958), педагог, 

дәреслекләр авторы. Истанбулда укытучылар семинариясендә (1906–1909), 

Университетның физика-математика факультетында (1909–1912) укый.  

Сафа әфәнде, чыгышы белән Оренбургтан. Һиндыстанда Дәһли универ-

ситетының медицина факультетын тәмамлый, шунда яшәп кала. 

Сәгъдиев Габдрахман Гайнан улы (Габдрахман Сәгъди) (1889–1956), 

әдәбият галиме, педагог; Казан, Ташкент, Сәмәрканд уку йортларында укыта, 

әдәбият гыйлеме мәсьәләләренә багышланган фәнни хезмәтләр авторы. Истанбул 

университетын тәмамлый (1911). Докторлык диссертациясе яклый.  

Сәгыйров Кәбир Сәгыйрь улы (1886–1970). 1904–1906 елларда Самара 

шәһәрендәге «Шиһабия» мәдрәсәсендә укыта. 1913 елда Истанбулда дарел-

мөгаллимин тәмамлый. 1914 елдан «Хөсәения» мәдрәсәсендә мөгаллим, 1920–1924 

елларда Оренбург шәһәрендәге 10 урта мәктәп директоры. 1924 елдан Бохара 

укытучылар институтында, Ташкент шәһәре уку йортларында педагог булып эшли. 

Сәйфелмөлеков Бәдретдин (Бәдри Камалетдин) (1896 елда туган), чыгышы 

белән Казалыдан, журналист, табиб. Истанбулда «Мәктәп Солтания»нең медицина 

факультетын тәмамлагач, 1913 елда Швейцариянең Льеж университетының 

медицина факультетында белем ала, 1916 елдан Берлин университетында укый. 

Татарларның тешләре һәм этнографиясе хакында диссертация яза. 1917–1918 елларда 

Германиянең Дюссельдорф шәһәре әсирләр лагерендагы татар солдатлары өчен 

«Татар иле» газетасының мөхәррире.  

Сәйфелмөлеков Галимҗан, чыгышы белән Ташкенттан, 1914 елда Аме-

риканың Индиана штаты Вальпараисо университетында белем алган.  

Сәйфелмөлеков Мостафа, Германиядәге Лейпциг университетында белем ала. 

Сугыш башлангач, шунда бүленеп кала. 

Сибгатулла әфәнде, Истанбулда «Тыйббия» мәктәбендә укыган.  

Сөбханкулов Габдулла (Габдулла Сөбханкул). 1894 елда Троицк шәһәрендә 

туа. Төркиядә югары белем ала. 1919 елларда Уфада «Ватан» газетасын чыгара. 

Сөләйманов Габдулмөхәммәт Хәлил улы (Габдулла Сөләймани) (1886–

1937), дин эшлеклесе, Диния нәзарәте казые, китап һәм мәкаләләр авторы. Бәйрутта 

Америка көллиятендә укый. 

Сыртланова Суфия Шәхәйдәр кызы, чыгышы белән Уфа шәһәреннән. 1912 

елда Женева университетының медицина факультетында укый. Казанда университет 

тәмамлап, табиблык дипломы ала. Гражданнар сугышыннан соң Төркиягә китә, 

Германиядә яши.  

Тупеев Исмәгыйль Фәйзрахман улы (1887 елда туган), чыгышы белән Уфа 

губернасы Бөре өязе Өчбүлә авылыннан. Истанбулда укыган, табиб һөнәрен 

үзләштереп, Уфа шәһәрендә эшләгән. 

Тупеев Әхмәтзыя Фәйзрахман улы (1885–1946), чыгышы белән Уфа 

губернасының Бөре өязе Өчбүлә авылыннан. Бәйруттагы Америка көллиятенең 

табигать фәннәре факультетында укый. Россиягә кайтканнан соң, башта мулла, совет 

чорында укытучылык итә, Уфадагы 15 нче татар мәктәбенең директоры. 

Фатих әфәнде, Льеж университетында укыган чорда (1913–1914 еллар) 

Петербургка кайтып, шәрык кичәләре оештырып йөргәнлеге мәгълүм. 

Фәйзуллин Харис Зариф улы (Харис Фәйзи-Чистапули) (1871–1933), 

җәмәгать эшлеклесе, педагог, журналист, «Хөсәения» мәдрәсәсе мөгаллиме, «Әхбар» 

газетасының нашир-мөхәррире, мәдрәсәләр өчен география, физика, тарих 

дәреслекләре авторы. 1891–1896 елларда Истанбулда «Госмания» мәдрәсәсен 

тәмамлый. 

Фәйрушин Шакирҗан Мөхәммәтҗан улы (1881 – ?), Оренбург губернасы 

Тозтүбә шәһәреннән. «Хөсәения» мәдрәсәсен тәмамлаганнан соң, Истанбулда
17

 

(кайбер тикшеренүләр буенча «Әл-Әзһәр»дә) белем ала. «Хөсәения»дә төгәл фәннәр 

укыта, мөдир урынбасары була. 1911 елда «Хөсәения» мәдрәсәсе мөгаллимнәре 

эзәрлекләнә башлагач, Төркиягә китә. Кайбер мәгълүматлар буенча, Истанбулда 

инженерлар әзерләүче урта-һөнәри уку йорты директоры булып эшли. 

Фәхри Габдулла (Габдулла Фәхри, Г. Фәхри). Касыймнан. 1908–1909 елларда 

«Шура», «Вакыт»та языша. Истанбулда гимназиядә укый, медицина факультетының 

4 нче курсын тәмамлый. «Хөсәения» мәдрәсәсендә укыта. 1923 елда Казанга 

тәгълим-тәрбия техникумында укытучы булып чакырыла. Дәреслек китаплары 

авторы. 

Хәбиб Борһан, «Мөхәммәдия»не тәмлаганнан соң, Бәйрутта Америка 

колледжында укый, «Мөхәммәдия»дә, Ташкентта мәгариф институтында мөгаллим, 

математика, физика фәннәрен укыта
18

. Методик мәкаләләр авторы.  

Шакиров Мидхәт, Шарлоттенбургта Югары техник мәктәп студенты (1918 

елда), «Россия мөселман студентларына ярдәм җәмгыяте» (Берлин) әгъзасы.  

Шакулова Сара Касыймхан кызы (1887–1964), педагог, җәмәгать эшлеклесе. 

Сорбонна университетының механика-математика факультетын тәмамлый (1912).  

Шәмсетдинов Габдрахман, Казалы шәһәреннән, «Мөхәммәдия» мәдрәсәсендә 

белем алгач, Казалы халкы җыйган иганә хисабына Истанбулга укырга китә (1909 

елда). 

Шәрәфетдинов Шәһретдин Шәрәфетдин улы (Шәрәф Шәһәр) (1877–1938), 

педагог, җәмәгаь эшлеклесе, татар мәдрәсәләре өчен дәреслекләр авторы. Төркиядә 

гыйлем өсти (1904).  

Әш-Шырдани Габделгаффар бине Сәгыйть (дамелла Габди хәзрәт) (? – 

1831), дин эшлеклесе, Казанда мәдрәсә тота (әтисенеке). Бохарада Гайсә бине Заһир 

әс-Суди һәм Шир әл-Хокандидан белем ала.  

  

                                                      
17

 РДТА (РГИА), 821 ф., 133 тасв., 626 эш, 63 кгз. и.я. 
18

 Урманче Б. «Мөхәммәдия» // Безнең мирас. 2022. № 9. Б. 34. 

Кушымта 3. 

 

Чит мәмләкәтләрдә укыган татар шәкертләренең  

ХХ гасыр башы татар вакытлы матбугатында  

басылып чыккан кайбер язмалары 

 

Хәбибулла Байбулатов. Америкадан мәктүб19  
 

Сан-Франциско шәһәреннән. 

Мөхтәрәм мөхәррир әфәнде! 

Обшу мәктүбемне гәзитәңезгә басуыңызны үтенәм.  

Мин мәхыз (бары тик) бер һөнәр вә сәнәгать үгрәнү касды (теләге) илә 

Америкага китәргә карар биргәч, якыннарымнан вә дус-ишләремнән берничә 

кешеләр минем юл расходым өчен иганәдә булыштылар. Барлыгы 87 сум иганә 

булды. Мин шул акча белән Шимали Америкага килдем вә Сан-Франциско 

шәһәрендә гыйлем кимия (химия) мәктәбенә кердем. Хәзер шунда торып тәхсил 

итәргә (белем алырга) тырышамын. Иганә итеп, минем монда килеп җитүемә сәбәп 

булган мөхтәрәм затларның һәркаюсына чын күңелдән тәшәккер укып рәхмәт 

әйтәмен. Шуны да гыйлавә итәмен (өстәп әйтәм) ки: максудым, һәр ни кадәр җәфа да 

чигеп булса да, бер һөнәр үгрәнгәннең соңында, үз ватандаш вә милләттәшләремә 

хезмәт итмәк вә файда китермәктер.  

Мәктәбемездә дәресләр кич укыла. Укыткан өчен акча алмыйлар. Каю мәмләкәт 

кешесе булса да, кабул итәләр. Программы вә уку тәртибе бик мөкәммәлдер.  

Америка, Сан-Франциско, Х. Байбулатов 

 

 

Мәктүб илә хәбәрләшергә теләгән кардәшләрем вә дус-ишләрем өчен адресым 

будыр: 

America, s k 

Kunacoff, 928. 

Arkansas, St.  

San Francisco. Cal. Habibulla Baibulatoff. 

Хәбибулла Байбулатов. Америка мәктүбләре20  
 

Мәдәни милләтләр өчен сәяхәт итү бик җиңел, бик күңелле бер эшдер. Бәлки 

алар өчен тәбдил (үзгә) һавадыр. Чөнки мәдәни милләтләрдә байлык бар. Яхшы 

мәктәпләрдә укыганга күрә, үз телләреннән башка чит телләрдән бер яки ике телне 

мөкәммәл беләләр. Безнең татар балалары, тәртипле мәктәпләрдә укымаганга, үз 

телләре илә тугры сөйләшә, тугры вә язу яза белмиләр.  

Мин авылда туган, авылда үскән татар малаемын. Мәдрәсәдә миемне черетеп 

чыккач, эшкә яраксыз булып каңгырып йөрдем. Суыкка дер илә Себергә бардым. 

Тайга станцасында Мулланур әфәнде Магазовка хезмәткә кердем. Дүрт ел 

хезмәт иттем, бераз акча хәзерләдем.  

Ниһаять, Америкага китәргә карар бирдем. Хуҗамнан чыгып, дүрт ай кадәр 

инглиз теле үгрәндем. Чөнки Америкада инглиз теле илә сөйләшәләр. 1911 елда 13 

июньдә Владивосток, Япония аркылы Американың Сан-Франциско шәһәренә 

юнәлдем. Август башында Сан-Франциско шәһәренә җиттем. Япониядә берничә көн 

пароход көтеп яттым. Икмәк-тоз сорарлык кадәр тел өйрәнгәнгә күрә, һич 

аптырамадым. Шәһәр хәле илә таныштым. Үземә үзем исем китеп йөрдем. Һәр 

мәмләкәттә яшәгән кешеләрнең табигатьләре башка икән. Һәр көнне зур урам 

почмакларында югары бер урынга басып гыйлем, һөнәр, мәктәпләр, хезмәтчеләр, дин 

хакында лекцияләр сөйлиләр. Бу лекцияләргә урам дәресләре дип әйтәләр. 

Хезмәтчеләр сигез сәгать хезмәт итәләр. Хезмәтеннән кайткач, матур киемнәрне 

киеп, яшьләре кичке мәктәпләргә, картлары урам дәресләренә баралар. 1915 нче елда 

Сан-Франциско шәһәренең читендә бик зур гомуми выставка булачактыр. Америка 

мәмләкәтенең гыйлем-һөнәрен күрергә теләгән кешегә бу выставканы күрү тиештер. 

Үзем кичке мәктәпкә кердем. Тырышам. Акрынлык илә инглиз теленә төшенә 

башладым. Көндез автомобиль фабрикасында хезмәт итәм. Моннан соң «Сибирия» 

газетасына «Америка мәктүбләре» серләүхәсе илә даимән язып торачакмын.  

Хәбибулла Байбулатов 

 

 

Хәбибулла Байбулатов. Америка мәктүбләре21  
 

Мин җәгърафия ихтыйляхынча (атамасы буенча) «Иске дөнья» аталган Русиядә 

тудым. Русиядә үстем. Хәзер сигезенче айдыр, «Яңа дөнья» дип йөртелгән 

Америкада торам. Америкага киткәндә, «Сибирия» газетасының чыгуына рөхсәт 

алынган иде. 1 нче номерга кыска гына бер мәктүб тә язган идем. Менә икенче 

мәктүб язам. Минем яшем олуг исә дә, шәкертмен. Шәкерт мәктүбе бик мөһим 

булмаса да, бөтенләй үк файдасыз булмас.  

Америка мәмләкәте 1492 елда, 3 августта Христофор Колумб исемендә бер 

кеше тарафыннан ачылган. Бу кеше беренче мәртәбә Сан-Сальвадор дигән җиргә аяк 

баскан. 

Христофор Колумбка кадәр Америка мәмләкәте юк иде. Шуның өчен дә 

Америкага «Яңа дөнья» диләр. Америка ачылганга хәзер 420 елдыр. Мондагы халык 

Европаның төрле җиреннән килеп күчеп утырганнар. Иң күбе инглизләрдер. Шуның 

өчен дә Америкада рәсми, гомуми тел инглиз теледер.  

Америка мәмләкәте Европа, Азиягә караганда яңа ачылган, яңа дөнья булса да, 

гыйлем, һөнәр һәҗәтеннән барысыннан алда, барысыннан югары дәрәҗәдә торадыр. 

Америкадагы халыкның тырышлыгына, аларның байлыгына бөтен дөньяның исләре 

китәдер. 

Американың һәртөрле машиналары бөтен дөньяга таралдыгы кеби, тегү-чигү 

һәм дә иген машиналары бөтен Русиянең авылларына кадәр тараладыр. Эдисонның
22

 

яңа иҗат кылган нәрсәләренә бөтен халык кызыгадыр. Аның граммофоннары бөтен 

халыкны шатландырадыр. Американың һиммәтле (тырыш, омтылучан) байларыннан 

Карнаҗиның гыйлем юлына тоткан ярты миллиард акчасы анчак Америкада гына 

табылгандыр.  

Америкада булган миллионер, миллиардерларның саннары башка мәм-

ләкәтләрдә бик аздыр. Америкада һөнәр шулкадәр тәрәкъкый иткәнгә, һәрнәрсә 

машина илә эшләнәдер. Җирне карый машина, агыр нәрсәләрне күтәрүче 

машинадыр. Америка халкы җир йөзендә булган бөтен нәрсәләргә үзләре хаким 

булдыклары кеби, һәр нәрсәне үзләре буйсындыралар. Менә шуның өчен дә 

Америкадагы инглизләрнең тырышулары нинди гыйлем, һөнәрләргә ирешергә сәбәп 

булган. Юкса ул инглизләр дә безнең кеби адәмнәрдер, ике башлы түгелләр.  

Һөнәр мәктәпләрендә халык тулыдыр. Дәресләр китаптан түгел, машиналардан 

укыладыр. Андагы фабрикалар мәктәпләрдер. Мәктәпләре исә шуны югары дәрәҗәгә 

чыгарган. 

Машиналар никадәр тиз эшләсәләр, машиналарны эшләгән кешеләрнең 

куллары да тиз рәсем ясыйдыр. Дөньяда эштән арымаган, эшне яратып эшләгән 

халык бар исә, алар да американнардыр. Кеше Америка хакында никадәр күп укып 

белсә дә, күз илә күргәне кеби түгелдер. 

Кяшки (әгәр дә) 100 татар баласын Американың һөнәр мәктәпләрендә укытса 

идек. Безнең халык арасында тизлек илә һөнәр таралуга сәбәп булыр иде. Бу хосуста, 

хәмиятле (яклаучы) бай татар кардәшләренең уку, укыту эшендә һөнәрчеләр 

җитештермәк өчен артык һиммәт, гайрәт күрсәтүләрен үтенәм.  

Бездә һөнәр бик түбәндер. Ибтидаи хәлдәдер. Үлгән вакытта кия торган 

кяфенемезне чит милләтләр эшәп бирәләр. Һөнәр, дөнья тормышында беренче 

рольне уйныйлар. 

Хөрмәтле кардәшләрем! Яңа дөньядагы һөнәрләрне файда итмәсәңез дә, иске 

дөньяда булган Россиянең һөнәрләреннән файда итәргә тырышыңыз. 

Сан-Франциско, Хәбибулла Байбулатов 

Хәбибулла Байбулатов. Америка мәктүбләре23  
 

Америка Русия, Франция, Италия, Япония, Германия вә башка мәмләкәт 

кешеләре илә тулыдыр. Фәкать Америкага барып торган кешеләр бер дә 

америкалашмыйлар. Һәркем үз гадәтен, динен саклыйдыр. Американың голүм 

һөнәреннән, байлыгыннан гына файда итәләр.  

Америкада һәр хосуста иркенчәлек булганга, һәркем үзенең көче кадәр эш күрә, 

үзенең белдеге кадәр яза, сөйли алалар. Һәр милләтнең үзләренә махсус 

гыйбадәтханәләре улдыгы кеби, һәркем үз динен таратырга ихтыярлыдыр.  

Америкада мөселманнар бик аздыр. Америка кеби гыйлем-һөнәрнең учагы 

булган бер мәмләкәттә мөселманнарның аз булуы бик үкенечтер. Мөселманнар үз 

мәмләкәтләрендә укымадыклары кеби, чит җирләргә дә китеп укымыйлар.  

Безнең Русиядә бай балалары аталары тапкан малга ышанып, гыйлем, һөнәр 

өйрәнмиләр. Фәкыйрьләр читкә китеп укый алмыйлар, чөнки байлар үз балаларын 

чынлап укытмадыклары кеби, башка кешеләрнең уку эшләренә ярдәм итмиләр. 

Бичара татар балаларының акчалары, бик мәшәкать илә табылса да, бик җиңеллек 

илә бетә, урынсыз җирләргә су кеби агадыр. 

Америкада төрекләр байтак бардыр. Бу көннәрдә мин Истанбулдан килгән өч 

төрек илә таныштым. Мөселман дөньясында кая гына барма, кайгырудан башка 

нәрсә юктыр. Әлеге таныш төрекләр дә төрек дөньясының гыйлем, һөнәрсезлектән 

бетәргә якынлашканына бик кайгырып сөйлиләр. Минемчә, хәзер кайгыру илә эш 

булмыйдыр. Чынлап гыйлем, һөнәр өйрәтүгә тиештер.  

Дөнья эшләрендә бар америкалы кебек тырыш, гыйлем-һөнәргә ия булырга 

кирәктер. Дин эшендә монафыйкъ, мөтәгассыйб (фанатик) булмыйча, чын мөселман 

ак йөрәкле, матур холыклы, Җәнабе Аллаһның әмерләрен белеп, аңлап кылырга 

ляземдер. Турысын әйткәндә: безнең мөселманнар мөбарәк дин исламны тапладылар. 

Гыйлем җиренә наданлык, тырышу җиренә ялкаулык, кардәшлек урынына 

дошманлык, тугрылык урынына ялганчылык, байлык урыныа фәкыйрьлек, 

теләнчелек, батырлык урынына мескенлек кергәндер.  

Бу начар сыйфатларны бетермичә, мөселман дөньясы алга бармаячак. Бу яман 

сыйфатларны бетереп чын мөселман булмак өчен татар мәдрәсәсендә генә мине 

черетмичә, Америкага, Европага китеп укырга, бик күп гыйлем-һөнәр әһеле 

хәзерләргә форсаттыр. Тәрәкъкыйнең юлы шулдыр. Әмма бездә бәлеш янында, 

базарларда, урамнарда, үзара сугышларда шуның илә эш тәмам буладыр.  

Кардәшләр! Мин сезгә бик ерактан кычкырам. Алай да булса минем сүзләремне 

ишетеңез. Себер мәмләкәте байлык ягыннан үзе икенче Америкадыр. Кулыгыздагы 

форсатны качырмагыз. Дөньяның һәр ягына таралып, гыйлем-һөнәр өйрәник! 

Сан-Франциско, Хәбибулла Байбулатов 

Закир Габдуллин. Америка мәктүбләре24  
 

«Вакыт» гәзитендә минем Америкага килгәнлегемне күреп бәгъзе 

ватандашларымнан («Вакыт» идарәсеннән адрес алып булырга кирәк) хатлар килде. 

Америкага килеп укырга теләгәнлекләрен белдереп язалар. Уку шартларын, тормыш 

җайларын сорыйлар. Ихтимал моннан соң да шул рәвеш сораучылар булыр. 

Шунлыктан мин бу әфәнделәрнең һәркаюсына аерым хат язу урынына «Вакыт» 

аркылы шул мәслихәтләрне язып китим дидем. Миңа хат язып уку җайларын 

сорашкан әфәнделәр хатларында шул түбәндә язылачак сөальләрнең җавапларын 

тиешледерләр: 

1. Нинди мәктәпкә керергә тиешләр, ягъни мәктәп бетергәннән соң кем 

булырга вә нинди эшкә керергә уйлыйсыз? 

2. Моңа кадәр кайда укыдыгыз? Татар мәдрәсәләренең берсендә укымыш 

исәңез, дөньяви фәннәрдән нинди һәм никадәр беләсез? 

3. Яурупа лисаннарыннан (тел) нинди лисан беләсез? 

4. Акчаңыз бармы? Күпме бар һәм монда килгәч җибәреп торуларына 

ышанасызмы? Булса, күпмегә ышанасыз? 

5. Яшегез ничәдә?  

6. Бу сөальләр монда һәр мәктәпкә кергән вакытта сорала торган сөальләрдер. 

Шул язылган вакытта хат язып сораучыларга җавап бирү җиңел булачак, тәкърар 

сорашып торырыга хаҗәт булмаячактыр.  

Монда беренче дәфга (тапкыр) килүчеләр булмаганда беренче елларын тәэмин 

итеп килү тиештер. Ят җир булгач, аннан башка да авырлыклар булачагы 

шөбһәсездер. Безгә дә байтак зәхмәт килде. Сабыр вә мәтанәт (чыдамлык) булып 

түзгән вакытта ничек тә максудка җитеп була икән. Максудка җиткәч, эш табылып, 

иптәшләр күбәйгәннән соң, күргән, горбәт чиккән (илдән аерылып, читтә булган) 

зәхмәтләрнең бары да онытылды. 

Америкага килергә теләүчеләр шуны да белергә тиешлеләрдер ки, монда татар 

мәдрәсәләре, Истанбул җамигъләре юк, мәктәпкә кергән вакытта шул мәктәптә укыла 

торган дәресләрне яхшы, монтазам (тәртип белән) алып барырлык булсаң гына кабул 

итәләр. Эш бик катгый. Икътидарың (мөмкинлегең, сәләтең) юк икән, туп-туры: 

кабул итә алмыйбыз, диләр. Затән (нигездә) бу хәл Европа мәктәпләрендә дә 

шулайдыр. Шуның өчен кабул булуына ышана алмаган кешеләр теләдекләре 

мәктәпкә кирәк өчен хәзерлек үтәргә кирәк булачагын да уйлап килергә 

тиешлеләрдер. Монда һәр мәктәп янында дип әйтерлек ибтидаи сыйныфлар булып, 

инглиз телен белмәгән кешеләргә шунда кереп инглизчә үгрәнергә, шуннан соң, 

икътидарлары (мөмкинлеге, көч-куәте) булган кешеләргә, турыдан-туры гали 

сыйныфларга имтихан кылынырга мөмкиндер. 

Гомумән, Америкага килүчеләр, монда килмәстән борын, аз булса да инглизчә 

үгрәнеп килергә тиештерләр. Инглизчә белү монда эшне яртылай җиңеләйтәдер. 

Хаслап (аеруча) үзем укыган мәктәп хакында хәзергә шуны яза аламын: бу 

мәктәп «Iowa State College» исемле булып, бу көн Америкада мөһәндислектә 

(инженерлыкта) беренче, зирагатьтә (авыл хуҗалыгында) икенче урын тотадыр. 

Монда зирагать, мөһәндислек, икътисад, мал докторлары кыйсемнәре бар. Зирагать 

кыйсеме үз башына: зирагать мөһәндислеге, агроном, судчылык шөгъбәләренә 

аерыла. Моннан башка ялгыз зирагатьтән мәгълүмат бирә торган бер шөгъбәсе бар. 

Бу шөгъбәләрнең зирагать шөгъбәсеннән башкалары бар да дүрт сәнәлек гали 

сыйныфлардыр. Мөһәндислек кыйсеме тагы шулай берничә шөгъбәләргә бүленә. 

Мәгъдән (рудник, шахта), тимер юл, электрик, машиначылык, биначылык 

кыйсемнәренә аерылып, һәрберсе бишәр еллык гали сыйныфлардыр.  

Бу мәктәптән чыккан кешеләр байтак эш күргәзәләр. Америкадагы Панама 

каналының бер кыйсемен, Сан-Франциско портын, Колорадода диңгезгә салынган 

тимер юлны, Чикагода дөньяның беренче станцаларыннан булган станца бинасын, 

Филиппин әдаләрендә Манила портын бу мәктәптә укып чыккан кешеләр 

эшләтмешләрдер. Америкада булган бөек эшләрнең һәрберсе дип әйтерлек бу 

мәктәптән чыккан кешеләр тарафыннан яки аларның катнашы белән эшләнәдер.  

Бу мәктәптә еллык расход 800 сум тирәседер. Эш эшләп шуны 300 сумга 

калдырырга була. Фәкать безнең профессорлар беренче елны эшкә ышанып килүне 

муафыйкъ күрмиләр. Җәй көннәрне утарларда эшләп ашау-эчү өстенә айга 45–50 сум 

чамасы табарга буладыр.  

Бу мәктәп шул губернаның үз әһалисеннән (халкыннан) алынган налогтан 

салынмыштыр. Хәзерге тәрбиясе шул вилаятьтә булган халык өстендәдер. 

Шунлыктан уку хакы үз губернасыннан килгән шәкертләрдән генә алынмыйдыр. 

Башка губерна яхуд башка мәмләкәтләрдән килеп укучылардан еллык уку хакы 100 

сум алынадыр. Фәкать анда да түли алмаслык фәкыйрь кешеләр шул губерна 

тәбгысы (подданные) булып язылып, акча түләүдән котылалар. Хәзер дә мәктәпнең 

бөтен мөлкәте 5 миллион 44 мең, 980 сум 44 тиен торадыр. Бу ел бу мәктәптә 2 мең 

600 дән артык таләбә (укучы, студент) бар. 220 мөгаллим-мөдәррис дәрес итәдер.  

Монда чит хөкүмәтләрдән, хәзинә хисабына җибәрелгән шәкертләр дә бар. 

Күбесе Җәнүби (Көньяк) Америкадан килгәннәр. Кытайдан бер, Мексикадан бер 

хәзинә хисабына укый торган шәкерт бар. Монда 120 миллионер баласы укый. 

Монда һич бай, ярлы аермасы юк. Шул миллионер балалары белән бер табында 

ашап-эчеп йөриләр. 

Минем татарлык монда үзенә күрә кечкенә бер сенсация (кызык вакыйга) булып 

калды. Зур мәкли (җирле) газеталарның берсендә минем бунда килүемне «Айова 

зирагать мөһәндислеге мәктәбенә ерак Русиядән бер татар егете килгән» дип язганнар 

иде. Бик күп кешеләр мәктәпкә килеп, күрешеп чыктылар. «Бу нинди кеше икән?» – 

диделәр бугай. 

Минем гади бер адәм баласы булып башкалардан күп аермам юклыгын күргәч, 

үзләре дә килеп йөрдекләренә үкенми (разочароваться итми) калмаганнардыр. 

Бервакыт трамвайда барганда шулай янымда утырган ике ханым, газетада күреп 

булырга кирәк, «Шул татарны күрәсе иде, нинди кеше икән?» – дип баралар иде. 

«Шулай бигүк күрәсеңез килә мени?» – дип каршыларына чыгып, американча: «Менә 

ул күрергә теләдекеңез татар егете мин инде, туйганчы күрергә кулыңыздан килә, хак 

алмыйм», – дидем. Аптырап калдылар. Монда татар дигәч тә әллә нинди бер халык 

дип уйлыйлар шикелле. Күргәч, бик озак ышанмый тордылар. 

Закир Габдуллин.  

Америкада әҗнәби мәмләкәт таләбәләре25  
 

Американың Айова шәһәренә килеп мәктәпкә керүем илә шул мәктәптә укый 

торган Кытай, Мексика, Филиппин, Япония, Һүлләндия (Голландия) вә гайре 

мәмләкәтләрдән килгән чит ил таләбәләргә катнаштым. Бик гариб вә бик гаҗиз бер 

вакытта бу чит мәмләкәт таләбәсе миңа зур бер ярдәм итте. Яныма киләләр, сораша, 

мотаябә кылалар (кара-каршы күңелле сүзләр әйтәләр), йөрергә алып чыгалар, 

әлхасыйль, нинди булса бер юл табып, минем ялгызлыгымны оныттыралар иде. 

Болар арасында мин иң гариб (ватаныннан аерылып, читтә яшәү) булырга тиешле бер 

вакытымызны да иң күңелле бер сурәттә уздырдым. Болар миңа шулкадәр рәхимле, 

шулкадәр шәфкатьле иделәр, болар арасында булган вакытта мин үземне Русиядә, 

туган гаиләм янында кебек хис итә идем. Шунлыктан мин ерак Ватанымда булган иң 

якын кардәшләремә мәктүбләр язган вакытта бу иптәшләремнең арадашлык юлында 

кылган инсаниятлекләрен зикер итми (искә алмый) китә алмыйм.  

Тәхсил (уку) башы белән чит мәмләкәт таләбәләре үзара җыелышып бер 

җәмгыять ясаганнар иде. Бу җәмгыять бер пансион тотып, америкалылардан аерым 

хөр вә мөстәкыйль бер идарәле пансион ачты. Мин дә бу җәмгыятькә әгъза булып 

шул пансионга язылдым. Кеше башына 150 сумнан акча салдык. 17 кеше җыйналды. 

18нчегә мин булдым. Беренче өч ай эчендә, яңа башланган бер эш булганга, расход 

күп чыга. Хәтта күп кешеләр бурычка керделәр. Соңгы ике ай эчендә һәр эш үз 

юлына кереп, мәсариф башка гаиләләрдә вә башка пансионнардагы дәрәҗәгә төште. 

Хәзер бу пансионның кулында шәһәрнең урта бер йирендә иҗарәгә (файдаланып 

тору, арендага) зур бер йорты бар. Гаилә вә башка пансионнарда
26

 торган вакытта үз 

ихтыярың үзеңдә булмаганлыктан, байтак уңайсызлыклар хасса ителә (хас була).  

Әмма монда һәркем үз ихтыярында. Эшне шул пансионнан карап торыр өчен 

сайлап куйган үз идарә әгъзаларыбыз идарә кыладыр.  

Америкада булган чит мәмләкәт таләбәләренең һәр дарелфөнүндә (уни-

верситетта) шундый бер җәмгыятьләре, пансионнары була икән. Бу пансионнарны 

яхшырту вә хәлен кайгырту өчен чит чит мәмләкәт таләбәләренең һәр ел гомуми 

җыелышы да (съезды) була. Үткән җыелыш безнең Айова дарелфөнүнендә булды. 

Алдагы 1915 елда Сан-Францискода ясарга карар бирделәр. Монда бер Америка гына 

түгел, бөтен дөнья дарелфөнүннәреннән вәкилләр җыелачактыр. Панама каналының 

ачылуы мөнәсәбәте илә төрле мәмләкәт вә хөкүмәтләр тарафыннан вәкилләр 

җыелып, бик зур бер тантаналар булачагыннан дарелфөнүн таләбәләренең 

җыелышлары да шуннан итагать фарыз кылынадыр. 

Бу җыелышның рәисе үткән бер мәктүбендә миңа: «Татар мәктәпләреннән 

вәкил килсә, һич шөбһәсез, сезгә дә, безгә дә файда булыр», – дигән иде. Мин дә, үз 

тарафымнан, бик мәслихәт булыр, дип яздым. Һәм, вакыйган, татар шәкертләре, я 

татар яшь зыялылары исеменнән һич булмаса бер вәкил күндерелсә, яхшы булыр иде. 

Бу җыелыш гаять дәрәҗәдә киң мәсләкле бәйнәлмиләл бер җыелыштыр. Исеменә 

 Шәкертләр шундагы гаиләләрдә һәм пансионнарда яшәгәннәр. Бу телне өйрәнү 
өчен уңайлы булган. 

«Космополитан» димәктә. Баш сүз (мәузугъ) Motto – «Бөтен милләтләр өстендә бер 

инсаният»тер. 

Мин бу җыелышка килүнең килгәч вә күргәч аңланырга тиешле булган 

файдалары хакында сүз озайтмыйм. Аны болай да тәхмин кылырга (чамаларга) 

мөмкиндер. Ләкин асыл шундый җәмгыятьләргә кушылып бәйнәлмиләл хәрәкәте 

эчендә булынырга тырышу үзе безнең дөньяда барлыгыбызны исбат кылыр дәрәҗәдә 

бөек бер эш булачактыр. Шунлыктан мин русияле татар шәкертләренә самими 

калебтән (йөрәктән) бу җәмгыятькә вәкилләр, һич булмаса бер вәкил йибәреп исбат 

вөҗүд кылуны (катнашуны) тәүсыя кыламын (киңәш итәм). Ләкин шуны да әйтергә 

телимен ки, бу иҗтимагъка вәкил булып килү өчен инглиз телен белү мотлак 

ляземдер (тиеш). Чөнки әксәриятнең (күпчелекнең) карары илә һәр эш инглиз 

телендә йөртеләдер. Татар таләбәләреннән бу җәмгыятькә иштирак итәргә 

(катнашырга) теләгегез булса, алдан хәбәрләшеп куярга кирәк булыр. 

Хәбәрләшү вазифасын мәгальмәмнүният (шатланып) үз өстемә алырга 

әзердермен.  

Закир Габдуллин (Айова) 

 

 

Сакмарый. Шам хатирәте27  
 

Поезд барып туктагач та, вокзалга төшеп, шәһәргә китү чараларын төшендек. 

Яныбызда авыр нәрсә булмаганлыктан, җәяү китү дә мөмкин иде. Бервакытларны 

Истанбулда чыга торган бер журналда мөхәррирлек иткән кырымлы һәмшәһри 

(якташ): «Татарга паспорт кирәкми», – дия. Вә моннан: «Татар кайда гына күренсә 

дә, ачык танылып тора», – диюне аңлата иде. Без сумкабызны отельгә алып бару өчен 

хәммаль (йөк ташучы) берлән сөйләшеп торганда, янымызга яшь кенә бер кеше 

килеп, татарча эндәште. Ул безне кыяфәтемездән таныган. Без дә аның килгәнен күрү 

берлән үз кешемез икәнен зан иткән (аңлаган) идек. [...] Бу әфәнде – Шамның 

«Мәккәи Мөкәррәмә» отелендә мосафир ирләр кабул итеп торучы русияле Талип 

әфәндедер. Ул безне тугры үзләренең отеленә китерде вә анда калган бер хәфтәдә 

(атнада) һәр җәһәттән безне рәхәт итте.  

Төркиядә бер акча мәсьәләсе бар ки, кайда гына барсаң да, шуның рәхмәтен 

күрәсең. Син Истанбул я Бәйрутта эстәсәң, бөтен гомерең буе утыр, Шам, Хәлеб, 

Багдад шикелле башка бер йиргә барсаң, акча мәсьәләсендә аптырап каласың вә 

беренче мәртәбәсендә, мотлакан (һич бернигә карамый), алданасың. Талиб әфәнде 

безгә бу хосусларда да ярдәм итте, безнең бер тиенемезне дә башкаларга йибәрмәде. 

Шамда алданмый, таланмый, рәхәт-рәхәт көн үткәреп китәргә теләүчеләр мәзкүр 

Талип әфәндегә юлыксалар, һәр җәһәттән мәмнүн калачакларына әминмен. Талип 

әфәнде аларның мәшһүр зиярәтләрне карап-танышып йөреп чыгуларына вә юл өчен 

лязем булган әсбапларны, кайтышлый булса, Русиягә китерәчәк Шам хатирәсе 

һәдияләрен алданмый алуларына ярдәмче булачактыр.  

Мөнәсәбәте чыккач шуны да әйтеп үтим әле: безнең Русия мөселманнарында 

тәшәббес (тапкырлык) шәхсән төрекләр вә гарәпләрнекеннән күп алда диләр. Менә 

моңа бер мисал кирәк булса, ул Талип әфәндедер. Шамда берничә елдан бирле 

 Сакмарый. Шам хатирәте // Шура. 1913. № 20. Б. 613–614. 

хаҗилар каршылау вә озату берлән шөгыльләнгән бу әфәнде читтән килүче 

мосафирларга Шамның мәшһүр зиярәтләрен, мәхәлләләрен күрсәтерлек дәлилләр 

юклыгын игътибарга алып, аларга бераз ярдәмче булу өмиде берлән бу шәһәрнең 

мәшһүр урыннарын бәян итеп, бер рисалә тәртип иткән вә эченә Шам 

мосафирларына лязем бәгъзе мәгълүмат вә тәнбиһәт (искәртүләр) дә куелган. Ул аны 

тиздән бастырып чыгарачак. Мондый рисаләләрнең сәяхләр өчен булган әһәмияте 

язып бетергесез. Тарихи урыннарның рәсемнәрен генә күрү берлән, аларның ни 

икәнлеген белми генә карап чыгу арасында күп фәрекъ (аерма) юк. Талип әфәнденең 

бу тәшәббесе мондагы төрек вә гарәп зыялыларына бер гыйбрәт булырга тиештер. 

Ләкин, әминмен ки, аны игътибарга алып, уйлап караучы булмас. Америкада утырган 

бер христианның Сүрия харитасын (картасын) ясап бирүеннән мөтәәссир 

(тәэсирләнгән) була алмаган кешеләр үз диндәшләреннән берсенең Шам дәлиле язып 

чыгаруына күп игътибар итмәсләр. Моннан соң Шамны зиярәт итүчеләр бу 

рисәләдән файдаланырга тиешле. [...] 

 

 

Фуад Әнвәров. Вальпараисо университеты (Америкада)28  
 

Вальпараисо шәһәре Шимали җөмаһир мөтәфәкъкыяның (Төньяк берләшкән 

җөмһүриятләре)
29

 Индиана вилаятендә Чикаго шәһәренә ике сәгатьлек җирдә 4–5 мең 

халыклы бер илдәдер. Мистер Браун атлы мәгариф сөюче бер кешенең
30

 тәшәббесе 

(инициативасы) илә 1873 елда шушы шәһәрдә университет ачылган
31

. Шуннан бирле 

дәвам итеп килә. Ачылган вакытында бу университетның шөгъбәләре (бүлекләре, 

факультетлары) бары ике, шәкертләре дә ялгыз 35 кенә булган. Шуннан бирле дәвам 

итеп, 40 ел эчендә шөгъбәләре 23 кә, шәкертләре саны алты меңгә җиткән. 

Америкада тәрәкъкыйнең ничек барганлыгын күрсәтергә бу кяфи (җитәрлек) булса 

кирәк. Хосусән үземезнең Русия мөселманнарында 10 ел эчендә булган тәрәкъ-

кыйнең ни дәрәҗәдә генә икәнлеге күз алдына китерелсә, фәрекъ (аерма) бигрәк ачык 

зәһи булыр (яхшы күренер). 

Бу шөгъбәләрнең иң мөһимләре зирагать (игенчелек, агрономия), тиҗарәт 

(сәүдә), тыйб (медицина), хокук, ташчылык (төзелеш), голүме табигыя (табигать 

белеме), мәгариф, музыка шикелле гыйлем вә фәннәрдән гыйбарәттер. 

Бу университетка керергә хәзерләү өчен шунда үзенең янда ук, гимназия 

дәрәҗәсендә булган «Һай шкул»
32

 вә «колледж» кыйсемнәре (өлешләре, бүлекләре) 

дә бар. Мәктәпнең ишеге һәркем өчен ачык. Дин, милләт, мәзһәб аермалары һич 

                                                      
28

 Әнвәров Ф. Вальпараисо университеты (Америкада) // Шура. 1914. №22. Б. 697–
699, 1915. №2. Б. 54–56. 

29
 Төньяк Америка берләшкән штатлары – АКШ. 

30
 Генри Бейкер Браун, педагог. 

31
 Вальпараисо университеты 1859 елда Кушма Штатлардагы ир балалар һәм кызлар 

бергә укый торган иң беренче көллиятләрнең берсе буларак барлыкка килә. Гражданнар 
сугышы вакыйгалары белән бәйле рәвештә 1871 елда ул ябыла. Кабат 1873 елда эшли 
башлый. 1900 елда университет статусын ала. 

32
 Хай-скул (high school) – Америкада көллияткә яисә университетка керү өчен 

мәҗбүри урта белем дәрәҗәсе, 9–12 сыйныфларга туры килә; урта мәктәп.  

игътибарга алынмый, һичкемгә кысынкылык вә процентлар да куелмаган. Шуның 

өчен монда дөньяның дүрт тарафындан вә җәһәтендән биш кыйтгасыннан шәкертләр 

бар. Ирләр илә кызлар бергә укый. Шәкертләрнең ярты микъдары кызлардыр. Затән 

(нигездә) бу Вальпараисо шәһәре үзе дә Америкада гыйлем вә тәхсил (гыйлем алу) 

шәһәре булып танылган. 

Бу дарелфөнүндә (университетта) укучы студентларның хәят мәҗмугасына (бу 

урында: төрлелегенә) карасак, үзеңне милләтләр выставкасында дип хисап итәргә 

мөмкин: испанияле, итальян, серб, болгарлардан башлап, Европадагы һәртөрле 

милләтләрнең шәкертләре өстенә, монда иранлы, яһүди, татар, поляк, литвин 

(литвалы) балалары да аз түгел. Бу төрле милләт балалары арасында күплекне Русия 

кул астында булган әҗнәбиләр (инородецлар, рус булмаган милләтләр) тәшкил 

итәләр. Русча сөйләшүчеләрнең күплегенә караганда, бу җирне Русия иноро-

децларының колониясе дип әйтергә мөмкиндер. Шушы кадәр күп милләтләр вә 

мәзһәбләр арасында, мәгатәәссеф (кызганычка каршы), мөселманнарның хисапларын 

санар өчен ике кулдагы бармаклар җитә. Бәлки бераз артып та кала: ике татар, ике 

гаҗәми (гарәптән башка, иранлы, фарсы), ике гарәп, бер һиндлы. Барлыгы җиде 

кеше! Мөселманнарның саннарына күрә иң азсанлы икәнлеге шөбһәсез. 

Университет демократический әсасларга (нигезләргә) корылган. Монда нәсел, 

байлык, кибарлык (зурлык, бөеклек), мәзһәб, милләт, табгалык (кемгәдер иярү) 

шикелле нәрсәләр һичбер роль уйнамыйлар. Мәктәп идарәсе мондый хәлләрне 

белми, шәкертләрнең мондый җиһәтләрен (якларын) һичбер игътибарга алмый. Аның 

каршында һәммәсе дә тигез. Һәммәсе дә мәктәп өчен мөкатдәс (изге, бөек) балалар 

санала. Мәктәп шәкертләргә: «Укырга, гыйлем вә мәгариф тәхсил итеп бер мәсләк 

(дөньяга караш, принцип) вә һөнәр иясе булырга килгән», дип карый вә аларны шул 

максатларына ирештерер өчен һәммә хезмәт вә фидакарьлекне итә. Мәктәп идарәсе 

үзен шулкадәр яхшы куйган ки, шәкертләр бу мәктәпне мәхыз (фәкать, бары тик) 

үзләренең сәгадәтләре дип, күктән иңдерелгән бер нигъмәт дип карыйлар, мәктәпне 

чын күңелдән, чын мәхәббәт илә сөяләр. Шулай итмәслек тә түгел: уку касды (нияте) 

илә бу мәктәпкә килгән кеше һичвакыт кире кайтарылмый. Гыйлем йортына килгән 

кешене маэйүс (өметсез) итеп, кире борып җибәрүне америкалылар «гөнаһе 

кәбаир»дән (зур гөнаһтан) саныйлар. Мәктәпкә мөрәҗәгать иткән кешенең укырлык, 

торырлык байлыгы булмаса, мәктәп идарәсе үзе рәтен табып, аны укыта, эш бирә, 

фатир бирә, мәукыйть (вакытлыча) бер заман өчен аңа һәрнәрсә тәэмин итә. Ләкин 

буш түгел. Америкада «буш», «сәдака» дигән нәрсәләр юк. Булса, белә монда 

һичкем: андый йөз суы мокабиленә (алмашына) алына торган нәрсәләрдән 

файдаланачак түгелдер. Монда һәр нәрсәнең мокабиле эштер. Монда һәрнәрсә эш. 

Соңгы вә гайрәт илә алына вә бирелә.  

Мохтаҗ шәкертне мәктәп идарәсе шулай үзе тәэмин итәчәк, үзе өчен чыккан 

һәммә мәсарифны (чыгымны) түләргә аннан бер сәнә (расписка) ала. Тәгътыйль 

заманы (каникул, ял вакыты) җитү илә, мәктәп идарәсе аңа үзенә мөнәсәбәт вә үзе 

белгән берәр хезмәт табып бирә. Шулай итеп, акча тапкач, шәкерт үзенең мәктәп 

идарәсенә булган бурычын түли. Аның өстенә бераз мөддәт (вакыт, срок) укырлык 

акча да хасыйл итә. Икенче тәгътыйльдә тагы шулай итә. Шул таригъча (ысул белән) 

уку сәясендә укып кәмаләт (өлгергәнлек) вә һөнәр кәсеп итә бара. Бәрәкәтле хәрәкәт 

түгелме? Затән (чынлыкта) монда гыйлем вә мәгарифкә дә бүтән төрле карыйлар. 

Монда гыйлем дип эшли белүгә, ясый белүгә, такыр-токыр акча китерә торган 

нәрсәләрне мәйданга китерә белүгә әйтәләр. Файдалар ятлау, шулай булса болай 

булыр, болай булса тегеләй булыр, дип чүбек чәйнәп торырга, күңелдән вә фарыз 

берлән әллә нинди мәсьәләләргә фәтвалар бирүгә монда гыйлем димиләр. Ни дип 

әйтә торганнардыр, белмим. Чөнки монда андый нәрсәләр бөтенләй юк.  

Мәктәптә укый торган шәкертләр шул шәкертлек заманнарында ук эшләгәннәре 

өчен ашау-эчү илә көненә бер доллар (ике сум) акча таба алалар. Шул сурәттә 

(рәвешле) фәкыйрь шәкертләр үзләре эшләп акча табып тәхсилләрен дәвам иттерә 

алалар. Фәкать бу рәвешчә уку җиңел бер эш түгел. Чөнки гомуми тәгътыйль 

вакытларында гына тәхсил өчен җитәрлек акча табып булмый. Шуңа күрә тәхсил 

вакытларында укуны мәукыйть (вакытлыча) туктатып торып, эшләп алырга тугры 

килә. Бу исә уку мөддәтен (срогын) кичектерергә сәбәп була. Мәсәлән, монда укып 

яткан ике татар баласы, шул акчасызлык сәбәпле укуымызны 2 ел ярымга 

кичектерергә мәҗбүр буламыз. Бу ике ел ярым мөддәт шул мәктәптә укуымызны 

тәэмин итәр өчен акча табуга сарыф улыначактыр. Акчасы булган шәкертләр гаять 

рәхәтлектә уларак тәхсил итәләр, бик рәхәт гомер кичерәләр.  

Мәктәп уку урыны гына түгел, шәкертләрнең ашау-эчүләре, торулары да шунда. 

Боларны барысын да мәктәп идарәсе карый. Мәктәп янында шул алты мең студент 

торырлык бик зур һәйбәт биналар бар. Болар әллә ничә бина. Һәркаюсында икешәр 

кешелек бүлмәләр ясалган. Бүлмәләрдә кирәкле һәммә мебельләр, карават, юрган, 

мендәр, одеал, җөласа: һәммә нәрсә бар. Һәркаюсы искиткеч яңа һәм тәза. Һәрнәрсә 

нәфис вә гүзәл. Керләрне һәр атнада юып тапшырып торалар. Боларның барысы да 

мәктәп идарәсеннән. Монда шәкерт мәктәпкә килгәндә бездәге шикелле постельләр, 

мендәрләр вә әллә нәрсәләр йөкләп йөрмиләр. Китабын тотып килә. Ашау да 

мәктәпнең үзендә. Мөкәммәл (камил) ашханәләре бар. Гаять зур һәм монтазам 

(тәртипкә салынган) столовойлар бар. Ир вә кыз шәкертләр бергә утыралар. Хәтта 12 

урындыклы бер өстәл тирәсенә утырганда шәкертләрнең алтысы ир, алтысы кызлар 

булалар. Шулай таныйлар монда мөсавәтне (тигезлекне). Шулай һәр тәрбия эшләре 

монда яшьләрне шундый хөр вә идракъле (аңлап эш итүчән, хәлгә керүчән) тәрбия 

генә адәмне адәм иткәнлеген монда бик яхшы аңлаганнар.  

Иртә вә көндез кич берлән өч мәртәбә аш бирәләр. Аш хакы айга 36 сум илә 48 

сум арасындадыр. Эшләр шул тарафча корылганга, һәммә нәрсә монтазам машина 

шикелле эшләп тора. Шәкертләрнең һәр нәрсәләре тәэмин ителгән. Күңелләр тыныч, 

бөтен мәшгулиятләре дәрес кенәдер. Ләкин шуны да истә тотарга кирәк ки: мәктәп 

идарәсе дигән әйбер дә монда шәкертләр үзләредер. Бу эшләрне бер кешенең 

приказы, әмере йөртми. Шәкертләрнең совет мәҗлесләрен аларның үз тәдбир (алдан 

күрүчәнлек) вә фикерләре йөртә. Мәктәп мөдире бары машинаның кабиленнән 

(кабул итүче), назыймы (тәртипкә салучы) гынадыр. Ул шул эшләрнең монтазам 

йөрүләренә нәзарәт (күзәтчелек) кенә итеп тора. Хәтта мәктәпнең идән себерү, 

бүлмәләр җыештыру, аш пешерү, табак-саба юу, кыш көне пичләрне ягу шикелле 

эшләрне дә шәкертләр үзләре эшлиләр. Фәкать боларны шәкертләр эшли. Буның өчен 

аларга хак тәгаен ителгәндә, эш өчен акча түләүдән гафу ителәләр һәм бу эшләү 

аларның тәхсилләренә дә манигъ (киртә) булмый, чөнки эшләре көненә ике сәгатьтән 

артмый. Шуны да хәтердә тотарга кирәк: бездә гыйбадәткә ничек мөкатдәс карыйлар 

исә, монда эшкә шулай мөкатдәс карыйлар. Бездә гыйбадәт иткән кеше, кем генә 

булсын, ничек кенә булсын, ничек кенә яхшы саналмакта исә, монда эшләгән кеше 

файда гына булсын вә ни генә эшләсен, кем генә булсын, шулай яхшы 

саналмактадыр. Эшләү монда һичкем өчен, һичвакытта гаеп саналмый. Эшләмәү, 

эштән тартылу, эштән җирәнү генә иң зур гөнаһ санала. Андый кешегә машинаның 

хәрәкәтенә манигъ булып торган бер чөй дип карыйлар. Бара торгач, ул чөйләр читкә 

ыргытылырга мәҗбүр булалар.  

Әгәр, бездә шулкадәр күп җирле башкортлар бар, җирләрен эшләп 

файдаланмыйлар, җир эшләү голүмнәрен үгрәнмиләр; ач торырлар, алама яшиләр, 

бәгъзеләре хәер сорашалар яки башка кешеләрнең нәрсәләрен угрылыйлар дип 

сөйләсәң, вә Алла Әгъләме (иң яхшы белүче), һичкемне ышандыру мөмкин 

булмастыр. Чөнки андый бер хәлне халык зиһеннәренә һичбер төрле сыйдыра алачак 

түгелләр.  

Без, монда ике татар баласы, укудамыз. Иптәшем Ташкент татарларыннан 

Галимҗан әфәнде Сәйфелмөлековтыр.  

Вальпараисода ысулы тәдрис (дәрес бирү) безнең белгән ысулдан бөтенләй 

башкачадыр. Монда дәрес тәгаен итү мәктәп идарәсенә түгел, бәлки шәкертләрнең 

үзләренә гаидтер. Шәкерт үзенең көче җитүенә карап, көненә 4–5–6 сәгатьләр дәрес 

укырга мөмкин. Хәтта урта мәктәпләр илә бәгъзе бер шөгъбәләрнең уку мөддәтләре 

бөтенләй тәхдид тә ителмәгән (чикләү куелмаган). Һәр дәрес өчен бер мөгаллим 

тәгаен ителгән вә һәр мөгаллимгә бер сыйныф бирелгән. Сыйныфтан сыйныфка йөрү 

бездәге шикелле мөгаллим вазифасы түгел, бәлки шәкерт вазифасыдыр. Кайсы дәрес 

булса булсын, атнада биш сәгать укыла вә билгеле бер мөддәт зарфында (шартында) 

икъмаль ителәдер (камилләштерелә). 

Монда елның бер ае тәгътыйльгә (каникулга) бирелә. Калган дүрт кыйсем 

«тәрм»гә (семестрга) бүленә. Сәнәви (еллык) имтиханнар монда юк. Һәр тәрмдә өч 

мәртәбә имтихан бирелә. Бу өч имтиханда алган балларның мәҗмугын (барысын 

бергә туплап) өчкә бүлеп, шәкертләргә балл бирәләр. Шулай итеп, шәкерт бер ел 

эчендә унике имтихан тота. Имтихан бик еш булганга күрә, шәкерт өчен бер дә 

читенлек бирми. Имтиханнар һәрвакыт тәхрири (язу, язмача) вә фәүкылгадә 

(гадәттән тыш) нәзарәт (күзәтчелек, контроль) илә иҗраэ ителәләр (башкарылалар).  

Университетның һәйят (комитет) мәҗмугасы бер гаилә учагына охшый. Һәйят 

идарә бу гаиләнең рәисе, шәкертләр дә ифрадыйдыр (аерым). Мөдиррият һәрвакыт үз 

шәкертләренең рәхәте вә сөһүләтләрен (уңайлыкларын) төшенеп тора. Акчасы 

булмаганнарга эш бирә. Хәтта хутор вә фирмалар илә хәбәрләшеп, акчага ихтыяҗы 

булган шәкертләрне шунда эшкә җибәрә.  

Затән тәгътыйль вакытында шәкертләрнең барысы да диярлек шундый 

фирмаларга хезмәткә таралып бетәләр вә уку елы башына кадәр эшләп бер кыш 

укырлык акча тәэмин итәләр. Монда таләбә хәяте шулайдыр. Урта дәрәҗә вә 

фәкыйрь булган шәкертләр үз көннәрен үзләре күрәләр. Аталарыннан күргән 

ярдәмнәре үзләре тапканга караганда бөтенләй юк дәрәҗәдә.  

Университетның бинасы, идарәсе вә һәммә шөгъбәләре Вальпараисо шәһәренең 

бер читендә булып, аерым бер мәхәллә тәшкил итмәктәдер. Ишгаль итдеге 

(шөгыльләнү өчен) берничә урамында һәр нәрсә табыла. Сачтараш, тегүче, аптека вә 

һәртөрле магазиннар бар. Йомыш үтәр өчен шәһәргә барып маташырга бер дә 

кирәкми. Һәр нәрсә яныңда. Өеңнән чыгып мәктәпкә, мәктәптән чыгып өйгә керәсең. 

Кыш көннәрендә мәктәпкә бару өчен туннар киеп, шарфлар урарга хаҗәт булмаган 

шикелле, җәйнең эссе көннәрендә сыйныфка кергәнчегә кадәр тирләргә дә вакыт 

калмый. Мәктәп яныңда. Аш-су хәзер. Хәят тыныч. Дәрестән башка һичбер 

мәшәкать, һичбер эш юк. Шәкерт хәяте даимән шатлык илә үтә. Студентлар даимән 

бер-бере берлә сөйләшеп, уйнап-көлеп йөриләр. Араларында тәмам дуслык вә 

мөсавәт (тигезлек). 

Мәктәпнең театр залында тәгътыйль көннәрендә театрлар уйнала, концертлар, 

конферанслар бирелә, төрле уеннар тәртип ителә. Халисән (чын күңелдән), кайгысыз 

бер хәят кичерелә. Көннәрнең үткәне сизелми дә кала. Үткән көннәр берсеннән-берсе 

зәвыклы вә нәшатлы (шатлыклы) була бара. Бу яшьләр җәмгыяте арасында яшәгән 

саен, кешенең яшисе килә, хәятка мәхәббәте арта.  

Атнаның шимбә вә якшәмбе көннәрендә тәгътыйль була. Шимбә көн 

шәкертләрнең үз хосусый эшләрен карауга хәзер ителә. Бу көн таләбә үзләренең 

керләрен юалар, бүлмәләрен тазартып, интизамга (тәртипкә) куялар, эссе ванна 

алалар. Якшәмбе көннәре исә ялгыз истирахәткә (тынычлыкка, ял итүгә) махсустыр. 

Бу көн ир вә кыз шәкертләр барысы бергә катнашып гөруһ-гөруһ (төркем-төркем) 

булып тәнәззеһ (күңел ачу) вә истирахәткә китәләр, кырларга чыгалар, урманнарга 

баралар, анда ярыш, көрәш ясыйлар, туп уеннары уйныйлар.  

Монда укучы чит милләт шәкертләренә карап: «Аһ, безнең татарлар да күбрәк 

булса иде», – дип әйтми үтеп булмый. Башка милләт яшьләренең мәгарифкә куйган 

һәвәсләрен, аларның фигълиять (эш-гамәлләрен) вә рухлыкларын күреп кеше кызыга. 

Кешеләр дөньяның һәр тарафыннан монда бар. Туган-үскән ватаннарыннан аерылып, 

Америка шикелле ерак бер җиргә килгәннәр. Максат вә мәсләк (тоткан юл) хакына 

рәхәтләрен фида иттереп (корбан итеп), кичә-көндез тырышалар вә ахырында, һич 

шөбһәсез, максатларына наил булалар (ирешәләр). 

Бездә дә тырыш, гыйлем-мәгърифәт гыйшкы булган, шуның илә бәрабәр зиһен 

вә фикерләре башка милләт балаларыннан бер дә ким булмаган татар балалары аз 

түгел. «Шушындый җирләрдә укысалар, боларның да башка милләт балалары 

шикелле үк кеше булачаклары, болар арасында да зур кешеләр, гыйлем-мәгърифәт 

әһелләре, һөнәр вә сәнәгать әрбабы (әһелләре) җитешәчәге кояш кебек заһирдыр 

(ачык). 

Мин бу мәктүбемне үз милләттәшләремнең назар-дикъкатьләрен җәлеп итәр 

өчен язам. Безнең яшьләр арасында да ерак җирләргә китеп тәхсил һәвәсендә булган 

кешеләр аз түгел. Мин шундый кешеләрне Вальпараисога чакырам. Без дә башка 

милләт яшьләре кебек барлыгыбызны күрсәтик, татарның нәрсә икәнлегеннән хәбәре 

булмаган америкалыларга аның Шәрыктан туып килә торган кояш шикелле төрле вә 

өметле бер милләт булганын белдерик. Безнең яшьләр, мәгатәәссеф белән 

(кызганычка каршы), чит мәмләкәт мәктәпләренә аз баралар. Русия мәктәпләрендә 

укучылары да күп түгел. Миллләтемезнең тамырларын бераз киңрәк сахәләргә 

(мәйданга) таба җәеп җибәрик. Үземездән гали булган башка милләтләр арасында 

таралыйк. Алардан дәрес алып бераз дөнья күрик. Америка, телдән сөйләргә ерак 

кебек күренсә дә, хакыйкатьтә ул кадәр ерак түгел. Килер өчен юллары бик монтазам 

һәм ансат. Монда килгәндә вәхши бер мәмләкәткә килеп төшелми. Мәдәният, 

инсаният вә гыйлем дәрьясына килеп төшелә.  

Шулкадәр бар ки, һәрнәрсәдән бигрәк телгә ихтыяҗ бар. Монда инглиз теле 

истигъмаль ителә (кулланыла). Ул бик авыр бер тел дә түгел. Бер мәртәбә әсасенә 

(нигезенә) төшенгәннән соң, бу телне шәкерт үз-үзеннән тәрәкъкый иттерергә 

мөмкин. Шуның илә бәрабәр әүвәлдән белмәгән кешенең әүвәлге елы шушы инглиз 

телен өйрәнүгә китәчәктер. Моны аз да булса электән белеп килү бик файдалыдыр.  

Уку өчен еллык мәсариф шөгъбәләргә карап төрлечә була. Мәсәлән, музыка, 

ташчылык, тыйбби шөгъбәләре өчен уку хакы еллык 300 сум. Урта тәхсил дәхел 

улдыгы (кушылган) хәлдә, башка шөгъбәләр 130 сум. Ашау вә фатир өчен еллык иң 

аздан 180 сум чыга. Китап вә башка нәрсәләр өчен еллык 60 сум кадәр расход чыга. 

Халисән, һичбер төрле эш белән шөгыльләнмәенчә вә эшләп читтән акча табарга 

мохтаҗ булмаенча укыр өчен, сәнәви аздан 370–400 сум акча хаҗәт буладыр. Ләкин 

моннан куркырга ярамый. Эш эшләп укырга да бик мөмкин. Мәсәлән, эш өчен 

алсагыз, бу мәсарифның яртысы берлән үткәрергә мөмкин. Җәйнең бер ай 

тәгътыйлендә дә эшләп ташласаңыз, мәсариф бөтенләй азая. 

Вальпараисога килеп төшкәндә янында 500 сум акчасы булган кеше шул акча 

илә максудына ирешкәнчегә кадәр укый аладыр. Русия урта мәктәпләренең 

шәһадәтнамәсен алган кешеләрне монда гали шөгъбәләргә имтихансыз кабул итәләр. 

Моңа малик (ия) булмаган кешеләр илә монда килгәч ике елда урта мәктәп тәхсил 

тәмам итә алалар. 

Монда килергә теләгән кеше, сәфәргә чыкмастан, элек күзләрен яхшы докторга 

күрсәтеп сәламәтлегенә даир шәһадәтнамә алырга кирәк. Авыру күзле кешеләрне 

монда кертмиләр. Хосусан, Нью-Йоркта юлчыларның күзләрен бик дикъкать итәләр.  

Мин үзем монда Истанбул аркылы килдем. Истанбулдан туры Нью-Йоркка 

билет 66 сумга алдым. Нью-Йорктан Вальпараисога барыр өчен тимер юл 10 доллар 

(30 сум түләдем).  

Дәхи дә (тагын да) күбрәк мәгълүмат алырга теләгән кеше булып, миңа 

мөрәҗәгать итсәләр, мәгалмәмнүния (шатланып, бик теләп) җавап язачакмын. 

Мөҗавир З. Америка хәяты  

(Шимали Америкада, Вальпараисода)33  
 

Мин Америкага килмәс борын Америкада киченү бик авыр булыр дип уйлый 

идем, минем шикелле бик күп татар таләбәләренең дә шул фикердә булулары 

мөмкин, ләкин бу бер дә тугры фикер түгелдер. Чөнки уку фикеренә бирелгән бер 

талиб һәрвакыт истикъбале (киләчәге) хакында төшенә һәм үз мохитенең мөмтаз 

(аерылып торган, өстен) бер фәрде (аерым шәхесе) булырга тырыша, шуның өчен дә 

гомеренең газиз бер кыйсемен парлак (данлы, күркәм) истикъбальга малик булу өчен 

хыялланып уздыра, ул сәгатьләрчә хыял диңгезендә чума, дөньяның әллә нинди 

караңгы почмакларына кадәр китеп булса да укуга разый була. Фәкать икътисади 

                                                      
33

 Мөҗавир З. Америка хәяты (Шимали Америкада, Вальпараисода) // Вакыт. 1915. 
4 апрель. 

кысынкылык зәвалы (җитешмәве) таләбәнең парлак фикерен җимерә, ул үзен мәхдүд 

(чикләнгән, чикле) бер рамка арасына кысылган, мәхбүс (тоткын) бер инсан фарыз 

итә, өметсезләнә, зарлана, дөньядан бизгән кайгылы кыяфәт күрсәтеп ялкынлы 

сулыш ала вә шуның белән бергә төзелгән бөтен планнары да янып көл булып оча. 

Ул никадәр уйласа да, фәкыйрьлек, зурайганлык аякларын чала, үзе өчен һичбер 

төрле хәят, вөҗүд (барлык, булу) тасвир итә алмый.  

Ләкин хәят ялгыз бер Русиядә генә түгел. Дөньяның һәр тарафында яшәп була. 

Хосусан америкалылар шикелле инсан белән хайван арасында аермасы там (тулы) 

мәгънәсе илә аңлаган бер милләт арасында яшәү тагын да җиңелрәк, тагын да 

уңайрак булырга тиешле һәм шулай да. Мондагы хәятнең әсасе (нигезе) уку белән 

эшләүгә бинаэн ителгән, уку юлына кергәннәре үлгәнчегә кадәр укыйлар, чөнки 

мондагы укуның чиге юк, дәрәҗә дәрәҗәгә бүленеп тәгали итә (югарыга бара, үсә, 

бөекләнә) бара, университет бетергән бер таләбә бер-ике сәнә профессорлык итә, я 

башка бер эш белән шөгыльләнә дә, соңра мәктәпкә килеп бер сәнә укып бер фәндә 

ихтисас (берәр эшнең яхшы белгече) кәсеп итә. Тагын да дөньяга чыгып бер-ике сәнә 

эшләгәч, кире килеп бер сәнә тагын да укый, икенче бер фәндә ихтисас кәсеп итә. 

Һәр сәнә укыган саен жалованьесы дә, дәрәҗәсе дә арта бара. Шулай итеп, үлгәнгә 

кадәр укуны дәвам итәдер. 

Эшче кыйсеме исә армый-талмый вакытында бер минут та әрәм итми 

(Америкада «Вакыт нөкуд (акча)» димиләр, бәлки «Вакыт – хәят» диләр), гомеренең 

соңгы чигенә кадәр эшли, эшләүнең сыйххәткә (сәламәтлеккә) бөек файдасы бар 

идеген хак илә тәкъдир иткәннәр. Көн дә илле рубля мәгаиш (яшәү өчен кирәкле 

акча) алган бер карт профессор өйләдән әүвәл дәрес укыта. Өйләдән соңра исә иске 

киемнәрен киеп кулына сәнәген тотып кырга эшләргә китә. Ул яшь вакытыннан ук 

шул хәятка үгрәнгән, вөҗүден ныгыткан, безнең бабайлар шикелле ыңгырашып һич 

мич башында ятмыйлар. 

Әлхасыйль, Америка хәяте безнең хәятка бөтенләй башка бер агым белән ага, 

рухлы, татлы бер юл белән бара. Бу мохиткә килеп кергән кеше эстәр-эстәмәс 

фигълияткә (эшләр) үгрәнә, хәятын тәртипкә сала. «Инсан мохитенең әсиредер» 

кагыйдәсе гомуми булганга күрә, Америка мохите монда килүчеләрнең хәятен күп 

вакытта чыгырыннан да чыгарып җибәрә. Мәмләкәтләрендә кара эш белән киченүгә 

үгрәнмәгән кешеләр дә, монда килгәч уку юлына кереп киткәннәр.  

Вальпараисо дарелфөнүненең бик күп таләбәләре дөньяның һәр тарафыннан эш 

эзләп килгән эшчеләрдән гыйбарәттер. Бер-ике сәнә эшләп акча тапдыгынан соңра 

мохиттән гыйбрәт алып, 30–40 яшендә булуларына карамыйча, уку юлына кергәннәр. 

Электән уку күрмәгән бу кыйсем халык өчен тәхсил (белем алу), гыйлем өслүбенә 

төшенеп китү авыр булса да, америкалыларның «Түзем генә төзәтер эшегезне» дигән 

кагыйдәсе буенча бер-ике сәнә югалтуларына рәгъмән (каршы килеп) һәртөрле 

авырлыкларга каршы күкрәк киереп укуда дәвам итәләр һәм дарелфөнүн бетереп, 

үзләренең «көтүче» исемен профессор я докторга әйләндереп, мәмләкәтләренә 

кайтып китәләр.  

Хасыйли, Америкага килүеннән мәмнүн булмаган һич кешегә очрамадык. 

Чөнки бу вакытка кадәр монда килүчеләрнең күбесе хәятларыннан бизгән кешеләр 

булган, мәмләкәттә эш юк, киченү авыр яхуд башка бер сәбәпләрдән тулаем хәяттан 

туйганга күрә, дөньяның ерак бер читенә башын алып качуны интизам иткән (тиеш 

дип тапкан) һәм Американың шәфкатьле кочагына килеп атлаган.  

Америкада һәр сыйныф өчен вөҗүд бар, бигрәк тә һөнәрле кешеләр бик күп 

казануга мөмкин. Сәнәгыять бөтенләй мәхрүм кара эшчеләрдә иң киме көнлек дүрт 

рубляга кадәр эшлиләр. Берничә сәнә эшләп өчәр-дүртәр мең рубля казанып 

мәмләкәтләренә янә китүче кешеләр дә бик күп. Дөньяның һәр тарафыннан 

миллионнарча эшче халык Америкага агылганы хәлендә, безнең татарлардан бу 

вакытка кадәр килүче бер дә ишетелмәгән, Америкага килү юк. Килгәч тә үгрәнүгә 

мөмкин. Галәлхосус (бигрәк тә) татарлар шикелле һәртөрле кәлимәне (сүзне) 

тәләффыз (әйтелеш) итүгә мөсагыйд (мөмкинлек бирүче) лисанга (телгә) малик (ия) 

булган бер милләт өчен инглизчә үгрәнү бер дә кыен түгел. Инглиз лисанының 

тәләффызы бераз зәхмәт чиктерә, юкса грамматикасы бик җөзьи (әһәмиятле түгел, 

авыр түгел), никадәр лөгать ятланса, шулкадәр белән сөйли башлауга мөмкин.  

Фәкать Америкага килү өчен кулда бер адрес булынуы мотлак (шарт) ляземдер. 

Пароходтан төшкәч тә шул адрес күрсәтелсә, поездга үзләре билет алып бирәләр, 

үзләре озаталар. Әлхасыйль, адрес кай җиргә исә, шунда алып барып төшерәләр. 

Әгәр кулда адрес булмаса, кабул итми кирегә кайтаралар. Күз авыруына дикъкать 

итсәләр дә, трахомадан башкасы докторга табиг тотып төзәлтүгә тырышалар. 

Трахомалы кешене бер дә кабул итмиләр. Күз авыруыннан салим (сәламәт) булып 

кесәсендә илле рубля акчасы, кулында мөгайин (билгеләүче) бер адресы булган кеше 

Америкага кереп китә ала.  

Пароходтан төшкәч тә бөтен юлчыларны мөгайянә итәләр (билгелиләр), соңра 

вак гадәдләрне (саннарны) җәмиг (кушу) вә тарых (алу) иттереп һәм санатып 

карыйлар, әгәр юлчы аңгыра булып җавап бирә алмаса, яхуд (яки) бик җончып 

бәлҗерәп торса, кире кайтарып та җибәрәләр. Әгәр таләбә идегенә даир Америка 

мәктәпләренең берсеннән алган шәһадәтнамәсе булса, мөгаянәгә дә бик тотылмый, 

хәтта акчасы булмаса да, кертеп җибәрәләр. 

Биш-ун сәнә тирәсендә генә мәйданга чыккан уку дәрте бик кинәт парлап 

киткәнгә күрә, татар таләбәләрен ике кыйсемгә аерып җибәрде. Бер кыйсеме яшьләре 

узмаган һәм башка маниглардан (киртәләрдән) да азат булганга күрә рус 

мәктәпләренә кереп китә алдылар. Бу кыйсем яшьләр гаять мосыйб (дөрес, туры) юл 

белән баралар. Язуда максатыбыз боларга гаид түгелдер (карамый). Бәлки икенче 

кыйсем, ягъни яшьләре узган яхуд рус мәктәпләренә керүдән мәхрүм калган 

сыйныфга гаидтер. Болар өчен Америка мәктәпләре ачыктыр. Бу вакытка кадәр 

укыган фәннәрдән бик күп истифадә итүгә мөмкин.  

Вальпараисо дарелфөнүненә керү өчен яшьнең әһәмияте булмаган шикелле, 

дәрәҗәи тәхсыйльнең дә тәэсире юктыр. Таләбә үзенең кувә галәмиясенә күрә, 

мөгыйн фәннәр өчен мәхдүд (чикләнгән) заман тәгаенли һәм шул вакыт зарында 

очлап чыга ала.  

Америка мәктәпләре безнең мәктәпләр шикелле сыйныфларга бүленмәгән, 

мәктәпнең бер шөгъбәсеннән шәһадәтнамә алу өчен мәктәптә фәлән сәнә укуның 

лөзүме юк. Бик лязем булган фәннәрне хәзерләп имтихан бирергә тиешле. Берәү 

сәнәнең алты аен укыр, алты аен эшләп акча казаныр, яки истирахәт итәр. Берәү исә 

истирахәт фида итеп, мөтәмадиян (өзлексез) укыр һәм мәктәпне тиз бетерер, ул 

җәһате таләбәнең ихтыяҗына тапшырылган. 

Мәктәп ел буе 12 ай ачык булып, таләбә эстәдеге вакыт килеп керә ала, эстәдеге 

вакыт чыгып та китә ала. Мәктәптә ике ай дәвам иткән булса, безнең шикелле бер 

сәнә югалтмый, ике ай гына югалта. Ягъни дәрес нинди ноктада калдырылган, шул 

җирдән башлап китә ала. Көченә алу, көченә алмау җәһате бер дә төшенүгә ярамый. 

Чөнки Америка таләбәләр өчен бер дар (ил) рәхәттер.  

Бу сәнә мөхарәбә гомумиядән (гомуми сугыш) Америкада мөтәзаррирлар (зыян 

күрүчеләр) булды. Монда да икътисади мөшкиләт (проблемалар): миллионнарча 

эшчеләр эшсез калдылар. Бик күп фабрикалар ябылды. Фәкать мәктәпләрнең алар 

белән котлы бер мөнәсәбәте булмаганга күрә, таләбә хәяты иске хәленчә дәвам 

итмәктәдер. Чөнки мәктәп идарәсе бик бай һәм бик бай кеше тарафыннан идарә 

улына. Мәктәп өчен лзем булган нәрсәләрнең барысын да үзләре хәзерлиләр. 

Кырлары, бакчалары, урамнары, күлләре барысы да мөкәммәл. Шулай булса да, һәр 

җирдә булганы шикелле, монда да акча бик зур роль уйный, бөтенләй акчасыз яшәү 

дә мөмкин. Фәкать бу ысул таләбә булган бар кеше өчен бик авырга туры килә, 

мөһим гомернең бер кыйсеме эшкә фида ителә. Шуңа күрә монда килүчеләр һәрхәлдә 

сәнәви бер микъдар акча килерлек хәзерләп килергә тиешләр. Мине Америкага 

китергән пароходта ике яһүди хатын бар иде. Берсе мөкәммәл русча, немецча, 

французча, бераз инглизчә, икенчесе исә мөкәммәл французча, итальянча, гарәпчә, 

төркичә беләләр иде. Үзләре ялгыз булдыкларын хәлендә, кочакларында яшь балалар 

булуына рәгъмән (карамастан), Америкага киләләр иде. Шуңа күрә дә яһүдиләр 

гадәдән бездән аз булдыклары хәлендә үзләрен бөтен дөньяга танытканнар һәм бөтен 

дөньяның тиҗарәтен кулларына алганнар. Без исә әтраф белән бөтенләй 

мөнәсәбәтсез бер хәлдә яшибез.  

Америкада русиялеләрдән башка татарларны белүче милләт юк дип әйтерлек. 

Өч йөз миллионнан гыйбарәт, мөхтәлиф милләтләргә мәнсуб мөселманнарның иң 

мөтәрәкъкыйсе, шөбһәсез, татарлардыр. Шуңа күрә һәртөрле фидаилекне 

(фидакарьлекне) илтизам итү (үзеңә тиешле дип санау, кабул итү) безгә тәртип итә. 

Һәр изгелек хосусында үрнәк булу безнең бурычымыз булып күренә.  

Дарелфөнүне белән бөтен дөньяга мәшһүр булган Бәлҗиканың Льеж шәһәрендә 

йөзләрчә милләттән гыйбарәт меңнәрчә таләбәләр арасында беренчелекне бер яһүди, 

икенчелекне татар Гаяс Максудов казанды. Истанбулдан исә татар таләбәләре 

иҗтиһадлары, истигъдадлары (сәләтлеклек, булдыклылык) белән мәшһүр Бәйрут 

америка көллиятендә татар таләбәләре алдынгы сафта баралар иде. Рус 

мәктәпләрендә дә шулай ук. Димәк, бездә һәр нәрсәгә истигъдад вә һәр нәрсәне 

алырлык зәкявәт (зирәклек, үткенлек) бар, тик хәсән истигъмаль (файдалану) вә 

җәсарәт (кыюлык, йөрәклелек) кирәк. 

Вальпараисо университеты таләбәләреннән Пржевальскилы Зыя Мөҗавир. 

 

 

Әхмәтмөнир Рәшит. Япониядән мәктүб.  

Япониядә таләбә тормышы34 

 
Берничә вакыттан бирле безнең татар шәкертләре арасында чит мәмләкәтләргә 

китеп укырга, хосусан гарәп мәдәниятен тәдкыйк итәргә (җентекләп тикшерергә) яки 

гарәп ысулынча мәгълүмат кәсеп итәргә бер һәвәс уянганлыгы күреләдер. Бик күп 

шәкертләрнең Лондон, Берлин вә Париж кебек шәһәр вә мәмләкәтләрнең таләбә 

                                                      
34

 Рәшит Ә.-М. Япониядән мәктүб. Япониядә таләбә тормышы // Вакыт. 1914. 
21 май. 

тормышын сорап язган хатларын анда торучылардан алып укыдыгым кеби, ишетергә 

дә туры килде. Шулай ук Америкада Сан-Францискода торучы мөхтәрәм «Вакыт» 

мөхбире Хәбибулла әфәнде дә шул рухта бик күп мәктүбләр ала имеш. Шундый ук 

мәктүбләр миңа Япониягә дә бик күп киләләр. Хәзергә кадәр килгән хатлар 

арасындагы иң мөһим вә җавап бирерлек булганлыгына 25–30 чамасында булды. 

Шәкертләремез арасында һәр яктан мәгълүмат алырга, төрлечә тормыш юллары 

эзләргә, гыйлем тәхсыйль итәргә теләү хисенең бу дәрәҗәдә тирәндән уянуы кемне 

булса да сөендерерлек хәлләрдәндер дип уйлаймын. Хосусан сөальләрнең бик җитди 

булганнарын укып, хәзерге дәрәҗәдәге гомуми мәгълүматымыз вә мәктәпләремез илә 

шундый тирән уйлаучыларның мәйданга чыгуына сөенмәү мөмкин түгел. Бу 

сөальләрнең бик күп булуына мәбни (нигезләнеп), мин аларны шушы рәвешчә җавап 

бирүне муафыйкъ таптым.  

 

 

*  *  * 

1 нче сөаль.  

Япониядә мәгарифнең тәрәкъкые өчен хөкүмәт тарафындан нинди 

мәгавәнәтләр (ярдәм) күрсәтеләдер? 

Япония хөкүмәте мәмләкәт эчендәге барча мәктәпләрне үз кулы астына алган; 

хосусый мәктәпләр ялгыз 5–10 гынадыр. Болар да миссионерларның, яхуд гарәп 

халыкларының иске правалы заманнарында ачкан мәктәпләрдер. Бу мәктәпләрнең 

шәкертләре дә күбрәк монда торучы чит җирләрдән килгән халыкның балаларыдыр. 

Башка мәктәпләр барчасы хөкүмәт тәхете идарәдә вә хоусый булганнары да ялгыз 

исмән (исеме белән) вә рәсмән (рәсми рәвештә) хосусый булып, хөкүмәт 

мәктәпләренең програмнарыннан вә хөкүмәтнең контроле астыннан һичбер вакыт 

читкә чыга алмыйлар. Хөкүмәт шәкертләре булсын, хосусый мәктәпләр булсын, 

барысы да «хөр тәгълим» (ирекле укыту) ысулына күрә ясалган програмнар 

буенчадыр. 

Әльяум (бүгеге көндә) хөкүмәт бу мәктәпләрнең шәкертләреннән ибтидаи 

дәрәҗәдәгеләрдән айда 7 тиеннән 20 тиенгәчә; рөшди дәрәҗәдәгеләрдән 30 тиеннән 

50 тиенгә; игъдадия дәрәҗәдәгеләрдән 1 сумнан 3 сумгача, вә дарелфөнүн 

шәкертләреннән 3 сумнан 4 сум 50 тиенгәчә акча аладыр. Бу хөкүмәт мәктәпләрендә 

булсын, һәрбере дә бердер. Моннан артык мәөсарифка мохтаҗ булган мәктәпләргә 

хөкүмәт тәмам җитәрлек дәрәҗәдә һәрвакыт мөгавәнәт итә (ярдәм итә) вә һичбер 

мәктәп хөкүмәттән сораган пособиесен алмыйча калмыйдыр. Ялгыз пособиенең 

сарыф иткән урыны ачык күрсәтелергә тиеш. 

 

 

2 нче сөаль.  

Япониядә шәкерт тормышы илә тору өчен айда никадәр акча кирәктер? 

«Шәкерт тормышы» сүзенең мәгънәсе бик киң. Чөнки шәкерт тормышы илә 

торып, айда 20 сум сарыф итү мөмкин булган кебек, айда 70 сум да сарыф итәргә 

мөмкин. 

20–25 сум илә торыр өчен иң әүвәл тәмаман япон ашларына үгрәнергә вә 

аларны ашый белергә кирәк. Японнар үзләре иртә дөге (суда пешкән) илә бераз торма 

вә бераз борчак ашыйлар. Төшенә шул дөге илә бераз балык вә янә тозлы торма вә 

борчак ашыйлар. Кичке ашларында башка бер нәрсә булмый. Яки шул ук 

ашамлыклардыр. Шушы ашлар илә пансионнарда 15 сумларга торып буладыр. 

Калган 5 сум да китапларга вә вак мәсарифка җитә. Ашау-эчүне көндә бер мәртәбә 

генә булса да үз мәмләкәтебездә үгрәнгәнчә кылганда да, айда азында 40–50 сум 

кирәк буладыр. Анларның барысын да үз ысулымызда иткәндә, 60–70 сум җитәдер. 

 

 

3 нче сөаль.  

Япониядә фәнни мәктәпләр арасында иң алга киткәннәре кайсылары? 

Япониядә иң алга киткән фән технологиядер. Токиодагы технологический 

институтта 28 факультет булып, чүлмәкчелек, столярлыктан башлап, кинематограф 

факультетына кадәр һәртөрле гыйлемләрне үгрәнү мөмкин. Бу мәктәпкә керер өчен 

Русиянең рөшди дәрәҗәсендәге мәктәпләрнең програмындан мәгълүматлы булу 

җитәдер; ялгыз инглизчә вә һәндәсә (геометрия) илә җәбер (алгебра) дә 

мөсәлләсаттан (тригонометрия) имтихан ителәдер. Бу имтиханнар барчасы 

инглизчәдер. Икенче дәрәҗәдә мөтәрәкъкый (алга киткән) мәктәпләр полицейский, 

тыйб вә тел мәктәпләредер. Сәясәт фәнендә алга киткән мәктәп «Васеда» исемендәге 

8000 шәкертле хосусый бер дарелфөнүндер. Тыйб вә тел фәннәрендә исә хөкүмәтнең 

6 мең шәкертле Токио дарелфөнүне вә 18 төрле тел тәгълим ителә торган Әлсинә 

әҗнәбия (чит телләр) мәктәбедер. Шулай ук дарелмөгаллиминнекеләр соң елларда 

бик тәрәкъкый итеп киләләр.  

Бу хакта «Американ риву ауф риву»
35

 дигән бер мәҗәллә шушы рәвешчә яза: 

«Япониянең мәгарифтәге тәрәкъкыяте үлчәнер өчен аның дарелмө-

галлиминнәрен кулга алып мисал күрсәтергә мөмкин. Япония дарелмөгаллиминнәре 

бер мөгаллим түгел, бәлки бер табиб, психолог, атлет, мусыйкый (музыкага караган) 

шинас (кызыксынучы) вә мәрхәмәтле мөрәбби (тәрбияче) хәзерлиләр», – ди. 

 

 

4 нче сөаль.  

Япониядә, Америкада булган кебек, һәм укып, һәм акча табып тамак 

туйдыру мөмкинмедер? 

Һәр никадәр бик аз япон шәкертләренең моңар муафыйкъ булганлыклары 

күренсә дә, бу бик аз вә бик авырдыр. Чит халыклар өчен исә һич мөмкин түгелдер. 

Япониянең халкы күп, җире тар булганлыктан, бик күп японнарның да муафыйкъ эш 

таба алмый, дарелфөнүннәр икъмал итеп приказчиклык иткәнлекләрен, яхуд 

рестораннарда лакейлык иткәнлекләрен күрдем. 

 

 

5 нче сөаль. 

Япониядә никадәр ислам бар? 

Бу сөаль иң авыр бер сөальдер. Чөнки моңа җавап бирер өчен иң әүвәл 

японнарның дингә булган карашларын аңлау тиеш була. Безнең татарларда дин 

беренче дәрәҗәдә вә милләт икенче дәрәҗәдә килгәне хәлдә, японнар милләтләрен 

диннәреннән артыграк ихтирам имтәләр. Бинаән галәйһи, дини мәсьәләләр илә 

                                                      
35

 «The American review of reviews» журналы хакында сүз бара. 

икенче дәрәҗәдә шөгыльләнәләр. Японнарның фикеренчә, ата-анасын танымаган бер 

кешенең Ходага иман иттерүеннән файда юктыр, чөнки милләтпәрвәрлек 

японнарның асыл диннәре булган шинтоизмның (синтоизм) асылы вә асәседер. 

Бу сәбәпкә мине һәр никадәр исламияткә мәхәббәт итүче вә исламиятне 

тәдкыйкъ итеп (җентекләп) үгрәнергә тырышучылар вә хосусан исламиятнең заманга 

муафыйкъ гали хөкемнәреннән ләззәт алып исламият хакында байтак әйберләр 

язучылар булса да, мөселманлыкның бездәге мәгънәсе илә мөселман булганнарга бик 

аз тугры килүенә, бәлки юк дип әйткәндә дә хата булмаячактыр. Моның да сәбәбе 

монда чит җирләрдән килеп торучы вә исламиятнең игъмаль кыйсемне үгрәтерлек 

мәгълүматлы мөгаллимнәрнең вә мөгаен дини урынымызның да юклыгыдыр. 

 

 

6 нчы сөаль. 

Япониядә һәм сәүдә, һәм тәхсил итү мөмкинме? 

Япониядә безнең өчен мөмкин булган ялгыз шушы хосусдыр. Бу көн Япониягә 

Русиядән миллионнарча сумлык солдат итеге вә башка аяк киемнәре өчен төрле 

сорттан күннәр кертелә. Шулай ук май сәүдәсе көннән-көн тәрәкъкый итеп бара. 

Чөнки япон байлары вә хәллерәк халыклары соң елларда акрынлап Аурупа ашларына 

һәвәс итәләр вә майлы ашның бәдәнгә файдасын күреп, кайсы бер мәктәп-

пансионнарда да риязат (файдалы) ашы кебек япон ашларын акрынлап ташлап 

баралар. Шулай ук япон фабрикаларында соң елларда йон өчен бик зур ихтыяҗлар 

булып, елдан-ел йонлы маллар тукучы станоклар артып барадыр. Безнең 

татарларның специальносте булган шушы сәүдәләр бүген яһүдиләр кулында.  

Монда сәүдәгәрләргә вә приказчыкларга махсус махсус һәртөрле фәннәрне 

үгрәтүче бик мөһим мәктәпләр бар. Бу мәктәпләрнең күбесендә дәресләр практика 

иләдер.  

 

 

7 нче сөаль. 

Японнар безнең татарларга нинди күз илә карыйлар? 

Японнар гомумән татарларны бик яхшы танымыйлар. Безне күбрәк инглиз вә 

рус китапларыннан укып таныганлыкларыннан барыбызны да кыргызлар кеби дип 

беләләр; яки мөселман руслар диләр. Ләкин сугыш вакытында монда торган әсир 

солдатларымыздан берничәсе кем икәнлегебезне бер дәрәҗәгә кадәр аңлатканнар вә 

анна соң тарихи вә этнография бәгъзе тәдкыйкълар (дикъкать) илә шөгыльләнүче 

националист профессорлар да безне бер дәрәҗәдә тагын да якыннан танытып, 

телләремездәге охшашларны, вә хосусан сарыф вә нәхүемезнең тәмаман бер 

булганын күрсәтеп якынлаштырганнар. Шулай ук экономия ягыннан безнең 

татарларның Шәрыктагы урыннарын күрә белгән фирмалар безнең илә якынлашырга 

бик телиләр. 

Хәтта берничә банкир конторалары яшь берничә японга татарча укытыр өчен 

мөгаллим алып укыттыра башладылар. Болар татарча үгрәнгәннән соң, 

Маньчжуриянең вә Сибириядә важурлык итмәкче булалар. 

8 нче сөаль. 

Япониядә шәкертләрнең сәясәт илә шөгыльләнүләренә мөсәгадә (ярдәм) 

итәме? 

Япония иң хөр мәмләкәтләрдән булганлыктан, һәркем теләсә ни илә 

шөгыльләнә аладыр, ләкин мәктәп бинасы эчендә һичбер сәяси сүз сөйләүгә мөсәгадә 

ителми (мөмкинлек бирелми), хәтта мөмкин мәртәбә дини бәхәсләрнең дә мәктәп 

эчендә сөйләнүенә мөсагадә итмиләр.  

Ләкин мәктәп тышында шәкертләргә махсус әллә ничә төрле сәяси клублар, 

партияләр вә җәмгыятьләр бар. Бонлар арасында иң зуры – «Асияле тәрәкъкыйпәрвәр 

таләбә җәмгыяте»дер. Җәмгыять әгъзалары арасында 6–7 йөз япон, шул ук 

микъдарда кытай, 200 кадәр куралы, 20 ләп могул, сиямлы, һиндлы, төрек вә татар 

бар. 

Бу җәмгыять күбрәк читтән килгән шәкертләргә юл күрсәтә. Мәктәпләргә 

керүгә васитачылык (арадашчылык) итә, шулай ук асияле шәкертләр арасында даими 

бер мөнәсәбәт вә шул юл илә Асия сәүдәсенә юл ачарга тырышадыр. Җәмгыятьнең 

рәисе граф Шибузава ел саен 10 мең сум чамаларында җәмгыятькә мөгавәнәт итеп, 

шәкертләрнең һәр тәрәкъкыйләренә ярдәм итәдер.  

(Галиәсгар Камал әфәнденең «Беренче театр» нам әсәре ошбу җәмгыятьнең 

театрында японча уларак мондан ике ай әүвәл уйналды). 

 

 

*  *  * 

Сөальләр бу кадәрдер. 

Бу дәрәҗәгә кадәр мөляхәзә (игътибар) ителсә, ягъни бу сөаль вә җавапларның 

накыйс (тулы, җитәрлек дәрәҗәдә түгел) икәнлеге күрелә белер. Ләкин минем күп 

еллардан бирле татар галәмендән озакта торуым да моңа сәбәп булырга мөмкин. Әгәр 

мөфассал сөальләр бирүчеләр булса, янә вакыт-вакыт ошбу рәвешчә «Вакыт» 

сәхифәләрендә мәгьлүмат бирергә вәгъдә итеп, хәзергә шул кадәр илә тәмам итәм.   

Әхмәтмөнир Рәшит  

 

PS.  

Мөрәҗәгать итүчеләргә адресым шул рәвешчәдер: 

Tokyo, Waseda University 

Munir Ibrahim 

